
ᐅᖃᐅᓯᒃᓴᖏᑦ  
ᒥᓂᔅᑕᑉ ᐅᖃᐅᓯᓕᕆᓂᕐᒧᑦ
ᑭᒡᒐᑐᖅᑐᒋᑦ ᓄᓇᕗᑦ ᒐᕙᒪᖏᑦ, ᖁᕕᐊᓱᑉᐳᖓ ᓴᖅᑭᑦᑎᑦᑎᔪᓐᓇᕋᒪ ᒥᓂᔅᑕᑉ 
ᐅᖃᐅᓯᓕᕆᓂᕐᒧᑦ 2013-2014 ᐊᕐᕌᒍᑕᒫᑦ ᐅᓂᒃᑳᖏᓐᓂᑦ, ᒪᓕᑦᑐᒋᑦ ᐅᖃᐅᓯᕐᒧᑦ 
ᐱᖁᔭᕗᑦ.

ᑕᕝᕙᓂ ᐅᓂᒃᑳᕐᒥ, ᓂᕆᐅᑉᐳᒍᑦ ᐅᔾᔨᕈᓱᔾᔫᒥᓕᖅᑎᑦᑎᓂᐊᕋᑦᑕ ᒐᕙᒪᑦᑕ 
ᐱᓕᕆᐊᖃᐃᓐᓇᕋᓱᐊᕐᓂᖏᓐᓂᑦ ᐱᓇᓱᐊᒐᖏᓐᓂᓪᓗ ᐃᑲᔪᖅᑐᐃᓂᓖᑦ 
ᐊᑐᓕᖅᑎᑕᐅᓂᖓᓂᒃ ᓄᓇᕗᑉ ᐅᖃᐅᓯᖏᑕ ᐱᖁᔭᖏᓐᓂᑦ.  ᐅᓂᒃᑳᖅ 
ᐅᖃᐅᓯᓕᒃ ᖃᓄᐃᓕᐅᕈᑕᐅᖃᑦᑕᖅᓯᒪᓂᑯᓂᑦ ᐊᒻᒪᓗ ᐱᕚᓪᓕᕈᑎᒥᓂᖏᓐᓂᑦ 
2013-2014-ᖑᑎᓪᓗᒍ, ᐱᖃᓯᐅᑎᓪᓗᒋᑦ ᐋᖅᑭᒃᑕᐅᓂᖏᑦ ᐊᒻᒪᓗ 
ᐱᓕᕆᐊᕆᔭᐅᓯᒪᓂᖏᑦ ᐊᔾᔨᒌᙱᑦᑐᑦ ᐅᖃᐅᓯᕐᒧᑦ ᐊᑐᐊᒐᑦ, ᐱᓕᕆᐊᑦ ᐊᒻᒪᓗ 
ᐱᔨᑦᑎᕋᕈᑏᑦ.

ᐱᓕᕆᕝᕕᒋᔭᕋ ᐃᖅᑲᓇᐃᔭᖃᑎᖃᑦᑎᐊᓚᐅᖅᑐᖅ ᐊᒥᓱᓂᑦ ᐊᓯᖏᓐᓂᑦ 
ᐱᓕᕆᕝᕕᖏᓐᓂᑦ ᓄᓇᕗᑦ ᒐᕙᒪᖏᓐᓂᑦ ᐊᒻᒪᓗ ᑭᒃᑯᑐᐃᓐᓇᓂᕐᒃ ᑎᒥᐅᔪᓂᑦ 
ᐊᑐᓕᖅᑎᑎᓪᓗᑎᑦ ᐱᓕᕆᐊᕐᓂᑦ ᐊᒻᒪᓗ ᐃᓄᐃᑦ ᐅᖃᐅᓯᓐᓂᑦ ᐱᔨᑦᑎᕋᖅᑐᑎᑦ 
ᐊᑐᖅᑕᐅᓪᓗᓂ ᐃᓄᐃᑦ ᐅᖃᐅᓯᖏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᑦ, 
ᐱᖃᓯᐅᑎᓪᓗᒋᑦ ᐅᐃᕖᑎᑐᑦ ᐅᖃᐅᓯᖅ ᐱᔨᑦᑎᕋᕐᓂᖏᑦ ᐊᒻᒪᓗ ᐃᑲᔪᖅᑐᐃᔾᔪᑎᖏᑦ 
ᐸᐸᑕᐅᖁᓪᓗᒋ , ᐊᑐᖅᑕᐅᖁᓪᓗᒋ ᐊᒻᒪᓗ ᐊᑐᕐᔫᒥᑎᑕᐅᖁᓪᓗᒋᑦ 
ᐃᓄᐃᑦ ᐅᖃᐅᓯᖏᑦ ᓄᓇᓕᓐᓂ ᒪᓕᑦᑐᒍ ᑲᓇᑕ–ᓄᓇᕗᑦ ᐊᖏᕈᑎᖓ 
ᐊᑐᕐᔫᒥᑎᑕᐅᓂᖏᓐᓄᑦ ᐅᐃᕖᑦ ᐅᖃᐅᓯᖓ ᐊᒻᒪᓗ ᐃᓄᐃᑦ ᐅᖃᐅᓯᖏᑦ.  ᑖᒃᑯᐊ 
ᐱᓕᕆᐊᑦ ᐱᔨᑦᑎᕋᕈᑏᓪᓗ ᑐᕌᖓᓂᖃᓪᓗᐊᖅᑐᑦ ᐱᓕᕆᐊᕆᓂᐊᕐᓂᕋᖅᓯᒪᔭᑦᑎᓐᓂ 
ᐅᖃᐅᓯᕗᒻᒥ, ᐸᕐᓇᐅᑎᕗᑦ ᐊᑐᓕᖅᑎᓪᓗᒋᑦ ᐅᖃᐅᓯᑦᑕ ᐱᖁᔭᖏᑦ.

ᐊᑐᓕᖅᑎᑕᐅᓂᖏᑦ ᐅᖃᐅᓯᑦᑕ ᐱᖁᔭᖏᑦ ᑲᔪᓯᓂᖃᐃᓐᓇᐅᔭᕐᓂᐊᖅᑐᖅ.  
ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᒃᑲ, ᐊᔾᔨᒌᙱᑦᑐᑦ ᑲᑐᔾᔨᖃᑎᒌᖑᔪᑦ, ᑎᒥᐅᔪᑦ 
ᐊᒻᒪᓗ ᐃᓄᐃᑦ ᐃᑲᔪᓚᐅᖅᑐᑦ ᐱᓕᕆᐊᓕᐅᖅᑐᑕ ᐱᔨᑦᑎᕋᕈᑎᒃᓴᓕᐅᖅᑐᑕᓗ 
ᓴᐳᔾᔨᓇᓱᐊᖅᑐᓂᑎᑦ, ᐊᑐᕐᔫᒥᓕᖅᑎᑦᑎᓇᓱᐊᖅᑐᓂᑦ ᐊᒻᒪᓗ 
ᓴᖅᑭᔮᕐᔫᒥᑎᑕᐅᓇᓱᐊᖅᑐᓂᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᕗᑦ.

ᖁᔭᓐᓇᒦᒃ,

ᓂᕈᐊᖅᑕᐅᓯᒪᔪᖅ ᔪᐊᔾᔨ ᑯᒃᓱᒃ 
ᒥᓂᔅᑕ ᑲᒪᒋᔭᓕᒃ ᐅᖃᐅᓯᕐᓂᑦ

1 ᐅᖃᐅᓯᕗᑦ: 
ᐊᑐᓕᖅᑎᑕᐅᓂᖏᑦ ᓄᓇᕗᑉ 
ᐅᖃᐅᓯᖏᑕ ᐱᖁᔭᖏᑦ 

ᐅᖃᐅᓯᕗᑦ ᓄᓇᕗᑦ ᒐᕙᒪᖏᑕ 
ᐊᑐᓕᖅᑎᑦᑎᓂᖓᓄᑦ ᐸᕐᓇᐅᑎᖓ 
ᐊᑐᓕᖅᑎᑕᐅᖁᓪᓗᒋᑦ ᓄᓇᕗᒻᒥ ᐅᖃᐅᓯᕐᓄᑦ 
ᐱᖁᔭᖏᒃ–ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓ ᐊᒻᒪᓗ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓂᖏᓐᓄᑦ ᐱᖁᔭᖓ.  ᐅᖃᐅᓯᕗᑦ 
ᓇᓗᓇᐃᖅᓯᓯᒪᔪᖅ ᐱᓇᓱᐊᒐᖏᓐᓂᑦ 
ᐱᓕᕆᕝᕕᐅᔪᓂᑦ ᓄᓇᕗᑦ ᒐᕙᒪᖏᓐᓂᑦ 
ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑎᐅᔪᑦ 
ᑎᒥᖁᑎᖏᓐᓂᑦ ᐅᖃᐅᓯᕐᒧᑦ ᐱᖁᔭᕐᒥᒃ 
ᒪᓕᑦᑎᐊᖁᓪᓗᒋᑦ.  ᒥᓂᔅᑕᐅᔪᖅ 
ᓴᖅᑮᓚᐅᖅᓯᒪᔪᖅ ᐅᖃᐅᓯᕗᑦ 
ᐸᕐᓇᐅᑎᖓᓂᒃ ᒪᓕᒐᓕᐅᕐᕕᒻᒥ ᐊᕐᕌᓂ.  
ᐊᑐᓕᖅᑎᑦᑎᓇᓱᐊᓕᓚᐅᖅᓯᒪᒋᕗᒍᑦ 
2013-14-ᖑᑎᓪᓗᒍ.



ᒥᓂᔅᑕ ᐅᖃᐅᓯᓕᕆᓂᕐᒧ 2013-2014 ᐊᕐᕌᒍᑕᒫᑦ ᐅᓂᒃᑳᓕᐊᖅ 5

ᐅᖃᐅᓯᓕᕆᓂᕐᒧᑦ 
ᐱᖁᔭᖅ
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ
ᓄᓇᕗᒻᒥ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ 
ᐋᖅᑮᒐᔭᖅᑐᖅ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, ᖃᓪᓗᓈᑎᑐᑦ 
ᐊᒻᒪᓗ ᐅᐃᕖᑎᑐᑦ ᓄᓇᕗᒻᒥ ᐃᓕᓴᕆᔭᐅᓯᒪᓕᕐᓗᑎᑦ 
ᐅᖃᐅᓰᑦ ᐱᖓᓱᑦ.  ᐱᓕᕆᕝᕕᐅᔪᑦ ᓄᓇᕗᑦ ᒐᕙᒪᖏᓐᓂᑦ 
ᑭᒃᑯᑐᐃᓐᓇᓂᓪᓗ ᐱᔨᑦᑎᕋᖅᑏᑦ ᑎᒥᖁᑎᖏᑦ 
ᑲᒪᒋᐊᖃᖅᑐᑦ ᐱᔨᑦᑎᕋᕈᑎᖏᑦ ᑐᓴᐅᒪᖃᑎᒌᒍᑎᖏᓪᓗ 
ᑭᒃᑯᑐᐃᓐᓇᕐᓄᑦ ᐊᑐᕆᐊᖃᖅᑐᑎᑦ ᐃᓕᓴᕆᔭᐅᓯᒪᔪᓂᑦ 
ᐅᖃᐅᓯᕐᓂᑦ ᐊᑐᕐᓗᑎᑦ.  ᐊᑐᓕᕆᐊᖅᑎᑕᐅᓕᓚᐅᖅᓯᒪᔪᖅ 
ᐄᐳᕈᓪ 1, 2013-ᖑᑎᓪᓗᒍ (ᑭᓯᐊᓂ ᐃᓚᒃᑲᓐᓂᓕᒃ 12(7)

(c), ᒐᕙᒪᒃᑯᓐᓂᑦ ᕿᒥᕐᕈᒍᓐᓇᑎᑦᑎᒐᔭᖅᑐᖅ ᒐᕙᒪᒃᑯᑦ 
ᑳᓐᑐᕌᒃᑦ–ᖏᓐᓂᑦ ᖃᐅᔨᒪᓇᑦᑎᐊᖁᓪᓗᒍ ᑐᓴᐅᒪᖃᑎᒌᒍᑏᑦ 
ᐱᔨᑦᑎᕋᕈᑎᖏᓪᓗ ᑭᒃᑯᑐᐃᓐᓇᕐᓅᖓᔪᑦ ᑳᓐᑐᕌᒃᑦᑕᐅᓯᒪᔪᓄᑦ 
ᐊᑐᐃᓐᓇᐅᒪᑎᑦᑎᒐᓗᐊᕐᒪᖔᑕ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐊᑐᖅᑕᐅᓗᑎᑦ).

ᐅᖃᐅᓯᕗᑦ ᐅᑯᓂᖓ ᐱᓇᓱᐊᒐᐅᔪᓂᑦ ᐱᓕᕆᕝᕕᔪᓄᑦ 
ᓄᓇᕗᑦ ᒐᕙᒪᖏᓐᓂᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᖅᑐᓂᑦ ᑎᒥᐅᔪᓂᑦ ᐱᖁᔭᖅᑎᒍᑦ ᒪᓕᒋᐊᖃᖅᑎᑦᑎᔪᑦ 
ᒪᓕᑦᑐᒍ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᒍᑦ:

1.	 ᖃᐅᔨᒪᑦᑎᐊᕐᓗᑎᑦ ᐱᖁᔭᖁᑎᖏᑦ ᐊᒻᒪᓗ 
ᐊᓯᖏᑦ ᐱᖁᔭᖅᑎᒎᖓᔪᑦ ᑎᑎᖅᑲᑦ 
ᐊᑐᐃᓐᓇᐅᒪᖃᑦᑕᕐᓂᐊᕋᓗᐊᕐᒪᖔᑕ ᐊᑐᕐᓗᑎᑦ ᐱᖓᓱᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ, ᐃᑲᔪᖅᑐᐃᓯᓐᓈᖅᑐᑎᓪᓗ 
ᐊᑐᖅᑕᐅᔫᒥᓂᖅᓴᐅᓕᕐᓗᓂ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐊᓂᒍᖅᐸᓪᓕᐊᑎᓪᓗᒍ ᐱᖁᔭᑦ ᐊᑐᖅᑕᐅᑎᓪᓗᒋᑦ 
ᓄᓇᕗᒻᒥ;

2.	 ᐃᑲᔪᖅᑐᐃᓗᑎᑦ ᐃᖅᑲᖅᑐᐃᔨᒃᑯᓐᓂᑦ ᐊᒻᒪᓗ 
ᐱᖁᔭᕐᓂᑦ ᐱᓕᕆᔪᑦ ᑲᑎᒪᔩᑦ ᑎᒥᖏᑦ ᐱᖁᔭᕐᓃᑦᑐᓂᑦ 
ᒪᓕᓐᓂᐊᕐᒪᑕ, ᐱᖃᓯᐅᑎᓗᒋᑦ ᐃᖅᑲᖅᑐᐃᕕᓕᕆᔨᒃᑯᑦ 
ᑐᓵᔨᖃᖃᑦᑕᕐᓗᑎᑦ ᐃᖅᑲᖅᑐᐃᓂᖏᓐᓂᑦ 
ᑲᑎᒪᓂᖏᓐᓂᓗ ᐊᑐᕐᓗᑎᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓯᕐᓂᑦ, ᐊᒻᒪᓗ ᑐᑭᓕᐅᖅᑕᐅᖃᑦᑕᕐᓗᑎᑦ 
ᐃᓱᒪᓕᐅᕈᑕᐅᔪᑦ, ᑎᓕᓯᔾᔪᑏᑦ, ᐊᒻᒪᓗ ᐃᖅᑲᖅᑐᐃᔨᑉ 
ᐃᓱᒪᓕᐊᖏᑦ ᒪᓕᑦᑐᒍ ᐱᖁᔭᖅ;

3.	 ᐱᐅᓯᕚᓪᓕᕐᓗᑎᑦ ᑐᓴᖅᑎᑦᑎᔾᔪᑎᖏᑦ 
ᐱᔨᑦᑎᕋᕈᑎᖏᓪᓗ ᐊᑐᖅᑕᐅᓗᑎᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ;

4.	 ᐊᑐᓕᖅᑎᑦᑎᑦᑎᐊᕐᓗᑎᑦ ᐊᒻᒪᓗ ᒪᓕᓪᓗᑎᑦ ᐱᖁᔭᕐᒥ 
ᓄᓇᓖᑦ ᒐᕙᒪᒃᑯᖏᑦ ᐅᖃᐅᓯᖅ ᐊᑐᖅᑕᐅᔪᒪᓛᖅ 
ᓇᓗᓇᐃᖅᑕᐅᓯᒪᓕᖅᑎᓪᓗᒍ; ᐊᒻᒪᓗ

5.	 ᓇᓕᒧᒌᓕᖅᑎᑦᑎᒐᓱᐊᖃᑦᑕᕐᓗᑎᑦ ᐃᓕᓴᕆᔭᐅᓯᒪᔪᓂᑦ 
ᐅᖃᐅᓯᕐᓂᑦ ᓄᓇᕗᒻᒥ.

ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ 
ᐱᖁᔭᖅ
ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ 
ᓴᖅᑭᖅᑎᑕᐅᓚᐅᖅᓯᒪᔪᖅ ᐸᐸᑕᐅᖁᓪᓗᒋᑦ ᐊᒻᒪᓗ 
ᓇᓕᒧᒌᓕᖅᑎᑕᐅᖁᓪᓗᒋᑦ ᐊᑐᖅᑕᐅᔫᒥᓗᑎᓪᓗ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ.  ᐋᖅᑭᓱᖅᑕᐅᓚᐅᖅᓯᒪᔪᖅ ᐊᔾᔨᐅᙱᑦᑐᓂᑦ 
ᐊᑐᖁᔭᐅᔪᓂᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᓪᓗᒥᐅᔪᖅ.  
ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐅᖃᐅᓯᖏᑦ ᐃᑲᔪᖅᑐᖅᑕᐅᑎᑦᑎᔪᖅ 
ᐊᑐᕐᔫᒥᑎᑕᐅᓇᓱᐊᖅᑐᕐᓗ ᐃᒪᓐᓇᐃᓕᐅᕈᑕᐅᓂᐊᕐᓗᓂ:

uu ᐅᖃᐅᓯᖅ ᐊᑐᖅᑕᐅᓗᓂ ᐃᓕᓐᓂᐊᑎᑦᑎᔪᖃᖅᑎᓪᓗᒍ;

uu ᐅᖃᐅᓯᖅ ᐊᑐᖅᑕᐅᓗᓂ ᐃᖅᑲᓇᐃᔭᕐᕕᒻᒥ ᓄᓇᕗᑦ 
ᐱᓕᕆᕝᕕᖏᓐᓂ;

uu ᐅᖃᐅᓯᖅ ᖃᐅᑕᒫᑦ ᐊᑐᖅᑕᐅᓗᓂ ᐱᔨᑦᑎᕋᕈᑕᐅᔪᓂᑦ 
ᐱᔨᑦᑎᕋᖅᐸᑦᑐᑦ ᒐᕙᒪᒃᑯᑦ, ᓄᓇᓖᑦ ᒐᕙᒪᖏᑦ, 
ᐊᒻᒪᓗ ᓇᒻᒥᓂᖁᑎᓖᑦ ᑎᒥᐅᔪᑦ ᐱᔨᑦᑎᕋᖅᑎᓪᓗᒋᑦ 
ᑭᒃᑯᑐᐃᓐᓇᕐᓂᒃ ᓄᓇᕗᒻᒥ.

ᐅᖃᐅᓯᕗᑦ ᓇᓗᓇᐃᖅᓯᓯᒪᕗᖅ ᐊᒥᓱᓂᑦ ᐱᓇᓱᐊᒐᕆᔭᐅᔪᓂᑦ 
ᐱᓕᕆᕝᕕᓂ ᓄᓇᕗᑦ ᒐᕙᒪᓂ, ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᓲᕐᓂᑦ ᑎᒥᐅᔪᓂᑦ ᐊᒻᒪᓗ ᐊᓯᖏᓐᓂᑦ ᐱᖁᔭᕐᒦᑦᑐᓂᑦ 
ᒪᓕᑦᑎᐊᖁᓪᓗᒋᑦ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦᓄ 
ᐱᖁᔭᕐᒥ.  ᐱᓇᓱᐊᒐᖏᑦ ᑕᓪᓕᒪᐃᓕᖅᑲᖓᔪᑦ ᐃᒪᓐᓇ:

1.	ᐅᖃᐅᓯᕐᒥᒃ ᐊᑐᕐᓗᑎᑦ ᐱᔨᑦᑎᕋᕐᓂᖏᑦ 
ᑭᒃᑯᑐᐃᓐᓇᕐᓄᑦ
uu ᐅᖃᖃᑎᒌᓐᓇᕐᓗᒋᑦ ᓇᒻᒥᓂᖁᑎᓖᑦ ᑲᑐᔾᔨᖃᑎᒌᖏᑦ 
ᐃᑲᔪᖅᑕᐅᓂᐊᕐᒪᑕ ᐊᐅᓚᑦᑎᑎᓪᓗᒋᑦ 
ᐅᐸᓗᖓᐃᔭᐃᑎᓪᓗᒋᓪᓗ ᒪᓕᒋᐊᖃᕐᓂᖏᓐᓂᑦ 
ᐱᖁᔭᕐᒦᑦᑐᑦ ᑎᑎᕋᖅᓯᒪᓂᖏᓐᓂᑦ.

uu ᐅᖃᖃᑎᒌᓐᓇᕐᓗᒋᑦ ᓄᓇᓖᑦ ᒐᕙᒪᖏᑦ 
ᐃᑲᔪᖅᑕᐅᓂᐊᕐᒪᑕ ᒪᓕᒋᐊᖃᕐᓂᖏᓐᓂᑦ ᐱᖁᔭᕐᒦᑦᑐᑦ 
ᑎᑎᕋᖅᓯᒪᓂᖏᓐᓂᑦ.

uu ᐊᔭᐅᕆᓗᑕ ᐱᐅᓯᕚᓪᓕᓂᖅᓴᒥᒃ ᑐᓴᐅᒪᖃᑎᒌᒍᑎᓂᑦ 
ᐱᔨᑦᑎᕋᕈᑎᓂᓪᓗ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᑲᒪᒋᔭᐅᓲᑦ 
ᑲᓇᑕᒥ ᒐᕙᒪᒃᑯᑦ ᑎᒥᖁᑎᖏᓐᓄᑦ ᓄᓇᕗᒥᐅᓄᑦ.

uu ᐱᐅᓯᕚᓪᓕᕐᓗᑎᑦ ᑭᒃᑯᑐᐃᓐᓇᐃᑦ ᑕᑯᓂᐊᕈᕆᓐᓇᕐᓂᖏᑦ 
ᑐᓴᐅᒪᖃᑎᒌᒍᑎᓄᑦ ᐊᒻᒪᓗ ᐊᑐᐃᓐᓇᐅᒪᔪᓄᑦ 
ᐱᔨᑦᑎᕋᕈᑎᓄᑦ ᐱᔨᑦᑎᕋᖅᑎᓪᓗᒋᑦ ᓄᓇᕗᒻᒥ 
ᐱᓕᕆᕝᕕᐅᔪᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ 
ᑎᒥᒋᔭᐅᔪᑦ ᑭᒃᑯᑐᐃᓐᓇᕐᓄᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.  



2.	ᐅᖃᐅᓯᖅ ᐃᓕᓐᓂᐊᖅᑕᐅᓗᓂ ᖃᖓᓕᒫᑦᑎᐊᒃᑯᑦ 
ᐃᓅᓯᕆᔭᐅᔪᒥᒃ
uu ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖅᑎᑕᐅᒐᓱᐊᖃᑦᑕᐃᓐᓇᕐᓗᑎᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, ᐱᖃᓯᐅᔾᔨᔪᑦ ᓱᕈᓯᕐᓂᑦ 
ᐊᒻᒪᓗ ᐊᖓᔪᖅᑳᖏᓐᓂᑦ ᓄᓇᓕᓐᓂ.

uu ᐊᑐᓕᖅᑎᑕᐅᓗᓂ ᒥᑭᔫᑕᐅᓂᖅᐹᓂ–ᖁᑦᑎᓂᖅᐹᓄᑦ 
ᐃᓕᓐᓂᐊᕐᓂᖅ ᒪᕐᕉᖕᓂᒃ ᐅᖃᐅᓯᖃᕈᓐᓇᖅᑐᓂᑦ 
ᐃᓕᓐᓂᐊᕇᖅᑎᑦᑎᒍᑕᐅᔪᓐᓇᕐᓗᓂ.

uu ᐋᖅᑭᒃᓱᐃᓗᑎᑦ ᓱᓇᒃᑯᑖᖃᖅᑎᑦᑎᓗᑎᓪᓗ ᐅᖃᓕᒫᒐᒃᓴᓂᑦ 
ᐱᓕᕆᐊᕐᓂᓗ ᐋᖅᑭᓱᖅᑕᐅᓯᒪᔪᑦ ᐃᓐᓇᕐᓄᑦ 
ᐃᓕᓐᓂᐊᕈᒪᔪᑦ ᐅᖃᕆᐅᒃᑲᓐᓂᕈᒪᔪᓪᓘᓐᓃᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ, ᑕᒪᒃᑮᒃ ᓄᓇᓕᓐᓂ ᐃᓕᓐᓂᐊᕐᕕᖏᓐᓂ 
ᓯᓚᑦᑐᓴᕐᕕᒻᒥ.

3.	ᐅᖃᐅᓯᖅ ᐊᑐᖅᑕᐅᓗᓂ ᐃᖅᑲᓇᐃᔭᕐᕕᒻᒥ
uu ᐊᑐᖅᑕᐅᔫᒥᑎᑕᐅᓇᓱᐊᖃᑦᑕᕐᓗᑎᒃ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐃᖅᑲᓇᐃᔭᕐᕕᒻᒥ 
ᐅᖃᐅᓯᕆᔭᐅᖃᑦᑕᕐᓗᓂ ᐊᑐᖅᑕᐅᓗᓂ ᓄᓇᕗᒻᒥ 
ᑭᒃᑯᐃᓐᓇᕐᓂᒃ ᐱᔨᑦᑎᕋᖅᑎᓄᑦ.

4.	ᐅᖃᐅᓯᖅ ᐱᕙᓪᓕᐊᑎᑕᐅᓂᖓ 
ᐊᔾᔨᒌᓕᖅᓱᖅᑕᐅᓂᖓᓗ
uu ᐃᑲᔪᖅᑐᐃᓗᑎᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᑦ ᐋᖅᑭᒃᓱᐃᑎᓪᓗᒋᑦ ᐊᒻᒪᓗ 
ᐊᔾᔨᒌᓕᖅᓱᐃᑎᑦᑎᑎᓪᓗᒋᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᑕᒪᐃᓐᓂᓕᒫᖅ ᐱᖁᔭᕐᒦᑦᑐᑦ ᒪᓕᓪᓗᒋᑦ.

5.	ᐅᖃᐅᓯᖅ ᐊᑐᕐᔫᒥᓕᖅᑎᑕᐅᒃᑲᓂᕐᓂᖓ ᐊᒻᒪᓗ 
ᐊᑐᖅᑕᐅᒃᑲᖅᑎᓐᓇᓱᐊᕐᓗᒍ  
uu ᐃᑲᔪᖅᑐᐃᓗᑎᑦ ᐅᖃᐅᓯᕐᓂᒃ 
ᐊᑐᕐᔫᒥᓕᖅᑎᑕᐅᒃᑲᓐᓂᕐᓂᖓᓂᒃ ᐊᒻᒪᓗ 
ᐊᑐᖅᑕᐅᒃᑲᖅᓐᓇᓱᐊᕐᓗᒋᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.

ᐊᐅᓚᑦᑎᓂᖅ ᐊᒻᒪᓗ 
ᓵᑕᐅᓯᒪᔪᓐᓇᕐᓂᖅ
ᒪᓕᑦᑐᒋᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᐊᒻᒪᓗ 
ᐃᓄᐃᑦ ᓴᐳᔾᔭᐅᓂᖏᓐᓄᑦ ᐱᖁᔭᖓ, ᐃᓕᖅᑯᓯᓕᕆᔨᒃᑯᑦ 
ᐃᑲᔪᖅᑐᐃᓲᑦ ᒥᓂᔅᑕᒥᒃ ᐅᖃᐅᓯᓕᕆᓂᕐᒧᑦ ᐊᒻᒪᓗ 
ᑐᑭᒧᐊᑦᑎᑦᑎᓲᖅ ᑕᒪᐃᓐᓄᑦ ᐱᓕᕆᕝᕕᐅᔪᓄᑦ ᐊᓯᖏᓐᓄᑦ 
ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᓄᑦ ᑎᒥᐅᔪᓄᑦ 
ᐸᕐᓇᑎᓪᓗᒋᑦ ᐊᐅᓚᑦᑎᑎᓪᓗᒋᓪᓗ ᐅᖃᐅᓯᕐᒥᒃ 
ᐊᑐᖃᑦᑕᕆᐊᖃᕐᓂᖏᓐᓂᑦ ᐱᖁᔭᖅ ᒪᓕᑦᑐᒍ.  ᐱᓕᕆᕝᕕᐅᔪᖅ 
ᐱᓕᕆᐊᑕᓪᓗᐊᑕᖃᕆᐊᓕᒃ ᐋᖅᑭᒃᓱᐃᓗᓂ ᐊᒻᒪᓗ 
ᐋᖅᑭᐅᒪᑎᑦᑎᓗᓂ ᐊᑐᐊᒐᕋᓛᕐᓅᖓᔪᓂᑦ ᐊᒻᒪᓗ ᐊᑐᐊᒐᑉ 
ᑐᙵᕕᖓᓂᑦ; ᐅᔾᔨᕈᓱᓕᖅᑎᑦᑎᓗᑎᑦ ᑐᑭᓯᕚᓪᓕᑎᑦᑎᓗᑎᓪᓗ 
ᓄᓇᕗᒻᒥ ᐱᓕᕆᕝᕕᐅᔪᓂᑦ, ᓄᓇᓖᑦ ᒐᕙᒪᖏᓐᓂᑦ, ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐅᖃᐅᓯᓕᕆᓂᕐᒧᑦ ᐱᖁᔭᑉ ᒥᒃᓵᓅᖓᔪᓂᑦ 
ᐊᒻᒪᓗ ᐊᑐᓕᖅᑎᑕᐅᓂᒃᓴᖏᓐᓂᑦ; ᐅᐊᑦᑎᖃᑦᑕᕐᓗᑎᑦ 
ᐱᓕᕆᑦᑎᐊᓕᕋᓗᐊᕐᒪᖔᑕ ᒐᕙᒪᒃᑯᑦ ᐱᓕᕆᕝᕕᖏᑦ 
ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᖁᑎᖏᑦ; ᐊᒻᒪᓗ, 
ᐅᐸᓗᖓᐃᔭᐃᔭᕆᐊᖃᓲᑦ ᐅᓂᒃᑳᕐᓂᑦ ᒥᓂᔅᑕᐅᔪᒧᑦ. 

ᐊᑑᑎᒃᓴᖃᖅᑎᑦᑎᓂᖅ 
ᐸᕐᓇᐅᑎᒧᑦ
ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᒐᔭᖅᑐᑦ ᒪᕐᕉᖕᓂᒃ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᖕᓂᒃ ᐃᑲᔪᖅᑐᐃᓂᖃᖅᑐᑦ 
ᐊᑐᓕᖅᑎᑕᐅᓂᒃᓴᖏᓐᓂᒃ ᐅᖃᐅᓯᓕᕆᓂᕐᒧᑦ ᐱᖁᔭᕐᓂᑦ: 

uu ᐃᓄᐃᑦ ᐅᖃᐅᓯᖏᑦ ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᖃᕐᕕᒃ; ᐊᒻᒪᓗ, 

uu ᑲᓇᑕ–ᓄᓇᕗᑦ ᐊᖏᖃᑎᒌᒍᑎᖓ ᐅᐃᕖᑎᑐᑦ ᐃᓄᐃᓪᓗ 
ᐅᖃᐅᓯᖏᑦ ᐊᑐᕐᔫᒥᑎᑕᐅᓇᓱᐊᕐᓂᖏᓐᓄᑦ. 

ᑭᖑᓪᓖᒃ ᐃᓚᖏᒃ ᐅᓂᒃᑳᕐᒦᑦᑑᒃ ᓇᓗᓇᐃᔭᐃᓂᐊᕐᒥᔫᒃ 
ᐅᓪᓗᒥᐅᔪᖅ ᓴᖅᑮᓯᒪᓕᕐᓂᖏᑦ ᐊᑐᓂ ᐱᓕᕆᐊᖑᔪᓄᑦ ᐊᒻᒪᓗ 
ᐅᖃᑕᐅᓗᑎᑦ ᓴᖅᑭᓯᒪᓂᖏᑦ ᐊᑐᓂ ᐱᕚᓪᓕᕈᑎᒥᓂᖏᑕ. 

ᐃᓄᐃᑦ ᐅᖃᐅᓯᖏᑦ 
ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᑦ

2

ᓄᓇᕗᑦ ᒐᕙᒪᖏᑦ ᐋᖅᑮᔪᒪᔪᑦ ᐃᓄᐃᑦ 
ᐅᖃᐅᓯᖏᑦ ᐊᑐᓕᖅᑎᑕᐅᓂᒃᓴᖏᓐᓄᑦ 
ᑮᓇᐅᔭᖃᕐᕕᒻᒥ 2013-14–
ᖑᑎᓪᓗᒍ.  $5 ᒥᓕᐊᓐᓂᒃ ᐊᕐᕌᒍᑕᒫᑦ 
ᐊᑐᐃᓐᓇᐅᒪᑎᑦᑎᔪᑦ ᐃᑲᔪᖅᑕᐅᒐᔭᕐᒪᑕ 
ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᑎᑭᑦᑎᖁᓪᓗᒋ  
ᐱᓇᓱᐊᒐᖏᓐᓂᑦ ᐅᖃᐅᓯᕗᒻᒦᑦᑐᓂᑦ.  
ᑖᒃᑯᐊ ᑮᓇᐅᔭᑦ ᓴᙵᑎᑦᑎᓇᓱᐊᓗᐊᖅᑐᑦ 
ᒪᑭᒪᔪᓐᓇᓂᐊᕐᒪᑕ ᐊᐅᓚᑦᑎᓗᑎᑦ 
ᐱᓕᕆᐊᕐᓂᑦ ᐱᔨᑦᑎᕋᕈᑎᓂᓪᓗ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐱᓕᕆᕝᕕᓂ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᐅᔪᑦ, 
ᑭᓯᐊᓂ ᐱᓕᕆᐊᑦ ᐱᔨᑦᑎᕋᕈᑏᓪᓗ 
ᐊᐅᓚᑕᐅᓂᖏᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐅᖃᐅᓯᖏᓐᓂᒃ 
ᐊᑐᖅᑕᐅᖏᓐᓇᕋᔭᕐᒪᑕ ᐊᒻᒪᓗ 
ᐸᕐᓇᒍᑎᒋᔭᐅᖏᓐᓇᖃᑦᑕᕐᓗᑎᑦ 
ᐃᓚᒋᓗᓂᒋᑦ ᑕᒪᒃᑯᐊ ᐃᖏᕐᕋᓂᖏᓐᓂᑦ.

ᐃᓄᐃᑦ ᐅᖃᐅᓯᖏᑦ ᐊᑐᓕᖅᑎᑕᐅᓂᒃᓴᖏᓐᓄᑦ ᑮᓇᐅᔭᑦ 
ᐊᐅᓚᑕᐅᓲᑦ ᐃᓕᖅᑯᓯᓕᕆᔨᒃᑯᓐᓄᑦ.  ᐃᓕᖅᑯᓯᓕᕆᔨᒃᑯᑦ 
ᑲᒪᒋᐊᖃᓲᑦ ᐊᐅᓚᑦᑎᓗᑎᑦ ᐊᒻᒪᓗ ᓵᑕᐅᓯᒪᔪᓐᓇᓲᖑᓪᓗᑎᑦ, 
ᐱᖃᓯᐅᑎᓪᓗᒋᑦ ᐊᐅᓚᓂᖃᑦᑎᐊᓂᒃᑯᑦ ᐊᑐᓲᖑᒐᓗᖓᕐᒪᖔᑕ 
ᖃᐅᔨᒪᑦᑎᐊᕐᓗᑎᑦ ᐅᖃᐅᓯᕗᑦ ᐱᓇᓱᐊᖅᑕᐅᔪᑦ ᐊᒻᒪᓗ 
ᐊᑐᓕᖅᑎᑕᐅᓂᖏᑦ ᓄᓇᕗᑉ ᐅᖃᐅᓯᖏᑕ ᐱᖁᔭᖏᑦ 
ᖃᐅᔨᒪᑦᑎᐊᓲᖑᓪᓗᑎᑦ. 

ᓵᑕᐅᓯᒪᔪᓐᓇᕐᓂᖏᑦ ᒪᓕᑦᑐᒍ ᐅᖃᐅᓯᓕᕆᓂᕐᒧᑦ 
ᐱᖁᔭᖅ ᐱᔭᕆᐊᖃᖅᑎᑦᑎᕗᖅ ᐱᓕᕆᕝᕕᓂᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᐅᔪᑦ ᑐᓂᓯᓗᑎᑦ 
ᓇᓗᓇᐃᔭᑦᑎᐊᖅᓯᒪᔪᓂᑦ ᐱᐅᔪᓂᑦ ᓈᓴᐅᑎᓕᖕᓂᓗ 
ᐅᓂᒃᑳᓂ ᐱᓇᓱᐊᒐᖃᖅᑐᒥᓂᐅᓂᖏᓐᓂᑦ.  ᑕᒪᓐᓇ ᐃᓚᖓ 
ᓴᖅᑭᑎᑦᑎᕗᖅ ᐊᑐᓕᖅᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᓂᑦ 
ᐊᒻᒪᓗ ᓴᖅᑭᖅᑐᒥᓂᐅᔪᓂᑦ ᐱᓕᕆᕝᕕᓄᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᖁᑎᖏᓐᓄᑦ 
2013-14-ᖑᑎᓪᓗᒍ ᒪᓕᑦᑐᒍ ᐃᓄᐃᑦ ᐅᖃᐅᓯᖏᑦ 
ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᖃᕐᕕᖓ. 

ᐅᖃᐅᓯᕐᒥᒃ 
ᐃᓕᓐᓂᐊᕐᓂᖅ 
ᐃᓅᓯᓕᒫᕐᒥ

ᐃᓕᓐᓂᐊᓕᓵᖅᑐᓕᕆᓂᖅ ᐊᒻᒪᓗ 
ᐃᓕᓐᓂᐊᕐᓂᖅ
ᐃᓕᓐᓂᐊᓕᓵᖅᑐᑦ ᐱᕙᓪᓕᐊᑎᑕᐅᖏᓐᓇᕐᓂᐊᕐᓗᑎᑦ 
ᑲᒪᒋᔭᐅᓂᐊᕐᓂᕋᖅᓯᒪᓂᖓ ᐊᒻᒪᓗ ᐃᓕᓐᓂᐊᕐᓂᖅ 
ᐃᓄᐃᑦ ᐅᖃᐅᓯᖓᒍᑦ, ᐱᖃᓯᐅᔾᔭᐅᓗᑎᑦ ᓱᕈᓰᑦ 
ᐊᖓᔪᖅᑳᖏᓪᓗ ᓄᓇᓕᓐᓂ, ᐃᓕᓐᓂᐊᕐᓂᓕᕆᔨᒃᑯᑦ ᒪᕐᕉᖕᓂᒃ 
ᐱᓕᕆᐊᖃᓚᐅᖅᓯᒪᔪᑦ 2013-14-ᖑᑎᓪᓗᒍ: ᐋᖅᑭᒃᓱᐃᓗᑎᑦ 
ᐱᐊᕋᑉ ᓯᕗᓪᓕᖅᐹᖅ ᐅᖃᓕᒫᒐᖏᑦ ᐴᖅᓯᒪᔪᑦ ᐱᓕᕆᐊᖅ 
ᐊᒻᒪᓗ ᓂᐅᕕᖅᑐᑎᑦ ᐃᓕᓐᓂᐊᓕᓵᖅᑐᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᐃᑲᔫᑎᒃᓴᑦ ᐃᑲᔪᖅᑐᖅᑕᐅᖁᓪᓗᒋᑦ ᐃᓄᐃᑦ 
ᐅᖃᐅᓯᖏᓐᓂᒃ ᐅᖃᓕᒫᕆᐅᖅᓴᓂᐊᕐᒪᑕ ᓄᓇᕗᒥᐅᑦ 
ᒪᒃᑯᓛᖏᑦ ᐃᓕᓐᓂᐊᖅᑏᑦ. 

ᐱᐊᕋᑉ ᓯᕗᓪᓕᖅᐹᖓ ᐅᖃᓕᒫᒐᖏᑦ ᐴᖅᓯᒪᔪᑦ
ᑖᓐᓇ ᐱᓕᕆᐊᕆᔭᐅᓪᓗᓂ ᓂᕈᐊᓚᐅᖅᑐᑦ ᓂᐅᕕᖅᑐᑎᓪᓗ 
ᐃᓕᖅᑯᓯᕆᔭᐅᔪᓅᖓᔪᓂᑦ ᐅᖃᓕᒫᒐᕐᓂᑦ ᐃᓄᐃᑦ 
ᐅᖃᐅᓯᖓᓂᒃ ᐊᑐᖅᑐᑦ ᐃᓅᕋᑖᕐᓄᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ “ᐅᖃᓕᒫᖃᑦᑕᕐᓂᖅ ᐃᓅᓯᓕᒫᕐᒧᑦ” 
ᐱᓕᕆᐊᖓ ᐱᒋᐊᖅᑎᑕᐅᓪᓗᓂ.  ᖃᐅᔨᓵᑦ ᑕᑯᓪᓗᒋᑦ 
ᑕᑯᒃᓴᐅᑎᑦᑎᓯᒪᒻᒪᑕ ᐅᖃᓕᒫᕐᓗᓂ ᓱᕈᓯᕐᓄᑦ 
ᐊᑕᐅᓯᐊᖑᙱᑦᑐᖅ ᖃᐅᑕᒫᑦ ᒪᒃᑯᑦᑎᓪᓗᒋᑦ ᐱᐅᔪᒃᑯᑦ 
ᐊᑦᑐᐃᓂᖃᓲᑦ ᐃᓕᓐᓂᐊᕇᑦᑎᐊᓂᖅᓴᐅᓲᖑᓪᓗᑎᑦ.  
ᐱᓕᕆᐊᕆᔭᐅᓗᐊᕋᓱᐊᓚᐅᖅᑐᖅ ᐊᖓᔪᖅᑳᕆᔭᐅᔪᓂᑦ 
ᐃᑲᔫᑎᒃᓴᓂᑦ ᐊᑐᐃᓐᓇᐅᒪᕕᐅᓗᑎᑦ ᓴᙱᔪᒥᒃ 
ᐃᓕᓐᓂᐊᑎᑦᑎᒍᓐᓇᓂᐊᕐᒪᑕ ᐊᒻᒪᓗ 
ᐃᓕᓐᓂᐊᖃᑎᒋᓂᐊᕐᓗᒋᑦ ᕿᑐᕐᖓᖏᑦ ᒪᒃᑯᑦᑐᑯᓘᑎᓪᓗᒋᑦ 
ᐱᒋᐊᕐᓗᒍ.  ᐱᓕᕆᐊᖅ ᐊᑐᕐᔫᒥᑎᑦᑎᔪᖅ ᐃᓄᐃᑦ 
ᐅᖃᐅᓯᖓᓂᒃ ᐅᖃᓕᒫᕆᐅᖅᓴᓂᕐᒥᒃ ᐃᓚᒌᓂᑦ ᐊᒻᒪᓗ ᐊᒥᓱᑦ 
ᐃᑲᔫᑎᖃᐅᖅᑐᑦ ᐊᑐᖅᑕᐅᓂᐊᕐᒪᑕ ᐅᖃᓕᒫᖃᑦᑕᕐᓗᓂ 
ᓱᕈᓯᕐᓄᑦ.

ᑲᑎᑦᑐᒋᑦ 23,000 ᐅᖃᓕᒫᒐᑦ ᐃᓄᐃᑦ ᐅᖃᐅᓯᖏᑎᒎᖓᔪᑦ 
ᓂᐅᕕᐊᕆᔭᐅᓚᐅᖅᑐᑦ ᑖᔅᓱᒧᖓ ᐱᓕᕆᐊᕐᒧᑦ.  
ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖃᑎᖃᓛᖅᑐᑦ 
ᐃᓅᓯᓕᕆᔨᒃᑯᓐᓂᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓂᑦ 
ᑐᓂᐅᖅᑲᖅᑕᐅᖁᓪᓗᒋᑦ ᐴᖅᓯᒪᔪᑦ ᐅᖃᓕᒫᒐᑦ ᐊᒻᒪᓗ 
ᐱᔭᐅᔪᓐᓇᓂᖅᓴᐅᓕᕐᓗᑎᑦ ᐊᒥᓲᓂᖅᓴᓄᑦ ᐃᓄᖕᓄᑦ 
ᓯᕗᓂᒃᓴᒥ.

uu 2,000 ᐅᑭᐅᖅᑕᖅᑑᑉ ᐆᒪᔪᖏᑦ ᑎᓯᓂᖅᓴᓂᑦ ᐸᐃᑉᐹᓂᑦ 
ᐊᑐᖅᑐᑎᑦ ᐅᖃᓕᒫᒐᓕᐊᕆᔭᐅᓯᒪᔪᑦ

uu 2,000 ᐃᓄᒃᓯᐅᑏᑦ ᑎᓯᓂᖅᓴᓂᑦ ᐸᐃᑉᐹᓂᑦ ᐊᑐᖅᑐᑎᑦ 
ᐅᖃᓕᒫᒐᓕᐊᕆᔭᐅᓯᒪᔪᑦ

uu 2,000 ᒥᖅᑯᓖᑦ ᑕᕆᐅᕐᒥᐅᑕᑦ ᑎᓯᓂᖅᓴᓂᑦ ᐸᐃᑉᐹᓂᑦ 
ᐊᑐᖅᑐᑎᑦ ᐅᖃᓕᒫᒐᓕᐊᕆᔭᐅᓯᒪᔪᑦ

uu 2,000 ᑐᓗᒐᖅ ᐊᒻᒪᓗ ᑑᓪᓕᒡᔪᐊᖅ ᐅᖃᓕᒫᒐᑦ

uu 2,000 ᐊᓈᓇᑦᑎᐊᖅ ᐊᕿᒡᒋᖅ ᐅᖃᓕᒫᒐᑦ 

uu 2,000 ᓈᓚᐅᑉ ᒥᑦᓯᐊᖓ ᑲᒪᓇᖅᑐᖅ ᐅᖃᓕᒫᒐᑦ 

uu 3,000 ᑲᒦᒃ: ᐃᓄᐃᑦ ᕿᒻᒥᓛᖓ ᐅᓂᒃᑳᖅ ᐅᖃᓕᒫᒐᑦ

uu 2,000 ᑯᓗᓛᑉ ᐅᖃᓕᒫᒐᑦ

uu 2,000 ᓄᓇᑐᐃᓐᓇᕐᒥ ᐱᓱᓐᓂᖅ ᐅᖃᓕᒫᒐᑦ

uu 1,000 ᑲᓪᓚ ᐅᖃᓕᒫᒐᑦ

uu 3,000 ᐃᓕᐊᕐᔪᒃ ᐊᒻᒪᓗ ᓇᓄᖅ ᐅᖃᓕᒫᒐᑦ

ᐃᓕᓐᓂᐊᓕᓵᖅᑐᑦ ᐃᓄᐃᑦ ᐃᓕᖅᑯᓯᖏᓐᓄᑦ 
ᐊᑑᑎᒃᓴᑦ ᐃᑲᔫᑏᑦ
ᐃᓕᓐᓂᐊᕐᓂᓕᕆᔨᒃᑯᑦ ᓂᐅᕕᒃᑲᓐᓂᓚᐅᕐᒥᔪᑦ 
ᐃᓕᓐᓂᐊᕈᑎᒃᓴᓂᑦ ᓄᓇᕗᒻᒥ ᒪᒃᑯᓛᖏᓐᓄᑦ 
ᐃᓕᓐᓂᐊᖅᑎᖏᓐᓄᑦ.  ᐱᓇᓱᐊᒐᕆᔭᐅᔪᖅ ᐱᓕᕆᐊᑉ 
ᒪᒃᑯᑦᑐᑦ ᐃᓕᓐᓂᐊᖅᑏᑦ ᐃᓕᖅᑯᓯᖏᓐᓄᑦ ᑐᕌᖓᔪᓂᑦ 
ᖃᐅᔨᔪᓐᓇᖁᓪᓗᒋᑦ ᐃᓕᓐᓂᐊᕐᓗᑎᑦ ᓲᕐᓗᒃ ᐱᖃᓯᐅᑎᓗᒋᑦ 
ᐱᙳᐊᕐᓗᑎᑦ ᐃᓕᓐᓂᐊᖃᑦᑕᕐᓗᑎᑦ ᓄᓇᕗᑉ ᐊᔾᔨᐅᙱᑦᑐᖅ 
ᐊᕙᑎᖓ ᐱᖃᓯᐅᔾᔭᐅᓯᒪᓗᓂ ᐊᒻᒪᓗ ᐱᖅᑯᓯᖏᑦ.  
ᐅᖓᑖᓃᑦᑐᑦ 9000-ᖑᔪᑦ ᐃᓕᓐᓂᐊᓕᓵᖅᑐᓄᑦ 
ᐅᖃᓕᒫᒐᑦ ᐃᓄᐃᑦ ᐅᖃᐅᓯᖓᒎᖓᔪᑦ ᐊᒻᒪᓗ 900-

ᐸᓘᔪᑦ ᐃᓅᔭᑦ, ᐅᑭᐅᖅᑕᖅᑐᒥᐅᑦ ᐆᒪᔪᑦ ᐱᙳᐊᖏᑦ, 
ᐊᒻᒪᓗ ᐱᖅᑯᓯᑐᖃᖅᑎᒍᑦ ᓴᓇᕐᕈᑎᙳᐊᖏᑦ ᐱᙳᐊᑦ 
ᓂᐅᕕᐊᕆᔭᐅᓚᐅᖅᓯᒪᔪᑦ ᑖᔅᓱᒧᖓ ᐱᓕᕆᐊᕐᒧᑦ. 

uu 54 ᓇᑦᑏᑦ ᕿᓯᖏᑦ ᐊᒻᒪᓗ ᐆᒪᔪᑦ ᒪᑭᑎᒐᑦ ᐱᙳᐊᕈᑏᑦ

uu 100 ᓴᐃᒪ ᕿᑐᕐᖓᙳᐊᑦ ᐊᒻᒪᓗ 300 ᐅᑭᐅᖅᑕᖅᑐᒥ 
ᓴᐅᔾᔨᔩᑦ 

uu 1,050 ᓇᓪᓕᒌᓐᓇᕐᓂᐊᖅᐸᑦᑎᒋᑦ ᐅᖃᓕᒫᒐᑦ

uu 1,050 ᖁᐊᕐᓇᖅᑐᖅ ᓂᓪᓚᓱᓐᓂᖓ ᐅᖃᓕᒫᒐᑦ

uu 1,000 ᓈᓴᐃᔾᔪᑏᑦ ᐋᖅᑭᒃᓱᒐᑦ

uu 1,000 ᐅᖃᖃᑎᒋᙵ, ᐅᖃᓕᒫᖃᑎᒋᙵ, ᐃᙱᖃᑎᒋᙵ 
ᐅᖃᓕᒫᒐᑦ

uu 1,000 ᐱᓕᕆᐊᒃᓴᕈᓘᔭᐃᑦ ᐅᖃᓕᒫᒐᑦ 
ᐃᓕᓐᓂᐊᓕᓵᖅᑐᓄᑦ

uu 1,000 ᓄᑕᕋᖅᓯᐅᑏᑦ ᐅᖃᓕᒫᒐᑦ & 275 ᓄᓇᑕᖅ 

uu 275 ᖃᒧᑏᒃ & 275 ᓄᑭᓕᒃ ᐊᒻᒪᓗ ᓇᓄᖅ 

uu 500 QTC ᓄᓇᓕᓐᓂ ᐊᑐᖅᑕᐅᖃᑦᑕᓂᕐᑯᑦ & 500 

ᓄᓇᓖᑦ ᖃᓄᐃᑦᑑᓂᖏᑕ ᐅᓂᒃᑳᑦ

uu 2,000 CBK ᐃᓄᐃᑦ ᓴᓇᐅᒐᖏᑦ ᐅᖃᓕᒫᒐᑦ

uu 384 ᑭᙵᐃᑦ ᐅᑭᐅᖅᑕᖅᑐᒥ ᐆᒪᔪᑦ ᐅᖃᓕᒫᒐᖏᑦ

ᒥᑭᔫᑕᐅᓂᖅᐹᓂ-ᖁᑦᑎᓂᖅᐹᓄᑦ 
ᐃᓕᓐᓂᐊᕐᓂᖅ
ᐊᑐᓕᖅᑎᑦᑎᓂᐊᕐᓂᕋᖅᓯᒪᔭᖏᓐᓂ ᒥᑭᔫᑕᐅᓂᖅᐹᓂ-
ᖁᑦᑎᓂᖅᐹᕐᒧᑦ ᐃᓕᓐᓂᐊᕋᒃᓴᓂᑦ ᒪᕐᕉᖕᓂᒃ 
ᐅᖃᐅᓯᖃᕐᓗᑎᑦ ᐃᓕᓐᓂᐊᕇᖅᑎᑦᑎᖃᑦᑕᓂᐊᖅᑐᒥᓂᐅᓪᓗᑎᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᐸᕐᓇᓯᒪᕗᑦ ᐱᕙᓪᓕᐊᑎᑦᑎᒋᐊᓕᕐᓗᑎᑦ 
ᐃᓄᐃᑦ ᐅᖃᐅᓯᖏᓐᓂᑦ ᐃᓕᖅᑯᓯᖏᓐᓂᓗ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᖓᓂᒃ 2013-14-ᖑᓕᖅᐸᑦ.

ᐃᓄᐃᑦ ᐅᖃᐅᓯᖏᓐᓂᑦ ᐃᓕᖅᑯᓯᖏᓐᓂᓗ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᖓ
ᑖᓐᓇ ᐱᓕᕆᐊᖅ ᑮᓇᐅᔭᖃᖅᑎᑕᐅᒋᐊᙵᓚᐅᖅᓯᒪᔪᖅ 
ᐱᓕᕆᐊᓂᑦ ᑲᒪᔨᐅᔪᒧᑦ ᐃᖅᑲᓇᐃᔮᖃᕆᐊᙵᓚᐅᖅᓯᒪᓪᓗᓂ 
ᐱᓕᕆᐊᕐᒥᒃ ᐋᖅᑭᒃᓱᐃᓪᓗᓂ.  ᐃᓕᓐᓂᐊᕐᓂᓕᕆᔨᒃᑯᑦ, 
ᐃᖅᑲᓇᐃᔭᖃᑎᖃᖅᑐᑎᑦ ᓄᓇᕗᑦ ᓯᓚᑦᑐᓴᕐᕕᖏᓐᓂᑦ, 
ᐸᕐᓇᐅᓯᒪᕗᑦ ᐊᑯᓂᐅᓂᖅᓴᖅ ᐃᓕᓐᓂᐊᖅᑎᑕᐅᖃᑦᑕᕐᓗᓂ 
ᐊᒻᒪᓗ ᐊᑐᐃᓐᓇᐅᒪᑎᑦᑎᓗᑎᑦ ᒪᕐᕉᖕᓂᒃ ᐊᕐᕌᒎᖕᓂᒃ 
ᐊᑯᓂᐅᑎᒋᔪᖅ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 
ᐃᓕᓴᐃᔨᒃᓴᐅᓂᕐᒧᑦ ᓇᓗᓇᐃᒃᑯᑕᖓᓂᒃ ᐃᓕᓐᓂᐊᕋᒃᓴᒥᒃ 
ᐃᓄᖕᓄᑦ ᐃᓄᒃᑎᑑᓲᓄᑦ, ᐃᑲᔪᕈᓐᓴᖃᑦᑕᕋᔭᕐᒪᑕ 
ᐃᓕᓐᓂᐊᑎᑦᑎᓗᑎᑦ ᐃᓄᒃᑎᑐᑦ ᓄᓇᕗᑉ ᐃᓕᓐᓂᐊᕐᕕᖏᓐᓂᑦ, 
ᐱᓗᐊᖅᑐᒥᒃ ᖁᑦᑎᓐᓂᓖᑦ 7-12-ᓄᑦ.  ᐱᔭᕇᓚᐅᖅᑎᓪᓗᒋᑦ 
ᓇᓗᓇᐃᒃᑯᑕᖅᑖᕐᓇᖅᑐᒥᒃ ᐃᓕᓐᓂᐊᕋᒃᓴᒥᒃ, 
ᐃᓕᓐᓂᐊᕇᖅᓯᒪᔪᑦ ᓄᓇᕗᑦ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᕋᒃᓴᒨᕈᓐᓇᕋᔭᕐᒥᔪᑦ.

ᐃᓄᐃᑦ ᐅᖃᐅᓯᖏᓐᓂᑦ ᐃᓕᖅᑯᓯᖏᓐᓂᓪᓗ 
ᐃᓕᓴᐃᔨᒃᓴᐅᓂᕐᒧᑦ ᓇᓗᓇᐃᒃᑯᑕᖅ ᐱᑕᖃᖁᔭᐅᓚᐅᖅᓯᒪᔪᖅ 
ᖃᓚᑦᑐᖅ: ᖁᓖᑦ ᐊᕐᕌᒍᑦ ᐃᓕᓴᐃᔨᒃᓴᐃᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ ᖃᓄᖅᑑᕈᑎᖓᓂᒃ.  
ᐊᑐᓕᖅᑎᑕᐅᖁᓪᓗᒍ ᑕᒪᓐᓇ ᖃᓄᖅᑑᕈᑎᐅᔪᖅ, ᐊᑕᐅᓯᕐᒧᑦ 
ᐊᕐᕌᒍᒧᑦ ᓇᓗᓇᐃᒃᑯᑕᖅᑖᕐᓇᖅᑐᖅ ᐃᓕᓐᓂᐊᕋᒃᓴᑦ 
ᖁᕐᓗᖅᑐᒥ ᐃᖃᓗᖕᓂᓗ ᐃᓕᓐᓂᐊᑎᑦᑎᒍᑕᐅᓚᐅᖅᑐᖅ.  
ᐃᓕᓐᓂᐊᕋᒃᓴᖃᓗᐊᓚᐅᖅᑐᑦ ᐃᓕᓐᓂᐊᑎᑦᑎᓂᕐᒥᒃ 
ᐃᓄᒃᑎᑑᕐᓗᑎᑦ ᐃᓄᐃᓐᓇᖅᑐᓪᓗ, ᐱᖃᓯᐅᔾᔭᐅᓗᑎᑦ 
ᐊᔪᙱᓐᓂᖏᑦ ᐅᖃᓪᓚᓪᓗᑎᑦ ᑎᑎᕋᕐᓗᑎᓪᓗ 
ᐅᖃᐅᓯᕐᒥᒃ.  ᐃᓕᓐᓂᐊᕋᒃᓴᐅᔪᑦ ᑕᐃᔅᓱᒪᙵᑦ 
ᕿᒥᕐᕈᔭᐅᓛᓯᒻᒥᔪᑦ ᐊᒻᒪᓗ ᓄᑖᕈᕆᐊᖅᑎᑕᐅᓗᑎᑦ 
ᐊᔾᔨᖃᕋᔭᕐᒪᑕ ᓄᓇᕗᑦ ᐃᓕᓐᓂᐊᕈᑎᒃᓴᕆᓲᖏᓐᓂᑦ, 
ᐊᒻᒪᓗᑦᑕᐅᖅ ᐃᓕᓐᓂᐊᑎᑦᑎᒍᓯᖏᓐᓂᑦ ᐊᔾᔨᖃᕋᔭᕐᒪᑕ 
ᐃᓕᓐᓂᐊᕈᑎᒃᓴᐅᔪᓂᓪᓗ ᑎᑎᕋᖅᓯᒪᔪᑦ ᐃᑲᔫᑎᓂᑦ.  
ᐊᑐᓕᖅᑎᑦᑎᒐᔭᕐᒥᔪᑦ ᐊᑦᑎᓂᖅᓴᓂᑦ ᖁᑦᑎᓂᖅᓴᓂᓪᓗ 
ᐃᓕᓐᓂᐊᕐᕕᒻᒥ ᐃᓄᒃᑎᑐᑦ ᐃᓕᓐᓂᐊᕈᑎᖏᓐᓂᑦ ᐊᒻᒪᓗ 
ᐊᓯᖏᓐᓂᑦ ᑎᑎᕋᖅᓯᒪᔪᓂᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐋᖅᑭᓱᖅᑕᐅᓯᒪᓪᓗᑎᑦ.

ᐃᓕᓐᓂᐊᕋᒃᓴᑦ ᑭᖑᓪᓕᕐᒧᑦ ᐊᕐᕌᒍᖓᓄᑦ 
ᐃᓕᓐᓂᐊᕈᑎᐅᔪᑉ ᐊᓯᔾᔨᖅᑕᐅᒐᔭᖅᑐᑦ ᐅᓪᓗᒥᐅᔪᖅ 
ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᖏᓐᓂᑦ.  
ᑖᒃᑯᐊ ᐃᓕᓐᓂᐊᕋᒃᓴᐅᔪᑦ ᐱᓕᕆᐊᖃᓗᐊᕋᔭᖅᑐᑦ 

ᐃᓕᓐᓂᐊᕈᑎᒋᔭᐅᓂᐊᖅᑐᑦ ᐸᕐᓇᐅᑎᒋᔭᐅᓂᖏᓐᓂᑦ, 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᓐᓂᑦ, ᐊᒻᒪᓗ ᐃᒡᓗᕈᓯᕐᒥ 
ᐊᐅᓚᑦᑎᓂᕐᒥᒃ.  ᐃᓚᐅᖃᑕᐅᔪᑦ ᐃᓕᓐᓂᐊᕋᔭᕐᒥᔪᑦ 
ᐃᓕᓐᓂᐊᑎᑦᑎᒍᓐᓇᖅᓯᓗᑎᑦ ᐊᓯᖏᓐᓂᑦ ᐃᓕᓐᓂᐊᕋᒃᓴᓂᑦ 
ᐋᖅᑭᓱᖅᑕᐅᓯᒪᔪᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, 
ᐊᒻᒪᓗᑦᑕᐅᖅ ᐅᖃᐅᓯᓕᕆᓂᕐᒥᒃ.  ᐱᖃᓯᐅᔾᔨᔪᑦ ᐊᐅᓚᔮᖅᑐᑦ 
(ᑭᓇᐅᒻᒪᖔᕐᒥᒃ ᖃᐅᔨᓂᖅ ᐊᒻᒪᓗ ᖃᓄᐃᑦᑕᐃᓕᓂᖅ) ᐊᒻᒪᓗ 
ᓄᓇᕗᓯᐅᑎᑦ (ᐃᓅᓯᓕᕆᓂᕐᒧᑦ ᐊᒻᒪᓗ ᐊᕙᑎᓕᕆᓂᕐᒥᒃ 
ᐃᓕᓐᓂᐊᕈᑏᑦ).

ᐃᓐᓇᕐᓂᑦ ᐅᖃᕆᐅᕐᓴᑎᑦᑎᓂᖅ ᐊᒻᒪᓗ 
ᖁᕝᕙᐸᓪᓕᐊᑎᑦᑎᓂᖅ
ᐱᔾᔪᑎᒋᓪᓗᒍ ᑲᑦᑐᖓᐃᕈᑎᖃᕐᓯᒪᓂᖓᑦ ᐱᕙᓪᓕᐊᑎᑦᑎᓂᕐᒧᑦ 
ᐊᒻᒪᓗ ᓱᓇᒃᑯᑖᖃᖅᑎᑦᑎᖃᑦᑕᓂᕐᒧᑦ ᐊᒻᒪᓗ 
ᐃᓕᓐᓂᐊᕋᔅᓴᖃᖅᑎᑦᑎᖃᑦᑕᓂᕐᒧᑦ ᐃᓐᓇᕐᓂᑦ ᐃᓕᒍᒪᔪᓂᑦ 
ᐅᕝᕙᓘᓐᓃᑦ ᐅᖃᕈᓐᓇᓯᑦᑎᐊᑲᓐᓂᕈᒪᔪᓄᑦ ᐃᓄᒃᑐᑦ, 
ᑕᒪᒃᑮᓐᓂᒃ ᓄᓇᓕᓐᓂᑦ ᐃᓕᓐᓂᐊᑎᑦᑎᕕᐅᕙᑦᑐᓂᑦ ᐊᒻᒪᓗ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖃᑦᑕᓂᕐᒥ, ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒃ ᑲᒪᔪᒻᒪᑦ ᐊᒥᓱᓂᑦ ᐸᕐᓇᑕᐅᓯᒪᔪᓂᑦ 2013-14ᒥ.

ᐃᓄᑦᑎᑐᑦ ᐅᖃᐅᓯᕐᒥᒃ ᐃᓕᖅᑯᓯᕐᒥᓪᓗ 
ᐃᓕᓐᓂᐊᑎᑦᑎᕕᒃ
ᐃᑲᔪᖅᑐᑎᒃ ᓯᓚᑦᑐᓴᕐᕕᐅᑉ ᐱᔾᔪᑎᖓᓂᒃ, 
ᑐᙵᕕᖏᓐᓂᒃ ᐊᒻᒪᓗ ᑲᑦᑐᖓᐃᕈᑎᒋᓯᒪᔭᖏᓐᓂᒃ 
ᓄᓇᕗᑦ ᒐᕙᒪᒃᑯᑦ ᑐᕌᒐᖏᓐᓂᒃ ᐱᔾᔪᑎᒋᓪᓗᒋᑦ 
ᐃᓄᐃᑦ ᐃᓕᖅᑯᓯᖓᑦ, ᐅᖃᐅᓯᖓᑦ, ᐊᒻᒪᓗ ᓴᓇᐅᒐᒃᑯᑦ 
ᑕᑯᑎᑦᑎᔾᔪᓯᖓᑦ, ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ 
ᐋᖅᑭᔅᓱᐃᓚᐅᕐᓯᒪᒻᒪᑦ ᐱᓕᕆᔾᔪᑕᐅᓂᐊᖅᑐᒥᒃ ᐊᒻᒪᓗ 
ᑲᔪᓯᑎᑦᑎᕙᓪᓕᐊᒍᑕᐅᓂᐊᖅᑐᒥᒃ ᐸᕐᓇᐅᒻᒥᑦ ᖃᕋᓴᐅᔭᒃᑯᑦ, 
ᖃᓄᐃᑦᑐᑐᐃᓐᓇᕐᓂᑦ-ᐃᓕᓐᓂᐊᖅᑕᐅᖃᑦᑕᓂᐊᖅᑐᓂᑦ 
ᐃᓄᒃᑐᑦ ᐅᖃᐅᓯᕐᒥᑦ ᐃᓕᖅᑯᓯᕐᒥᓪᓗ 
ᐃᓕᓐᓂᐊᑎᑦᑎᕕᒻᒥ. ᐱᓕᕆᔾᔪᑕᐅᓂᐊᖅᑐᖅ ᐊᒻᒪᓗ 
ᑲᔪᓯᑎᑦᑎᕙᓪᓕᐊᓂᐅᓂᐊᖅᑐᖅ ᐸᕐᓇᐅᒻᒥᑦ ᓇᓗᓇᐃᕐᓯᓯᒪᔪᖅ 
ᖃᓄᖅ ᓯᓚᑦᑐᓴᕐᕕᒃ ᐋᖅᑭᔅᓱᐃᕙᓪᓕᐊᓂᐊᕐᒪᖔᖅ ᐊᒻᒪᓗ 
ᐱᕙᓪᓕᐊᑎᑦᑎᓂᐊᕐᒪᖔᖅ ᒫᓐᓇ ᐊᑐᖅᑐᓂᑦ ᐃᓕᑕᐅᓯᒪᔪᓂᒃ 
ᐊᒻᒪᓗ ᐱᓇᓱᐊᕈᑎᔅᓴᖏᓐᓂᒃ ᑲᔪᓯᑎᑦᑎᒍᑎᒋᓂᐊᖅᑕᖏᓐᓂᒃ. 

ᐱᓗᐊᖅᑐᒥᓪᓕ, “ᐃᓕᓐᓂᐊᑎᑦᑎᕕᒃ” ᐃᒪᐃᑦᑑᕗᖅ 
ᐃᖅᑲᓇᐃᔭᖃᑎᒌᑦ ᐅᕝᕙᓘᓐᓃᑦ ᐊᓪᓚᕝᕕᒃ 
ᑲᑐᔾᔨᖃᑎᒌᕝᕕᐅᔪᒥ ᓯᕗᓕᕐᓯᕙᑦᑐᑦ, ᐱᐅᓂᕐᐹᓂᑦ 
ᐊᑐᕐᐸᑦᑐᓂᑦ, ᖃᐅᔨᓇᓱᐊᕐᐸᑦᑐᑦ, ᐊᒻᒪᓗ ᐃᑲᔪᕐᐸᑦᑐᑦ 
ᐊᓯᖏᓐᓂᒃ ᑲᒪᒋᓪᓗᐊᑕᕐᐸᑦᑕᖏᓐᓂᒃ. ᐃᓕᓐᓂᐊᑎᑦᑎᕕᒻᒥ 
ᐃᖅᑲᓇᐃᔭᖃᑎᒌᑦ ᑐᑭᒧᐊᑦᑎᑕᐅᕙᑦᑐᑦ 
ᐃᓕᓐᓂᐊᖅᑎᑕᐅᕙᑦᑐᑎᒃ ᐅᑉᐱᕆᔭᐅᔪᓂᑦ, ᐃᓗᒻᒧᑦ 
ᑕᑯᓐᓈᖏᓐᓇᖅᑐᑎᒃ ᐊᒻᒪᓗ ᓯᓚᑖᓄᑦ ᑲᑐᔾᔨᖃᑎᒌᕝᕕᖓᑕ 
ᖃᐅᔨᒪᓂᖅᑖᑲᓐᓂᓂᐊᕐᖓᑕ ᐊᒻᒪᓗ ᐱᐅᓂᕐᐹᓂᑦ 
ᐊᑐᖃᑦᑕᓂᐊᕐᖓᑕ. 

ᑕᐃᒪᐃᓕᖓᑎᓪᓗᒍ, ᐃᓕᓐᓂᐊᑎᑦᑎᕕᒻᒥ 
ᐃᖅᑲᓇᐃᔭᖃᑎᒌᑦ ᓯᓚᑦᑐᓴᕐᕕᒻᒥ ᑲᑎᑎᑦᑎᖃᑦᑕᓂᐊᖅᑐᑦ 

ᐱᖁᑎᖏᓐᓂᒃ ᐱᓇᓱᐊᕈᑎᔅᓴᖏᓐᓂᓪᓗ ᓯᓚᑦᑐᓴᕐᕕᐅᑉ 
ᓯᕗᓕᕐᓯᒍᑎᒋᖃᑦᑕᕐᓗᒋᑦ, ᐱᐅᓂᕐᐹᓂᑦ ᐊᑐᖅᑕᐅᓲᓂᑦ-
ᑐᙵᕕᖃᖃᑦᑕᕐᓗᑎᒃ ᐃᓕᓐᓂᐊᑎᑦᑎᒍᑎᖏᓐᓂᒃ ᐊᒻᒪᓗ 
ᐃᓕᓴᐃᒍᑎᖏᓐᓂᒃ, ᐊᑑᑎᖃᕐᓂᖏᓐᓂᒃ ᐊᐅᓚᑦᑎᖃᑦᑕᕐᓗᑎᒃ, 
ᖃᐅᔨᓇᓱᐊᖃᑦᑕᕐᓗᑎᒃ, ᐊᒻᒪᓗ ᐃᑲᔪᖃᑦᑕᕐᓗᑎᒃ ᐃᓄᒃᑐᑦ 
ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᖃᑦᑕᓂᕐᒥᒃ 
ᓄᓇᕗᒥ.

ᒫᓐᓇ, ᓯᓚᑦᑐᓴᕐᕕᒃ ᐃᓄᒃᑐᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓐᓂᒃ 
ᐃᓕᓐᓂᐊᑎᑦᑎᕙᑦᑐᑦ ᐱᖓᓱᐃᓕᖅᑲᖓᔪᓂᑦ:

1.	 ᐃᓕᓐᓂᐊᑎᑦᑎᔾᔪᑎᒋᕙᑦᑕᖏᑎᒍᑦ ᐊᒻᒪᓗ 
ᐱᔨᑦᑎᕋᐅᑎᒋᕙᑦᑕᖏᑎᒍᑦ ᐅᖃᐅᓯᓕᕆᕕᒻᒥ 
ᐃᓕᖅᑯᓯᓕᕆᕕᒻᒥᓪᓗ; 

2.	 ᐃᓕᓐᓂᐊᑎᑦᑎᖃᑦᑕᓂᒃᑯᑦ ᐱᖅᑯᓯᓕᕆᕕᒻᒥ ᐃᓄᐃᑦ 
ᐃᓕᖅᑯᓯᖏᓐᓂᒃ ᐃᓕᓐᓂᐊᑎᑦᑎᕕᐅᕙᑦᑐᒥ; ᐊᒻᒪᓗ,

3.	 ᐊᒥᓱᓂᑦ ᐊᑐᓂᑦ ᐃᓕᓐᓂᐊᑎᑦᑎᒍᑕᐅᕙᑦᑐᓂᑦ 
ᐊᓯᖏᓐᓂᒃ ᐃᓕᓐᓂᐊᖅᑕᐅᕙᑦᑐᓂᑦ.

ᓯᓚᑦᑐᓴᕐᕕᒃ ᐊᒥᓱᓂᑦ ᐊᔅᓱᕈᐊᖃᕐᐸᒻᒪᑦ ᐃᓄᒃᑐᑦ ᐊᒻᒪᓗ 
ᐃᓄᐃᑦ ᐃᓕᖅᑯᓯᖓᓐᓂᒃ ᐃᓕᓐᓂᐊᑎᑦᑎᖃᑦᑕᓂᕐᒧᑦ, ᒪᑯᐊ 
ᐃᓚᒋᔭᐅᓪᓗᑎᒃ:  

uu ᓈᒻᒪᖏᑦᑐᓂᑦ ᐃᓕᓐᓂᐊᕈᑎᔅᓴᖃᕐᓂᖅ; 

uu ᖃᓄᐃᑦᑑᓂᕆᕙᑦᑕᖓ ᐃᓕᓐᓂᐊᑎᑦᑎᒍᑕᐅᕙᑦᑑᑉ 
ᐃᓕᓐᓂᐊᖅᑕᐅᕙᑦᑐᓪᓗ  

uu ᐱᑕᖃᑦᑎᐊᖏᓐᓂᖓ ᓈᒪᔪᓂᑦ ᐃᓄᒃᑐᑦ ᐅᖃᐅᓯᕐᒥᒃ 
ᐃᓕᖅᑯᓯᕐᒥᓪᓗ ᐃᓕᓐᓂᐊᑎᑦᑎᖃᑦᑕᓂᕐᒥᒃ ᐅᕝᕙᓘᓐᓃᑦ 
ᐃᓕᓐᓂᐊᑎᑦᑎᖃᑦᑕᓂᕐᒧᑦ ᐱᐅᓯᕆᔭᐅᖃᑦᑕᓂᐊᖅᑐᓂᑦ

uu “ᑐᖅᑯᕐᓯᕙᓪᓕᐊᓂᕐᒥᒃ” ᐃᓄᒃᑐᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᑕ ᒥᔅᓵᓄᑦ ᐃᖅᑲᓇᐃᔭᖅᑎᖃᕐᓂᕐᒥᒃ ᐊᒻᒪᓗ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐱᔭᕆᐊᑐᔪᒃᑰᕈᑎᖃᖃᑦᑕᕐᓂᖏᑦ; 

uu ᓈᒻᒪᖏᑦᑕᖏᓐᓂᑦ ᐱᓇᓱᐊᕈᑎᔅᓴᐃᑦ;

uu ᐃᓚᒋᔭᐅᓂᐊᖅᑐᓂᑦ ᐊᒻᒪᓗ ᐃᑲᔪᖅᑎᐅᓂᐊᖅᑐᓂᑦ 
ᐱᔭᕆᐊᑐᔪᒃᑰᕈᑎᖃᖃᑦᑕᕐᓂᖅ; ᐊᒻᒪᓗ, 

uu ᓈᒻᒪᖃᑦᑕᖏᓐᓂᖏᑦ ᐃᖅᑲᓇᐃᔭᖅᑏᑦ ᐊᒻᒪᓗ 
ᑮᓇᐅᔭᖃᖅᑎᑦᑎᔨᔅᓴᐃᑦ ᐊᑐᖅᑕᐅᔭᕆᐊᓖᑦ. 

ᐃᓱᒪᒋᓯᒪᔭᖓᑦ ᐃᓄᒃᑐᑦ ᐅᖃᐅᓯᕐᒥᒃ ᐃᓕᖅᑯᓯᕐᒥᓪᓗ 
ᐃᓕᓐᓂᐊᑎᑦᑎᕕᖃᕐᓂᕐᒧᑦ ᐃᑲᔫᑎᖃᕈᒪᓪᓗᑎᒃ 
ᐆᒪᐃᓐᓇᑎᑦᑎᓂᕐᒥᒃ, ᐋᖅᑭᐅᒪᑎᑦᑎᓂᕐᒥᒃ, ᐊᒻᒪᓗ 
ᐱᕈᕐᐸᓪᓕᐊᑎᑦᑎᓂᕐᒥᒃ ᐃᓄᒃᑐᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᖓᓐᓂᒃ ᖃᐅᔨᒪᔭᖏᓐᓂᒃ ᐊᒻᒪᓗ 
ᓇᓗᓇᐃᕐᓯᒍᑎᖃᕐᓂᕐᒥᒃ ᐃᓕᓐᓂᐊᑎᑦᑎᖃᑦᑕᓂᒃᑯᑦ 
ᐱᓕᒻᒪᔅᓴᐃᖃᑦᑕᓂᒃᑯᓪᓗ ᓄᓇᕗᒻᒥᐅᓂᑦ; ᓄᐊᑦᑎᓂᕐᒥᒃ, 
ᐱᕙᓪᓕᐊᑎᑦᑎᓂᕐᒥᒃ, ᐊᒻᒪᓗ ᓴᖅᑭᑎᑦᑎᖃᑦᑕᓂᕐᒥᒃ ᓄᑖᓂᑦ 
ᖃᐅᔨᒪᔭᐅᓕᖅᑐᓂᑦ; ᐊᒻᒪᓗ, ᑲᑦᑐᖓᐃᕐᓯᒪᒍᑎᖃᕐᓂᕐᒥᒃ 
ᐃᓕᓐᓂᐊᑎᑦᑎᖃᑦᑕᓂᕐᒥᒃ ᐊᑑᑎᓕᓐᓂᑦ ᐊᒻᒪᓗ 
ᐱᐅᓯᕆᔭᐅᒐᔪᑦᑐᓂᑦ ᐃᓄᒃᑐᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᖓᓐᓂᒃ ᐃᓕᓐᓂᐊᑎᑦᑎᖃᑦᑕᓂᕐᒥᒃ.

ᐋᖅᑮᓂᖅ ᐊᒻᒪᓗ ᑲᔪᓯᑎᑦᑎᕙᓪᓕᐊᓂᖅ ᐃᓕᓐᓂᐊᑎᑦᑎᕕᒻᒥᑦ 
ᐊᒥᓱᐊᓗᓐᓂᑦ ᐱᕙᓪᓕᕈᑎᖃᖅᑎᑦᑎᒐᔭᖅᑐᖅ. 
ᐃᒪᐃᑎᑦᑎᒐᔭᖅᑐᖅ:

uu ᐱᔪᓐᓇᕐᓯᑎᑦᑎᒐᔭᖅᑐᑦ ᓯᓚᑦᑐᓴᕐᕕᒻᒥᒃ ᓴᓇᓂᕐᒧᑦ, 
ᐋᖅᑭᐅᒪᑎᑦᑎᓂᕐᒧᑦ, ᐊᒻᒪᓗ ᑲᔪᓯᑎᑦᑎᓂᕐᒧᑦ 
ᐱᐅᔪᕐᔪᐊᕌᓗᓐᓂᑦ, ᓈᒪᔪᓂᑦ, ᐃᓄᒃᑑᖓᔪᓂᑦ ᐊᒻᒪᓗ 
ᐃᓄᐃᑦ ᐃᓕᖅᑯᓯᖓᓐᓂᒃ ᐃᓕᓐᓂᐊᑎᑦᑎᒍᑎᔅᓴᓂᑦ;  

uu ᐱᔪᓐᓇᕐᓯᑎᑦᑎᒐᔭᖅᑐᖅ ᓯᓚᑦᑐᓴᕐᕕᒻᒥᑦ 
ᐊᑐᖅᑕᐅᖏᓐᓇᓂᐊᖅᑐᓂᑦ, ᐱᐅᓂᕐᐹᓂᑦ 
ᐱᐅᓯᕆᔭᐅᖃᑦᑕᓂᐊᖅᑐᓂᑦ ᐃᓕᓐᓂᐊᑎᑦᑎᖃᑦᑕᓂᕐᒥ;

uu ᓈᒪᔪᓂᑦ ᐊᑕᐅᑦᑎᒦᑎᑦᑎᓂᐊᖅᑐᖅ ᐃᑲᔪᖅᑎᒌᓂᑦ, 
ᑐᑭᒧᐊᑦᑎᑦᑎᖃᑦᑕᓂᕐᒥᒃ, ᑲᑐᔾᔨᖃᑎᒌᖃᑦᑕᓂᕐᒥᓪᓗ 
ᐃᓄᒃᑐᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᑕ ᒥᔅᓵᓄᑦ 
ᐃᖅᑲᓇᐃᔭᖅᑎᓂᑦ ᓯᓚᑦᑐᓴᕐᕕᒻᒥ; 

uu ᐊᑑᑎᓕᒻᒥᒃ ᐊᑐᖅᑎᑦᑎᖃᑦᑕᓂᐊᖅᑐᖅ ᐃᖅᑲᓇᐃᔭᖅᑎᓂᑦ 
ᐊᒻᒪᓗ ᑮᓇᐅᔭᖃᖅᑎᑦᑎᔨᓂᑦ;  

uu ᐱᓇᓱᐊᕈᑎᔅᓴᖃᖅᑎᑦᑎᓗᑎᒃ ᐋᖅᑭᐅᒪᑎᑕᐅᑦᑎᐊᖅᑐᓂᑦ, 
ᑐᖅᑯᕐᓯᓯᒪᕕᒻᒥᒃ ᐱᓇᓱᐊᕈᑎᔅᓴᖏᓐᓄᑦ ᓯᓚᑦᑐᓴᕐᕕᒻᒥ 
ᐊᒻᒪᓗ ᓯᕕᑐᓂᕐᓴᒨᖓᔪᒥ ᓄᓇᖅᑲᑎᒌᖑᓪᓗᑎᒃ; ᐊᒻᒪᓗ, 

uu ᐋᖅᑮᓗᑎᒃ ᓯᓚᑦᑐᓴᕐᕕᒻᒥᑦ ᓄᓇᕐᔪᐊᕐᒥ 
ᓯᕗᓕᖅᑎᐅᔪᓐᓇᕐᓯᑎᑦᑎᓗᑎᒃ ᐃᓕᓐᓂᐊᑎᑦᑎᖃᑦᑕᓂᕐᒥ 
ᐃᓄᒃᑐᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓐᓂᒃ.

ᐱᓕᕆᔾᔪᑕᐅᔪᖅ ᐱᔾᔪᑎᓕᒃ ᐊᒥᓱᓂᑦ ᐊᐅᓚᓂᕐᓅᖓᔪᓂᑦ 
ᐋᖅᑮᓂᕐᒧᑦ ᐃᓕᓐᓂᐊᑎᑦᑎᕕᐅᖃᑦᑕᓂᐊᖅᑐᒥᑦ. ᑖᒃᑯᐊ 
ᐃᓚᓖᑦ ᐊᐅᓚᑦᑎᓂᕐᒥᒃ, ᐊᖏᓂᖓᓂᒃ ᐊᐅᓚᑦᑎᓂᕐᒥᓪᓗ, 
ᐃᖅᑲᓇᐃᔭᖅᑎᓄᑦ ᐱᐅᓯᕆᔭᐅᖃᑦᑕᓂᐊᖅᑐᓂᑦ 
ᐊᒻᒪᓗ ᐊᑐᖅᑕᐅᖃᑦᑕᓂᐊᖅᑐᓂᑦ, ᐃᓄᒃᑐᑦ ᐊᒻᒪᓗ 
ᐃᓄᐃᑦ ᐃᓕᖅᑯᓯᖓᓐᓂᒃ ᐃᓕᓐᓂᐊᑎᑦᑎᖃᑦᑕᓂᕐᒧᑦ 
ᐱᐅᓯᕆᔭᐅᖃᑦᑕᓂᐊᖅᑐᓂᑦ ᐊᒻᒪᓗ 
ᖃᓄᐃᑦᑑᔭᕆᐊᖃᕐᓂᖏᓐᓂᒃ ᐊᐅᓚᑦᑎᓂᕐᒥᒃ, 
ᐃᓕᓐᓂᐊᕈᑎᔅᓴᓂᑦ ᐱᕙᓪᓕᐊᑎᑦᑎᖃᑦᑕᓂᕐᒥᒃ, 
ᐃᓕᓐᓂᐊᑎᑦᑎᖃᑦᑕᓂᕐᒥᒃ, ᖃᐅᔨᓴᖃᑦᑕᓂᕐᒥᒃ, 
ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᓴᖅᑭᑎᑦᑎᖃᑦᑕᓂᕐᒥᒃ 
ᓄᑖᓂᑦ ᐱᓇᓱᐊᕈᑎᔅᓴᓂᑦ, ᐊᒻᒪᓗ ᑲᑐᔾᔨᖃᑎᖃᖃᑦᑕᕐᓗᑎᒃ 
ᓯᓚᑦᑐᓴᕐᕕᐅᑉ ᐃᓗᐊᓂ ᓯᓚᑖᓃᑦᑐᓂᓪᓗ.

ᐃᓚᒋᔭᐅᓪᓗᓂ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᔾᔪᑎᒋᓂᐊᖅᑕᖓᓐᓄᑦ ᐊᒻᒪᓗ ᑲᔪᓯᑎᑦᑎᕙᓪᓕᐊᓂᕐᒧᑦ 
ᐸᕐᓇᐅᑎᖓᓐᓄᑦ, ᐱᓕᕆᐊᕐᒥ ᕿᒥᕐᕈᓂᖅ ᑲᒪᒋᔭᐅᔪᔪᖅ 
ᖃᐅᔨᓴᕐᓂᐊᕐᖓᑕ ᐅᖃᐅᓯᓕᕆᓂᕐᒥᒃ ᐃᓕᖅᑯᓯᓕᕆᓂᕐᒥᓪᓗ 
ᐃᓕᓐᓂᐊᑎᑦᑎᒍᑎᒋᕙᑦᑕᖏᓐᓂᒃ ᓯᓚᑦᑐᓴᕐᕕᒻᒥ. ᕿᒥᕐᕈᓂᖓᑦ 
ᑐᑭᐅᓯᒪᔾᔪᑎᔅᓴᖃᖅᑎᑦᑎᒐᔭᖅᑐᖅ ᐱᔭᕆᐊᖃᖅᑕᖏᓐᓂᒃ 
ᕿᒥᕐᕈᓂᕐᒥᒃ ᐱᒋᐊᖅᑎᑦᑎᒍᑎᒋᒐᔭᖅᑕᖓᓐᓂᒃ ᐊᓯᖏᓐᓂᒃ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑕᐅᖃᑦᑕᓂᐊᖅᑐᓂᑦ 
ᐊᕐᕌᒎᓂᐊᖅᑐᒥ ᐊᒻᒪᓗ ᐃᑲᔫᑎᖃᕐᓂᐊᖅᑐᑎᒃ 
ᑲᔪᓯᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᑎᑦᑎᕕᒻᒥᒃ. ᑖᓐᓇ 
ᐱᓕᕆᐊᖅ ᐃᑲᔪᖅᑕᐅᒻᒥᔪᖅ ᐃᖅᑲᓇᐃᔭᖅᑎᑖᕐᓯᒪᓪᓗᑎᒃ 
ᐃᓄᒃᑎᑐᑦ ᐅᖃᐅᓯᓕᕆᔨᒥᒃ ᐅᖃᐅᓯᓕᕆᕕᒻᒥ. ᑖᓐᓇ 
ᐃᖅᑲᓇᐃᔮᔅᓴᖅ ᖃᐅᔨᒪᒋᐊᕈᑕᐅᖃᑦᑕᓂᐊᖅᑐᖅ 
ᑲᔪᓯᑎᑦᑎᕙᓪᓕᐊᑦᑎᐊᕋᓗᐊᕐᒪᖔᑕ ᐊᒻᒪᓗ 
ᑐᑭᒧᐊᑦᑎᑎᑦᑎᐊᕋᓗᐊᕐᒪᖔᑕ ᐱᓕᕆᓂᐅᕙᑦᑐᓂᑦ 
ᐱᓕᕆᔾᔪᑎᖓᑕ ᒥᔅᓵᓄᑦ ᐊᒻᒪᓗ ᑲᔪᓯᑎᑦᑎᕙᓪᓕᐊᓂᖏᓐᓂᒃ 
ᐸᕐᓇᐅᒻᒥᑦ.

ᐃᓄᒃᑐᑦ ᐅᖃᐅᓯᕐᒥᒃ ᐃᓕᓴᐃᔩᑦ
ᐃᓕᓐᓂᐊᕐᓯᒪᔪᒥᒃ ᓄᓇᕗᒥ ᐃᓕᓴᐃᔨᔅᓴᐅᓂᕐᒧᑦ 
ᐃᓕᓐᓂᐊᖅᑕᐅᕙᑦᑐᒥ ᖁᕝᕙᓯᓐᓂᕐᐹᖓᓂ ᐃᓕᓐᓂᐊᓂᕐᒥ 
ᐃᖅᑲᓇᐃᔭᖅᑎᑖᔪᔪᑦ ᐃᓄᒃᑐᑦ ᐅᖃᐅᓯᕐᒥᒃ 
ᐃᓕᓴᐃᔨᐅᓂᐊᖅᑐᒥᒃ ᐃᓕᓐᓂᐊᑎᑦᑎᖃᑦᑕᓂᐊᖅᑐᒥᒃ 
ᓯᓚᑦᑐᓴᕐᕕᒻᒥ ᐃᖅᑲᓇᐃᔮᔅᓴᓕᕆᓂᕐᒥᒃ ᐃᓄᒃᑐᑦ 
ᐃᓕᓐᓂᐊᑎᑦᑎᒍᑕᐅᓗᐊᙱᓪᓗᓂ. ᐃᓕᓴᐃᔨ 
ᐃᓕᓐᓂᐊᑎᑦᑎᔪᔪᖅ ᐊᕙᑎᓕᕆᓂᕐᒥ ᐃᓕᓐᓂᐊᓂᕐᒥ ᐊᒻᒪᓗ 
ᖃᕋᓴᐅᔭᓕᕆᓂᕐᒥ ᐃᓕᓐᓂᐊᓂᕐᒥ.

ᐅᑭᐅᖅ ᐃᓕᓐᓂᐊᓂᕐᒥ (ᔮᓐᓄᐊᓕᒥ ᐄᐳᓗᒧᑦ 2014), 
ᐅᓐᓄᒃᑯᑦ ᐃᓄᒃᑐᑦ ᐅᖃᕆᐅᕐᓴᓂᕐᒥ ᐃᓕᓐᓂᐊᑎᑦᑎᖃᑦᑕᔪᔪᑦ 
ᓄᓇᑦᑕ ᓯᓚᑦᑐᓴᕐᕕᖓᓂ ᐃᖃᓗᓐᓂ. 

ᐊᕙᑎᓕᕆᓂᕐᒥ ᐃᓕᓐᓂᐊᓂᕐᒥ 
ᑕᒫᓂ ᐊᕐᕌᒍᒥ, 27 ᐃᓕᓐᓂᐊᖅᑏᑦ ᐃᓄᒃᑐᑦ 
ᐃᓕᓐᓂᐊᔪᔪᑦ. ᐊᒥᓲᓂᕐᐹᖏᑦ ᐃᓕᓐᓂᐊᖅᑎᐅᔪᔪᑦ 120ᒥ 
ᖁᕝᕙᓯᓐᓂᓕᒻᒥᒃ ᐃᓕᓐᓂᐊᔪᔪᑦ.

ᖃᕋᓴᐅᔭᓕᕆᓂᕐᒥ ᐃᓕᓐᓂᐊᓂᕐᒥ 
ᑕᒫᓂ ᐊᕐᕌᒍᒥ, 9 ᐃᓕᓐᓂᐊᖅᑏᑦ ᐃᓄᒃᑐᑦ ᐃᓕᓐᓂᐊᔪᔪᑦ 
ᓇᓕᑐᐃᓐᓇᖏᓐᓂ ᖁᕝᕙᓯᓐᓂᓕᓐᓂᑦ.

ᐅᓐᓄᒃᑯᑦ ᐅᖃᐅᓯᕐᒥᒃ ᐃᓕᓐᓂᐊᓂᕐᒥ 
ᑕᒫᓂ ᐊᕐᕌᒍᒥ, 14 ᐃᓕᓐᓂᐊᖅᑏᑦ ᐊᑎᓕᐅᔪᔪᑦ ᐅᓐᓄᒃᑯᑦ 
ᐃᓄᒃᑐᑦ ᐅᖃᕆᐅᕐᓴᖃᑦᑕᓂᕐᒧᑦ ᐃᓕᓐᓂᐊᖃᑦᑕᓂᕐᒧᑦ. 

ᐱᓇᓱᐊᕈᑎᔅᓴᓂᑦ ᐱᕙᓪᓕᐊᑎᑦᑎᓂᖅ
ᐃᓚᒃᑲᓐᓂᖏᑦ ᐱᓕᕆᐊᖑᖃᑦᑕᔪᔪᑦ ᓯᓚᑦᑐᓴᕐᕕᒻᒥ 
ᑕᐃᒪᐃᒍᑎᖃᔪᔪᑦ ᐊᒥᒐᕐᓯᓂᖏᓐᓄᑦ ᑮᓇᐅᔾᔭᔅᓵᔅᓴᓂᑦ 
(ᐱᔾᔪᑎᖃᖅᑐᑎᒃ ᑭᖑᕙᓯᓐᓂᖏᓐᓄᑦ 
ᐃᖅᑲᓇᐃᔭᖅᑎᑖᕋᓱᓐᓂᕐᒥᒃ ᓄᑖᓂᑦ ᐃᖅᑲᓇᐃᔮᔅᓴᓂᑦ). ᑕᐃᒫᒃ 
ᓯᓚᑦᑐᓴᕐᕕᒻᒥᒃ ᐱᔭᕇᕐᓯᒍᓐᓇᕐᓯᔪᔪᖅ ᓴᖅᑭᑎᑦᑎᓪᓗᑎᓪᓗ 
ᐅᖃᓕᒫᒐᕐᓂᑦ ᐱᕙᓪᓕᐊᑎᑕᐅᕙᓪᓕᐊᔪᔪᓂᑦ, ᐃᓚᒋᔭᐅᓪᓕᑎᒃ 
ᐅᑯᐊ ᐃᓄᐃᑦ ᑐᖅᑐᕋᐅᓯᖏᑦ ᐊᒻᒪᓗ ᐊᑦᑏᔾᔪᓯᖏᑦ ᕿᑭᖅᑕᓂ 
ᓄᓇᓕᓐᓂᑦ, ᓇᑲᕐᓯᒪᓪᓗᓂᒋᑦ ᐲᓯ ᐱᑦᓯᐅᓛᖅ-ᓯᑏᕙᓐᔅ ᐊᒻᒪᓗ 
ᓕᐊ ᐅᑕᐅᓚᐅᖅᑑᑉ. 

ᓯᓚᑦᑐᓴᕐᕕᒃ ᐱᒋᐊᖅᑎᑦᑎᔪᒻᒥᔪᖅ ᓴᖅᑭᑎᑦᑎᒍᒫᕐᓂᐊᖅᑐᑎᒃ 
ᐅᒃᑯᓯᒃᓴᓕᖕᒥᐅᑐᑦ ᐅᖃᐅᓰᑦ ᑕᐃᒎᓯᖏᓐᓂᒃ (Back 
River dialect), ᓄᐊᓯᒪᔭᖏᓐᓂᒃ ᔩᓐ ᕗᕆᒡᔅ, ᑖᓐᓇ 
ᐃᖅᑲᓇᐃᔮᖃᕐᓯᒪᓪᓚᕆᑦᑐᖅ ᐅᒃᑯᓯᒃᓴᓕᒻᒥᐅᓂᑦ ᑕᒪᑐᒥᖓ.

ᐃᓄᐃᑦ ᑐᖅᑐᕋᐅᓯᖏᑦ ᐊᒻᒪᓗ ᐊᑦᑏᔾᔪᓯᖏᑦ 
ᕿᑭᖅᑕᓂ ᓄᓇᓕᓐᓂᑦ, ᓇᑲᑎᕆᓯᒪᔫᒃ ᓕᐊ ᐅᑕᒃ ᐊᒻᒪᓗ 
ᐲᓯ ᐱᑦᓯᐅᓛᖅ-ᓯᑏᕙᓐᔅ 

ᐅᒃᑯᓯᒃᓴᓕᖕᒥᐅᑐᑦ ᐅᖃᐅᓯᑦ ᑐᑭᖏᑦ 
(ᑲᒪᒋᔭᐅᕙᓪᓕᐊᔪᑦ) 

ᓯᕕᑦᑐᕆᐊᕐᓯᓂᖅ ᑐᓵᔨᔅᓴᐅᓂᕐᒧᑦ ᑐᑭᓕᐅᕆᔅᓴᐅᓂᕐᒧᑦ 
ᐃᓕᓐᓂᐊᖅᑕᐅᕙᑦᑐᒥᒃ
ᐃᓚᓕᐅᑎᔪᑦ ᑐᓵᔨᔅᓴᐅᓂᕐᒧᑦ ᑐᑭᓕᐅᕆᔨᔅᓴᐅᓂᕐᒧᑦ 
ᐃᖅᑲᓇᐃᔮᔅᓴᑦ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥᑦ 
ᐃᓕᓐᓂᐊᑎᑦᑎᑲᓐᓂᕈᑎᒋᖃᑦᑕᕈᓐᓇᙳᓱᑦᑕᖓᑦ 
ᐊᔾᔨᒌᙱᑐᒡᒍᑎᓂᑦ ᐃᓄᒃᑐᑦ ᐃᓕᓐᓂᐊᕋᔅᓴᓂᑦ ᐃᓘᓐᓇᖏᓐᓂ 
ᐃᓕᓐᓂᐊᖅᑕᐅᕙᑦᑐᓂᑦ ᐊᒻᒪᓗ ᐊᕕᑦᑐᕐᓯᒪᓂᖏᓐᓂ ᓄᓇᕗᑦ, 
ᐱᒋᐊᕐᓗᑎᒃ ᕿᑎᕐᒥᐅᓂᑦ.

2013-14ᒥ, ᐃᓄᐃᓐᓇᖅᑐᑦ ᐃᓕᓴᐃᔨᐅᓂᕐᒧᑦ ᐃᖅᑲᓇᐃᔮᔅᓴᖅ 
ᑐᓵᔨᔅᓴᐅᓂᕐᒧᑦ ᑐᑭᓕᐅᕆᔨᔅᓴᐅᓂᕐᒧᓪᓗ ᐃᓐᓄᔪᔪᖅ. ᐃᓕᓴᐃᔨ 
ᐱᓇᓱᐊᕋᔅᓴᓂᑦᑎᑕᐅᔪᔪᖅ “ᐃᓄᐃᓐᓇᖅᑐᖓᓂᖅᑐᓂᑦ” 
ᐋᖅᑭᔅᓱᐃᒍᑕᐅᓪᓗᓂ ᐃᓄᒃᑐᑦ ᐃᓕᓐᓂᐊᕈᑎᑦᑎᒍᑎᔅᓴᖏᓐᓂᒃ. 
ᓯᓚᑦᑐᓴᕐᕕᒃ ᐃᖅᑲᓇᐃᔭᖃᑎᖃᔪᔪᖅ ᐃᖅᑲᓇᐃᔭᖅᑎᓂᑦ 
ᐃᓕᖅᑯᓯᓕᕆᔨᒃᑯᓐᓂ ᐅᖃᐅᓯᓕᕆᕕᐊᓂ ᖁᕐᓗᖅᑐᒥ 
ᐅᖃᓕᒫᖅᑕᐅᑦᑎᐊᖁᓪᓗᒋᑦ ᐋᖅᑭᒋᐊᖅᑕᐅᓯᒪᔪᑦ 
ᐃᓕᓐᓂᐊᑎᑦᑎᒍᑎᔅᓴᖏᑦ. ᑖᓐᓇ ᐃᓂᑖᖅᑎᑕᐅᓯᒪᔪᖅ 
ᐃᖃᓗᓐᓂ, ᑭᓯᐊᓂ ᐃᓕᓴᐃᔨ ᓅᓛᖅᑐᖅ ᖁᕐᓗᖅᑐᕐᒧᑦ 
ᐃᓕᓐᓂᐊᑎᑦᑎᖃᑦᑕᕆᐊᓯᓛᕐᖓᑦ ᐅᑭᐊᔅᓵᖅ ᒪᕐᕉᓐᓂᒃ 
ᐊᕐᕌᒎᓐᓂᒃ.

ᖃᐅᔨᒪᔨᑕᖅ ᓄᑖᕈᖅᑎᑦᑎᒋᐊᔪᒻᒥᔪᖅ ᑎᓴᒪᓂᑦ ᒪᓕᒐᐃᑦ 
ᒥᔅᓵᓄᑦ ᐃᓕᓐᓂᐊᑎᑦᑎᒍᑕᐅᕙᑦᑐᓂᑦ ᑐᓵᔨᔅᓴᐅᓂᕐᒧᑦ 
ᑐᑭᓕᐅᕆᔨᔅᓴᐅᓂᕐᒧᑦ ᐃᓕᓐᓂᐊᖅᑕᐅᕙᑦᑐᒥ 
ᐃᓄᐃᓐᓇᖅᑐᓐ ᐃᓄᒃᑎᑐᓪᓗ. ᒪᓕᒐᓕᕆᔩᑦ ᑳᓐᑐᓛᒃᑕᐅᔪᔪᑦ 
ᐅᖃᓕᒫᑦᑎᐊᓂᕐᖓᑕ ᐱᑦᑎᐊᕐᓯᒪᒐᓗᐊᕐᒪᖔᑕ 
ᐋᖅᑭᒋᐊᖅᑕᐅᓯᒪᔪᑦ.

ᐃᓕᓐᓂᐊᑎᑦᑎᒍᑕᐅᓗᐊᖃᑦᑕᓂᐊᖅᑐᑦ ᑐᓵᔨᔅᓴᐅᓂᕐᒧᑦ 
ᑐᑭᓕᐅᕆᔨᔅᓴᐅᓂᕐᒧᓪᓗ ᐃᓕᓐᓂᐊᓂᕐᒥ

027-100	 ᐃᖅᑲᓇᐃᔮᕐᒥ ᐱᕙᓪᓕᐊᓂᖅ 
027-102	 ᖃᕋᓴᐅᔭᓕᕆᓂᖅ ᑐᑭᓕᐅᕆᔨᓄᑦ  
027-104	 ᑐᓴᐅᒪᖃᑦᑕᐅᑎᖃᑎᖃᖃᑦᑕᕐᓂᖅ 
027-105	 ᐅᑭᐅᖅᑕᖅᑐᒥᐅᑦ ᒥᔅᓵᓄᑦ ᐃᓕᓐᓂᐊᖃᑦᑕᕐᓂᖅ 
012-320	 ᓯᕗᓪᓕᕐᒥ ᐃᓄᐃᑦ ᒥᔅᓵᓄᑦ ᐃᓕᓐᓂᐊᕐᓂᖅ 
027-106	 ᐃᖅᑲᓇᐃᔭᕆᐅᕐᓴᓂᖅ I 
027-107	 ᐃᖅᑲᓇᐃᔭᕆᐅᕐᓴᓂᖅ II 
027-108	 ᐃᓄᒃᑐᑦ ᐅᖃᕈᓰᑦ ᐊᒻᒪᓗ ᐅᖃᐅᓯᓪᓕᕆᓂᖅ 
027-110	 ᐃᓄᒃᑐᑦ ᑎᑎᕋᕐᕕᒃ 
027-120	 ᑐᑭᓕᐅᕆᓂᕐᒥ ᐱᐅᓯᕆᔭᐅᓲᑦ 
027-141	 ᐋᓐᓂᐊᕕᒻᒥ ᑐᓵᔨᐅᖃᑦᑕᕐᓂᖅ I 
027-146	 ᒪᓕᒐᓕᕆᓂᕐᒥ ᑐᓵᔨᐅᖃᑦᑕᕐᓂᖅ I 
027-170	 ᐅᖃᐅᓯᐅᕙᓪᓕᐊᔪᓂᑦ ᑐᓵᔨᐅᓂᖅ
027-204	 ᖃᐅᔨᓴᕈᓰᑦ 
027-207	 ᐃᖅᑲᓇᐃᔭᕆᐅᕐᓴᓂᖅ III 
027-210	 ᐋᖅᑭᓯᒪᓂᖏᑦ ᓄᓇᖃᖅᑳᕐᓯᒪᔪᑦ ᐅᖃᐅᓯᖏᑕ 
027-220	 ᑐᑭᓕᐅᕆᖃᑦᑕᕐᓂᖅ 
027-241	 ᐋᓐᓂᐊᕕᒻᒥ ᑐᓵᔨᐅᖃᑦᑕᕐᓂᖅ II-

ᑎᒥᐅᑉ ᑭᓱᑯᑦᑎᖏᑦ ᐊᒻᒪᓗ ᐆᒪᔫᑉ/ᐃᓅᑉ 
ᐱᐅᓯᖏᓐᓂᒃ ᐃᓕᓐᓂᐊᕐᓂᖅ 

027-246	 ᒪᓕᒐᓕᕆᓂᕐᒥ ᑐᓵᔨᐅᖃᑦᑕᕐᓂᖅ II-
ᐱᕋᔭᒍᑕᐅᕙᑦᑐᑦ

ᐱᔨᑦᑎᕋᕐᓂᖅ ᑭᒃᑯᓕᒫᓄᑦ 
ᓄᓇᕗᒻᒥ ᐱᓕᕆᕖᑦ
ᑐᓴᐅᒪᖃᑦᑕᐅᑎᓂᖅ ᐱᐅᓯᒋᐋᖅᑕᐅᓂᖓ ᐱᔨᑦᑎᕐᓂᕐᓗ 
ᓄᓇᕘ ᐃᖅᑲᓇᐃᔭᕐᕕᖏᓐᓂᙶᖅᑐᑦ ᐊᒻᒪᓗ ᐃᓄᒃᑐᑦ, 
ᐃᖅᑲᓇᐃᔭᕐᕕᒐᓴᐃᑦ ᐃᓄᒃᑐᑦ, ᐊᒥᓱᑦ ᐱᓕᕆᕝᕖᑦ 
ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑏᑦ ᑎᒥᖁᑎᖏᑦ 
ᖃᓄᐃᓕᐅᕈᓘᔭᓚᐅᖅᑐᑦ ᑮᓇᐅᔭᖃᖅᑎᑕᐅᓪᓗᑎᑦ ᐃᓄᐃᑦ 
ᐅᖃᐅᓯᖏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᑦ 2013-14-ᒥ. 

ᖃᐅᔨᒪᓂᐊᖅᐳᑎᑦ: ᐱᓕᕆᐊᑦ ᑎᑎᖅᑐᖅᓯᒪᔪᑦ 
ᐅᕙᓂ ᑮᓇᐅᔭᖃᖅᑎᑕᐅᑐᐃᓐᓇᖅᑐᑦ ᐃᓄᐃᑦ 
ᐅᖃᐅᓯᖏᑦ ᐊᑐᓕᖅᑎᑕᐅᓂᖓᓄᑦ ᑮᓇᐅᔭᖃᕐᕕᖓᓂ 
ᐊᒻᒪᓗ ᐊᔾᔨᖃᒃᓴᐃᓐᓇᙱᑦᑐᑦ ᑕᒪᐃᓐᓂ 
ᓯᕕᑐᓂᖏᓐᓂᑦ ᐱᓕᕆᕝᕕᐅᔪᑦ ᑭᒃᑯᑐᐃᓐᓇᓂᓪᓗ 
ᐱᔨᑦᑎᕋᖅᑏᑦ ᑎᒥᖁᑎᖏᓐᓄᑦ ᐊᑐᓕᖅᑎᑦᑎᓂᖏᑕ 
ᖃᓄᐃᓕᐅᕈᑎᖃᕐᓂᓕᒫᖏᓐᓂᑦ.

ᐋᓐᓂᐊᕕᒻᒥ ᑐᓵᔩᑦ ᑎᑎᕋᖅᑏᑦ 
ᑖᓐᓇ ᐱᓕᕆᐊᖅ ᐃᑲᒧᖅᑐᐃᓂᖃᖅᑐᖅ 
ᐃᖅᑲᓇᐃᔭᖅᑎᑖᕆᔭᐅᒃᑲᓂᕐᓂᐊᕐᒪᑕ 
ᐃᖅᑲᓇᐃᔭᖅᑎᐅᑲᐃᓐᓴᕐᓗᑎᑦ ᐊᓐᓂᐊᕕᒻᒥ ᑐᓵᔩᑦ 
ᑎᑎᕋᖅᑎᐅᔪᑦ ᓄᓇᓕᖕᓂ ᑕᒪᐃᓐᓂ ᐱᖓᓱᓂᑦ 
ᐊᕕᑦᑐᖅᓯᒪᔪᓂᑦ, ᐅᑯᓇᓂ: ᐊᕐᕕᐊᑦ, ᐃᒡᓗᓕᒃ, ᐃᖃᓗᐃᑦ. 
ᑰᕌᒍᒃ, ᖁᕐᓗᖅᑐᖅ, ᐸᖕᓂᖅᑑᖅ ᐊᒻᒪᓗ ᒥᑦᑎᒪᑕᓕᒃ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᑲᔪᖅᓯᒪᕗᖅ 
ᑐᓵᔨᖃᕆᐊᖃᒃᑲᓐᓂᕐᓂᕋᖅᑕᐅᑎᓪᓗᒋᑦ ᐋᓐᓂᐊᕖᑦ 
ᐃᓐᓇᕐᓅᖓᓗᑎᒃ ᐅᖃᐅᓯᑐᐊᖃᖅᑐᓄᑦ.

ᐋᓐᓂᐊᕕᒻᒥ ᑐᓵᔨᒋᔭᐅᑲᐃᓐᓇᖅᓯᒪᔪᑦ 
ᐃᖅᑲᓇᐃᔭᖅᑎᑖᒥᓃᑦ ᐅᑯᓄᓂ: 

uu ᐊᕐᕕᐊᑦ
uu ᐃᒡᓗᓕᒃ 
uu ᐃᖃᓗᐃᑦ 
uu ᑰᕌᒍᒃ 
uu ᖁᕐᓗᖅᑐᖅ 
uu ᐸᖕᓂᖅᑑᖅ 
uu ᒥᑦᑎᒪᑕᓕᒃ

ᑐᑭᓕᐅᖅᑕᐅᓂᖏᑦ ᐃᖅᑲᖅᑐᐃᕕᒃᑯᓐᓂ ᓈᑎᕆᐊᓖᑦ 
ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖃᑎᖃᓚᐅᖅᑐᑦ 
ᓄᓇᕗᑦ ᐃᖅᑲᖅᑐᐃᔨᒃᑯᖏᓐᓂ ᑐᑭᓕᐅᖅᑕᐅᓪᓗᑎᑦ 
ᓈᑎᕆᐊᓕᖁᑎᖏᑦ ᐊᑐᐃᓐᓇᐅᒪᓚᐅᙱᑦᑐᑦ ᐃᓄᒃᑎᑐᑦ.  
100-ᐸᓗᐃᑦ ᐊᒥᓲᑎᒋᔪᑦ ᐃᖅᑲᖅᑐᐃᕕᒻᒥ ᐊᐅᓚᔾᔪᓯᖏᑕ 
ᑐᑭᒧᐊᕈᑎᖏᑦ ᐊᒻᒪᓗ ᓈᑎᕆᐊᓖᑦ ᑐᑭᓕᐅᖅᑕᐅᓚᐅᖅᑐᑦ 
ᐊᒻᒪᓗ ᓴᖅᑭᖅᑎᑕᐅᓪᓗᑎᑦ, ᑕᒪᒃᑮᖕᓄᒃ ᐃᓅᖃᑎᒌᑦ 
ᐃᖅᑲᖅᑐᐃᕕᒻᒨᑎᑦᑎᒍᓐᓇᕐᓂᖏᓐᓄᑦ ᐃᖅᑲᖅᑐᐃᔾᔪᑏᑦ 
ᐊᒻᒪᓗ ᐱᕋᔭᑉᐸᑦᑐᑦ ᐃᖅᑲᖅᑐᐃᕕᖓᓄᑦ.  ᐊᓯᖏᑦ 
ᑐᑭᓕᐅᖅᑕᐅᓚᐅᕐᒥᔪᑦ ᐃᑲᔪᖅᑕᐅᕝᕕᓕᕆᓂᕐᒧᑦ ᑐᓴᒐᒃᓴᖏᑦ 
ᐱᕙᓪᓕᐊᔪᑦ. 

ᐆᑦᑑᑏᑦ ᑐᑭᒧᐊᕈᑎᑏᑦ ᓈᑎᕆᐊᓖᓪᓗ ᐃᓄᒃᑎᑐᑦ 
ᐊᑐᐃᓐᓇᐅᒪᓕᖅᑐᑦ

uu ᐊᐅᓚᑦᑎᓂᕐᒧᑦ ᑐᑭᒧᐊᕈᑎᖏᑦ ᐱᓇᓱᐊᕈᑏᓪᓗ 
ᑕᐅᑐᑦᑐᒥᓂᑉ ᐱᕋᔭᖕᓂᕋᖅᑕᐅᓯᒪᔪᕐᓗ 
ᐊᐅᓪᓚᕈᑎᖏᑦ

uu ᐊᔪᐃᓐᓈᕆᐊᕐᕕᒃ ᐃᖅᑲᖅᑐᐃᔨᒃᑯᑦ ᐃᓕᖅᑯᓯᖏᑕ 
ᑐᑭᒧᐊᕈᑎᖏᑦ ᑎᑎᕋᕐᓗᓂ ᐃᖅᑲᖅᑐᐃᔨᒃᑯᓐᓂ 
ᐃᓱᓕᕝᕕᖏᓐᓂᑦ ᐅᓪᓗᖏᑦ ᐊᒻᒪᓗ ᑐᓂᓯᓗᓂ 
ᖃᓄᐃᓕᐅᕈᑕᐅᓯᒪᔪᓂᑦ ᐊᒻᒪᓗ ᐅᖃᐅᓯᒃᑯᑦ 
ᐊᐃᕙᐅᑎᔾᔪᑎᓂᑦ

uu ᑐᑭᒧᐊᕈᑏᑦ ᐊᒻᒪᓗ ᑐᓴᖅᑎᑦᑎᒍᑏᑦ 
ᓴᖅᑭᓂᐊᕐᓂᕐᒧᑦ ᐃᖅᑲᖅᑐᐃᕕᒻᒧ

uu ᖃᕋᓴᐅᔭᒃᑯᑦ ᐃᖅᑲᖅᑐᐃᕕᒃᑯᓐᓄᑦ ᑎᑎᕋᕈᒪᔾᔪᑏᑦ 
uu ᑐᓴᖅᑎᑦᑎᒍᑏᑦ ᐃᖅᑲᖅᑐᐃᕕᒃᑯᑎᒍᑦ 

ᓈᓚᒃᑕᐅᒃᑲᐃᓂᐊᕐᓂᕋᕈᑏᑦ
uu ᒥᐊᓂᖅᓯᔨᐅᔪᒪᓂᕐᒧᑦ ᐱᓇᓱᐊᕈᑏᑦ ᐊᒻᒪᓗ 

ᑎᓕᓯᔾᔪᑎᓕᐅᖁᔨᔾᔪᑏᑦ
uu ᓱᕈᓯᕐᓂᑦ ᓴᐳᔾᔭᐅᖁᔨᓂᕐᒧᑦ ᐱᓇᓱᐊᕈᑏᑦ 

ᑎᓕᓯᔾᔪᑎᓕᐅᖁᔨᔾᔪᑏᓪᓗ 

ᐱᕋᔭᑦᑕᐃᓕᒪᑎᑦᑎᓂᕐᒧᑦ ᓈᓚᐅᑎᒃᑰᑎᑦᑎᓂᖅ
ᒫᑦᓯ 2013-ᖑᑎᓪᓗᒍ, 15-ᖑᔪᑦ ᒪᒃᑯᑦᑐᑦ ᓄᓇᕗᒥᙶᖅᑐᑦ 
ᐃᓚᐅᖃᑕᐅᓚᐅᖅᑐᑦ ᐱᕋᔭᑦᑕᐅᓕᒪᑎᑦᑎᓂᕐᒧᑦ 
ᐃᓕᓐᓂᐊᖅᑎᑕᐅᓪᓗᑎᑦ ᐱᕋᔭᑦᑕᐃᓕᒪᑎᑦᑎᓇᓱᐊᖃᑦᑕᖅᑐᑎᑦ.  
ᐃᓕᓐᓂᐊᑎᓪᓗᒋᑦ, ᐃᓚᐅᖃᑕᐅᔪᑦ ᐃᑲᔪᓚᐅᖅᑐᑦ 
ᑐᑭᓕᐅᕆᓪᓗᑎᑦ ᖃᓄᖅᑑᖅᓯᒪᔪᓂᑦ ᓇᓗᓇᐃᔭᐃᓪᓗᑎᑦ 
ᐊᒻᒪᓗ ᖃᓄᐃᓕᐅᖅᐸᓪᓕᐊᒍᑕᐅᓲᑦ ᓈᓚᐅᑎᒃᑯᑦ.  
ᐅᖃᐅᓯᕆᓂᐊᖅᑕᒥᓂᑦ ᐋᖅᑭᒃᓱᐃᓪᓗᑎᑦ, ᒪᒃᑯᑦᑐᑦ ᐱᔾᔪᑎᓂᑦ 
ᐅᖃᐅᓯᖃᓚᐅᖅᑐᑦ ᓄᓇᓕᓐᓂ ᐃᖅᑲᖅᑐᐃᓂᓕᕆᓂᕐᒥᒃ 
ᐊᒻᒪᓗ ᐱᕋᔭᑦᑕᐃᓕᒪᓂᕐᒥᒃ, ᓲᕐᓗᒃ ᐃᓅᓯᖃᑦᑎᐊᖃᑦᑕᕐᓗᑎᑦ, 
ᐃᓅᖃᑎᖃᑦᑎᐊᕆᐊᖃᕐᓂᖏᑦ, ᐋᙵᔮᕐᓇᖅᑐᓂᑦ 
ᐊᔪᕈᑎᖃᖅᑐᑦ, ᐊᖏᕐᕋᒥ ᐋᓐᓂᖅᑎᕆᖃᑦᑕᓂᕐᒥᒃ, 
ᓲᖑᓴᐃᖃᑦᑕᓂᕐᒥᒃ, ᐊᒻᒪᓗ ᐊᓯᖏᓐᓂᑦ ᐱᔾᔪᑎᓂᑦ.

ᐃᓕᓐᓂᐊᕇᓚᐅᖅᑎᓪᓗᒋᑦ, ᐱᖓᓱᐊᖅᑎᖅᑐᑦ 
ᓈᓚᐅᑎᒃᑰᕈᑕᐅᒐᔭᖅᑐᑦ ᑎᑎᕋᖅᑕᐅᔪᕗᑦ.  
ᐱᖓᓱᓂᑦ ᖃᓄᐃᑦᑐᖃᙳᐊᑎᓪᓗᒍ ᒪᒃᑯᑦᑐᑦ 
ᐃᖅᑲᖅᑐᐃᕕᓕᕆᔭᐅᙳᐊᕆᐊᖃᖅᑎᓪᓗᒋᑦ 
ᓄᓇᓖᑦ ᓄᓇᓕᖏᓐᓂ ᐋᖅᑭᒃᓱᐃᓚᐅᖅᑐᑦ.  ᑖᒃᑯᐊ 
ᐱᓕᕆᐊᖃᙳᐊᖅᑐᑦ ᐊᑐᓕᖅᑎᑦᑎᓯᒪᔪᑦ ᐃᓄᐃᑦ 
ᐃᓕᖅᑯᓯᖏᓐᓂᑦ ᐅᓂᒃᑳᖅᑐᐊᖅᑐᑎᑦ, ᐃᙱᕐᓂᒃᑯᑦ, ᐊᒻᒪᓗ 
ᖃᓄᐃᓕᐅᕈᑎᖃᕐᓂᒃᑯᑦ.  ᑕᒪᐃᓐᓂ ᐅᖃᐅᓯᕆᓂᐊᖅᑕᖏᑦ 
ᐃᓄᒃᑎᑑᓕᖅᓱᖅᑕᐅᓯᒪᔪᑦ.

2013-14-ᖑᑎᓪᓗᒍ, ᒪᓕᒐᓕᕆᔨᒃᑯᑦ ᓄᓇᓕᓐᓂ 
ᐃᖅᑲᖅᑐᐃᓂᓕᕆᔨᖏᑦ ᐃᖅᑲᓇᐃᔭᖃᑎᖃᓚᐅᖅᓯᒪᔪᑦ 
ᐃᓕᓴᖅᓯᕕᒃ ᑲᑐᔾᔨᖃᑎᒌᒃᑯᖏᓐᓂᑦ ᑲᖏᖅᑐᒑᐱᖕᒥ 
ᓴᖅᑮᓪᓗᑎᑦ ᓈᓚᐅᑎᒃᑯᑦ ᖃᓄᐃᓕᐅᙳᐊᕈᓘᔭᕈᑎᓂᑦ 
ᑭᒃᑯᑐᐃᓐᓇᕐᓂᒃ ᐃᓕᓐᓂᐊᑎᑦᑎᒍᑕᐅᓪᓗᑎᑦ 
ᐱᕋᔭᒃᑕᐃᓕᒪᑎᑦᑎᓂᕐᒥᒃ ᒪᒃᑯᒃᑐᓂᑦ.

ᐊᒪᕈᖅ (ᓴᐲᓇᐅᑉ ᐅᓂᒃᑳᖓ)
15-ᓂᒃ ᐊᕐᕌᒍᓕᒃ ᓴᐲᓇ ᕚᓕᐹᕈᒻᒪᐅᔪᖅ ᑭᓯᐊᓂ 
ᐃᓕᓐᓂᐊᕆᐊᒐᔪᒍᓐᓃᕐᒪᑦ.  ᑕᒫᓂ ᐊᕐᕋᐅᒎᔪᒥ 
ᑲᔪᓯᑦᑎᐊᖏᓐᓂᖓᓄᑦ ᐱᔭᕇᖅᓯᖏᑐᐃᓐᓇᕆᐊᖃᖅᑐᖅ, 
ᑭᓯᐊᓂ ᐃᓅᓯᖓ ᐊᒃᓱᕈᕐᓇᖅᓯᕙᓪᓕᐊᖕᒪᑦ 
ᐊᔪᕐᓇᖅᓯᕙᓪᓕᐋᓕᖅᑐᖅ ᖃᓄᐃᒃᑲᓐᓂᕆᐊᒃᓴᖅ.  
ᐋᖓᔮᕐᓇᖅᑐᖃᑦᑕᖅᐸᓪᓕᐊᑐᐃᓐᓇᓕᖅᐳᖅ 
ᓂᐅᕕᐊᒃᓴᖃᖅᐸᓕᖅᖢᓂᓗ. 

ᐅᖃᐅᓯᕐᓂᒃ ᒪᕐᕉᖕᓂᒃ ᖃᐅᔨᒪᔪᑦ ᓂᕈᐊᖅᑕᐅᓚᐅᖅᐳᑦ, 
ᐱᙳᐊᖅᑏᑦ ᓴᓂᑭᓗᐊᕐᒥᙶᖅᖢᑎᒃ, ᖃᐅᓱᐃᑦᑐᒥ, 
ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ, ᐸᖕᓂᖅᑑᕐᒥ, ᑭᙵᕐᓂ 
ᐃᖃᓗᖕᓂᓪᓗ. 20-ᖏᓐᓃᓪᓗᐊᖅᑐᓂᒃ ᓂᐱᓕᐅᕆᓚᐅᖅᐳᑦ, 
ᐱᓕᒻᒪᒃᓴᖃᑦᑕᓚᐅᖅᑳᖅᖢᑎᒃ ᐃᓕᓐᓂᐊᖅᑎᑕᐅᓪᓗᑎᒡᓗ 
ᓂᐱᓕᐅᕆᓂᕐᒥᒃ, ᑲᑎᑦᑎᕈᓘᔭᕐᓂᕐᒥᒃ ᐋᖅᑭᒃᓱᐃᓂᕐᒥᒡᓗ. 
ᐱᔭᕇᖅᑕᐅᒃᐸᑦ ᐱᙳᐊᖅᑏᑦ ᓈᓚᐅᑎᒃᑰᕈᓐᓇᖅᓯᓛᖅᑐᑦ 
ᑐᓴᖅᓴᐅᑎᑕᐅᑲᑕᒡᓗᑎᒡᓗ ᓄᓇᓖᑦ ᐅᖃᓪᓚᒡᕕᖏᓐᓂ 
ᓄᓇᕗᓕᒫᒥ. 

ᐃᒡᓗᓕᕆᓂᕐᒧᑦ ᐱᔨᑦᑎᕋᕐᓂᖅ ᐊᒻᒪᓗ ᑐᓴᐅᒪᖃᑎᒌᒍᑏᑦ 
ᓄᓇᕗᒻᒥ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐋᖅᑭᒃᓱᐃᓯᒪᕗᑦ 
ᐱᔭᕆᐊᑭᑦᑐᓂᑦ ᑎᑎᕋᖅᑕᐅᓯᒪᔪᓂᑦ ᑐᑭᓕᐅᖅᑕᐅᓂᐊᕐᒪᑕ 
ᐊᒻᒪᓗ ᑐᓂᐅᖅᑲᖅᑕᐅᓗᑎᑦ ᓄᓇᓕᓐᓂ ᐃᒡᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐃᒡᓗᓂ 
ᐊᑐᖅᑐᐊᓲᓄᑦ.  ᐱᔾᔪᑎᒋᓚᐅᖅᑕᖓ ᑕᒪᔅᓱᒪᑉ ᐃᓄᒃᑎᑐᑦ 
ᐱᔨᑦᑎᕋᕐᓂᖅᓴᐅᓕᖅᑎᑦᑎᓗᑎᑦ ᐊᒻᒪᓗ ᐃᖅᑲᓇᐃᔭᕐᕕᒻᒥ.  
ᐃᓕᑕᖅᓯᓂᖅ-ᓄᓇᕗᑦ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔨᖏᑦ 
ᑳᓐᑐᕌᒃᑦ-ᑕᐅᓚᐅᖅᑐᑦ ᐋᖅᑭᒋᐊᖅᑕᐅᖁᔭᐅᓪᓗᑎᑦ 
ᑎᑎᖅᑲᓕᐊᕆᖁᔭᐅᔪᑦ ᖁᑦᑎᓐᓂᓖᑦ 8-ᓂᒃ 
ᐅᖃᓕᒫᖅᑕᐅᔪᓐᓇᓂᐊᕐᒪᑕ.

2013-14-ᖑᑎᓪᓗᒍ, ᑐᓴᕆᐊᕐᕕᖃᖅᑐᒻᒪᕆᐅᓚᐅᖅᑐᑦ 
ᓄᓇᓕᓐᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏ 
ᖃᐅᔨᒪᓇᑦᑎᐊᖁᓪᓗᒍ ᐋᖅᑭᒋᐊᖅᓯᒪᔪᑦ ᑎᑎᖅᑲᑦ ᓄᓇᓖᑦ 
ᐱᔭᕆᐊᓕᖏᓐᓂᑦ ᐃᓗᓕᖃᕋᓗᐊᕐᒪᖔᑕ.  ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᒌᖏᑦ ᐊᕕᑦᑐᖅᓯᒪᔪᓂᑦ 
ᑲᑎᒪᕕᔾᔪᐊᑎᑦᑎᕙᓚᐅᖅᑐᑦ ᓄᑖᕐᒧᑦ ᐃᒡᓗᒨᖅᑲᐃᔾᔪᑏᑦ 
ᐋᖅᑭᓱᖅᓯᒪᓂᖏᑕ ᖃᕋᓴᐅᔭᖏᓐᓄᑦ ᐊᒻᒪᓗ 
ᑲᑎᒪᑎᑦᑎᑎᓪᓗᒋᑦ ᐅᖃᐅᓯᖃᓚᐅᕐᒥᔪᑦ ᐃᓄᒃᑎᑐᑦ 
ᐱᓕᕆᐊᓂᑦ ᐊᒻᒪᓗ ᐋᖅᑮᒋᐊᖅᑐᑎᑦ ᐅᖃᓕᒫᕋᒃᓴᐅᑎᐊᖅᑐᑦ 
ᑎᑎᖅᑲᖏᓐᓂᑦ.  ᑮᓇᐅᔭᖃᖅᑎᑕᐅᓚᐅᖅᑐᑦ ᐃᓄᐃᑦ 
ᐅᖃᐅᓯᖓ ᐊᑐᓕᖅᑎᑕᐅᓂᖓᓄᑦ ᑮᓇᐅᔭᖃᕐᕕᖓᑎᒍᑦ 
ᐱᓕᒻᒪᒃᓴᕈᑎᖏᑦ ᐊᑭᓕᐅᑕᐅᖁᓪᓗᒋᑦ.

ᐱᔨᑦᑎᕋᕐᓂᖅ ᐊᒻᒪᓗ ᑐᓴᐅᒪᖃᑎᒌᒍᑏᑦ 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑯᐊᐳᕇᓴᙵ 
ᐊᓯᔾᔩᓚᐅᖅᑐᑦ ᓇᓗᓇᐃᒃᑯᑕᒥᓂᑦ 2013-14-ᖑᑎᓪᓗᒍ.  
ᓄᑖᑦ ᓇᓗᓇᐃᒃᑯᑏᑦ ᒪᓕᑦᑐᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓᓂᒃ.

ᓄᓇᓕᖕᓂ ᐱᔨᑦᑎᕋᕐᓃᑦ
ᑲᒪᒋᓂᐊᕐᓂᕋᖅᓯᒪᔭᑦᑎᓂᓪᓕ ᐅᖃᖃᑎᖃᐃᓐᓇᕐᓗᑕ 
ᓄᓇᓕᓐᓂ ᐃᑲᔪᖅᑕᐅᖁᓪᓗᒋᑦ ᐅᖃᐅᓯᓕᕆᓂᕐᒧᑦ 
ᐱᖁᔭᐃᑦ ᒪᓕᒋᐊᖃᕐᓂᖏᓐᓂᑦ ᒪᓕᑦᑐᒍ ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖓᓂᒃ, 
ᐃᓚᖏᑦ ᐱᓕᕆᐊᕆᔭᐅᓚᐅᖅᑐᑦ 2013-14-ᖑᑎᓪᓗᒍ 
ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᖏᓐᓄᑦ, ᓄᓇᕗᒻᒥ 
ᐱᓕᒻᓴᒃᓴᖅᑕᐅᓂᖏᓐᓄᑦ ᑲᑐᔾᔨᖃᑎᒌᓄᑦ ᐊᒻᒪᓗ ᓄᓇᕗᑦ 
ᐃᖅᑲᖅᑐᐃᔨᒃᑯᖏᓐᓄᑦ. 

ᒪᓕᒐᕋᓛᑦ ᐊᑐᓕᖅᑎᑕᐅᓂᖏᑦ ᐊᒻᒪᓗ 
ᐊᑭᓖᒋᐊᖃᓕᖅᑎᑦᑎᒍᑏᑦ
ᐊᑐᓕᖁᔭᐅᓯᒪᓪᓗᓂ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ, 
ᐱᕐᔪᐊᖑᙱᓂᖅᓴᒃᑯᑦ ᓯᖁᒥᑦᑎᔪᑦ ᐊᖁᓐᓂᕐᒧᑦ 
ᑐᑭᓯᑎᑦᑎᒋᐊᕈᑏᑦ ᐊᑭᓕᖅᑕᐅᔭᕆᐊᓖᑦ ᓇᓕᖅᑲᖏᑦ 
ᐃᓄᒃᑎᑑᓕᖅᓱᖅᑕᐅᓚᐅᖅᑐᑦ ᐃᓄᐃᓐᓇᖅᑐᓪᓗ ᐊᒻᒪᓗ 5000-
ᖑᔪᑦ ᐊᔾᔨᖏᑦ ᑎᑎᕋᖅᑕᐅᓪᓗᑎᑦ ᒪᕐᕉᖕᓂᒃ ᐅᖃᐅᓯᖃᖅᑐᑎᑦ 
(ᐃᓄᒃᑎᑐᑦ/ᖃᓪᓗᓈᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ/
ᖃᓪᓗᓈᑎᑐᑦ).

ᑖᒃᑯᐊ ᐊᑭᓖᒋᐊᖃᕈᑏᑦ ᓇᓕᖅᑲᖏᑦ ᐊᑐᖅᑕᐅᓲᑦ 
ᒪᓕᒐᕋᓛᓕᕆᔨᒃᑯᓐᓄᑦ ᓯᖁᒥᑦᑎᔪᖃᖅᑐᒥᓂᐅᑎᓪᓗᒍ 
ᓄᓇᓕᓐᓂ ᒪᓕᒐᕋᓛᕐᓂᑦ ᐅᕝᕙᓘᓐᓃᑦ ᐃᓚᖏᓐᓂᑦ 
ᓄᓇᓯᐅᑏᑦ ᐱᖁᔭᖓ, ᐆᒪᔪᓕᕆᓂᕐᒧᑦ ᐱᖁᔭᖓ, 
ᐃᒥᐊᓗᓕᕆᓂᕐᒧᑦ ᐱᖁᔭᖓ, ᐊᒻᒪᓗ ᐊᓯᖏᑦ ᐊᑐᐊᒐᕋᓛᖑᔪᑦ.

ᐊᑭᓖᒋᐊᖃᕈᑏᑦ ᓇᓕᖅᑲᖏᑦ ᐱᔭᐅᔪᓐᓇᖅᑐᑦ ᓄᓇᕗᑦ 
ᐃᖅᑲᖅᑐᐃᕕᒃᑯᖏᓐᓂᑦ.

ᐃᑲᔪᖅᑐᖅᑕᐅᓂᖏᑦ ᓄᓇᓖᑦ 
ᒪᓕᒃᑲᓗᐊᕐᒪᖔᑕ
ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᖏᑦ 
ᐊᑕᐅᓯᐊᖅᑐᑎᑦ ᑮᓇᐅᔭᖃᖅᑎᑦᑎᓚᐅᖅᑐᑦ ᓄᓇᓕᐅᔪᓄᑦ 
ᐃᑲᔪᖅᑐᖅᑕᐅᓂᐊᕐᒪᑕ ᒪᓕᑦᑎᐊᓂᖅᓴᐅᓕᖁᓪᓗᒋᑦ ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᕐᒥᒃ.

ᑕᒪᐃᓐᓂ ᓄᓇᓖᑦ ᑮᓇᐅᔭᓂᑦ ᐊᑐᓚᐅᖅᑐᑦ 
2013-14-ᖑᑎᓪᓗᒍ.  ᐃᓚᖏᑦ ᓄᓇᓖᑦ ᐊᑐᓚᐅᕐᒥᔪᑦ 
ᑮᓇᐅᔭᓂᑦ ᓄᑖᕈᕆᐊᖅᑎᑎᓪᓗᑎᑦ ᐊᖅᑯᑏᑦ 
ᓇᓗᓴᐃᒃᑯᑕᖏᓐᓂᑦ, ᐊᖅᑯᑎᒦᙶᕐᓗᓂ ᐊᓂᕕᓐᓂ, 
ᐊᒻᒪᓗ ᐊᔾᔨᒌᙱᑦᑐᓂᑦ ᓇᓗᓇᐃᒃᑯᑕᓂᑦ ᓄᓇᓖᑦ 
ᐃᒡᓗᖏᓐᓂᑦ.  ᑮᓇᐅᔭᑦ ᐃᑲᔪᖅᑐᐃᓂᖃᓚᐅᕐᒥᔪᑦ 
ᐃᓚᖏᓐᓂᑦ ᓄᓇᓕᓐᓂ ᐊᑭᓕᐅᑎᖃᕐᓗᑎᑦ ᑐᓵᔨᓄᑦ 
ᑲᑎᒪᓂᖏᓐᓂᑦ ᑲᑎᒪᔩᑦ, ᑐᑭᓕᐅᖅᑕᐅᓂᖏᑦ ᓄᓇᓕᓐᓂ 
ᑎᑎᖅᑲᑦ, ᓄᑖᕈᕆᐊᖅᑕᐅᓪᓗᑎᑦ ᑐᓵᔾᔪᑏᑦ, ᐊᒻᒪᓗ 
ᖃᓄᐃᓕᐅᕈᓘᔮᖅᑎᑎᓪᓗᑎᑦ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ, 
ᓄᓇᕗᒻᒥ ᐊᕐᕌᒍᑕᒫᑦ ᓇᓪᓕᐅᓂᖅᓯᐅᕐᓂᑦ ᐃᓄᐃᑦ 
ᐅᖃᐅᓯᖏᓐᓂᑦ ᕖᕝᕗᐊᕆᐅᑎᓪᓗᒍ.

ᓄᓇᓖᑦ ᒪᓕᒃᑲᓗᐊᕐᒪᖔᑕ ᐱᖁᔭᕐᒥᒃ ᖃᓄᐃᓕᐅᕈᑕᐅᔪᑦ
ᐃᒃᐱᐊᕐᔪᒃ
uu 11 ᐃᓛᒃᑰᖓᔪᑦ ᓇᓗᓇᐃᒃᑯᑏᑦ ᐊᔅᓯᕕᒻᒧᑦ ᐊᒻᒪᓗ ᑕᓯᕐᒧᑦ 
ᐃᒥᖅᑕᕕᒻᒥ 
uu 7 ᓇᓗᓇᐃᒃᑯᑏᑦ ᕼᐊᒻᓚᒃᑯᑦ ᐃᒡᓗᖁᑎᖏᓐᓄᑦ ᐊᒻᒪᓗ 
ᐱᖅᑯᓯᓕᕆᕕᒻᒧᑦ 
uu 4 ᐃᓕᓐᓂᐊᕐᕕᑉ ᕙᓯᖓᑕ ᓄᖅᑲᑕᕐᕕᖓᑕ ᓇᓗᓇᐃᒃᑯᑕᖓ 
uu 20 ᓴᕕᕋᔭᑦ ᓄᖅᑲᕇᓚᔪᑦ ᓇᓗᓇᐃᒃᑯᑏᑦ
uu 8 ᓴᕕᕋᔭᑦ ᓱᒃᑲᓕᓂᕆᔭᐅᔭᕆᐊᓖᑦ ᐅᖓᑕᐅᔨᙱᓪᓗᑎᑦ 
ᖃᑦᑎᐅᒻᒪᖔᖅ ᓱᑲᓐᓂᖏᑦ ᓇᓗᓇᐃᒃᑯᑏᑦ 
uu 30 ᐊᓂᕕᐅᔪᓄᑦ ᓇᓗᓇᐃᒃᑯᑏᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᐊᕐᕕᐊᑦ
uu ᓄᓇᓕᓐᓂ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖏᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᖃᒪᓂ’ᑐᐊᖅ
uu ᓄᓇᓕᓐᓂ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖏᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ
uu ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ: ᐊᓕᐊᓇᐃᒍᓱᑦᑐᑦ 
ᐃᓄᒃᑎᑐᑦ (ᐃᓐᓇᑐᖃᐃᑦ)

ᐃᖃᓗᑦᑑᑦᑎᐊᖅ
uu ᓄᓇᓖᑦ ᓇᓗᓇᐃᒃᑯᑕᖓ ᐊᒻᒪᓗ ᐊᓐᓂᑭᑦᑐᐊᕐᔪᕝᕕᑉ 
ᓇᓗᓇᐃᒃᑯᑕᖓ
uu ᓄᓇᓕᓐᓂ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖏᑦ ᐊᒻᒪᓗ 
ᐊᖅᑯᑏᑦ ᐊᑎᖏᑦ

ᑭᙵᐃᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᐃᒡᓗᓕᒑᕐᔪᒃ
uu 20 ᐊᓂᕖᑦ ᓇᓗᓇᐃᒃᑯᑕᖏᑦ
uu 20 ᓄᖅᑲᕇᓚᓯᒪᔪᑦ ᓇᓗᓇᐃᒃᑯᑕᖏᑦ
uu 20 ᐊᓇᕐᕖᑦ ᓇᓗᓇᐃᒃᑯᑕᖏᑦ 
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᑲᖏᖅᑐᒑᐱᒃ
uu 20 ᓄᓇᓕᓐᓂ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖏᑦ
uu ᑐᓵᔨᓄᑦ ᐊᑐᖅᑕᐅᓲᑦ ᑐᓵᔾᔪᑏᑦ ᐅᖃᕈᑎᖓᓗ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᓴᓪᓖᑦ
uu 25 ᓄᖅᑲᕇᓚᓯᒪᔪᑦ ᓇᓗᓇᐃᒃᑯᑏᑦ
uu 30 ᐊᓂᕕᒃ ᓇᓗᓇᐃᒃᑯᑎᖏᑦ
uu 34 ᖃᑦᑎᕆᔾᔪᑏᑦ ᓇᓗᓇᐃᒃᑯᑕᖏᑦ
uu 10 ᓯᒡᒐᓕᐊᖅᑐᕆᐊᖃᙱᑐᖅ ᓇᓗᓇᐃᒃᑯᑕᖏᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ
uu ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ ᖃᓄᐃᓕᐅᕈᑕᐅᔪᑦ 
(ᓈᓚᐅᑎᒃᑯᑦ) 

ᐅᖅᓱᖅᑑᖅ
uu ᓄᓇᓕᑉ ᐊᑎᖓᑕ ᓇᓗᓇᐃᒃᑯᑕᖓ
uu ᐊᖅᑯᑏᑦ ᐊᑎᖏᓪᓗ ᓇᓗᓇᐃᒃᑯᑕᖏᑦ
uu ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ ᖃᓄᐃᓕᐅᕈᑕᐅᔪᑦ 
uu ᐊᔾᔨᒌᙱᑦᑐᑦ ᑐᑭᓕᐅᖅᑕᐅᔪᑦ

ᐊᐅᓱᐃᑦᑐᖅ
uu ᓄᓇᓕᓐᓂ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖏᑦ

ᓴᓂᕋᔭᒃ
uu ᓄᓇᓕᓐᓂ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖏᑦ

ᐃᒡᓗᓕᒃ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ (ᒪᓕᒐᕋᓛᑦ, ᐊᑐᐊᒐᑦ, 
ᓈᑎᕆᐊᓖᑦ, ᐊᒻᒪᓗ ᑲᑎᒪᔾᔪᑎᒥᓃᑦ) 

ᐃᖃᓗᐃᑦ
uu 30 ᓱᒃᑲᓕᓂᕆᔭᐅᔭᕆᐊᓖᑦ ᐅᖓᑕᐅᔨᙱᓪᓗᑎᑦ 
ᖃᑦᑎᐅᒻᒪᖔᖅ ᓱᑲᓐᓂᖏᑦ ᓇᓗᓇᐃᒃᑯᑏᑦ - 
ᐅᖓᑖᓅᙱᑦᑐᖅ 30km/h

uu 30 ᓱᒃᑲᓕᓂᕆᔭᐅᔭᕆᐊᓖᑦ ᐅᖓᑕᐅᔨᙱᓪᓗᑎᑦ 
ᖃᑦᑎᐅᒻᒪᖔᖅ ᓱᑲᓐᓂᖏᑦ ᓇᓗᓇᐃᒃᑯᑏᑦ - 
ᐅᖓᑖᓅᙱᑦᑐᖅ 40km/h

uu 12 ᓱᒃᑲᓕᓂᕆᔭᐅᔭᕆᐊᓖᑦ ᐅᖓᑕᐅᔨᙱᓪᓗᑎᑦ 
ᖃᑦᑎᐅᒻᒪᖔᖅ ᓱᑲᓐᓂᖏᑦ ᓇᓗᓇᐃᒃᑯᑏᑦ - 
ᐅᖓᑖᓅᙱᑦᑐᖅ 50km/h

uu ᐱᖓᓱᑦ ᐅᖃᐅᓯᕐᓂᑦ ᐊᑐᖅᑐᓂ ᓄᖅᑲᖁᔨᔪᖅ 
ᓇᓗᓇᐃᒃᑯᑕᑦ 

ᑭᒻᒥᕈᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᑯᒑᕐᔪᒃ
uu ᓄᓇᓕᓐᓂ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖏᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᖁᕐᓗᖅᑐᖅ
uu ᓄᖅᑲᕆᐊᓖᑦ ᐊᒡᒋᖅᑐᑦ ᐃᑳᖅᑳᖁᓪᓗᒋᑦ ᓇᓗᓇᐃᒃᑯᑕᖏᑦ 
ᐊᒻᒪᓗ ᓄᖅᑲᕇᓚᓯᒪᔪᑦ ᓇᓗᓇᐃᒃᑯᑕᖏᑦ
uu ᑲᑎᒪᔪᖃᖅᑎᓪᓗᒍ ᑐᓵᔾᔪᑏᑦ (ᑐᓵᔨᑕᖃᖅᑎᓪᓗᒍ ᑐᓵᔾᔪᑏᑦ) 

ᐸᖕᓂᖅᑑᖅ 
uu ᓄᓇᓕᓐᓂ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖏᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᒥᑦᑎᒪᑕᓕᒃ
uu ᐊᖅᑯᑏᑦ ᐊᑎᖏᑕ ᓇᓗᓇᐃᒃᑯᑕᖏᑦ
uu ᓇᓗᓇᐃᒃᑯᑏᑦ - ᓄᖅᑲᕆᑦ, ᐃᑳᖅᑎᑦᑎᖅᑳᕆᑦ, 
ᖃᒧᑕᐅᔭᖅᑕᖃᕆᐊᖃᙱᑦᑐᖅ, ᕼᐊᒻᓚᒃᑯᑦ ᓴᓇᕕᖓ, 
ᓄᓇᓖᑦ ᐱᙳᐊᕐᕕᖓ, ᕼᐊᒻᓚᒃᑯᑦ ᐊᓪᓚᕝᕕᖓ, 
ᖃᑦᑎᕆᔨᒃᑯᑦ
uu ᑐᓵᔨᓄᑦ ᑐᓵᔾᔪᑏᑦ ᐅᖃᕈᑎᓗ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᕿᑭᖅᑕᕐᔪᐊᖅ
uu ᓄᓇᓕᓐᓂ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖏᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᑲᖏᖅᖠᓂᖅ
uu 30 ᓄᖅᑲᕇᓚᓯᒪᔪᑦ ᓇᓗᓇᐃᒃᑯᑏᑦ
uu 71 ᐊᖅᑯᑏᑦ ᐊᑎᖏᑕ ᓇᓗᓇᐃᒃᑯᑕᖏᑦ
uu ᑲᑎᒪᔩᑦ ᐊᑎᖏᑦ ᑎᑎᕋᖅᑕᐅᓯᒪᓲᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᓇᐅᔮᑦ
uu ᓄᖅᑲᕇᓚᓯᒪᔪᑦ ᐊᒻᒪᓗ ᐊᓂᕕᒃ ᓇᓗᓇᐃᒃᑯᑕᖏᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᖃᐅᓱᐃᑦᑐᖅ
uu ᑐᑭᓕᐅᖅᑕᐅᓂᖏᑦ ᐅᖁᒪᐃᑦᑐᓂᑦ ᓄᓇᓯᐅᑎᓄᑦ 
ᐊᖁᑎᐅᓂᕐᒧᑦ ᐊᐱᖅᓲᑎᒃᓴᑦ ᐃᖅᑲᓇᐃᔮᖅᑖᕋᓱᐊᖅᑐᓄᑦ

ᓴᓂᑭᓗᐊᖅ
uu ᕿᓪᓚᔪᑭᐊᕐᒥᒃ ᐅᓕᓖᑦ ᓇᓗᓇᐃᒃᑯᑏᑦ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᑕᓗᕐᔪᐊᖅ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᑎᑭᕋᕐᔪᐊᖅ
uu ᑐᓵᔨᖃᕐᓗᓂ ᑲᑎᒪᔩᑦ ᑲᑎᒪᓂᖏᓐᓂᑦ ᐊᒻᒪᓗ 
ᑐᑭᓕᐅᖅᑕᐅᓂᖏᑦ ᑎᑎᖅᑲᑦ

ᓄᓇᓕᓐᓂ ᐃᓄᒃᑎᑐᑦ ᐃᓕᓐᓂᐊᓂᕐᒧᑦ ᐱᓕᕆᐊᖅ
ᑖᓐᓇ ᐱᓕᕆᐊᖅ ᑮᓇᐅᔭᖃᖅᑎᑦᑎᒍᑕᐅᓚᐅᖅᑐᖅ 
ᓄᓇᓕᓐᓂ ᐱᓕᒻᒪᓴᖅᑕᐅᓂᕐᒧᑦ ᑲᑐᔾᔨᖃᑎᒌᖏᓐᓄᑦ 
ᐃᓄᒃᑎᑑᕆᐅᖅᓴᑎᑦᑎᒐᔭᖅᑐᑎᑦ ᓄᓇᓖᑦ ᒐᕙᒪᖏᑕ 
ᐃᖅᑲᓇᐃᔭᖅᑎᖏᓐᓂᑦ ᓄᓇᕗᓕᒫᕐᒥ.

2013-14-ᖑᑎᓪᓗᒍ, ᒪᕐᕉᒃ ᐃᓕᓐᓂᐊᕋᒃᓴᐅᓚᐅᖅᑑᒃ, ᐊᑕᐅᓯᖅ 
ᐃᒃᐱᐊᕐᔪᖕᒥ ᐊᒻᒪᓗ ᐊᐃᑉᐹ ᑭᒻᒥᕈᕐᒥ, ᑕᒪᐃᓐᓂ 18-ᖑᔪᑦ 
ᓄᓇᓖᑦ ᐃᖅᑲᓇᐃᔭᖅᑎᖏᓐᓂᑦ ᐊᑎᓕᐅᖅᓯᒪᓪᓗᑎᑦ 
ᐃᓕᓐᓂᐊᕋᒃᓴᒧᑦ.

ᐃᖅᑲᓇᐃᔭᖃᑎᒋᔭᐅᓪᓗᑎᑦ ᓄᓇᕗᑦ ᓯᓚᑦᑐᓴᕐᕕᒃᑯᖏᑦ, 
ᐸᕐᓇᐅᑎᐅᔪᖅ ᐋᖅᑭᓱᖅᑕᐅᓚᐅᖅᑐᖅ ᒪᕐᕉᖕᓄᒃ 
ᐱᓇᓱᐊᕈᓰᖕᓄᒃ ᐃᓕᓐᓂᐊᖅᑎᑕᐅᓗᓂ ᐱᓕᒻᒪᒃᓴᐃᔨ 
ᐱᓕᕆᐊᖓᓂᒃ.  ᓄᓇᓖᑦ ᖃᐃᖁᔭᐅᓚᐅᖅᑐᑦ 
ᐃᓚᐅᖃᑕᐅᔭᐅᓪᓗᑎᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑕᐅᓲᕐᒥᒃ 
ᐃᓄᒃᑎᑐᑦ ᐅᖃᐅᓯᕆᔭᐅᒃᑲᓐᓂᕐᓗᓂ ᐃᓕᓐᓂᐊᕋᒃᓴᒥᒃ, 
ᐃᓚᐅᖃᑕᐅᔪᑦ ᐃᓕᓐᓂᐊᑎᑦᑎᒍᓐᓇᖅᓯᓪᓗᑎᑦ ᐃᓄᒃᑎᑐᑦ 
ᐊᖏᕐᕋᖏᓐᓂ ᓄᓇᓕᒻᒥ.

ᐃᓕᓐᓂᐊᖅᑎᓪᓗᒍ ᐱᓕᒻᒪᒃᓴᐃᔨ ᐃᓕᓐᓂᐊᕋᒃᓴᖅ 
ᐃᖃᓗᖕᓂ ᐃᓕᓐᓂᐊᑎᑦᑎᒍᑕᐅᓚᐅᕐᒥᔪᖅ ᕖᕝᕗᐊᕆ 
2014-ᖑᑎᓪᓗᒍ, ᑕᒪᐃᓐᓂ 11-ᖑᔪᑦ ᐃᓚᐅᖃᑕᐅᓪᓗᑎᑦ.  
ᐱᖃᑕᐅᓚᐅᖅᑐᑦ ᐅᑯᓇᙶᖅᑐᑦ ᑭᒻᒥᕈᑦ, ᐃᒃᐱᐊᕐᔪᒃ, 
ᖁᕐᓗᖅᑯᖅ, ᐃᖃᓗᑦᑑᑦᑎᐊᖅ, ᑰᕌᒍᒃ, ᓴᓂᕋᔭᒃ, ᑲᖏᖅᑐᒑᐱᒃ, 
ᐸᖕᓂᖅᑑᖅ ᐊᒻᒪᓗ ᐃᒡᓗᓕᒃ.  ᑕᒪᐃᓐᓂ ᐃᓚᐅᖃᑕᐅᔪᑦ 
ᐱᔭᕇᖅᓯᑦᑎᐊᓚᐅᖅᑐᑦ ᓈᓴᐅᑎᑖᖅᑐᑎᓪᓗ ᓯᓚᑦᑐᓴᕐᕕᒻᒥ 
ᓈᓴᐅᑎᑖᕆᔭᐅᕙᑦᑐᓂᑦ ᐃᓕᓐᓂᐊᖅᑕᒥᓄᑦ. 

ᐊᑕᐅᓯᑯᓗᒃ, ᐅᑎᕈᓐᓇᓚᐅᖅᑐᖅ ᓄᓇᖓᓄᑦ (ᑭᒻᒥᕈᑦ) ᐊᒻᒪᓗ 
ᐃᓕᓐᓂᐊᑎᑦᑎᒍᓐᓇᖅᓯᓯᒪᓪᓗᓂ ᑮᓇᐅᔭᓕᕆᓐᓇᑉ ᐊᕐᕌᒍᖓ 
ᐃᓱᓕᓚᐅᙱᑎᓪᓗᒍ. 

1.	 ᐃᒃᐱᐊᕐᔪᒃ: ᐃᓄᒃᑎᑐᑦ ᐅᖃᐅᓯᕆᔭᐅᒃᑲᓐᓂᕐᓗᓂ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᓂᖅ, ᔮᓐᓄᐊᕆ 2014, 11 
ᐃᓕᓐᓂᐊᖃᑕᐅᔪᑦ.

2.	 ᐃᖃᓗᐃᑦ: ᐃᓕᓐᓂᐊᖅᑎᑕᐅᓗᓂ ᐱᓕᒻᒪᓴᖅᑎ, ᕖᕝᕗᐊᕆ 
2014, 11 ᐃᓕᓐᓂᐊᖃᑕᐅᔪᑦ.

3.	 ᑭᒻᒥᕈᑦ: ᐃᓄᒃᑎᑐᑦ ᐅᖃᐅᓯᕆᔭᐅᒃᑲᓐᓂᕐᓗᓂ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᓂᖅ, ᒫᑦᓯ 2014, 8 
ᐃᓕᓐᓂᐊᖃᑕᐅᔪᑦ.

4.	 ᑕᒪᐃᓐᓂ 25-ᖑᔪᑦ ᓄᓇᓖᑦ ᓄᓇᕗᒻᒥ ᒪᕐᕉᖕᓂ 
ᐃᓄᒃᑎᑐᑦ/ᖃᓪᓗᓈᑎᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᓐ/
ᖃᓪᓗᓈᑎᑐᑦ ᐅᖃᐅᓰᑦ ᑐᑭᖏᓐᓂᑦ.

ᑐᑭᓕᐅᕆᓂᖅ ᐊᒻᒪᓗ ᑎᑎᕋᕐᓂᖅ ᒪᓕᒐᒃᓴᓂᑦ 
ᓄᓇᓕᐅᔪᑦ ᒐᕙᒪᖏᓐᓄᑦ
ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᖏᑦ ᑐᑭᓕᐅᕆᓚᐅᖅᑐᑦ 
ᒪᓕᒐᓕᐊᕆᔭᐅᓯᒪᔪᓂᑦ ᐊᑐᐊᒐᕐᓂᑦ ᓄᓇᓕᓐᓄᑦ ᓄᓇᕗᒻᒥ.  
ᐃᓄᒃᑎᑑᓕᖅᓱᖅᑕᐅᓪᓗᑎᑦ ᑎᑎᕋᖅᑕᐅᓪᓗᑎᓪᓗ 500 
ᐊᒥᓱᓕᐅᖅᓯᒪᔪᑦ ᓂᐅᕕᓂᕐᒧᑦ ᐊᐅᓚᓂᖏᑦ ᑐᑭᒧᐊᕈᑏᑦ.  
ᐊᑐᐃᓐᓇᐅᒪᓂᖏᑦ ᑕᒪᒃᑯᐊ ᐱᒻᒪᕆᐅᔪᑦ ᑎᑎᖅᑲᑦ 
ᐃᓄᒃᑎᑑᖓᓗᑎᑦ ᐃᑲᔪᖅᑐᐃᓂᖃᖅᑐᑦ ᐃᖅᑲᓇᐃᔭᖅᑏᑦ 
ᐱᕙᓪᓕᐊᓂᖏᓐᓂᑦ ᐊᒻᒪᓗ ᐊᑐᖅᑕᐅᓂᖓᓂᒃ ᐃᓄᒃᑎᑐᑦ 
ᐃᖅᑲᓇᐃᔭᕐᕕᒻᒥ.  ᐊᒥᓱᑦ ᐅᓂᒃᑳᑦ ᑐᑭᓕᐅᖅᑕᐅᓚᐅᕐᒥᔪᑦ, 
ᓲᕐᓗᒃ ᓂᐅᕕᕐᓂᕐᒧᑦ ᐅᓂᒃᑳᑦ, ᑳᓐᑐᕌᒃᑦ-ᑕᐅᔪᑦ ᐅᓂᒃᑳᖏᑦ, 
ᐊᒻᒪᓗ ᐊᑐᖅᑐᐊᖅᑕᐅᔪᑦ ᖃᓄᐃᓕᐅᕈᑕᐅᓯᒪᓂᖏᑦ ᐅᓂᒃᑳᑦ.

ᓇᒻᒥᓂᖁᑎᖃᖅᑐᑦ
ᓄᓇᕗᑦ ᒐᕙᒪᖏᑦ ᐱᓕᕆᐊᖃᕐᓂᐊᕐᓂᕋᖅᓯᒪᕗᑦ 
ᐅᖃᖃᑎᖃᐃᓐᓇᖃᑦᑕᕐᓗᑎᑦ ᓇᒻᒥᓂᖁᑎᖃᐅᖅᑐᓂᑦ 
ᑲᑐᔾᔨᖃᑎᒌᖏᓐᓂᑦ ᐃᑲᔪᖅᑕᐅᖁᓪᓗᒋᑦ ᐊᐅᓚᑦᑎᓂᖏᓐᓂᑦ 
ᐅᐸᓗᖓᐃᔭᐃᓂᖏᓐᓂᓗ ᐅᖃᐅᓯᓕᕆᓂᑉ ᐱᖁᔭᖏᓐᓂᑦ 
ᒪᓕᒋᐊᖃᕐᓂᖏᓐᓂᑦ.  ᐊᑭᓖᓚᐅᙱᑦᑐᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ 2013-14-ᖑᑎᓪᓗᒍ, ᑭᓯᐊᓂᓕ 
ᐱᓕᕆᐊᓕᐅᖅᐸᓪᓕᐊᓯᓚᐅᖅᑐᑦ.  ᓯᕗᓂᒃᓴᒥ 
ᖃᓄᐃᓕᐅᕈᑕᐅᓛᖅᑐᑦ ᑮᓇᐅᔭᖃᖅᑎᑕᐅᓗᑎᑦ ᒥᑭᔪᓂᑦ 
ᓇᒻᒥᓂᖁᑎᓖᑦ, ᐱᓕᕆᖃᑎᖃᕆᐊᓯᓗᑎᑦ ᐱᕙᓪᓕᐊᔪᓕᕆᒡᒃᑯᑦ 
ᑲᑐᔾᔨᖃᑎᒌᖏᓐᓂᑦ, ᐊᒻᒪᓗ ᑐᓴᐅᒪᖃᑦᑕᐅᑎᒍᑎᖏᑦ 
ᐱᐅᓯᕚᓪᓕᖅᑎᑕᐅᓗᑎᑦ ᐅᖃᐅᓯᓕᕆᓂᕐᒧᑦ ᐱᓪᓗᒋᑦ 
ᓇᒻᒥᓂᖁᑎᖃᐅᖅᑐᑦ.

ᒪᓕᒐᑦ, ᐊᑐᐊᒐᕋᓛᑦ 
ᐊᒻᒪᓗ ᓄᓇᕗᑦ ᒐᔭᑦ
ᐱᓕᕆᐊᖃᕐᓂᐊᕐᓂᕋᖅᓯᒪᓂᖏᓐᓂᓪᓕ 
ᖃᐅᔨᒪᑦᑎᐊᕐᓗᑎᑦ ᐱᖁᔭᑦ ᐊᒻᒪᓗ ᐊᓯᖏᑦ 
ᐱᖁᔭᖅᑎᒍᑦ ᑎᑎᖅᑲᑦ ᐊᑐᐃᓐᓇᐅᒪᓂᐊᕋᓗᐊᕐᒪᖔᑕ 
ᓄᓇᕗᒻᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᑎᒍᑦ, 
ᐃᑲᔪᖅᑐᐃᓯᓐᓈᕐᓗᑎᑦ ᐊᑐᖅᑕᐅᓂᖅᓴᐅᖃᑦᑕᕐᓂᐊᓕᕐᒪᑦ 
ᐃᓄᒃᑎᑐᑦ ᐊᓂᒍᖅᐸᓪᓕᐊᑎᓪᓗᒍ ᐱᖁᔭᖏᓐᓂᑦ 
ᓄᓇᕗᒻᒥ, ᒪᓕᒐᓕᕆᔨᒃᑯᑦ ᓯᕗᒃᑲᑕᖅᑎᐅᓯᒪᕗᑦ ᓱᓕ 
ᐊᑐᓕᖅᑎᑦᑎᓂᖏᓐᓂᑦ 2013-14-ᖑᑎᓪᓗᒍ.

ᒪᓕᒐᓕᕆᔨᒃᑯᓐᓂ ᑐᑭᓕᐅᖅᑕᐅᓯᒪᔪᑦ 
ᑕᐃᒎᓯᓕᐊᖑᔪᓪᓗ 
ᑕᒪᐃᓐᓂ ᐱᖁᔭᐅᔪᑦ (ᐱᖁᔭᑦ ᐊᒻᒪᓗ ᐊᑐᐊᒐᕋᓛᑦ) ᓄᓇᕗᒻᒥ 
ᑐᑭᓕᐅᖅᑕᐅᔭᕆᐊᓖᑦ ᓴᖅᑭᔮᖅᑎᑕᐅᖃᑦᑕᕐᓗᑎᓪᓗ ᐃᓄᒃᑎᑐᑦ, 
ᐱᖃᓯᐅᑎᓗᒋᑦ ᓄᓇᕗᑦ ᒐᔭᑦ-ᒥ , ᒪᓕᑦᑐᒍ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓ.  ᒪᓕᒐᓕᕆᔨᒃᑯᑦ ᒪᓕᒐᓕᕆᔨᒃᑯᓐᓂ 
ᑐᑭᓕᐅᕆᔨᖃᓚᐅᖅᑐᑦ ᐃᑲᔪᖅᑐᐃᔪᒥᒃ ᐱᕙᓪᓕᐊᑎᑕᐅᔪᓂᑦ 
ᑕᐃᒎᓰᑦ ᐃᑲᔪᖅᑐᐃᓂᖃᖅᑐᑦ ᑐᑭᓕᐅᖅᑕᐅᓂᖏᓐᓄᑦ ᐱᖁᔭᑦ 
ᐃᓄᒃᑎᑐᑦ.

ᐅᖃᐅᓯᕐᒥᒃ ᐊᑐᕐᓗᓂ 
ᐃᖅᑲᓇᐃᔭᕐᕕᒻᒥ
ᐱᓕᕆᐊᖃᕐᓂᐊᕐᓂᕋᖅᓯᒪᓂᖏᓐᓂᓪᓕ 
ᐊᑐᕐᔫᒥᑎᑦᑎᓇᓱᐊᖃᑦᑕᕐᓗᑎᑦ ᐃᓄᒃᑎᑐᑦ ᐃᖅᑲᓇᐃᔭᕐᕕᒻᒥ 
ᓄᓇᕗᒻᒥ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᕐᓂᑦ, ᐊᐅᓚᑦᑎᔨᒃᑯᑦ 
ᒐᕙᒪᓕᕆᔨᒃᑯᓪᓗ ᒪᕐᕉᖕᓂᒃ ᐱᓕᕆᐊᖃᓚᐅᖅᑐᑦ 
2013-14-ᖑᑎᓪᓗᒍ:  ᐱᐅᓯᑎᑕᐅᒋᐊᖅᑐᑎᑦ ᐃᓄᒃᑎᑐᑦ 
ᐃᓕᓐᓂᐊᕈᑎᑦ ᐊᒻᒪᓗ ᖃᐅᔨᓴᖅᑕᐅᓪᓗᑎᑦ 
ᐱᕙᓪᓕᐊᑎᑕᐅᓪᓗᑎᓪᓗ ᐃᑲᔫᑎᒃᓴᑦ ᖃᐅᔨᓴᕈᑕᐅᔾᓗᑎᑦ 
ᐊᑐᖅᑕᐅᓲᑦ ᐃᖅᑲᓇᐃᔭᖅᑎᐅᔪᖅ ᖃᓄᑎᒋ ᐃᓄᑎᒃᑐᑦ 
ᐊᔪᙱᑎᒋᒻᒪᖔᖅ, ᐃᖅᑲᓇᐃᔭᖃᑎᒋᔭᐅᓪᓗᑎᑦ ᐱᕈᕐᕕᒃᑯᑦ 
ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ.

ᐱᐅᓯᑎᑕᐅᒋᐊᕐᓂᑦ ᐃᓄᒃᑎᑐᑦ 
ᐃᓕᓐᓂᐊᕈᑏᑦ ᐱᓕᕆᐊᖏᑦ 
ᑖᓐᓇ ᐱᓕᕆᐊᖅ ᐃᑲᔪᖅᑐᐃᓂᖃᓚᐅᕐᒥᔪᖅ 
ᐱᐅᓂᖅᓴᐅᓕᖅᑎᑕᐅᓪᓗᑎᑦ, ᐊᒥᓱᓂᑦ ᖁᑦᑎᓐᓂᓖᑦ 
ᐃᓄᒃᑎᑐᑦ ᐅᖃᐅᓯᒃᑲᓐᓂᕆᔭᐅᓗᓂ ᐃᓕᓐᓂᐊᕈᑎᒃᓴᖏᓐᓂᑦ.  
ᑖᓐᓇ ᐱᓕᕆᐊᖑᔪᖅ ᐃᑲᔪᖅᑐᐃᓂᖃᓚᐅᕐᒥᔪᑦ 
ᐱᕙᓪᓕᐊᒍᑎᒋᔭᐅᓂᖏᓐᓂᑦ ᐊᔾᔨᒌᙱᑦᑐᑦ ᐃᓕᓐᓂᐊᕈᑎᒃᓴᑦ 
ᐃᓄᒃᑎᑐᑦ ᐅᖃᐅᓯᖅᑕᕆᔭᐅᑎᓪᓗᒍ ᐃᓕᓐᓂᐊᕈᑎᖏᓐᓂᑦ 
ᐊᒻᒪᓗ ᐱᒋᐊᓕᓵᖅᑐᑦ ᓄᑖᖅ ᐃᓄᒃᑎᑐᑦ ᐅᖃᐅᓯᖅ 
ᓴᙵᑦᑎᑕᐅᓂᖓᓄᑦ ᐃᓕᓐᓂᐊᕋᒃᓴᖅ.  ᐱᕈᕐᕕᒃᑯᑦ ᑳᑐᓐᕌᒃᑦ-
ᑕᐅᓚᐅᖅᑐᑦ ᑕᒪᓐᓇ ᐱᓕᕆᐊᕆᔭᐅᓪᓗᓂ

ᐃᓄᒃᑎᑐᑦ ᐅᖃᐅᓯᕆᔭᐅᒃᑲᓐᓂᖅᑎᓪᓗᒍ 
ᐃᓕᓐᓂᐊᕋᒃᓴᖅ
ᖁᑦᑎᓐᓂᓕᒃ 4 ᐃᓕᓐᓂᐊᕈᑎᒃᓴᑦ ᐊᒻᒪᓗ ᐱᓕᕆᕕᒃᓴᑦ 
ᐋᖅᑭᓱᖅᑕᐅᓚᐅᖅᑐᑦ, ᐊᒻᒪᓗᑦᑕᐅᖅ ᐃᓄᒃᑎᑐᑦ ᐅᖃᐅᓯᖅ 
ᐊᑐᖅᑕᐅᖃᑦᑕᕐᓂᖓᑕ ᐃᓕᓐᓂᐊᕈᑎᖏᑦ ᒪᑭᑦᑕᐅᑏᓪᓗ.

ᐃᓄᒃᑎᑐᑦ ᐅᖃᐅᓯᓪᓗᐊᑕᕆᔭᐅᓗᓂ ᐃᓕᓐᓂᐊᕋᒃᓴᖅ
ᓴᙱᑦᑎᒋᐊᕐᕕᒃ ᐃᓕᓐᓂᐊᕋᒃᓴᖓ ᑕᕐᕆᔮᒃᓴᓕᐊᕆᔭᐅᓯᒪᔪᖅ, 
ᐊᒻᒪᓗ ᐅᖃᕈᓯᕐᓂᑦ ᐃᓕᓐᓂᐊᕐᓗᓂ ᐃᓄᒃᑎᑐᑦ ᑎᑎᕋᕐᓂᖅ 
ᓈᓂᓕᕆᓂᕐᓗ (ᐃᓄᐃᑦ ᐃᓕᖅᑯᓯᖓᑎᒍᑦ ᐊᔾᔨᒌᑦᑐᒥᒃ 
ᑎᑎᕋᐅᓯᖅ) ᐋᖅᑭᓱᖅᑕᐅᓪᓗᓂ.  ᐃᖓᓚᓇᐃᑦᑐᒃᑰᕐᕕᒃ 
ᐃᓕᓐᓂᐊᕋᒃᓴᑦ ᐃᓕᓐᓂᐊᖅᑕᐅᓚᐅᕐᒥᔪᑦ.

ᐃᓄᒃᑎᑐᑦ ᓴᙵᑦᑎᑕᐅᒋᐊᕐᓂᖓ
ᖃᐅᔨᓵᖅ ᐅᓂᒃᑳᓕᐊᕆᔭᐅᓚᐅᖅᑐᖅ ᐅᖃᐅᓰᑦ 
ᓴᙵᑦᑎᑕᐅᒋᐊᕐᓂᖓᓂᒃ, ᐊᒻᒪᓗᑦᑕᐅᖅ 
ᓇᓗᓇᐃᔭᖅᑕᐅᓯᒪᓂᖓ ᓴᙵᑎᑦᑎᒋᐊᕐᓂᕐᒧᑦ ᐆᑦᑐᕋᐅᑎ 
ᐱᓕᕆᐊᖅ ᐃᓕᓐᓂᐊᕈᑎᒃᓴᓪᓗ.

ᖃᐅᔨᓴᕐᓗᓂ ᐊᑑᑏᒃᓴᐃᑦ ᐅᖃᐅᓯᕐᒥᒃ 
ᐃᓕᓐᓂᐊᕈᒪᔫᒥᑎᑦᑎᓂᕐᒧᑦ ᐱᓕᕆᐊᖅ
ᑖᓐᓇ ᐱᓕᕆᐊᖅ ᐃᑲᔪᖅᑐᐃᓚᐅᖅᑐᖅ ᐱᕙᓪᓕᐊᒍᑎᖃᕐᓗᑎᑦ 
ᐃᓄᒃᑎᑑᑦᑎᐊᓲᑦ ᒪᓕᑦᑕᐅᔭᕆᐊᓕᖏᑦ ᐊᑐᓂ ᖁᑦᑎᓐᓂᓕᓐᓄᑦ 
ᖃᐅᔨᓴᖅᑕᐅᑎᓪᓗᒋᑦ.  ᖃᐅᔨᓴᖅᑕᐅᔾᔪᑏᑦ ᐃᑲᔫᑎᖏᑦ 
ᐋᖅᑭᓱᖅᑕᐅᓚᖅᑐᑦ ᐱᕈᕐᕕᒃᑯᓐᓄᑦ, ᐃᖅᑲᓇᐃᔭᖃᑎᖃᖅᑐᑎᑦ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ.

ᑖᓐᓇ ᐱᓕᕆᐊᕆᔭᐅᔪᖅ ᐃᑲᔪᖅᑐᐃᓂᖃᓚᐅᖅᑐᖅ 
ᐋᖅᑭᓱᖅᑕᐅᓂᖏᓐᓂᑦ ᐊᔪᙱᓐᓂᖏᓐᓂᑦ ᖁᑦᑎᓐᓂᖏᑦ 
ᓇᓕᐊᓐᓃᒻᒪᖔᑕ ᐅᖃᓪᓚᓪᓗᓂ, ᐅᖃᓕᒫᕐᓗᓂ, ᑐᑭᓯᓗᓂ, 
ᐊᒻᒪᓗ ᑎᑎᕋᕐᓗᓂ ᐃᓄᒃᑎᑐᑦ.  ᑳᑐᓐᕌᒃᑦ-ᑕᐅᔪᖅ 
ᖃᐅᔨᓴᓚᐅᖅᑐᖅ ᐊᒻᒪᓗ ᑐᑭᓕᐅᕆᓪᓗᓂ ᐅᖃᐅᓯᕐᒥᒃ 
ᐊᔪᙱᓐᓂᖏᑦ, ᐃᖅᑲᓇᐃᔭᕐᕕᒻᒥ ᑭᙴᒪᒋᔭᐅᔪᑦ, 
ᐊᒻᒪᓗ ᖃᐅᔨᓴᖅᑕᐅᔾᔪᑎᒃᓴᐅᔪᑦ ᖃᓄᐃᑦᑑᓂᖏᑦ.  
ᑐᓴᕆᐊᕐᕕᖃᖅᑐᑎᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᓐᓂᑦ, ᐅᖃᐅᓯᕐᓂ ᐊᔪᙱᑎᒋᔭᐅᔪᓂᑦ 
ᖃᐅᔨᓴᐅᑎᖏᑦ ᐋᖅᑭᓱᖅᑕᐅᓚᐅᖅᑐᑦ ᐱᐅᓯᑎᑕᐅᒋᐊᖅᑐᑎᓪᓗ.  
ᐃᓕᓐᓂᐊᑎᑦᑎᓂᕐᒧᑦ ᑐᑭᒧᐊᕈᑎᖏᑦ ᖃᐅᔨᓴᕐᓂᕐᒧᑦ 
ᐱᔭᕇᖅᑕᐅᓚᐅᕐᒥᔪᑦ, ᐱᖃᐅᓯᑎᓪᓗᒋᑦ ᖃᕋᓴᐅᔭᒃᑯᑦ 
ᐆᑦᑐᕋᕈᑏᑦ ᐊᒻᒪᓗ ᖃᐅᔨᓴᖅᑕᐅᔾᔪᑎᖏᑦ ᐊᔪᙱᓂᕐᒧᑦ 
ᐅᖃᐅᓯᕐᒥᒃ.

ᐅᖃᐅᓯᕐᒥᒃ 
ᐊᑐᕐᔫᒥᑎᑦᑎᒐᓱᐊᕐᓂᖅ 
ᐊᒻᒪᓗ ᓴᙵᑎᑦᑎᓂᖅ
ᐱᓕᕆᐊᖃᕐᓂᐊᕐᓂᕋᔭᖅᓯᒪᔭᖏᓐᓄᓪᓕ ᐃᑲᔪᖅᑐᐃᓗᑎᑦ 
ᓴᙵᑎᑦᑎᓇᓱᐊᖅᑐᓂᑦ ᐊᑐᕐᔫᒥᑎᑦᑎᓇᓱᐊᖅᑐᓂᓪᓗ 
ᐃᓄᒃᑎᑐᑦ, ᐊᒥᓱᑦ ᐱᓕᕆᐊᑦ ᑲᒪᒋᔭᐅᓚᐅᖅᑐᑦ 
2013-14-ᖑᑎᓪᓗᒍ.  ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᒪᕐᕉᖕᓂᒃ ᐱᓕᕆᐊᖕᓂᒃ 
ᐃᑲᔪᖅᑐᐃᓚᐅᖅᑐᑦ ᑕᒪᓐᓇ ᑲᒪᒋᔭᐅᓂᐊᕐᓂᕋᖅᓯᒪᓂᖓ 
ᒪᓕᑦᑐᒍ. 

ᐃᓄᒃᑎᑐᑦ ᐃᙱᖅᑏᑦ 
ᓂᐱᓕᐅᖅᑕᐅᓂᖏᑦ
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑮᓇᐅᔭᖃᖅᑎᑦᑎᓚᐅᖅᑐᑦ ᐃᓄᒃᑎᑐᑦ ᐃᙱᖅᑕᐅᓯᒪᔪᑦ 
ᓂᐱᓕᐊᕆᔭᐅᒃᑲᓐᓂᖁᓪᓗᒋᑦ.  ᑕᓪᓕᒪᑦ 
ᐃᓄᒃᑎᑑᖓᔪᑦ ᐃᙱᖅᑐᑦ ᓂᐱᓕᐅᖅᑕᐅᓚᐅᖅᑐᑦ 
ᐃᙱᖅᑎᓄᑦ ᐊᑐᓂ ᐊᕕᑦᑐᖅᓯᒪᔪᓂᑦ 
ᓄᓇᕗᒻᒦᙶᖅᑐᑦ ᑮᓇᐅᔭᖃᖅᑎᑕᐅᓪᓗᑎᑦ 2013-14-ᒥ.

ᑖᓐᓇ ᐱᓕᕆᐊᖅ ᐃᑲᔪᖅᑐᐃᓂᓕᒃ ᓴᙵᑦᑎᑕᐅᓪᓗᓂ 
ᐃᓄᒃᑎᑐᑦ ᐊᒻᒪᓗ ᐊᑐᕐᔫᒥᑎᑕᐅᓕᖅᑐᓂ ᐃᓄᒃᑎᑐᑦ 
ᐃᓕᖅᑯᓯᖏᓪᓗ, ᐃᑲᔪᖅᑐᐃᓂᖃᖅᓯᓐᓈᖅᑐᓂ ᓄᓇᕗᑦ 
ᒐᕙᒪᖏᑕ ᐱᓇᓱᐊᒐᖏᓐᓂᑦ ᐋᖅᑭᒃᓱᐃᓗᑎᑦ ᓴᙱᔪᒥᒃ 
ᒪᑭᒪᔪᓐᓇᑎᑦᑎᔪᒥᓪᓗ ᐃᓕᖅᑯᓯᓕᕆᕙᑦᑐᓂᑦ ᓄᓇᕗᓕᒫᕐᒥ.  

uu ᑭᐊᓕ ᕗᕋᐃᓱᕐ - “ᐃᓱᒪ” (ᓴᓂᑭᓗᐊᖅ”
uu ᐸᐃᒡᒑᓚᖃᐅᑏᑦ - “ᐋᑯᓗᒃ” (ᐃᖃᓗᐃᑦ)
uu ᓗᐃᔅ ᓱᓗᒃ-ᓛᒃ - “ᐃᓄᐃᑦ ᐱᓯᖏᑦ ᐅᓂᒃᑳᖏᓪᓗ” 

(ᐊᕐᕕᐊᑦ)
uu ᐊᒑᖅᑐᖅ - “ᐃᓅᒋᐊᖃᕋᒪ” (ᐊᕐᕕᐊᑦ)
uu ᑯᒑᕐᔪᒃ ᐱᓯᕐᓂᑦ ᐃᙱᖅᑏᑦ (ᑯᒑᕐᔪᒃ)

THINK

ᐃᓄᒃᑎᑐᑦ ᑕᕐᕆᔮᒃᓴᓕᐅᖅᑏᑦ
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᑲᔪᓚᐅᖅᓯᒪᔪᑦ 
ᓄᓇᕗᒻᒥ ᑕᕐᕆᔮᒃᓴᓕᐅᕐᓂᕐᒧᑦ ᑯᐊᐳᕇᓴᓐ-
ᒃᑯᖏᓐᓂᑦ ᐃᑲᔪᖅᑐᖅᑕᐅᓂᖅᓴᐅᖁᓪᓗᒍ ᐃᓄᒃᑎᑐᑦ 
ᑕᕐᕆᔮᒃᓴᓕᐅᖅᐸᑦᑐᑦ ᓄᓇᕗᒻᒥ.  ᑎᓴᒪᐅᔪᖅᑐᑦ ᐊᑕᐅᓯᕐᓗ 
ᑕᕐᕆᔮᒃᓴᓕᐅᖅᑐᑦ, ᑕᓚᕖᓴᓕᕆᔨᔪᑦ, ᐊᒻᒪᓗ ᐊᓯᖏᓐᓂᑦ 
ᐊᔾᔨᒌᙱᑦᑐᓂᑦ ᑐᓴᖅᑑᑎᓂᑦ ᐊᑐᖅᑐᑎᑦ ᐋᖅᑭᒃᓱᐃᔪᑦ 
ᑮᓇᐅᔭᖃᖅᑎᑕᐅᓚᐅᖅᑐᑦ 2013-14-ᖑᑎᓪᓗᒍ.   

ᐊᒻᒪᓗᒃᑲᓐᓂᖅ, ᐃᑲᔫᓯᐊᖅᑖᖅᑎᑕᐅᓚᐅᕐᒥᔪᑦ ᓄᓇᕗᒻᒥ 
ᑕᕐᕆᔮᒃᓴᓕᐅᕐᓂᕐᒧᑦ ᑯᐊᐳᕇᓴᓐ-ᒃᑯᖏ ᑐᑭᓕᐅᖅᑕᐅᓪᓗᑎᑦ 
ᐃᑭᐊᖅᑭᕕᖏᑦ ᑐᑭᒧᐊᕈᑎᖏᓪᓗ ᐃᓄᒃᑎᑑᓕᖅᓱᖅᑕᐅᓪᓗᑎᑦ 
ᐊᒻᒪᓗ ᐃᑲᔪᖅᑕᐅᓪᓗᑎᑦ ᐱᓕᕆᐊᕐᒥᒃ ᐊᐅᓚᑦᑎᓂᕐᒥᒃ. 

uu ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑯᐊᐳᕇᓴᙵ 
ᐊᖏᖅᑕᐅᓚᐅᖅᓯᒪᔪᑦ $40,000-ᓂᑦ 
13-ᓕᖅᑲᖓᔪᓂᑦ ᑕᓚᕖᓴᒃᑯᑦ ᑎᑦᑎᓇᖅᑐᓂᑦ 
ᑕᑯᒃᓴᐅᑎᑦᑎᓪᓗᑎᑦ ᑕᐃᔭᐅᔪᖅ “ᖃᓄᕐᓕ” 
ᐃᓄᒃᑎᑑᖓᔪᑦ, ᐊᒻᒪᓗ ᖄᖓᒍᒃᑲᓐᓂᖅ $40,000 
13-ᓕᖅᑲᖓᔪᓂᑦ ᑕᓚᕖᓴᒃᑯᑦ ᑕᑯᒃᓴᐅᑎᑦᑎᓗᑎᑦ 
“ᐃᓪᓕᓂᖅ” ᐃᓄᒃᑎᑑᖓᔪᓂᑦ.

uu ᐱᙳᐊᖅ ᓄᓇᕗᑦ ᐊᖏᖅᑕᐅᓚᐅᖅᑐᑦ $16,941-
ᓂᑦ ᐃᓄᒃᑎᑐᑦ ᓇᕿᑦᑕᒐᕋᓛᕐᒧᑦ ᐊᑐᖅᑕᐅᓲᑦ 
ᓴᓇᓂᐊᖅᑐᑎᑦ.

uu ᐱᙳᐊᖅ ᓄᓇᕗᑦ ᐊᖏᖅᑕᐅᓚᐅᖅᑐᑦ $16,250-
ᓂᑦ ᖃᕋᓴᐅᔭᒃᑯᑦ ᐃᓕᓐᓂᐊᕈᑕᐅᔪᓐᓇᖅᑐᓂᑦ 
ᐱᙳᐊᕈᑎᓕᐅᖅᑐᑎᑦ ᐃᓕᓐᓂᐊᖅᑎᑕᐅᖁᓪᓗᒋᑦ 
ᒪᒃᑯᑦᑐᑦ ᐃᓄᒃᑎᑐᑦ.

uu ᑭᖑᓪᓖᑦ ᑕᑯᓐᓇᒐᒃᓴᓕᐅᖅᑏᑦ ᐊᖏᖅᑕᐅᓚᐅᖅᑐᑦ 
$40,000-ᓂᑦ ᐃᓄᒃᑎᑑᖓᔪᓂᑦ 
ᑕᕐᕆᔮᒃᓴᓕᐊᕆᔭᐅᓯᒪᔪᑦ “ᐊᖏᕐᕋᓕᖅᐳᖓ.”

uu ᑕᓯᓗᓕᐊᕆᐊᖅ ᑕᕐᕆᔮᒃᓴᓕᐅᖅᑎᖏᑦ 
ᐊᖏᖅᑕᐅᓚᐅᖅᑐᑦ $20,000-ᓂᑦ 
ᐃᓄᒃᑎᑑᖓᓕᖅᓱᖅᑕᐅᓪᓗᑎᑦ ᑕᑯᕋᕐᓇᕋᒃᓴᓂᑦ 
“ᕿᓚᑉ ᓇᑎᖓ.”

uu ᐃᒃᓱᒃ ᑕᑯᓐᓇᒐᒃᓴᓕᕆᔨᖏᑦ ᐊᖏᖅᑕᐅᓚᐅᖅᑐᑦ 
$10,000-ᓂᑦ ᐃᓄᒃᑎᑑᓕᖅᓱᖅᑕᐅᓂᖏᓐᓂᑦ 
ᑕᑯᕋᕐᓈᖅᑕᐅᔪᒪᒻᒪᕆᓲᑦ ᑕᕐᕆᔮᒃᓴᑦ 13-ᖑᔪᑦ ᓱᕈᓰᑦ 
ᑕᓚᕖᓴᒃᑯᑦ ᑕᑯᕋᕐᓈᖅᑕᐅᓲᑦ “ᕙᐳᔅ ᕙᐃ”.

uu ᑕᖅᑯᑦ ᑕᑯᓐᓇᒐᒃᓴᓕᐅᖅᑏᑦ ᐊᖏᖅᑕᐅᓚᐅᖅᑐᑦ 
$7,324-ᓂᑦ ᐃᓄᒃᑎᑑᓕᖅᓱᖅᑕᐅᓂᖏᓐᓂᑦ 
ᑕᕐᕆᔮᒃᓴᓕᐊᕆᔭᐅᓯᒪᔪᖅ ᓇᐃᖅᑐᖅ “ᐊᒪᐅᑕᓕᒃ.”.

uu ᑕᖅᑯᑦ ᑕᑯᓐᓇᒐᒃᓴᓕᐅᖅᑏᑦ ᐊᖏᖅᑕᐅᓚᐅᖅᑐᑦ 
$6,792-ᓂᑦ ᐃᓄᒃᑎᑑᓕᖅᓱᖅᑕᐅᓂᖏᓐᓂᑦ 
ᓵᓚᒃᓴᖅᓯᒪᔪᖅ ᑕᕐᕆᔮᒃᓴᓕᐊᕆᔭᐅᓯᒪᔪᖅ 
ᓇᐃᖅᑐᖅ “ᐃᓕᐊᕐᔪᒃ ᐊᒻᒪᓗ ᓇᓄᖅ.”

uu ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ 
ᐃᓕᓐᓂᐊᑎᑦᑎᓂᕐᒧᑦ ᑲᑐᔾᔨᖃᑎᒌᖏᑦ 
ᐊᖏᖅᑕᐅᓚᐅᖅᑐᑦ $10,000-ᓂᑦ 
ᐃᓄᒃᑎᑑᓕᖅᓱᖅᑕᐅᓂᖏᓐᓂᑦ ᐱᖓᓲᔪᖅᑐᑦ 
ᐊᑕᐅᓯᕐᓗ ᐊᒥᓲᑎᒋᔪᑦ ᐃᑲᕐᕋᒧᑦ ᐊᑕᐅᓯᕐᒧᑦ 
ᑕᑯᕋᕐᓈᖅᑕᐅᖃᑦᑕᓂᐊᖅᑐᑦ ᓵᓚᒃᓴᖅᓯᒪᔪᑦ BBC 
ᑕᕐᕆᔮᒃᓴᓕᐅᖅᑕᐅᓯᒪᔪᑦ “ᖁᐊᖅ ᓄᓇᕐᔪᐊᖅ.”

ᐃᓄᒃᑐᑦ ᐅᖃᓕᒫᒐᐃᑦ ᓂᔾᔭᐅᓯᔭᐅᑏᓪᓗ 
ᓂᐱᓕᐅᖅᑕᐅᓯᒪᔪᑦ ᑐᓂᔭᐅᖅᑲᖅᑕᐅᓂᖏᑦ 
ᐱᓕᕆᐊᖑᔪᖅ ᐊᐃᑦᑐᐃᓚᐅᖅᐳᖅ ᓄᓇᕗᑦ ᒪᕐᕉᖕᓂᒃ 
ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᓂᕐᒧᑦ ᑲᑐᔾᔨᖃᑎᒌᖏᓐᓂᑦ 
ᐅᔾᔨᕈᓱᖕᓂᖅᓴᐅᓕᖁᓪᓗᒋᑦ ᐃᓄᐃᑦ ᐊᒻᒪᓗ 
ᐊᑐᖅᑕᐅᒍᓐᓇᑦᑎᐊᓂᖅᓴᐅᓕᖁᓪᓗᒋ ᐊᔾᔨᒌᙱᑦᑐᑦ 
ᐃᓄᒃᑎᑑᖓᔪᑦ ᐅᖃᓕᒫᒐᑦ, ᐃᙱᖅᑕᐅᓲᑦ, ᐊᒻᒪᓗ 
ᐃᓕᓐᓂᐊᕈᑎᒃᓴᑦ ᐋᖅᑭᓱᖅᑕᐅᓯᒪᔪᑦ ᓄᓇᕗᒻᒥ ᖁᓖᑦ 
ᐊᕐᕌᒎᓚᐅᖅᑐᓂᑦ. 

ᐊᕐᕌᒍ 10 ᐅᖓᑖᓂ, ᐃᓄᒃᑑᖅᑕᐅᓯᒪᔪᑦ ᐊᑐᖅᑕᐅᔪᓐᓇᖅᑐᑦ 
ᐱᐅᓂᖅᐹᖑᓕᕐᒪᑕ ᐱᐅᓂᖓᓗ ᐅᖃᐅᓯᓕᕆᔪᓂᒃ 
ᐊᑐᖅᑕᐅᓲᓂᒃ ᓄᓇᕐᔪᐊᒥ.  ᑭᓯᐊᓂᓕ ᓄᓇᕗᑦ ᒪᕐᕉᖕᓂᒃ 
ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᓂᕐᒧᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᐊᓯᖏᑦ ᐊᒃᓱᕈᕈᑎᖃᐃᓐᓇᖅᑐᑦ ᑐᓂᐅᖅᑲᐃᓗᑎᑦ, 
ᑐᓴᐅᒪᖃᑎᒌᒍᑎᖏᓐᓂᑦ, ᐊᒻᒪᓗ ᑭᒃᑯᑐᐃᓐᓇᐃᑦ 
ᐅᔾᔨᕈᓱᓕᖅᑎᑕᐅᓗᑎᑦ ᐊᑐᕋᒃᓴᐅᔪᓂᑦ ᑕᒪᒃᑯᓂᖓ ᓄᓇᕗᒻᒥ.  
ᐊᒥᓱᑦ ᐃᓕᓴᐃᔩᑦ ᓄᓇᕗᒻᒥ ᖃᐅᔨᒪᙱᒻᒪᑕ ᑕᒪᐃᓐᓂ 
ᓄᑖᕐᓂᑦ ᐋᖅᑭᓱᖅᑕᐅᓲᓂᑦ ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ 
ᐃᓕᓐᓂᐊᑎᑦᑎᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᐊᓯᖏᓄᓪᓗ.

ᐱᓕᕆᐊᖅ ᑖᒃᑯᓄᖓᑐᐊᖓᓚᐅᙱᑦᑐᖅ ᓄᓇᕗᑦ ᒪᕐᕉᖕᓂᒃ 
ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᓂᕐᒧᑦ ᑲᑐᔾᔨᖃᑎᒌᖏᓐᓄᑦ 
ᓴᓇᔭᐅᓯᒪᔪᑦ, ᑭᓯᐊᓂᓕ ᐱᖃᓯᐅᔾᔨᓚᐅᕐᒥᔪᑦ ᐊᓯᖏᓐᓂᑦ 
ᖃᑭᒍᑎᒃᓴᓕᐅᙱᑦᑐᓂᑦ ᑲᑐᔾᔨᖃᑎᒌᓂᑦ, ᑕᑯᕋᕐᓈᑎᑦᑎᔨᓂᑦ, 
ᐊᒻᒪᓗ ᐃᙱᖅᑎᓂᑦ ᐊᒃᓱᕈᕈᑎᖃᓲᑦ ᑐᓂᐅᖅᑲᐅᓗᑎᑦ 
ᐃᓄᒃᑎᑐᑦ ᓴᓇᓯᒪᔭᓂ.  ᖃᑭᒍᑎᒃᓴᓕᐅᙱᑦᑐᖅ ᖃᕋᓴᐅᔭᒃᑯᑦ 
ᓂᐅᕕᕐᕕᒃ ᐋᖅᑭᓱᖅᑕᐅᓚᐅᕐᒥᔪᖅ ᐃᑲᔪᖅᑐᖅᑕᐅᖁᓪᓗᒋᑦ 
ᓄᓇᓕᒻᒥᐅᑦ ᑎᑎᕋᖅᑎᖏᑦ, ᓂᔾᔭᐅᓯᔭᖅᑏᑦ, ᐃᙱᖅᑏᑦ, 
ᐊᒻᒪᓗ ᑲᑐᔾᔨᖃᑎᒌᑦ ᑐᓂᐅᖅᑲᐃᒍᒪᓲᑦ ᓴᓇᓯᒪᔭᒥᓂᑦ.  
ᓴᖅᑭᔮᕐᔫᒥᑎᑦᑎᒍᑏᑦ (ᓂᕕᙵᒐᑦ, ᐅᖃᓕᒫᒐᕐᓄᑦ 
ᓇᓗᓇᐃᒃᑯᑏᑦ ᐊᒻᒪᓗ ᑎᑭᓵᒃᓴᑦ) ᐋᖅᑭᓱᖅᑕᐅᓚᐅᕐᒥᔪᑦ 
ᑭᒃᑯᑐᐃᓐᓇᐃᑦ ᖃᐅᔨᒪᓕᖁᓪᓗᒋᑦ ᑕᒪᒃᑯᐊ ᐃᓄᒃᑎᑑᖓᔪᓂᑦ 
ᐊᒻᒪᓗ ᐃᓄᐃᑦ ᐅᓕᖅᑯᓯᖏᓐᓄᑦ ᐃᑲᔫᑎᒃᓴᐅᒐᔭᖅᑐᓂᑦ 
ᐃᓕᓐᓂᐊᑎᑦᑎᔪᖃᖅᑎᓪᓗᒍ.  

ᐃᓕᓐᓂᐊᕈᑏᑦ ᐅᖃᓕᒫᒐᐃᑦ 
ᑐᓴᕋᓐᓈᒐᔅᓴᓂᒡᓗ ᑎᑭᓵᒃᓴᖅ

2014–2015 
Educational Book & 

Music Catalogue 

uu ᐋᖅᑭᒋᐊᖅᓯᒪᔪᖅ ᓄᓇᕗᑦ ᒪᕐᕉᖕᓂᒃ 
ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᖏᑕ ᐃᑭᐊᖅᑭᕕᖓ (www.

nbes.ca) ᐱᐅᓯᕚᓪᓕᖁᓪᓗᒍ ᖃᕋᓴᐅᔭᒃᑯᑦ 
ᑐᓂᐅᖅᑲᖅᑕᐅᓲᖑᓂᖏᑦ ᐅᖃᓕᒫᒐᑦ ᐃᙱᒐᐃᓪᓗ.  
ᐅᓪᓗᒥᐅᔪᖅ 50−ᐅᒻᒪᑕ ᐊᑭᖃᙱᑦᑐᑦ ᐃᓄᒃᑎᑐᑦ 
ᐅᖃᓕᒫᒐᑦ ᖃᕋᓴᐅᔭᒃᑯᑦ ᐱᔭᐅᔪᓐᓇᖅᑐᑦ.

uu ᐋᖅᑭᓱᖅᑕᐅᓂᖓ ᖃᑭᒍᑎᒃᓴᓕᐅᙱᑦᑐᖅ 
ᖃᕋᓴᐅᔭᒃᑯᑦ ᓂᐅᕕᕐᕕᒃ ᐃᑲᔪᖅᑐᖅᑕᐅᖁᓪᓗᒋᑦ 
ᐃᓄᒃᑎᑑᖓᔪᑦ ᐅᖃᓕᒫᒐᑦ ᐃᙱᖅᑕᐅᓯᒪᔪᓪᓗ 
ᓂᐱᓕᐊᒥᓃᑦ ᐊᒻᒪᓗ ᑐᓂᐅᖅᑲᖅᑕᐅᖁᓪᓗᒋᑦ.  
ᐴᑲᒻᒪᓗᒃ ᖃᕋᓴᐅᔭᒃᑯᑦ ᓂᐅᕕᕐᕕᒃ 
(www.lulu.com/spotlight/Inuktut) 

ᐋᖅᑭᓱᖅᑕᐅᓚᐅᖅᑐᖅ ᓂᐅᕕᕐᔫᒥᕕᐅᖃᑦᑕᓂᐊᕐᒪᑕ 
ᐊᐅᓪᓚᖅᑎᑕᐅᖃᑦᑕᕐᓗᑎᓪᓗ ᐃᓄᒃᑎᑑᖓᔪᓂᑦ 
ᐅᖃᓕᒫᒐᕐᓂᑦ ᐊᒻᒪᓗ ᐃᙱᒐᓕᐊᕆᔭᐅᓯᒪᔪᓂᑦ.  
ᐊᒻᒪᓗᑦᑕᐅᖅ, ᐃᓄᒃᑎᑑᖅᑐᑦ ᐃᙱᒐᑦ 
ᓂᐱᓕᐊᒥᓃᑦ ᐅᖃᓕᒫᒐᓪᓗ ᐊᑐᐃᓐᓇᐅᒻᒥᔪᑦ 
ᓂᐅᕕᕐᕕᓂᑦ ᖃᕋᓴᐅᔭᒃᑯᑦ, ᓲᕐᓗᒃ amazon.ca 

ᐊᒻᒪᓗ indigo.ca.

uu ᐋᖅᑭᓱᖅᑕᐅᓚᐅᖅᑐᖅ ᓄᓇᕗᑦ ᒪᕐᕉᖕᓂᒃ 
ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᖏᑕ ᕙᐃᔅᕗᒃ−ᖓ ᐋᖅᑭᒋᐊᖅᓯᒪᔪᑦ 
ᐃᓄᒃᑎᑐᑦ ᐊᑑᑎᒃᓴᑦ ᖃᕋᓴᐅᔭᒃᑰᖓᔪᖅ.

uu 500−ᓂᑦ ᐊᒥᓱᓕᐅᕆᓚᐅᖅᑐᑦ ᒪᕐᕉᖕᓂᒃ 
ᐅᖃᐅᓰᖕᓂᒃ ᐊᑐᖅᑐᑎᑦ ᑎᑭᓵᒃᓴᖏᓐᓂᑦ 
ᑕᑯᒃᓴᐅᑎᑦᑎᔪᑦ ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ 
ᐃᓕᓐᓂᐊᑎᑦᑎᓂᕐᒧᑦ ᑲᑐᔾᔨᖃᑎᒌᖏᑕ 
ᓴᖅᑭᑎᒃᓯᒪᔭᖏᓐᓂᑦ ᐊᒻᒪᓗ ᐊᑐᕋᒃᓴᓂᑦ, 
ᐊᒻᒪᓗᑦᑕᐅᖅ ᓄᓇᓕᓐᓂ ᐃᓄᒃᑎᑐᑦ 
ᐃᙱᖅᑎᖏᑕ ᓂᐱᓕᐊᒥᓂᖏᑦ.  ᑎᑭᓵᒃᓴᑦ 
ᐊᐅᓪᓚᖅᑎᑕᐅᓚᐅᖅᓯᒪᔪᑦ ᑕᒪᐃᓐᓄᑦ 
ᐃᓕᓐᓂᐊᕐᕕᓄᑦ, ᓯᓚᑦᑐᓴᕐᕕᓄᑦ, ᓄᓇᓖᑦ 
ᐊᓪᓚᕝᕕᖏᓐᓄᑦ ᐸᐃᕆᕕᖕᓄᓪᓗ ᓄᓇᕗᒻᒥ.

uu 500−ᓂᑦ ᐊᒥᓱᓕᐅᕆᓚᐅᖅᑐᑦ ᓂᕕᙵᒐᕐᒥᒃ 
ᑐᑭᓯᑎᑦᑎᒋᐊᕈᑎᓕᖕᓂᑦ.  ᓴᓇᓪᓗᑎᑦ 
ᐊᒻᒪᓗ ᑐᓂᐅᖅᑲᐃᓪᓗᑎᑦ 2000−ᖑᔪᓂᑦ 
ᓴᖅᑭᔮᕆᐊᕐᔫᒥᑎᑦᑎᒍᑏᑦ ᐅᖃᓕᒫᒐᑉ 
ᓇᓗᓇᐃᒃᑯᑕᖏᓐᓂᑦ. 

ᐊᐅᓚᑦᑎᓂᖅ ᐊᒻᒪᓗ 
ᓵᑕᐅᓯᒪᔪᓐᓇᕐᓂᖅ
ᐃᓕᖅᑯᓯᓕᕆᔨᒃᑯᑦ ᑲᒪᓲᑦ ᐊᐅᓚᑦᑎᓪᓗᑎᑦ 
ᓵᑕᐅᓯᒪᑎᑦᑎᓲᖑᓪᓗᑎᓪᓗ ᐃᓄᐃᑦ ᐅᖃᐅᓯᖏᑦ 
ᐊᑐᓕᖅᑎᑕᐅᓂᖓᓄᑦ ᑮᓇᐅᔭᓂᑦ.  2013-14-ᖑᑎᓪᓗᒍ,  
ᑮᓇᐅᔭᑦ ᐊᑐᖅᑕᒥᓃᑦ ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᐊᒻᒪᓗ 
ᑳᑐᓐᕌᒃᑦ−ᓯᔪᖃᖅᑐᓂ ᐃᑲᔪᕐᓂᐊᖅᑐᒥᒃ ᖃᐅᔨᒪᓇᑦᑎᐊᖁᓪᓗᒍ 
ᐊᐅᓚᑕᐅᑦᑎᐊᕋᓗᐊᕐᒪᖔᖅ ᐊᑐᓕᖅᑎᑕᐅᓂᖓ ᐊᒻᒪᓗ 
ᒪᓕᒃᑲᓗᐊᕐᒪᖔᑦᑕ ᒪᓕᒋᐊᓕᖁᑎᑦᑎᓐᓂ.  ᓴᖅᑭᖅᑐᒥᓃᑦ 
ᐋᖅᑭᓱᖅᑕᐅᓪᓗᑎᑦ ᑮᓇᐅᔭᑦ ᑐᑭᒧᐊᕈᑎᖏᑦ, ᐊᐅᓚᔾᔪᓯᖏᑦ, 
ᓵᑕᐅᓯᒪᔭᕆᐊᖃᕐᓂᑎᓐᓄᑦ ᐅᓂᒃᑳᓕᐅᕐᓂᖅ, ᐊᒻᒪᓗ 
ᑮᓇᐅᔭᑦ ᐊᖏᕈᑏᑦ ᑳᑐᓐᕌᒃᑦ−ᖑᔪᓪᓗ ᐱᒋᐊᖅᑎᑕᐅᓪᓗᑎᑦ 
ᐱᖓᓲᔪᖅᑐᓄᑦ ᐱᓕᕆᕕᓄᑦ ᐊᒻᒪᓗ ᐱᖓᓱᓄᑦ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᖁᑎᖏᓐᓄᑦ. 

ᑲᓇᑕ-ᓄᓇᕗᑦ ᐊᖏᕈᑎ 
ᐊᑐᕐᔫᒥᑎᑕᐅᖁᓪᓗᒍ 
ᐅᐃᕖᑎᑐᑦ ᐊᒻᒪᓗ ᐃᓄᐃᑦ 
ᐅᖃᐅᓯᖏᑦ

3

1999-ᒥᓂᑦ, ᐃᓕᖅᑯᓯᓕᕆᔨᒃᑯᑦ 
ᐊᐅᓚᑦᑎᓯᒪᖃᑦᑕᖅᑐᑦ ᑲᓇᑕ-ᓄᓇᕗᑦ 
ᐊᖏᕈᑎᖓᓂᒃ ᐊᑐᖅᑕᐅᔫᒥᖁᓪᓗᒋᑦ 
ᐅᐃᕖᑎᑐᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ.  
ᒪᓕᑦᑐᒍ ᐊᖏᕈᑎᐅᔪᖅ, ᑲᓇᑕ 
ᑐᓂᓯᓯᒪᓕᖅᑐᖅ ᐃᒪᓐᓇᐸᓗᖕᓂᒃ 
$1.45 ᒥᓕᐊᓐ ᐊᕐᕌᒍᑕᒫᑦ ᒪᓕᑦᑐᒍ 
ᐊᖏᕈᑎᐅᔪᖅ ᐊᑭᓕᖅᓱᖅᑕᐅᖁᓪᓗᒋᑦ 
ᐱᓕᕆᐊᑦ ᐱᔨᑦᑎᕋᕈᑏᓪᓗ ᐅᐃᕖᑎᑑᖅᑐᑦ 
ᐱᓕᕆᕝᕕᓄᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᖅᐸᑦᑐᑦ ᑎᒥᖏᓐᓄᑦ, ᐊᒻᒪᓗ 
ᐃᑲᔪᖅᑐᖅᑕᐅᓪᓗᓂ ᐅᐃᕖᑎᑑᓲᖑᔪᑦ.  
ᑲᓇᑕᒥ ᒐᕙᒪᒃᑯᑦ ᑐᓂᓯᒃᑲᓐᓂᖅᓯᒪᒋᕗᑦ 
ᐃᒪᓐᓇᑲᓐᓂᕐᓂᒃ $1.1 ᒥᓕᐊᓐ ᐊᕐᕌᒍᑕᒫᑦ, 
ᐃᑲᔪᖅᑐᖅᑕᐅᓗᐊᖁᓪᓗᒋᑦ ᓄᓇᓕᓐᓂ 
ᑐᙵᕕᓖᑦ ᐃᓄᐃᑦ ᐅᖃᐅᓯᖏᓐᓂᒃ 
ᐱᓕᕆᐊᖃᐅᓲᑦ.
ᐅᓪᓗᒥᐅᔪᖅ ᑲᓇᑕᒥ ᒐᕙᒪᒃᑯᓐᓂ ᐃᑲᔪᖅᑐᐃᔾᔪᑎᒋᕙᑦᑕᕗᑦ 
ᐊᓯᔾᔨᓚᐅᖅᓯᒪᙱᑦᑐᖅ 1999−ᒥᓂᑦ.  ᓄᓇᕗᑉ 
ᐊᑐᕈᒪᔭᖓ ᓄᑖᑦ ᒪᓕᑦᑕᐅᔭᕆᐊᓖᑦ ᐃᓗᐊᓃᒋᐊᖃᓕᕐᒪᑕ 
ᓄᓇᕗᒨᖓᔪᒥᒃ ᐊᖏᕈᑎᒥ ᐊᔾᔨᖃᕐᓂᖅᓴᐅᒐᔭᕐᒪᑦ 
ᐅᖃᐅᓯᑦᑎᓐᓂ ᐊᑐᓲᑦᑎᓐᓂ ᐊᒻᒪᓗ ᑭᙴᒪᒋᔭᑦᑎᓐᓂᑦ, 
ᐱᖃᓯᐅᑎᓗᒋ  ᐊᒥᓱᕈᕆᐊᖅᑕᐅᓗᑎᑦ ᑮᓇᐅᔭᑦ.  2008−
ᖑᑎᓪᓗᒍ, ᒪᓕᒐᓕᐅᖅᑎᒃᑯᑦ ᓄᓇᕗᒻᒥ ᐊᖏᓚᐅᖅᓯᒪᔪᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐊᒻᒪᓗ ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖓᓂᒃ, ᓯᕗᒧᐊᑦᑐᒧᑦ 
ᐃᓱᒪᒃᓴᖅᓯᐅᕈᑎᓕᒃ ᐱᖁᔮᒃ ᐃᓕᓴᖅᓯᓇᓱᐊᖅᑑᑦ 
ᓄᓇᕗᑉ ᐱᖓᓱᓂᑦ ᐅᖃᐅᓯᖏᓐᓂᑦ − ᐃᓄᐃᑦ, 
ᐅᐃᕖᑦ, ᐊᒻᒪᓗ ᖃᓪᓗᓈᑦ ᐅᖃᐅᓯᖏᓐᓂᑦ − ᐱᐅᔪᒃᑯᑦ 
ᖃᓄᐃᓕᐅᕈᑎᖃᕋᓱᐊᖅᑐᑎᓪᓗ ᐊᑐᖅᑕᐅᔫᒥᖃᑦᑕᓂᐊᕐᒪᑕ, 

ᓴᖅᑭᔮᕐᔫᒥᑎᑕᐅᓗᑎᓪᓗ, ᐊᒻᒪᓗ ᓴᙵᑦᑎᑕᐅᖁᓪᓗᒋᑦ 
ᐃᓄᐃᑦ ᐅᖃᐅᓯᖏᑦ.  ᓄᓇᕗᒻᒥ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓ ᐊᖏᖅᑕᐅᓚᐅᖅᓯᒪᔪᖅ ᑲᓇᑕᒥ 
ᒪᓕᒐᓕᐅᕐᕕᕐᔪᐊᕐᒥ ᔫᓂ 2009−ᖑᑎᓪᓗᒍ ᐊᒻᒪᓗ ᐄᐳᕈᓪ 1, 
2013-ᒥ ᐊᑐᖅᑕᐅᔭᕆᐊᖃᓕᓚᐅᖅᓯᒪᓪᓗᓂ.  ᓄᓇᕗ 
ᑦᒐᕙᒪᖏᑦ ᐊᒻᒪᓗ ᐃᖅᑲᓇᐃᔭᖃᑎᖏᑦ ᐱᓇᓱᐊᕐᓂᐊᖅᑐᑦ 
“ᓈᒻᒪᑦᑐᓂᑦ ᒪᑭᒪᑎᑦᑎᔪᓐᓇᖅᑐᓂᓪᓗ” ᑲᓇᑕᒥ 
ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᓴᐳᔾᔭᐅᖏᓐᓇᖁᓪᓗᒋᑦ 
ᐊᑐᕐᔫᒥᑎᑕᐅᒐᓱᐊᖏᓐᓇᕐᓗᑎᓪᓗ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᓄᓇᕗᒻᒥ, ᐊᔾᔨᖃᕐᓗᑎᑦ ᓄᓇᕗᑉ ᐱᖁᔭᖅᑎᒍᑦ 
ᒪᓕᒋᐊᓕᖏᓐᓂᑦ, ᐱᓗᐊᖅᑐᒥᒃ ᐅᐃᕖᑎᑑᖅᑐᓄᑦ ᐃᓄᐃᑦ 
ᐅᖃᐅᓯᖏᓐᓂᓪᓗ ᐊᑐᖅᑕᐅᓲᓅᑦ1.

ᑲᓇᑕᒥ ᒐᕙᒪᒃᑯᑦ ᐱᓕᕆᖃᑎᒋᔭᐅᖃᑦᑕᖅᐳᖅ ᐊᒻᒪᓗ 
ᐱᓕᕆᖃᑎᒋᔭᐅᖏᓐᓇᓂᐊᖅᑐᓂ ᐊᑐᓕᖅᑎᑕᐅᓂᖏᓐᓂᑦ 
ᓄᓇᕗᑉ ᐅᖃᐅᓯᓕᕆᓂᕐᒧᑦ ᐱᖁᔭᖏᓐᓂᑦ; ᑭᓯᐊᓂᓕ, 
ᓄᓇᕗᑦ ᒐᕙᒪᖏᑦ, ᐊᒻᒪᓗᑦᑕᐅᖅ ᐱᓕᕆᖃᑎᒌᓲᖏᑦ, 
ᐊᔭᐅᕇᓐᓇᓂᐊᖅᑐᑦ ᓄᑖᕐᒧᑦ ᓄᓇᕗᒻᒨᖓᔪᓂᑦ 
ᐅᖃᐅᓯᓕᕆᓂᕐᒧᑦ ᑮᓇᐅᔭᑦ ᐊᖏᕈᑎᖓᓂᒃ ᓄᓇᕗᑦ ᑲᓇᑕᓗ 
ᐊᖏᖃᑎᒌᒍᑎᖓᓂᒃ.

ᓴᖅᑭᕐᓂᐅᓴᔪᑦ ᐃᓚᖏᑦ, ᑎᑎᕋᖅᓯᒪᓂᐊᖅᑐᒍᑦ ᓴᖅᑭᖅᑐᒥᓃᑦ 
ᐱᔭᕇᖅᑕᐅᓪᓗᑎᑦ ᒪᓕᑦᑐᒍ 2013 – 2014 ᐊᖏᕈᑎᑦᑕ 
ᖃᓄᖅᑑᕈᑎᖏᑦ ᐸᕐᓇᐅᑏᑦ ᐃᑲᔪᖅᑕᐅᖁᓪᓗᒋᑦ 
ᐊᑐᓕᖅᑎᑕᐅᓂᖏᑦ ᐃᓄᐃᑦ ᐅᖃᐅᓯᓕᕆᓂᕐᒧᑦ 
ᐱᓕᕆᐊᕆᔭᐅᓲᑦ ᐊᒻᒪᓗ ᐅᐃᕖᑦ ᐅᖃᐅᓯᖏᓐᓄᑦ 
ᐱᓕᕆᐊᕆᔭᐅᓲᑦ.

1	 ᑲᓇᑕᒥ ᐃᑦᑐᒡᒍᑎᖏᑦ ᑲᑎᒪᔩᑦ ᐊᖏᖃᑎᖃᓚᐅᖅᑐᑦ ᑕᒪᔅᓱᒥᖓ 
ᐃᓱᒪᒋᔭᑦᑎᓐᓂᑦ ᐊᖏᖅᑕᐅᒐᒥ ᓄᓇᕗᒻᒥ ᓄᑖᖅ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓ ᔫᓂ 11, 2009−ᖑᑎᓪᓗᒍ: “ᐃᒪᓐᓇ, ᑲᓇᑕᒥ 
ᒪᓕᒐᓕᐅᖅᑎᕐᔪᐊᑦ ᐃᓱᒪᓕᐅᕈᑎᒋᓯᒪᓪᓗᓂᐅᒃ ᐊᖏᕈᑎᖃᕐᓂᖏᑦ 
ᑲᔪᓯᓗᓂ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᒪᓕᒐᓕᐅᖅᑎᓄᑦ 
ᓄᓇᕗᒻᒥ ᑲᔪᓯᑎᑕᐅᓚᐅᖅᓯᒪᔪᖅ, ᑲᓇᑕᒥ ᒐᕙᒪᒃᑯᑦ ᓈᒻᒪᑦᑐᓂᑦ 
ᒪᑭᒪᑎᑦᑎᒍᓐᓇᖅᑐᓂᓪᓗ ᑮᓇᐅᔭᓂᑦ ᐊᑐᐃᓐᓇᐅᒪᑎᑦᑎᔭᕆᐊᓖᑦ ᓄᓇᕗᑦ 
ᒐᕙᒪᖏᓐᓄᑦ ᓴᐳᔾᔭᐅᖏᓐᓇᖁᓪᓗᒋᑦ ᐊᑐᕐᔫᒥᑎᑕᐅᓇᓱᐊᖏᓐᓇᖁᓪᓗᒋᓪᓗ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᓄᓇᕗᒻᒥ, ᐊᔾᔨᖃᖅᑐᓂ ᒐᕙᒪᒃᑯᑦ 
ᐱᖁᔭᖅᑎᒍᑦ ᐱᓕᕆᐊᕆᔭᕆᐊᓕᖏᑦ.”  ᐊᑐᓕᖁᔭᐅᔪᖅ ᐃᓱᒪᓕᐊᒥᓂᖅ 
ᑲᑎᒪᔨᕋᓛᑦ ᐃᑦᑐᒡᒍᑏᑦ ᑲᑎᒪᔨᖏᑦ ᐱᖁᔭᕐᒧᑦ ᐱᖁᔭᕐᔪᐊᕐᒧᓪᓗ ᑲᒪᕙᑦᑐᑦ 
ᑭᖑᓪᓕᖅᐹᖓᓂ ᐅᓂᒃᑳᖓᓂ ᑕᐃᔭᐅᔪᖅ: ᐅᖃᐅᓰᑦ ᐱᔪᓐᓇᐅᑎᖏᑦ ᑲᓇᑕᑉ 
ᐅᑭᐅᖅᑕᖅᑐᖓᓂ: ᓄᓇᕗᒻᒥ ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ.

ᐃᓄᐃᑦ ᐅᖃᐅᓯᖏᓐᓄᑦ 
ᐱᓕᕆᐊᕆᔭᐅᔪᑦ
ᓴᐳᔾᔭᐅᓂᖓ ᐊᒻᒪᓗ ᐊᑐᕐᔫᒥᑎᑕᐅᔭᕆᐊᖃᕐᓂᖓ 
ᐃᓄᐃᑦ ᐃᓕᖅᑯᓯᖓ ᓇᓗᓇᐃᖅᑕᐅᓚᐅᖅᑐᖅ 
ᐱᒻᒪᕆᐅᓛᖑᖃᑕᐅᓪᓗᓂ ᓄᓇᕗᑦ ᓴᓇᔭᐅᓂᖓᓄᑦ, ᐊᒻᒪᓗ 
ᐅᖃᐅᓯᖓᓗ ᐱᒻᒪᕆᐅᓛᖑᓪᓗᓂ ᐃᓄᐃᑦ ᐃᓕᖅᑯᓯᖓᓂᒃ.  
ᑮᓇᐅᔭᖅᑖᕆᕙᑦᑕᖏᑦ ᓄᓇᕗᑦ ᒐᕙᒪᖏᑕ ᐊᖏᕈᑎᑎᒍᑦ 
ᐱᒻᒪᕆᐅᒋᕗᑦ ᐱᓇᓱᐊᒐᖃᐃᓐᓇᓂᑦᑎᓐᓄᑦ ᐃᑲᒧᖅᑐᐃᓗᑎᑦ 
ᐃᖅᑲᓇᐃᔮᕆᓲᖏᑦ ᓄᓇᕗᒻᒥ ᓄᓇᓕᖏᑦ ᐊᒻᒪᓗ 
ᐱᓕᕆᖃᑎᒋᓲᖏᑦ ᐃᓕᓴᕆᔭᐅᖁᓪᓗᒋᑦ, ᓴᙵᑦᑎᖁᓪᓗᒋᑦ, 
ᐸᐸᑕᐅᖁᓪᓗᒋᑦ ᐊᑐᖅᑕᐅᖁᓪᓗᒋᑦ ᐊᒻᒪᓗ ᐱᕙᓪᓕᐊᖁᓪᓗᒋᑦ 
ᐃᓄᐃᑦ ᐅᖃᐅᓯᖏᑦ.

ᓄᓇᕗᑦ ᒐᕙᒪᖏᑦ ᐋᖅᑮᓚᐅᖅᑐᑦ ᐅᑯᓂᖓ ᒪᕐᕉᖕᓂᒃ 
ᐱᓇᓱᐊᒑᖕᓂᒃ ᐃᓄᐃᑦ ᐅᖃᐅᓯᖏᑦ ᐱᓪᓗᒋᑦ 2013-2014-ᒧᑦ 
ᐊᖏᕈᑎᒃᑯᑦ:

ᐱᓇᓱᐊᖅᑕᐅᔪᖅ 1 
ᐃᑲᔪᖅᑐᖅᑕᐅᓗᓂ ᐸᐸᑕᐅᓂᖏᑦ, 
ᐊᑐᖅᑕᐅᓂᖏᑦ ᐊᒻᒪᓗ 
ᓴᖅᑭᔮᕆᐊᕐᔫᒥᑎᑕᐅᓂᖏᑦ ᐃᓄᐃᑦ 
ᐅᖃᐅᓯᖏᑦ ᓄᓇᓕᖕᓂ; ᐊᒻᒪᓗ 

ᐱᓇᓱᐊᖅᑕᐅᔪᖅ 2 
ᐅᐊᑦᑎᔭᐅᖃᑦᑕᕐᓗᓂ 
ᖃᐅᔨᓴᖅᑕᐅᖃᑦᑕᕐᓗᓂ ᐃᓄᐃᑦ ᐅᖃᐅᓯᖓ 
ᐊᖏᕈᑎᒦᑦᑐᑦ ᒪᓕᓪᓗᒋᑦ. 

ᑕᒪᐃᓐᓂ ᑮᓇᐅᔭᑦ ᐊᖏᕈᑎᑎᒍᑦ ᐊᑐᖅᑕᐅᓚᐅᖅᑐᖅ 
ᓯᕗᓪᓕᖅᐹᒧᑦ ᐱᓇᓱᐊᒐᕆᔭᐅᔪᒧᑦ.  ᑮᓇᐅᔭᖃᖅᑎᑕᐅᔪᑦ 
ᓄᓇᓕᓐᓂ ᑐᙵᕕᓖᑦ ᐱᓕᕆᐊᖃᐅᖅᑐᓄᑦ 
ᖃᐅᔨᒪᑦᑎᐊᑎᑦᑎᓇᓱᐊᖅᑐᑦ ᐸᐸᑕᐅᓂᖏᓐᓂᒃ, 
ᐊᑐᖅᑕᐅᓂᖏᓐᓂᒃ, ᐊᒻᒪᓗ ᐊᑐᕐᔫᒥᑎᑕᐅᓇᓱᐊᕐᓂᖏᓐᓂᑦ 
ᐃᓄᐃᑦ ᐅᖃᐅᓯᖏᑦ, ᓄᓇᕗᑦ ᒐᕙᒪᖏᑦ 
ᑲᔪᓯᓂᖃᑦᑎᐊᖅᓯᒪᓕᕐᓂᖏᓐᓄᑦ ᓇᓗᓇᕈᓐᓃᑎᑦᑎᓯᒪᕗᑦ 
ᖃᐅᔨᒪᑦᑎᐊᑎᑦᑎᓪᓗᑎᑦ ᑭᖑᕚᕆᔭᐅᔪᑦ ᐃᓕᓐᓂᐊᕐᓂᐊᕋᒥᒃ 
ᐅᖃᐅᓯᖏᓐᓂᑦ ᐃᓐᓇᑐᖃᕐᓂᑦ ᒪᒃᑯᑦᑐᓄᑦ.  ᐅᐊᑦᑎᐊᕈ 
ᐱᓇᓱᐊᒐᕆᔭᐅᕙᓚᐅᖅᓯᒪᔪᑦ ᐸᐸᑦᑎᓪᓗᑎᑦ ᐅᓂᒃᑳᖅᑐᐊᓂᑦ 
ᓂᐱᓕᐅᕆᓂᒃᑯᑦ ᑕᕐᕆᔮᒃᓴᓕᐅᕆᓂᒃᑯᓪᓗ, ᐊᒻᒪᓗ 
ᐋᖅᑭᓱᖅᑕᐅᓪᓗᑎᑦ ᓴᖅᑭᖅᑎᑕᐅᓪᓗᑎᓪᓗ ᑎᑎᕋᖅᓯᒪᔪᑦ 
ᐃᓄᐃᑦ ᐅᖃᐅᓯᖓᑎᒍᑦ.

ᑭᖑᓪᓕᖅ ᐱᓇᓱᐊᒐᕆᔭᐅᔪᖅ ᐊᐃᑦᑑᓯᐊᖅᑖᑎᑦᑎᓪᓗᑎᑦ 
ᓄᓇᕗᑦ ᒐᕙᒪᖏᑦ.  ᑕᐃᒪᐃᓐᓇᐃᑎᓪᓗᒋᑦ 
ᖃᐅᔨᒪᑦᑎᐊᑎᑦᑎᓯᒪᕗᑦ ᐃᓄᐃᑦ ᐅᖃᐅᓯᖏᑦ ᐊᖏᕈᑎᒦᑦᑐᑦ 
ᐃᑲᔪᖅᑐᐃᒐᓗᐊᕐᒪᖔᑕ ᐱᓇᓱᐊᒐᖏᓐᓂᑦ ᓄᓇᕗᑉ 
ᐅᖃᐅᓯᓕᕆᓂᕐᒧᑦ ᐱᖁᔭᖏᓐᓂᒃ ᐊᐅᓚᑦᑎᓯᓐᓈᖅᑐᑎᑦ 
ᐃᑲᔪᖅᑐᐃᔾᔪᑎᖏᑦ ᐸᐸᑦᑎᓂᕐᒧᑦ, ᐊᑐᖅᑕᐅᓂᖏᓐᓄᑦ, ᐊᒻᒪᓗ 
ᐊᑐᕐᔫᒥᑎᑕᐅᓂᖏᓐᓂᑦ ᐃᓄᐃᑦ ᐅᖃᐅᓯᖏᑦ ᓄᓇᓕᓐᓂ.

ᐅᕝᕙ ᐅᑯᐊ ᐅᖃᐅᓯᕆᓯᒪᔭᕗᑦ ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑕᐅᓪᓗᑎᑦ ᐊᑐᓂ ᐱᓇᓱᐊᒐᕆᔭᐅᔫᓐᓄᒃ, 
ᓂᕆᐅᒋᔭᐅᔪᑦ ᓴᖅᑭᕐᓂᐊᕋᓱᒋᔭᐅᓂᖏᑦ ᐊᒻᒪᓗ 
ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ ᐊᑐᖅᑕᐅᓲᑦ 
ᐅᐊᑦᑎᔭᐅᓗᑎᑦ ᐱᕙᓪᓕᐊᓂᕗᑦ, ᐱᓕᕆᐊᓪᓗ 
ᑮᓇᐅᔭᖅᑖᖅᑎᑕᒥᓃᑦ ᐊᒻᒪᓗ ᓴᖅᑭᖅᑐᒥᓂᐅᔪᑦ 
ᐱᓕᕆᐊᖃᖅᑎᓪᓗᒋᑦ.

ᐱᓇᓱᐊᖅᑕᐅᔪᖅ 1 
ᐃᑲᔪᖅᑐᖅᑕᐅᓗᓂ ᐸᐸᑕᐅᓂᖏᑦ, ᐊᑐᖅᑕᐅᓂᖏᑦ ᐊᒻᒪᓗ 
ᓴᖅᑭᔮᕆᐊᕐᔫᒥᑎᑕᐅᓂᖏᑦ ᐃᓄᐃᑦ ᐅᖃᐅᓯᖏᑦ ᓄᓇᓕᖕᓂ

ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ 
ᓇᓗᓇᐃᒃᑯᑕᖓ 

ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 
ᓇᓗᓇᐃᒃᑯᑕᖏᑦ 

++ ᑮᓇᐅᔭᖃᖅᑎᑕᐅᓗᑎᑦ ᓄᓇᓕᓐᓂ 
ᐃᑲᔪᖅᑐᖅᑕᐅᖁᓪᓗᒋᑦ 
ᐊᑐᖅᑕᐅᓂᖏᑦ, 
ᐃᓕᓐᓂᐊᕈᑎᒋᔭᐅᓂᖏᑦ, 
ᐱᕙᓪᓕᐊᒍᑎᖏᑦ, 
ᐊᑐᕐᔫᒥᑎᑕᐅᓇᓱᐊᕐᓂᖏᑦ, 
ᐅᕝᕙᓘᓐᓃᑦ ᐸᐸᑕᐅᓗᑎᑦ ᐃᓄᐃᑦ 
ᐅᖃᐅᓯᖏᑦ;

++ ᐃᑲᔪᖅᑐᕐᓗᒋᑦ ᐱᓕᕆᐊᕆᔭᐅᔪᑦ 
ᓄᓇᓕᓐᓂ ᒪᑭᒪᔪᓐᓇᕐᓂᐊᕐᒪᑕ 
ᖃᐅᔨᓴᖅᑕᐅᓗᑎᑦ ᓄᓇᓕᓐᓂ 
ᐊᑐᖅᑕᐅᔭᕆᐊᓖᑦ ᐊᒻᒪᓗ 
ᐸᕐᓇᒍᑎᒋᔭᖃᕐᓂᖏᑦ 
ᐊᐅᓚᑦᑎᓗᑎᓪᓗ ᓄᓇᓕᓐᓂ 
ᐱᓕᕆᐊᑦ ᐊᑐᕐᔫᒥᑎᑕᐅᓇᓱᐊᖅᑐᑦ 
ᐃᓄᐃᑦ ᐅᖃᐅᓯᖏᓐᓂᑦ; 

++ ᐃᑲᔪᖅᑐᖅᑕᐅᓗᓂ 
ᐋᖅᑭᓱᖅᑕᐅᓂᖏᑦ 
ᐊᑐᖅᑕᐅᓂᖏᓪᓗ ᐃᓄᐃᑦ 
ᐅᖃᐅᓯᖏᑦ ᑐᓴᒐᒃᓴᓕᐅᕈᑎᑎᒍᑦ 
ᐊᔾᔨᒌᙱᑐᒃᑯᑦ, ᓲᕐᓗᒃ 
ᑎᑎᕋᖅᑕᐅᓯᒪᔪᑦ, 
ᑕᕐᕆᔮᒃᓴᓕᐊᕆᔭᐅᓯᒪᔪᑦ, 
ᑕᓚᕖᓴᒃᑯᑦ, ᓈᓚᐅᑎᒃᑯᑦ, 
ᖃᕋᓴᐅᔭᒃᑯᑦ ᓂᐱᓕᐊᑦ 
ᑕᕐᕆᔮᒃᓴᓕᐊᓪᓘᓐᓃᑦ, ᖃᕋᓴᐅᔭᒃᑯᑦ, 
ᐅᕝᕙᓘᓐᓃᑦ ᐊᓯᐊᑎᒍᑦ ᑐᓴᐅᑎᑎᒍᑦ.

uu ᓄᓇᓕᓐᓂ ᑐᙵᕕᓖᑦ 
ᐱᓕᕆᐊᖏᑎᒍᑦ, 
ᐃᓕᓐᓂᐊᖅᑕᐅᓂᖏᑦ, 
ᐊᔪᕈᓐᓃ*ᑕᐅᓂᖏᑦ, ᐊᒻᒪᓗ ᐃᓄᐃᑦ 
ᐅᖃᐅᓯᖏᑦ ᒪᑭᒪᓗᑎᑦ ᑕᒪᒃᑯᐊ 
ᐊᑐᕐᔫᒥᑎᑕᐅᓇᓱᐊᓲᑦ, ᐱᓗᐊᖅᑐᒥᒃ 
ᒪᒃᑯᓐᓂᖅᓴᓄᑦ ᐊᒻᒪᓗ ᓄᓇᓕᐅᔪᓄᑦ 
ᐃᓱᒫᓘᑎᖃᖅᑐᑦ ᐅᖃᐅᓯᖏᑦ 
ᐊᓯᐅᓂᐊᕋᓱᒋᔭᐅᓕᖅᑐᑎᑦ 
ᐅᕝᕙᓘᓐᓃᑦ ᐃᓕᖅᑯᓯᖏᑦ 
ᖃᓪᓗᓈᑎᑑᓗᐊᓕᕋᓱᒋᔭᐅᓕᖅᑐᓂᑦ.

uu ᓄᓇᓖᑦ ᑐᑭᓯᐅᒪᓂᖅᓴᐅᓲᑦ 
ᐊᒃᓱᕈᕈᑎᒥᓂᑦ, ᐊᒻᒪᓗ 
ᐸᕐᓇᒍᓐᓇᑦᑎᐊᓂᖅᓴᐅᕙᓕᖅᑐᑎᓪᓗ 
ᐋᖅᑭᒃᓱᐃᓗᑎᓪᓗ ᐅᖃᓯᐅᓕᕆᓂᕐᒧᑦ 
ᖃᓄᐃᓕᐅᕈᑕᐅᓂᐊᖅᑐᓂᑦ. 

uu ᓴᓇᔭᐅᓂᖅᓴᐅᓕᕐᓗᑎᑦ 
ᑐᓂᐅᖅᑲᖅᑕᐅᓂᖅᓴᐅᓕᕐᓗᑎᓪᓗ 
ᖃᓄᐃᑦᑐᕈᓘᔭᐃᑦ ᑐᓴᒐᒃᓴᓖᑦ 
ᐃᓄᐃᑦ ᐅᖃᐅᓯᖓᓂᒃ 
ᐊᑐᕐᓗᑎᑦ, ᐃᑲᔪᖅᑐᐃᓗᑎᑦ 
ᐊᑐᖅᑕᐅᖁᔭᐅᓂᖓᓂᒃ 
ᓴᙵᑦᑎᑕᐅᓂᖓᓂᓪᓗ ᐃᓄᐃᑦ 
ᐅᖃᐅᓯᖏᑦ.

uu ᐊᒥᓲᓂᖏᑦ ᐊᒻᒪᓗ 
ᖃᓄᐃᑦᑑᓂᖏᑦ ᐱᓕᕆᐊᑦ 
ᑮᓇᐅᔭᖃᖅᑎᑕᐅᓲᑦ ᐊᒻᒪᓗ 
ᐊᒥᓲᓂᖏᑦ ᓄᓇᓖᑦ 
ᐊᕕᑦᑐᖅᓯᒪᔪᓪᓗ ᐃᑲᔪᖅᑕᐅᔪᑦ 
ᓄᓇᓕᓐᓂ ᑐᙵᕕᓕᓐᓄᑦ 
ᖃᓄᐃᓕᐅᕈᑕᐅᔪᓂᑦ. 

uu ᐊᒥᓱᑦ ᐃᓄᐃᑦ ᐱᖃᓯᐅᑎᓗᒋᑦ 
ᒪᒃᑯᑦᑐᑦ ᐃᓚᐅᖃᑕᐅᔪᑦ ᓄᓇᓕᓐᓂ 
ᑐᙵᕕᖃᐅᖅᑐᓂᑦ ᐱᓕᕆᐊᓂᑦ.

uu ᐊᒥᓲᓂᖏᑦ ᐅᖃᐅᓰᑦ 
ᑲᑎᒪᔨᕋᓛᖏᑦ ᐋᖅᑭᒃᑕᐅᓯᒪᓕᖅᑐᑦ.

uu ᑐᓴᖅᑎᑕᐅᔪᑦ 
ᓇᓗᓇᐃᖅᑕᐅᖁᓪᓗᒋᑦ ᓄᓇᓕᖕᓂ 
ᑭᙴᒪᒋᔭᐅᔪᑦ. 

uu ᐊᒥᓲᓂᖏᑦ ᐅᖃᐅᓯᓕᕆᓂᕐᒧᑦ 
ᖃᓄᐃᓕᐅᕈᑕᐅᔪᑦ 
ᐸᕐᓇᑕᐅᓯᒪᓪᓗᑎᑦ ᐊᒻᒪᓗ 
ᐋᖅᑭᓱᖅᑕᐅᔪᑦ ᓄᓇᓕᒻᒥᐅᑕᓄᑦ.

uu ᐊᒥᓲᓂᖏᑦ ᑎᑎᕋᖅᑕᐅᓯᒪᔪᑦ, 
ᑕᕐᕆᔮᒃᓴᓕᐊᕆᔭᐅᓯᒪᔪᑦ, 
ᓈᓚᐅᑎᒃᑰᖅᐸᑦᑐᑦ, ᖃᕋᓴᐅᔭᒃᑯᑦ 
ᓂᐱᓕᐊᑦ ᑕᕐᕆᔮᒃᓴᓕᐊᓪᓗ, 
ᖃᕋᓴᐅᔭᒃᑯᑦ, ᐅᕝᕙᓘᓐᓃᑦ 
ᐊᓯᖏᑦ ᑐᓴᒐᒃᓴᑎᒍᑦ ᓴᓇᔭᐅᔪᑦ 
ᑐᓂᐅᖅᑲᖅᑕᐅᔪᓪᓗ.

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᑕᒪᐃᓐᓂ, 14 ᓄᓇᓕᓐᓂ ᑐᙵᕕᓖᑦ ᐅᖃᐅᓯᓕᕆᓂᕐᒧᑦ 
ᐱᓕᕆᐊᑦ ᑮᓇᐅᔭᖃᖅᑎᑕᐅᓚᐅᖅᑐᑦ ᑖᓐᓇ 
ᐱᓇᓱᐊᒐᖅ ᒪᓕᑦᑐᒍ.  ᐱᓕᕆᐊᑦ 600−ᓂᑦ ᐃᓄᖕᓂᑦ 
ᐃᓚᐅᖃᑕᐅᑎᑦᑎᓚᐅᖅᑐᑦ, ᐱᖃᓯᐅᑎᓪᓗᒋᑦ ᐃᓐᓇᑐᖃᐃᑦ, 
ᐃᓐᓇᐃᑦ, ᒪᒃᑯᑐᓪᓗ, 20−ᐅᓗᐊᖅᑐᓂᑦ ᓄᓇᓕᓐᓂ 
ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᓄᓇᕗᒻᒥ.  ᐃᓚᖏᑦ ᐱᓕᕆᐊᑦ 
ᐊᑦᑐᐃᓂᖃᕐᓂᖅᓴᐅᕙᓚᐅᖅᑐᑦ ᓄᓇᕗᒻᒥ ᐊᑐᖅᑐᑎᑦ 
ᐊᔾᔨᒌᙱᑦᑐᓂᑦ ᑐᓴᐅᑎᓂᑦ, ᓲᕐᓗᒃ ᑕᓚᕖᓴᒃᑯᑦ, ᓈᓚᐅᑎᑎᒍᑦ 
ᐊᒻᒪᓗ ᖃᕋᓴᐅᔭᒃᑯᑦ.

ᐅᖃᐅᓯᕐᒥᒃ ᐃᓕᓐᓂᐊᕕᒃᓴᑦ
ᓱᕈᓰᑦ ᐃᓄᒃᑎᑐᑦ ᐅᖃᓕᒫᕆᐅᖅᓴᓂᖏᑦ (ᐃᓕᓴᖅᓯᕕᒃ 
ᑲᑐᔾᔨᖃᑎᒌᖏᑦ, ᑲᖏᖅᑐᒑᐱᒃ).  ᐱᓇᓱᐊᒐᕆᔭᐅᓪᓗᓂ 
ᑖᔅᓱᒪᑉ ᐃᓄᒃᑎᑐᑦ ᐅᖃᓕᒫᕆᐅᖅᓴᖁᓪᓗᒋᑦ ᐊᔪᕈᓐᓃᕐᓗᑎᑦ 
ᓱᕈᓰᑦ ᐅᑭᐅᓖᑦ 5-ᓂᑦ ᑎᑭᑦᑐᒍ 14-ᓄᑦ ᑲᖏᖅᑐᒑᐱᒻᒥ.  
ᖃᓄᐃᓕᐅᕈᓘᔭᖃᑦᑕᖅᑐᑦ ᓲᕐᓗᒃ ᐃᓕᓐᓂᐊᕇᖅᑎᓪᓗᒋᑦ 
ᐅᖃᓕᒫᕆᐅᖅᓴᓂᕐᒧᑦ ᐱᓕᕆᐊᖅ 20-ᓂᑦ 30−ᓄᑦ ᓱᕈᓰᑦ 
ᖃᐅᑕᒫᑦ ᐱᖃᑕᐅᕙᑦᑐᑎᑦ, ᐃᓕᓐᓂᐊᖅᑎᑕᐅᓗᑎᑦ ᐊᑐᓂ 
ᐱᓕᕆᐊᖅ 94−ᖑᑎᓪᓗᑎᑦ ᐱᖃᑕᐅᔪᑦ, ᐃᓕᓐᓂᐊᓕᓵᖅᑐᑦ 
ᐱᓕᕆᐊᖅ 98−ᓂᑦ , ᐊᒻᒪᓗ ᐅᖃᓕᒫᕆᐅᖅᓴᓂᕐᒧᑦ 
ᓈᓚᐅᑎᑎᒍᑦ ᐱᓕᕆᐊᖅ.

ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᖅ ᑕᓱᖅᑕᐅᓂᖓ 
ᓴᙵᑦᑎᑕᐅᓂᖓᓗ ᖃᓄᖅᑑᕈᑎ ᕿᑎᕐᒥᐅᑦ ᑲᓇᓐᓇᖓᓂ 
(ᐃᑲᔪᖃᑎᒌᑦ, ᐃᖃᓗᒃᑑᑦᓯᐊᖅ).  ᑖᓐᓇ ᐱᓕᕆᐊᖅ 
ᕿᓚᐅᑎᓕᐅᓂᕐᒥᒃ ᐃᓕᓐᓂᐊᑎᑦᑎᓯᒪᒻᒥᔪᖅ 200−ᓄᑦ 
ᓱᕈᓯᕐᓄᑦ.  ᐅᓐᓄᒃᑯᑦ ᐃᓕᓐᓂᐊᖅᑎᑦᑎᖃᑦᑕᑎᓪᓗᒋᓪᓗ 30−
ᐅᔪᑦ ᒪᒃᑯᒃᑐᑦ ᐊᒻᒪᓗ 33−ᖑᔪᑦ ᐃᓐᓇᐃᑦ ᐱᖃᑕᐅᕙᓚᐅᖅᑐᑦ.  
ᐃᓕᓐᓂᐊᖅᑐᑎᑦ, ᑲᒪᔩᑦ ᓄᐊᑦᑎᓚᐅᕐᒥᔪᑦ ᓂᐱᓕᐅᕆᓪᓗᑎᓪᓗ 
ᐅᓂᒃᑳᖅᑐᐊᓂᑦ ᐊᒻᒪᓗ ᕿᓚᐅᔾᔭᕐᓗᓂ ᐱᓯᖏᓐᓂᑦ 
ᐃᓐᓇᑐᖃᕐᓂᑦ.  ᑖᓐᓇ ᐱᓕᕆᐊᖅ ᐃᓕᓐᓂᐊᑎᑦᑎᓚᐅᕐᒥᔪᖅ 
ᓇᑦᑎᓕᖕᒥᐅᑎᑐᑦ ᑕᐃᒎᓯᖏᑦ ᐊᒻᒪᓗ ᑎᑎᕋᖅᑕᐅᓂᖏᑦ 
ᑕᓗᕐᔪᐊᕐᒥ ᐊᒻᒪᓗ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᖃᕋᓴᐅᔭᒃᑯᑦ 
ᐅᖃᓕᒫᕆᐅᖅᓴᓂᕐᒧᑦ ᐃᓕᓐᓂᐊᑎᑦᑎᔪᖃᖅᑕᓂ ᑕᓗᕐᔪᐊᕐᒥ 
ᐅᖅᓱᖅᑐᕐᒥᓗ. 

ᑎᑎᕋᖅᑕᒥᓂᐅᔪᑦ ᐊᑐᖅᑐᑎᑦ ᐊᔾᔨᒌᙱᑦᑐᕈᓘᔭᕐᓂᑦ 
ᐃᑲᔪᖅᑐᐃᔾᔪᑎᓂᑦ ᑐᓴᐅᑎᑎᒍᑦ:
ᐅᖃᓕᒫᖅᑐᑯᓗᐃᑦ ᐱᓕᕆᐊᖓ (ᓄᓇᕗᒻᒥ 
ᐅᖃᓕᒫᕆᐅᖅᓴᑎᑦᑎᓂᕐᒧᑦ ᑲᑎᒪᔨᖏᑦ, ᐃᖃᓗᒃᑑᑦᓯᐊᖅ).  
ᒪᕐᕉᒃ ᐅᖃᓕᒫᒐᒃ ᓴᓇᔭᐅᓚᐅᖅᑑᒃ ᐃᓕᓐᓂᐊᓕᓵᖅᑐᓄᑦ 
(ᐅᑭᐅᓖᑦ 1-ᒥ 5-ᓄᑦ): 

uu ᐄ’, ᐊᓃᓚᐅᕐᓗᒃ (ᖃᓪᓗᓈᑎᑐᑦ ᐃᓄᒃᑎᑐᓪᓗ), 
ᑎᑎᕋᖅᑕᐅᔪᖅ ᔨᐊᓂᐳ ᕕᐅᓪᒪᓐ ᐊᒻᒪᓗ 
ᑎᑎᖅᑐᒐᐅᔭᖅᑐᖅ ᐸᔅᑲᓪ ᐋᕐᐱᓐ.  ᐅᖃᓕᒫᒐᖅ 
ᐃᓕᓐᓂᐊᑎᑦᑎᔪᖅ ᐱᖅᑯᓯᑐᖃᖅᑎᒍᑦ ᐃᓄᒃᑎᑐᑦ 
ᑮᓇᒃᑯᑦ ᖃᓄᐃᓕᓗᓂ ᑐᑭᓯᑎᑦᑎᒍᑎᖏᑦ “ᐊᖏᕐᓗᓂ” 
“ᐋᒡᒑᕐᓗᓂ” ᐊᒻᒪᓗ ᑕᐃᒎᓯᖏᑦ ᑎᒥᑉ ᑭᓱᑯᑦᑎᖏᑦ 
ᐊᒻᒪᓗ ᓯᓚᒦᑦᑐᖅᓯᐅᑦ ᐊᓐᓄᕌᑦ.  500 ᐅᖃᓕᒫᒐᑦ 
ᑎᑎᕋᖅᑕᒥᓂᐅᕗᑦ.

uu ᐱᐅᐱᐅᖃᕋᒪ (ᐃᓄᒃᑎᑐᑦ), ᑎᑎᕋᖅᑕᐅᔪᖅ ᐳᔾᔫᑦ 
ᑯᓱᒐᕐᒧᑦ, ᐊᒻᒪᓗ ᑎᑎᖅᑐᒐᐅᔭᖅᑐᖅ ᐃᐱᒃᓴᐅᑦ ᕗᕇᓴᓐ.  
ᑖᓐᓇ ᐅᖃᓕᒫᒐᖅ ᖁᕕᐊᒋᔭᓕᒃ ᐃᓄᐃᑦ ᐱᖅᑯᓯᖏᓐᓂᒃ 
ᐊᖃᐅᓯᕐᒥᒃ, ᐱᓯᓕᐅᖅᑐᑦ ᓇᓪᓕᒋᔭᒥᓄᑦ ᐃᓅᖃᑎᒋᒐᒥᒋᑦ 
ᖁᕕᐊᒋᓪᓗᓂᒋᑦ ᐊᒻᒪᓗ ᑖᓐᓇ ᐃᓄᒃ ᖁᕕᐊᒋᔭᐅᓪᓗᓂ.  
500 ᐅᖃᓕᒫᒐᑦ ᑎᑎᕋᖅᑕᒥᓂᐅᕗᑦ.

ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᐃᓕᓐᓂᐊᑎᑦᑎᔩᑦ 
ᑲᑐᔾᔨᖃᑎᒌᖏᑦ ᓴᖅᑮᑎᑦᑎᓯᒪᕗᑦ ᐊᒥᓱᓂᑦ ᐅᖃᓕᒫᒐᕐᓂᒃ 
ᐃᓄᒃᑎᑐᑦ ᐃᓄᐃᓐᓇᑐᓪᓗ. ᑎᑎᕋᖅᑕᒥᓃᑦ.  ᑖᒃᑯᐊ ᐅᖃᓕᒫᒐᑦ 
ᐊᑐᕋᒃᓴᑦ ᑐᓂᐅᖅᑲᖅᑕᐅᓚᐅᖅᓯᒪᔪᑦ ᐃᓕᓐᓂᐊᕐᕕᓄᑦ 
ᐅᖃᓕᒫᒐᖃᕐᕕᓄᓪᓗ ᓄᓇᕗᒻᒥ.  ᓴᖅᑭᖅᑎᑕᐅᔪᑦ 
ᐊᑐᐃᓐᓇᐅᒪᒻᒥᔪᑦ ᖃᕋᓴᐅᔭᒃᑯᑦ ᖃᕋᓴᐅᔭᕋᓛᒃᑯᓪᓗ 
ᐱᔭᐅᔪᓐᓇᖅᑐᑎᑦ ᐅᖃᓕᒫᖅᑕᐅᔪᓐᓇᓂᐊᕐᒪᑕ ᐊᑭᖃᕋᑎᑦ.  
ᐸᐃᑉᐹᖅᑎᒍᑦ ᐅᖃᓕᒫᒐᑦ ᑎᑭᓵᕆᔭᐅᔪᓐᓇᖅᑐᑦ ᐊᑭᖃᖅᑐᑎᑦ.

uu ᓈᓚᒍᒥᓇᖅᑐᑦ: ᐃᓄᒃᑎᑐᑦ ᐅᓂᒃᑳᖅᑐᐊᖅ ᐅᖃᓕᒫᒐᖅ 
ᒪᒃᑯᑦᑐᖏᓐᓄᑦ ᓄᓇᕗᒻᒥ (ᐃᓄᒃᑎᑐᑦ), ᑎᑎᕋᖅᑕᐅᔪᖅ 
ᕋᐃᑦᓱᓪ ᐊᒻᒪᓗ ᓵᓐ ᑎᓐᔅᓕ ᐊᒻᒪᓗ ᑎᑎᖅᑐᒐᐅᔭᖅᑐᖅ 
ᔨᐅᕆᒥ ᒧᓗ.  ᑖᓐᓇ ᐅᖃᓕᒫᒐᖅ ᓄᐊᑕᐅᓯᒪᔪᓂᑦ 
ᐊᑐᖅᑐᖅ ᐃᓄᐃᑦ ᐱᖅᑯᓯᑐᖃᖏᓐᓂᑦ ᐅᓂᒃᑳᖅᑐᐊᓂ 
ᖃᓄᐃᓕᐅᕈᓘᔭᖅᑐᑎᑦ ᐊᐅᓪᓚᖃᑦᑕᖅᑐᒥᓃᑦ ᐊᒻᒪᓗ 
ᐊᓐᓇᐅᒪᓂᕐᒥᒃ ᐱᔾᔪᑎᓖᑦ.  ᐱᓕᕆᐊᖃᓚᐅᖅᑐᑦ ᑎᓴᒪᑦ 
ᐃᓐᓇᑐᖃᐃᑦ ᐊᒻᒪᓗ ᑎᓴᒪᐅᔪᖅᑐᑦ ᐃᓐᓇᐃᑦ.  800 
ᐅᖃᓕᒫᒐᑦ ᑎᑎᕋᖅᑕᒥᓂᐅᕗᑦ ᑐᓂᐅᖅᑲᖅᑕᐅᓪᓗᑎᓪᓗ 
25−ᓄᑦ ᓄᓇᓕᐅᔪᓄᑦ.

uu ᓚᒫᔫᖅ: ᐃᓄᒃᑎᑐᑦ ᐅᓂᒃᑳᖅ ᐅᖃᓕᒫᒐᖅ (ᐃᓄᒃᑎᑐᑦ), 
ᑎᑎᕋᖅᑕᐅᔪᖅ ᐊᒻᒪᓗ ᑎᑎᖅᑐᒐᐅᔭᖅᑕᐅᓪᓗᓂᓗ 
ᐊᓕᑎᐊ ᐊᕐᓇᖅᑯᖅ−ᕙᕈᓪᒧᑦ.  ᑖᓐᓇ ᐱᖅᑯᓯᑐᖃᖅᑎᒍᑦ 
ᐅᓂᒃᑳᖅᑐᐊᖓ ᓗᒫᔫᖅ (ᑕᐅᑐᙱᑦᑐᖅ ᓄᑲᑉᐱᐊᖅ 
ᐊᒻᒪᓗ ᑑᓪᓕᒡᔪᐊᖅ) ᐃᓄᒃᑎᑑᓕᖅᓱᖅᑕᐅᓯᒪᔪᖅ ᓱᕈᓯᕐᓄᑦ 
ᐅᖃᓕᒫᒐᕆᔭᐅᓪᓗᓂ.  ᐊᑕᐅᓯᖅ ᒪᒃᑯᒃᑐᖅ, ᐱᖓᓲᔪᖅᑐᑦ 
ᐃᓐᓇᐃᑦ, ᐊᒻᒪᓗ ᑎᓴᒪᑦ ᐃᓐᓇᑐᖃᐃᑦ ᐱᖃᑕᐅᓚᐅᖅᑐᑦ.  
800 ᐊᒥᓱᓕᐅᖅᑕᐅᓯᒪᔪᑦ ᑎᑎᕋᖅᑕᐅᓪᓗᑎᑦ ᐊᒻᒪᓗ 
ᑐᓂᐅᖅᑲᖅᑐᒥᓂᐅᓪᓗᑎᑦ 25−ᓄᑦ ᓄᓇᓕᐅᔪᓄᑦ. 

uu ᑭᕕᐅᑉ ᐊᑐᖅᑕᒥᓂᖓ (ᐃᓄᒃᑎᑐᑦ), ᑎᑎᕋᖅᑕᒥᓂᖅ 
ᕼᐃᐊᓐᓄᕆ ᐃᔅᓗᐊᓂᒻᒧᑦ ᐊᒻᒪᓗ ᑎᑎᖅᑐᒐᔭᐅᖅᑕᐅᓪᓗᓂ 
ᔪᒪᐃᓐ ᐊᕐᓇᒃᑕᐅᔪᕐᒧᑦ.  ᐅᖃᓕᒫᒐᖅ ᑕᑯᒃᓴᐅᑎᑦᑎᔪᖅ 
ᕼᐃᐊᓐᓄᕆ ᐃᔅᓗᐊᓂᑉ ᖃᐅᔨᒪᔭᖓ ᒪᓕᑦᑐᒍ ᐃᓄᐃᑦ 
ᐅᓂᒃᑳᖅᑐᐊᖓᓂᒃ ᑭᕕᐅᕐᒥᒃ.  ᐱᖓᓲᔪᖅᑐᑦ ᐊᑕᐅᓯᕐᓗ 
ᒪᒃᑯᑦᑐᑦ, ᐱᖓᓲᔪᖅᑐᑦ ᐃᓐᓇᐃᑦ ᐊᒻᒪᓗ ᐊᑕᐅᓯᖅ 
ᐃᓐᓇᑐᖃᖅ ᐱᖃᑕᐅᓚᐅᖅᑐᖅ.  800 ᐊᒥᓱᓕᐅᖅᑕᐅᓯᒪᔪᑦ 
ᑎᑎᕋᖅᑕᐅᓪᓗᑎᑦ ᐊᒻᒪᓗ ᑐᓂᐅᖅᑲᖅᑐᒥᓂᐅᓪᓗᑎᑦ 25−
ᓄᑦ ᓄᓇᓕᐅᔪᓄᑦ. 

ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᖅ ᑕᓱᖅᑕᐅᓂᖓ 
ᓴᙵᑦᑎᑕᐅᓂᖓᓗ ᖃᓄᖅᑑᕈᑎ ᕿᑎᕐᒥᐅᑦ ᑲᓇᓐᓇᖓᓂ 
(ᐃᑲᔪᖃᑎᒌᑦ, ᐃᖃᓗᒃᑑᑦᓯᐊᖅ).  ᑖᓐᓇ ᐱᓕᕆᐊᖅ 
ᐸᐸᑦᑎᓇᓱᐊᖅᑐᖅ ᐊᒻᒪᓗ ᐊᑐᕐᔫᒥᑎᑦᑎᓇᓱᐊᖅᑐᖅ 
ᓇᑦᑎᓕᖕᒥᐅᑦ ᐅᖃᐅᓯᖓᑎᒍᑦ ᑎᑎᕋᖅᑐᑎᑦ 
ᓴᖅᑭᑎᑦᑎᓪᓗᑎᓪᓗ ᐃᑲᔫᑎᒃᓴᓂᑦ ᐃᓕᓐᓂᐊᕈᑎᓂᑦ.  
ᐱᓕᕆᐊᖃᖅᑎᓪᓗᒋᑦ ᖃᐅᔨᓴᖅᐸᓚᐅᖅᑐᑦ ᐊᒻᒪᓗ 
ᐋᖅᑭᒃᓱᐃᓪᓗᑎᑦ ᐅᑯᓂᖓ ᐅᖃᓕᒫᒐᕐᓂᑦ. 

uu ᕼᐅᒥᒃ ᑕᑯᕕᑦ: ᑖᓐᓇ ᐊᒥᐊᓕᒃ ᓱᕈᓰᑦ 
ᐅᖃᓕᒫᒐᖓ ᐃᓄᒃᑎᑐᑦ ᐅᖃᓪᓚᖃᑦᑕᖅᑐᑦ 
ᐊᐱᖅᓱᙳᐊᖃᑦᑕᖅᑐᑎᑦ ᑭᐅᙳᐊᖃᑦᑕᖅᑐᑎᓪᓗ, 
ᑎᑎᕋᖅᑕᐅᓯᒪᔪᑦ ᖃᓂᐅᔮᖅᐸᐃᑎᑐᑦ 
ᖃᓕᐅᔮᖅᐸᐃᑎᑐᓪᓗ.  ᐅᖃᓕᒫᒐᖅ ᐱᖃᓯᐅᔾᔨᔪᖅ 
ᐅᖃᐅᓰᑦ ᐋᖅᑭᓱᖅᓯᒪᓂᖏᑕ ᑐᑭᒧᐊᕈᑎᖏᓐᓂᑦ 
ᐃᓱᐊᓂ ᐊᒻᒪᓗ ᐅᖃᐅᓯᓕᕆᓂᕐᒧᑦ ᐃᓕᓴᐃᔨᓂᑦ 
ᐊᔾᔨᙳᐊᓂᑦ ᖃᓄᖅ ᐊᑐᕈᓐᓇᕐᒪᖔᕐᒥᒃ ᑎᑎᕋᖅᓯᒪᐅᖅᑐᑦ 
ᐊᓯᖏᑦ ᐅᖃᐅᓰᑦ ᐊᑐᓕᖅᑭᑦᑕᐅᖃᑦᑕᕐᓗᑎᑦ 
ᐃᓕᓐᓂᐊᑎᑦᑎᒍᑕᐅᑦᑎᐊᕈᓐᓇᕐᒪᑕ.  500 ᐊᒥᓱᓕᐅᖅᓯᒪᔪᑦ 
ᑎᑎᕋᖅᑕᒥᓂᐅᕗᑦ ᐊᒻᒪᓗ ᑐᓂᐅᖅᑲᖅᑕᐅᓪᓗᑎᑦ 
ᑕᒪᐃᓐᓄᑦ ᓇᑦᑎᓕᖕᒥᐅᑦ ᓄᓇᓕᖏᓐᓂ ᕿᑎᕐᒥᐅᑦ 
ᑲᓇᓐᓇᖓᓂ.

uu ᐱᐊᓐᓇᒃ: ᑖᓐᓇ ᐃᑲᔫᑏ ᒪᑭᑦᑕᐅᑎᐅᕗᑦ ᓈᓴᐅᑎᖃᖅᑐᑎᑦ 
ᑎᑎᕋᖅᓯᒪᔪᑦ ᖃᓂᐅᔮᖅᐸᐃᑎᑐᑦ ᖃᓕᐅᔮᖅᐸᐃᑎᑐᓪᓗ, 
ᐊᑐᖅᑐᑎᑦ ᐊᑐᖅᑕᐅᓲᓂᑦ ᓲᕐᓗᒃ ᓴᓇᔭᐅᓯᒪᔪᑦ ᑲᒦᒃ, 
ᐅᓗ, ᐃᓄᒃᓱᒃ, ᐊᒻᒪᓗ ᐃᒡᓗᕕᒐᖅ, ᐊᒻᒪᓗ ᐊᒥᓱᑦ 
ᑎᑎᖅᑐᒐᐅᔭᖅᓯᒪᔪᑦ ᐆᒪᔪᙳᐊᑦ, ᓲᕐᓗᒃ ᐅᒥᖕᒪᒃ, 
ᓇᑦᑎᖅ, ᖁᒡᔪᒃ, ᐊᒻᒪᓗ ᐊᕕᙵᖅ.  ᑖᓐᓇ ᐃᓕᓴᐅᑎ 
ᐊᑐᖅᑕᐅᑎᑕᐅᓇᓱᐊᖅᑐᖅ ᐅᖃᐅᓯᕐᒥᒃ ᐃᓕᓴᐃᔨᓄᑦ 
ᓱᕈᓰᑦ ᐅᖃᓪᓚᖁᓪᓗᒋᑦ ᐊᐱᖅᓱᖃᑦᑕᕐᓗᑎᑦ 
ᑭᐅᔭᐅᖃᑦᑕᕐᓗᑎᓪᓗ ᐊᒻᒪᓗ ᐆᑦᑐᕋᖅᑕᐅᓗᑎᑦ 
ᐋᖅᑭᒋᐊᖅᑕᐅᖃᑦᑕᕐᓗᑎᑦ ᐅᖃᐅᓰᑦ ᐃᓱᓕᑦᑎᒍᑎᖏᑦ 
ᓇᓗᓇᐃᖅᓯᔪᑦ ᖃᓄᐃᓕᐅᖅᑐᓂᑦ ᐅᖃᐅᓯᖃᖅᑎᓪᓗᒋᑦ.  
ᑖᒃᑯᐊ ᐱᔭᐅᔪᒪᔪᒻᒪᕆᐅᔪᕗᑦ ᓴᖅᑭᖅᑎᑕᐅᒻᒪᑕ.  ᑖᒃᑯᐊ 
ᑭᖑᓪᓕᕐᒥ ᑎᑎᕋᖅᑕᒥᓂᐅᕗᑦ.  500 ᐊᒥᓱᓕᐅᖅᓯᒪᔪᑦ 
ᑎᑎᕋᖅᑕᒥᓂᐅᕗᑦ ᐊᒻᒪᓗ ᑐᓂᐅᖅᑲᖅᑕᐅᓪᓗᑎᑦ 
ᑕᒪᐃᓐᓄᑦ ᓇᑦᑎᓕᖕᒥᐅᑦ ᓄᓇᓕᖏᓐᓂ ᕿᑎᕐᒥᐅᑦ 
ᑲᓇᓐᓇᖓᓂ.

uu ᓇᑦᑎᓕᖕᒥᐅᑎᑐᑦ ᑐᑭᖏᑦ: 2013-14-ᖑᑎᓪᓗᒍ, 
ᐊᒥᓱᑦ ᐋᖅᑭᒋᐊᖅᑕᐅᓚᐅᖅᓯᒪᔪᑦ ᑎᑎᕋᖅᑕᒥᓂᐅᔪᓄᑦ 
ᓯᕗᓪᓕᕐᒥ ᑕᐃᒎᓰᑦ ᑐᑭᖏᓐᓂᑦ.  ᐃᒪᓐᓇᐸᓗᒃ 120 
ᓄᑖᑦ ᑕᐃᒎᓰᑦ ᐃᓚᔭᐅᓚᐅᖅᓯᒪᔪᑦ 3,255 ᑕᐃᒎᓰᑦ 
ᑲᑎᑦᑐᒋᑦ ᐊᒥᓲᑎᒋᓕᖅᑐᑎᑦ.  500 ᐊᒥᓱᓕᐅᖅᓯᒪᔪᑦ 
ᑎᑎᕋᖅᑕᒥᓂᐅᕗᑦ ᐊᒻᒪᓗ ᑐᓂᐅᖅᑲᖅᑕᐅᓪᓗᑎᑦ.

ᓴᓂᑭᓗᐊᒥ ᐅᖃᐅᓯᕐᒥᑦ ᓴᐳᒻᒥᔩᑦ (ᓴᓂᑭᓗᐊᕐᒥ 
ᕼᐊᒻᓚᖓ, ᓴᓂᑭᓗᐊᖅ) − ᓴᓂᑭᓗᐊᕐᒥ ᐅᖃᐅᓯᓕᕆᓂᕐᒧᑦ 
ᑲᑎᒪᔨᖏᑦ ᐃᖅᑲᓇᐃᔭᖃᑎᖃᓚᐅᖅᓯᒪᔪᑦ ᓄᓇᓕᓐᓂ 
ᐃᓐᓇᑐᖃᕐᒥᑦ ᓄᐊᑦᑎᓪᓗᑎᑦ ᐅᖃᐅᓯᕐᓂᑦ ᓴᓂᑭᓗᐊᕐᒥᐅᑎᑐᑦ 
ᐊᒻᒪᓗ ᓄᐊᑕᐅᓪᓗᑎᑦ ᐅᖃᐅᓰᑦ ᑐᑭᖏᓐᓂᒃ 
ᐅᖃᓕᒫᒐᓕᐅᕐᓂᐊᖅᑐᑎᑦ.  ᓄᓇᓕᓐᓂ ᐃᓕᓴᐃᔩᑦ ᐊᒻᒪᓗ 
ᐊᓯᖏᑦ ᐃᖅᑲᓇᐃᔭᖃᑎᒌᓚᐅᖅᑐᑦ ᐊᒻᒪᓗ ᐃᑲᔪᖅᑕᐅᓪᓗᑎᑦ 
ᐱᓕᕆᐊᕐᒥᒃ.  ᐱᓕᕆᐊᖅ ᓴᙵᑎᑦᑎᓚᐅᖅᑐᖅ 
ᐃᓕᓐᓂᐊᕐᓂᖏᓐᓂᑦ, ᐃᓕᓴᐃᔨᓂᖏᓐᓂᑦ, ᐊᒻᒪᓗ 
ᐊᑐᖅᑕᐅᓂᖏᓐᓂᑦ ᑕᐃᒎᓰᑦ ᓴᓂᑭᓗᐊᕐᒥᐅᓄᑦ. 

ᑕᑯᒋᓇᐃ ᓱᕈᓰᑦ ᑕᑯᓐᓇᒐᒃᓴᖏᑦ (ᐃᓄᐃᑦ 
ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ, ᐃᖃᓗᐃᑦ).  ᐱᓕᕆᐊᖅ 
ᓴᖅᑮᑎᑦᑎᓇᓱᐊᕐᓂᐊᔪᔪᑦ ᓱᕈᓰᑦ ᑕᑯᓐᓇᒐᒃᓴᖏᓐᓂᑦ 
ᑕᑯᒋᓇᐃ.  ᑕᑯᒋᓇᐃ ᐊᑐᓲᑦ ᐃᓄᙳᐊᓂᑦ, ᐅᓂᒃᑳᖅᑐᐊᓂᑦ 
ᑎᑎᖅᑐᒐᐅᔭᖅᓯᒪᔪᓂᑦ, ᐊᔪᖅᑕᐅᙱᑦᑐᓂᑦ ᐱᙳᐊᕈᓯᕐᓂᓗ 
ᑕᑯᒃᓴᐅᑎᑦᑎᓪᓗᑎᑦ ᑭᐱᙳᐃᔭᖅᑎᑕᐅᓪᓗᑎᑦ 
ᐃᓕᓐᓂᐊᖅᑎᑕᐅᓪᓗᑎᓪᓗ ᓱᕈᓰᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.  
ᑕᑯᒋᓇᐃ ᑕᑯᒃᓴᐅᑎᑦᑎᔪᖅ ᓱᕈᓯᕐᓂᑦ ᓇᒥᕈᓘᔮᓗᒃ 
ᐊᕕᑦᑐᖅᓯᒪᔪᖏᓐᓂ ᓄᓇᕗᒻᒥ. ᑐᙵᕕᖏᑦ ᑕᒫᓂ ᐊᕐᕌᒍᒥ 13 

ᑕᑯᓐᓇᒐᒃᓴᐃᑦ ᐱᖃᓯᐅᔾᔨᔪᑦ ᓈᓴᐃᓂᖅ, ᑎ ᑐ ᑕ, ᐅᓪᓗᕆᐊᑦ, 
ᐅᑭᐅᖅᑕᖅᑐᒥ ᐆᒪᔪᖏᑦ, ᑎᑎᖅᑐᒐᐅᔭᑦ, ᑭᕕᐅᖅ, ᐱᖃᑎᒌᑦ, 
ᐃᓄᐃᑦ ᐱᙳᐊᕈᓯᖏᑦ, ᐃᓄᐃᑦ ᓴᓇᕐᕈᑎᖏᑦ, ᐋᑐᕚᒥ 
ᐅᑭᐅᒃᑯᑦ ᖃᓄᐃᓕᐅᕈᓘᔮᖅᑐᑦ, ᐃᓄᐃᑦ ᐃᑲᔪᓲᑦ ᐅᕙᑦᑎᓐᓂ, 
ᓴᓴᙳᐊᕐᓂᖅ, ᐊᒻᒪᓗ ᐃᙱᒐᓕᐅᕐᓂᖅ.

ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᖅᑐᑎᑦ ᑕᑯᓐᓇᒐᒃᓴᓕᐅᕐᓂᖅ 
(ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ, ᐃᖃᓗᐃᑦ).  13 
ᑭᖑᓕᕇᑦ ᐃᓪᓕᓂᖅ ᐊᒻᒪᓗ 13 ᑭᖑᓕᕇᑦ ᑕᑯᓐᓇᒐᒃᓴᑦ 
ᓂᕿᑦᓯᐊᑦ ᑕᑯᓐᓇᒐᒃᓴᓕᐊᖑᓯᒪᕗᑦ ᐃᓄᒃᑎᑑᖅᑐᑎᑦ 
(ᖃᓪᓗᓈᑎᑑᖓᔪᓂᑦ ᑎᑎᕋᖅᓯᒪᔪᖃᐅᖅᑐᓂ) 
ᐊᒻᒪᓗ ᓴᖅᑭᔮᖅᑎᑕᐅᓲᑦ ᓄᓇᖃᖅᑳᖅᓯᒪᔪᑦ 
ᑕᑯᓐᓇᒐᒃᓴᓕᕆᔨᖏᑎᒍᑦ (APTN).

uu ᐃᓪᓕᓂᖅ ᑕᑯᓐᓇᒐᒃᓴᓕᐅᖅᑎᖏᑦ ᑭᙵᕐᓅᓚᐅᖅᓯᒪᔪᑦ, 
ᒥᑦᑎᒪᑕᓕᒻᒧᑦ, ᑲᖏᖅᖠᓂᕐᒧᑦ, ᐊᕐᕕᐊᓄᑦ, ᐊᒻᒪᓗ 
ᐃᖃᓗᓐᓄᑦ, ᐅᓂᒃᑳᓂᑦ ᓄᐊᑦᑎᓪᓗᑎᑦ ᐱᖃᑕᐅᔪᒪᔪᓂᑦ 
ᓄᓇᕗᒻᒥᐅᓂᑦ, ᐱᖃᓯᐅᔾᔭᐅᓪᓗᑎᑦ ᐊᓰᓇ ᐋᕆᐊᒃ ᒪᑉᓕᒃ, 
ᑳᓖᓐ ᐋᕆᐊᒃ, ᐊᑉᐱᑦᑕᖅ ᐃᓄᐊᕋᖅ, ᑕᐃᕕᑎ ᖃᒪᓂᖅ, 
ᐃᓚᐃ ᐸᓂᒃᐸᑯᑦᓱᒃ, ᔨᒥ ᒫᓂᖕ, ᐋᓂ ᒫᓂᖕ ᒪᒻᐳᕋᓐ, ᐃᑦᑐᓗ 
ᐃᑎᓪᓗᐃ, ᔫᒥ ᑕᑉᐸᐅᖓᐃ, ᓲᓴᓐ ᐃᓄᐊᕋᖅ, ᕕᓕ ᑯᒃᓱᒃ, 
ᕉᑕ ᖃᕆᑕᖅ, ᐊᒻᒪᓗ ᑖᒪᔅ ᓱᓗᒃ. 

uu ᓂᕿᑦᓯᐊᑦ ᑕᑯᓐᓇᒐᒃᓴᑦ ᑕᑯᒃᓴᐅᑎᑦᑎᔪᑦ 
ᓂᖅᑎᐅᖅᑐᖃᖅᑎᓪᓗᒍ ᐅᑯᓂᖓ: ᐊᒻᒨᒪᔪᑦ 
ᖃᔪᓕᐊᕆᔭᐅᔪᑦ ᐊᒻᒪᓗ ᑕᕆᐅᕐᒥᐅᑕᐃᑦ, ᑎᓯᔪᓂᑦ 
ᑕᒧᐊᒃᓴᓖᑦ ᖄᖓᓅᖅᑲᐃᕕᐅᓯᒪᔪᑦ, ᑐᒃᑐᒥᓂᖅ 
ᔪᖅ, ᑐᒃᑐᒥᓃᑦ ᓂᖀᑦ ᒥᑭᔫᑕᐃᑦ, ᐅᑲᓕᒥᓂᖅ 
ᐸᐃᓕᐊᕆᔭᐅᓯᒪᔪᑦ, ᐅᖅᓱᒨᖅᓯᒪᔪᑦ ᐃᖃᓗᒃ, ᑐᒃᑐᑦ 
ᓂᕿᖏᑦ ᓵᑦᑐᔭᖅᓯᒪᔪᑦ, ᑐᒃᑐᒥᓃᑦ ᐊᒡᒍᑐᖅᓯᒪᔪᑦ 
ᓯᓚᒥ ᐃᒐᒃᑯᑦ ᐆᑕᐅᔪᑦ ᕿᔪᑯᑖᒐᓛᒻᒦᑦᑐᑎᑦ, ᐃᖃᓗᒃ 

ᐸᐃᓕᐊᕆᔭᐅᓯᒪᔪᖅ, ᑐᒃᑐᒥᓂᖅ ᓯᖃᓕᑭᑖᖑᓪᓗᒍ 
ᓵᑦᑐᔭᖅᑕᐅᓯᒪᔪᖅ, ᐅᒥᖕᒪᐅᔭᑦ ᐅᓲᔭᓕᐊᕆᔭᐅᓯᒪᔪᑦ, 
ᐳᑕᐃᑐ ᐊᒡᒍᖅᓯᒪᔪᑦ, ᐊᒻᒪᓗ ᐃᓇᓘᔭᕋᓛᖃᐅᖅᑐᑦ 
ᑐᒃᑐᒥᓂᖃᐅᖅᑐᑎᑦ.

ᐃᓄᒃᑐᑦ ᐅᖃᐅᓯᖅ NITV ᑕᑯᓐᓇᒐᒃᓴᓕᕆᔨᒃᑯᓐᓄᑦ 
ᓴᖅᑭᔮᖅᑎᑕᐅᓲᑦ (ᓄᓇᕗᒻᒥ ᐃᓛᒃᑰᖓᔪᑦ 
ᑕᑯᓐᓇᒐᒃᓴᓕᐅᖅᑏᑦ, ᐃᒡᓗᓕᒃ).  ᑖᓐᓇ ᐱᓕᕆᐊᖅ 
ᐃᑲᔪᓚᐅᖅᑐᖅ ᒪᒃᑯᒃᑐᓂᑦ ᐊᑐᕐᓂᓴᐅᑎᑦᑎᓪᓗᑎᑦ 
ᐃᓄᐃᑦ ᐅᖃᐅᓯᖏᓐᓂᑦ ᐊᒻᒪᓗ ᐃᑲᔪᖅᑕᒥᓂᐅᓪᓗᑎᑦ 
ᓄᓇᓕᖏᑦ ᐊᑐᕐᓗᑎᑦ ᓄᑖᕐᓂᑦ ᖃᕋᓴᐊᔭᕐᒨᖓᔪᓂᑦ 
ᐃᓄᒃᑎᑐᑦ.  ᐊᑐᖅᑕᐅᒍᓐᓇᖅᑐᖅ ᖃᕋᓴᐅᔭᒃᑰᖓᔪᖅ 
ᓄᓇᓕᒻᒥᐅᓂᑦ ᑕᑯᕋᕐᓈᕈᓐᓇᑎᑦᑎᔪᖅ ᖃᖓᓕᒫᒃᑯᑦ 
ᐃᓄᒃᑎᑑᖓᔪᓂᑦ ᐃᓱᒪᑕᓚᕖᓴᖏᑕ ᐃᑭᐊᖅᑭᖕᖓᒍᑦ 
ᐊᖏᕐᕋᖏᓐᓃᒃᑲᓗᐊᖅᑎᓪᓗᒋᑦ.  ᖃᐅᓴᔭᒃᑰᖓᔪᖅ 
ᑕᒪᓐᓇ ᐱᔪᓐᓇᑎᑦᑎᒻᒥᔪᖅ ᐃᓄᒃᑎᑑᖅᑐᓂᑦ ᓄᓇᓕᓐᓂ 
ᓈᓚᐅᑎᒃᑰᕈᓐᓇᑎᑦᑎᓪᓗᑎᑦ ᖃᕋᓴᐅᔭᒃᑰᕋᓗᐊᖅᑎᓪᓗᒋᑦ.  
ᑕᒪᓐᓇ ᖃᕋᓴᐅᔭᓕᕆᔪᓐᓇᐅᑎ ᐊᑐᐃᓐᓇᐅᒪᔪᖅ 
ᐸᖕᓂᖅᑑᒥ, ᐃᖃᓗᓐᓂ, ᐃᒡᓗᓕᒃ, ᐃᖃᓗᒃᑑᑦᓯᐊᖅ, 
ᑕᓗᕐᔪᐊᖅ, ᐊᕐᕕᐊᑦ, ᐃᒃᐱᐊᕐᔪᒃ, ᐊᒻᒪᓗ ᒥᑦᑎᒪᑕᓕᒃ.  
ᑲᑎᒪᑎᑕᐅᓚᐅᖅᑐᑦ ᐃᓕᓐᓂᐊᖅᑎᑕᐅᓪᓗᑎᑦ 
ᐃᖃᓗᒃᑑᑦᓯᐊᕐᒥ ᐊᒻᒪᓗ ᑕᓗᕐᔪᐊᓂ 11-ᖑᔪᑦ ᐱᖃᑕᐅᓪᓗᑎᑦ 
ᑕᒪᐃᓐᓂ ᕿᑎᕐᒥᐅᓃᙶᖅᑐᑦ ᓄᓇᓕᖏᓐᓂ. 
ᐃᓕᓐᓂᐊᖅᑎᑕᐅᒃᑲᓐᓂᓚᐅᕐᒥᔪᑦ ᐊᕐᕕᐊᓂ ᐊᕐᕕᐊᓂ 
ᑕᕐᕆᔮᒃᓴᓕᐅᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᒥᑦᑎᒪᑕᓕᒻᒥ 
ᐱᖃᑕᐅᓪᓗᑎᑦ ᐊᔾᔨᒌᙱᑐᓪᓗ ᓄᓇᓕᒻᒥᐅᑦ.  ᑲᑎᑦᑐᒋᑦ, 
ᓄᓇᓕᓐᓂ ᑕᕐᕆᔮᒃᓴᓕᐅᖅᑏᑦ 100−ᖑᓗᐊᖅᑐᓂᑦ 
ᐃᑲᕐᕋᓂᑦ ᐊᑯᓂᐅᑎᒋᔪᖅ ᑕᕐ ᕆᔮᒃᓴᓕᐅᓚᐅᖅᑐᑦ ᓄᑖᕐᒥᒃ 
ᐃᓄᒃᑎᑑᖅᑐᓂᑦ ᑐᓴᐅᑎᑎᒎᖓᔪᓐᓇᖅᑐᓂᑦ ᓄᓇᓖᑦ 
ᐅᖃᖃᑎᒌᒍᓐᓇᖁᓪᓗᒋᑦ ᐊᔾᔨᒌᙱᑦᑐᓂᑦ ᐱᔾᔪᑎᓂᑦ ᐊᒻᒪᓗ 
ᐊᑐᕐᔫᒥᑎᑦᑎᒍᓐᓇᓲᖑᓪᓗᓂ ᐃᓄᒃᑎᑐᑦ. 

ᐃᓄᐃᑦ ᐊᑐᖃᑦᑕᕐᓂᑯᒥᓂᖏᑦ ᐊᒻᒪᓗ ᐅᑉᐱᕆᔭᖏᑦ 
ᑕᕐᕆᔮᒃᓴᑦ ᐱᙳᐊᖅ (ᐱᙳᐊᖅ ᑲᑐᔾᔨᖃᑎᒌᖏᑦ, 
ᐸᖕᓂᖅᑑᖅ). ᑖᓐᓇ ᐱᙳᐊᒐᖅ ᑐᙵᕕᓕᒃ ᐃᓄᐃᑦ 
ᐅᑉᐱᕆᔭᖏᓐᓂᑦ ᖃᓗᐸᓕᒃ.  ᑕᒪᐃᓐᓂ ᑐᓴᐅᒪᖃᑎᒌᒍᑏᑦ 
ᐱᙳᐊᕐᒥ ᐃᓄᒃᑎᑑᖓᔪᑦ ᖃᓪᓗᓈᑎᑑᖓᒍᓐᓇᖅᑐᑎᓪᓗ 
ᑎᑎᕋᖅᓯᒪᓂᖏᑦ.  ᐱᙳᐊᖅ ᓄᓇᕐᔪᐊᕐᒥᐅᓄᑦ 
ᑐᓂᐅᖅᑲᖅᑕᐅᓛᖅᑐᖅ − ᐱᖃᓯᐅᑎᓗᒋᑦ ᓄᓇᕗᒻᒥ 
− ᐊᑐᕋᒃᓴᕆᔭᐅᔪᓐᓇᕐᓗᓂ ᐃᓄᒃᑎᑐᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᑦ ᓄᓇᓕᐅᔪᓂᑦ ᐊᒥᒻᒪᓗ ᓄᓇᕐᔪᐊᕐᒥ 
ᓇᕿᑎᒐᕋᓛᕐᓄᑦ ᐊᑐᕋᒃᓴᐅᓪᓗᓂ.  60-ᐅᓗᐊᖅᑐᑦ 
ᒪᒃᑯᑦᑐᑦ, 15 ᐃᓐᓇᐃᑦ, ᐊᒻᒪᓗ 10 ᐃᓐᓇᑐᖃᐃᑦ 
ᐱᓕᕆᐊᖃᖃᑕᐅᓚᐅᖅᓯᒪᔪᑦ.

ᑎᑎᖅᑐᐃᓂᖅ ᐃᓄᐃᑦ ᑐᑭᓯᑎᑦᑎᒍᓯᖏᓐᓂᑦ 
ᓄᓇᕗᒻᒥ (ᑲᓇᑕᒥ ᑐᓵᙱᑦᑐᑦ ᖃᐅᔨᓴᖅᑎᖏᑦ 
ᐊᒻᒪᓗ ᐃᓕᓐᓂᐊᑎᑦᑎᔨᖏᑦ, ᑯᐸᑭ) ᐱᓇᓱᐊᒐᕆᔭᐅᔪᖅ 
ᑕᒪᓐᓇ ᑎᑎᖅᑐᐃᕙᓪᓕᐊᒃᑲᓐᓂᑎᑦᑎᓚᖅᑐᖅ 
ᐃᓄᐃᑦ ᑐᑭᓯᑎᑦᑎᒍᓯᖓᒍᑦ.  ᓄᑖᕈᕆᐊᖅᑕᐅᓪᓗᑎᑦ 

ᐅᖃᐅᓯᖏᑦ, ᓄᓇᓕᓐᓂ ᑐᓴᕆᐊᕐᕕᖃᖅᑐᑎᑦ ᐊᒻᒪᓗ 
ᑭᐅᔭᐅᖃᑦᑕᖅᑐᑎᑦ ᐃᓐᓇᑐᖃᕐᓄᑦ ᒪᒃᑯᒃᑐᓄᓪᓗ 
ᓄᓇᓕᐅᔪᓂᑦ ᐊᒻᒪᓗ ᑐᓂᐅᖅᑲᖅᑲᐅᓐᓗᑎᑦ ᓱᓇᒃᑯᑖᑦ.  
ᓱᓚᒃᑯᑖᑦ ᑐᓂᐅᖅᑲᖅᑕᐅᓚᐅᖅᓯᒪᔪᑦ ᐃᓄᖕᓄᑦ ᐃᖃᓗᓐᓂ, 
ᑲᖏᖅᖠᓂᖅ, ᐸᖕᓂᖅᑑᖅ, ᐊᒻᒪᓗ ᓴᓂᕋᔭᒃ.  ᓱᓇᒃᑯᑖᑦ 
ᑐᓂᐅᖅᑲᖅᑕᐅᓚᐅᖅᓯᒪᖕᒥᔪᑦ ᐊᓯᖏᓐᓄᑦ ᓄᓇᓕᐅᔪᓄᑦ 
ᓄᓇᕗᒻᒥ ᑎᒥᒃᑯᑦ ᐊᔪᕈᑎᓖᑦ ᑲᑐᔾᔨᖃᑎᒌᖏᑦ, ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ, ᐊᒻᒪᓗ ᐅᖃᐅᓰᑦ ᑲᒥᓯᓇᖓ ᓄᓇᕗᒻᒥ. 

ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ
ᐋᖅᑭᒃᓱᐃᔪᖃᕐᓗᓂ ᓄᓇᓕᓐᓂ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᖏᑦ (ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ).  ᑖᓐᓇ ᐱᓕᕆᐊᖅ 
ᐃᑲᔪᓚᐅᖅᑐᖅ ᓄᓇᓕᓐᓂ ᐅᖃᐅᓯᖃᕆᐊᙵᓕᖅᑎᑎᓪᓗᓂ 
ᖃᓄᐃᓕᕐᓂᖓᓂᒃ ᐃᓄᐃᑦ ᐅᖃᐅᓯᖏᑦ ᐊᒻᒪᓗ 
ᐋᖅᑭᒃᓱᐃᓗᑎᑦ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᓂᑦ 
ᓴᙵᑦᑎᑕᐅᖁᓪᓗᒍ ᓄᓇᓕᓐᓂ ᐅᖃᐅᓯᕆᔭᐅᔪᖅ.  
ᐱᓕᕆᐊᖃᓚᐅᖅᑐᑦ ᐱᖓᓱᓂᑦ ᐅᓪᓗᓂᑦ ᐃᓕᓐᓂᐊᖅᑐᑎᑦ 
ᐊᑐᓂ ᑕᓪᓕᒪᑦ ᕿᑎᕐᒥᐅᑦ ᓄᓇᓕᖏᓐᓂᑦ, 20 
ᐃᓚᐅᖃᑕᐅᔪᒡᒍᑕᐅᕙᓚᐅᖅᑐᑎᑦ, ᐱᖃᓯᐅᑎᓪᓗᒋᑦ 
ᐃᓐᓇᑐᖃᐃᑦᕿᑎᐊᓃᑦᑐᑦ ᐊᒻᒪᓗ ᒪᒃᑯᑦᑐᑦ, ᐃᓕᓐᓂᐊᕐᕖᑦ, 
ᕼᐊᒻᓚᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐊᒻᒪᓗ 
ᐊᓯᖏᓐᓂᑦ ᑲᑐᔾᔨᖃᑎᒌᓃᙶᖅᑐᑦ.  40−ᐸᓗᐃᑦ 
ᐃᓚᐅᖃᑕᐅᓚᐅᖅᑐᑦ ᐊᕕᑦᑐᖅᓯᒪᔪᓂᑦ ᑲᑎᒪᑎᓪᓗᒋᑦ 
ᐃᖃᓗᒃᑑᑦᓯᐊᕐᒥ.  ᐱᔾᔪᑏᑦ ᐅᖃᐅᑕᐅᕙᓚᐅᖅᑐᑦ ᐅᑯᐊ: 
ᐃᓄᐃᑦ ᐊᑐᖃᑦᑕᕐᓂᑯᒥᓂᖏᑦ; ᑎᑎᕋᐅᓰᑦ ᓴᖅᑭᖅᑎᑕᒥᓃᑦ 
ᑐᒃᓯᐊᕐᕕᓄᑦ; ᖃᓄᖅ ᐊᑐᕈᓐᓇᕐᒪᖔᕐᒥᒃ ᖃᕋᓴᐅᔭᕐᓂᑦ 
ᐃᑲᔪᖅᑐᖅᑕᐅᑦᑎᐊᒃᑲᓐᓂᖁᓪᓗᒋᑦ ᐅᖃᐅᓯᓕᕆᓂᕐᒧᑦ 
ᐱᓕᕆᐊᑦ; ᖃᓄᖅ ᐃᑲᔪᖅᑐᖅᑕᐅᒍᓐᓇᕐᒪᖔᑕ ᐅᖃᐅᓯᖅ 
ᐊᑐᖅᑕᐅᓂᖅᓴᐅᖃᑦᑕᕐᓗᓂ ᓄᓇᓕᐅᔪᒥ, ᐊᖏᕐᕋᒥ, 
ᐊᒻᒪᓗ ᐃᖅᑲᓇᐃᔭᕐᕕᒻᒥ; ᖃᓄᖅ ᐱᖅᑯᓯᑐᖃᖅ 
ᖃᐅᔨᒪᔭᐅᔪᖅ ᐃᓕᓐᓂᐊᖅᑎᑕᐅᔪᓐᓇᕐᒪᖔᖅ; ᖃᓄᖅ 
ᓇᓗᓇᐃᖅᑕᐅᔪᓐᓇᕐᒪᖔᑕ ᐃᓕᓐᓂᐊᖅᑎᑕᐅᒐᔭᖅᑐᑦ ᐊᒻᒪᓗ 
ᐊᔾᔨᐅᙱᑦᑐᓂᑦ ᐊᑐᕆᐊᓕᖏᑦ (ᐆᑦᑑᑎᒋᓗᒋᑦ, ᐃᓐᓇᑐᖃᐃᑦ, 
ᐃᓐᓇᐃᑦ, ᒪᒃᑯᑦᑐᑦ, ᓱᕈᓰᑦ ᐅᑭᐅᓖᑦ 0−ᓂᑦ ᑎᑭᑦᑐᒍ 5-ᓄᑦ 
ᐊᒻᒪᓗ ᐊᖓᔪᖅᑳᖏᑦ, ᖃᓪᓗᓈᑦ ᐃᓄᐃᑦ ᐅᖃᐅᓯᖏᓐᓂᑦ 
ᐅᖃᕆᐅᖅᓴᒍᒪᔪᑦ); ᐊᒻᒪᓗ ᓇᓗᓇᐃᖅᓯᓗᑎᑦ ᑭᒃᑯᓐᓂᑦ 
ᐃᖅᑲᓇᐃᔭᖃᑎᖃᕈᓐᓇᕋᔭᕐᒪᖔᕐᒥᒃ.  ᐊᑐᓂ ᓄᓇᓕᐅᔪᖅ 
ᓇᓗᓇᐃᖅᓯᓚᐅᖅᑐᖅ ᐋᖅᑮᔭᕆᐊᖃᕐᓂᖏᓐᓂᑦ ᓄᓇᓕᓐᓂ 
ᐅᖃᐅᓯᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᐊᒻᒪᓗ ᐋᖅᑭᒃᓱᐃᓗᑎᑦ 
ᐅᖃᐅᓯᓕᕆᓂᕐᒧᑦ ᐸᕐᓇᐅᑎᓂᑦ.  ᐱᓕᒻᒪᒃᓴᐃᔭᕆᐊᖃᕐᓂᖅ 
ᐱᓕᕆᐊᖏᓐᓂᑦ ᑲᒪᒋᔭᐅᔭᕆᐊᓕᖕᓂᓗ, ᖃᓄᖅ 
ᕿᓚᒥᐅᔪᒃᑯᑦ ᐊᑯᓂᐅᔪᒧᓪᓗ ᐸᕐᓇᐅᑎᓕᐅᕈᓐᓇᕐᒪᖔᑕ 
ᑎᑭᑦᑐᒪᔭᒥᓂᑦ, ᑎᑎᕋᕈᓐᓇᕐᓗᑎᑦ ᑮᓇᐅᔭᓂᑦ 
ᑐᒃᓯᕋᐅᑎᓂᑦ, ᐊᒻᒪᓗ ᐅᐸᓗᖓᐃᔭᐃᓗᑎᑦ ᐅᓂᒃᑳᓂ 
ᓇᓗᓇᐃᖅᑕᐅᓚᐅᕐᒥᔪᖅ.

ᐱᓇᓱᐊᖅᑕᐅᔪᖅ 2 
ᐅᐊᑦᑎᔭᐅᖃᑦᑕᕐᓗᓂ ᖃᐅᔨᓴᖅᑕᐅᖃᑦᑕᕐᓗᓂ ᐃᓄᐃᑦ  
ᐅᖃᐅᓯᖓ ᐊᖏᕈᑎᒦᑦᑐᑦ ᒪᓕᓪᓗᒋᑦ

ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑕᐅᓂᐊᖅᑐᑦ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 

ᓇᓗᓇᐃᒃᑯᑕᖏᑦ

++ ᐅᐊᑦᑎᔭᐅᓗᑎᑦ 
ᖃᐅᔨᓴᖅᑕᐅᓗᑎᓪᓗ 
ᓴᖅᑭᓯᒪᔪᑦ ᐊᖏᕈᑎᒦᙶᖅᑐᑦ 
ᑲᒪᒋᔭᐅᓯᒪᔪᑦ 
ᖃᐅᔨᒪᓇᑦᑎᐊᖁᓪᓗᒍ 
ᐃᑲᔪᖅᑐᐃᒐᓗᐊᕐᒪᖔᑕ 
ᐱᓇᓱᐊᒐᕆᔭᐅᔪᓂᑦ 
ᓄᓇᕗᑉ ᐅᖃᐅᓯᖏᑕ 
ᐱᖁᔭᖏᓐᓂ ᓴᐳᔾᔨᖁᓪᓗᒋᑦ, 
ᓴᙵᑦᑎᖁᓪᓗᒋᑦ, ᐊᒻᒪᓗ 
ᐊᑐᕐᔫᒥᑎᑦᑎᖁᓪᓗᒋ ᑦ ᐃᓄᐃᑦ 
ᐅᖃᐅᓯᖏᓐᓂᑦ ᓄᓇᕗᒻᒥ. 

uu ᐱᐅᓯᕚᓪᓕᖅᓯᒪᓕᕐᓗᑎᑦ ᑭᒃᑯᑐᐃᓐᓇᐃᑦ 
ᖃᐅᔨᒪᓕᕐᓂᖏᑦ ᐊᒻᒪᓗ 
ᖁᔭᒋᔭᐅᓕᕐᓗᓂ ᖃᓄᐃᑦᑑᓂᖓᓂᒃ, 
ᐊᑐᖅᑕᐅᓂᖏᓐᓂᑦ, ᐊᒻᒪᓗ 
ᐱᒻᒪᕆᐅᖏᓐᓂᑦ ᐃᓄᐃᑦ ᐅᖃᐅᓯᖏᑦ 
ᐊᒻᒪᓗ ᑲᔪᓯᓂᖃᑦᑎᐊᕐᓗᑎᑦ 
ᐸᐸᑦᑎᓇᓱᐊᖅᑐᑦ, ᐊᑐᕋᓱᐊᖅᑐᑦ, ᐊᒻᒪᓗ 
ᐊᑐᕐᔫᒥᑎᑦᑎᓇᓱᐊᖅᑐᑦ.

uu ᐊᐅᓚᑕᐅᓂᖅᓴᐅᑦᑎᐊᓕᕐᓗᓂ, 
ᐅᐊᑦᑎᔭᐅᑦᑎᐊᓂᖅᓴᐅᓕᕐᓗᓂ, 
ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᓂ 
ᐃᓄᒃᑑᖓᔪᒡᒍᑎᖏᑦ ᐊᖏᕈᑎᒥ. 

uu ᐃᖅᑲᓇᐃᔭᖃᑎᒌᑦᑎᐊᓂᖅᓴᐅᓕᕐᓗᑎᑦ 
ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ 
ᐱᓕᕆᖃᑎᒋᔭᐅᕙᑦᑐᑦ.

uu ᑭᒃᑯᑐᐃᓐᓇᐃᑦ ᖃᐅᔨᒪᓂᖅᓴᐅᓕᕐᓗᑎᑦ 
ᐅᖃᐅᓯᓕᕆᓂᕐᒧᑦ 
ᑮᓇᐅᔭᖃᕈᓐᓇᖅᑎᑕᐅᓂᖏᓐᓂᑦ 
ᐊᖏᕈᑎᑎᒍᑦ.

uu ᐊᒥᓲᓂᖏᑦ ᐱᐅᓛᑦ 
ᐃᓕᖅᑯᓯᕆᔭᐅᕙᑦᑐᑦ, 
ᑲᔪᓯᓂᖃᑦᑎᐊᓕᕐᓗᑎᑦ, ᐊᒻᒪᓗ 
ᐊᒃᓱᕈᕈᑎᖏᑦ ᐸᐸᑦᑎᓇᓱᐊᖅᑐᑦ, 
ᐊᑐᕋᓱᐊᖅᑐᑦ, ᐊᒻᒪᓗ 
ᐊᑐᕐᔫᒥᑎᑦᑎᓇᓱᐊᖅᑐᑦ.

uu ᐊᒥᓲᓂᖏᑦ ᐊᒻᒪᓗ 
ᖃᓄᐃᑦᑑᓂᖏᑦ ᑲᑎᒪᓃᑦ 
ᐊᒻᒪᓗ ᖃᐅᔨᒋᐊᖃᑦᑕᕐᓂᖏᑦ 
ᖃᓄᐃᓕᐅᕈᑕᐅᓯᒪᓕᕐᓂᖏᓐᓂᑦ 
ᐱᓕᕆᐊᕆᔭᐅᔭᕆᐊᓖᑦ ᓄᓇᓕᓐᓂ 
ᐱᓕᕆᖃᑎᒌᑦᑐᓂᑦ; ᐊᒥᓲᓂᖏᑦ 
ᐃᓚᐅᖃᑕᐅᔪᑦ. 

uu ᐊᒥᓲᓂᖏᑦ ᐅᓂᒃᑳᐸᑦᑐᑦ ᐊᒻᒪᓗ/
ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓂᒃ 
ᐃᓕᓐᓂᐊᑎᑦᑎᓇᓱᐊᖅᑐᑦ 
ᑮᓇᐅᔭᑦ ᐊᑐᐃᓐᓇᐅᒪᓂᖏᓐᓂᑦ 
ᐊᖏᕈᑎᑎᒍᑦ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᐃᓕᖅᑯᓯᓕᕆᔨᒃᑯᑦ, ᐊᐅᓚᑦᑎᔨᖓᒍᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐱᓕᕆᔨᖏᑦ, ᑲᒪᓚᐅᖅᑐᑦ ᐊᐅᓚᑦᑎᓪᓗᑎᑦ 
ᐅᐊᑦᑎᓪᓗᑎᓪᓗ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐃᓗᓕᖏᓐᓂᑦ ᐊᖏᕈᑎᒥ, ᑲᒪᖃᑦᑕᖅᑐᑎᑦ ᓄᓇᓕᓐᓂ 
ᑐᙵᕕᓖᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᑦ, ᐊᒻᒪᓗ 
ᐃᖅᑲᓇᐃᔭᖃᑎᖃᖃᑦᑕᖅᑐᑎᑦ ᐱᓕᕆᕝᕕᐅᔪᓂᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑏᑦ ᑎᒥᖏᓐᓂᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐱᔨᑦᑎᕋᕈᑕᐅᔪᓂᑦ.

ᐃᓕᖅᑯᓯᓕᕆᔨᒃᑯᑦ ᐃᓄᐃᑦ ᐱᕕᖃᕐᓂᖏᓐᓂᑦ 
ᓴᖅᑭᔮᕐᔫᒥᑎᑦᑎᕙᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑮᓇᐅᔭᓂᑦ 
ᓄᓇᓖᑦ ᑲᑐᔾᔨᖃᑎᒌᖏᓐᓄᑦ.  ᓴᖅᑭᔮᕐᔫᒥᑎᑕᐅᕙᓚᐅᕐᒥᔪᑦ 
ᑭᒃᑯᑐᐃᓐᓇᐃᑦ ᖃᐅᔨᒪᓂᖅᓴᐅᓕᖅᑎᑕᐅᓪᓗᑎᑦ 
ᐱᒻᒪᕆᐅᓂᖏᓐᓂᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᓄᓇᕗᒻᒥ, 
ᐊᒻᒪᓗᑦᑕᐅᖅ ᐱᓕᕆᐊᖏᓐᓂᑦ ᑲᒪᒋᔭᐅᕆᐊᓕᖏᓐᓂᓪᓗ 
ᐊᔾᔨᒌᙱᑦᑐᑦ ᑲᑐᔾᔨᖃᑎᒌᑦ ᐊᒻᒪᓗ ᐃᓄᐃᑦ 

ᐃᑲᔪᖅᑐᐃᔪᑦ ᐅᖃᐅᓯᑉ ᐱᕙᓪᓕᐊᓂᖓᓂᒃ ᖃᐅᑕᒫᓪᓗ 
ᐊᑐᖅᑕᐅᖃᑦᑕᕆᐊᖃᕐᓂᖏᓐᓂᑦ.

ᐱᔭᕇᖅᑕᐅᔪᑦ ᓴᖅᑭᓯᒪᔪᑦ ᐅᑯᐊᖑᓪᓗᑎᑦ:

uu ᑕᓪᓕᒪᓂᑦ ᓄᓇᓕᓐᓂ ᐃᓕᓐᓂᐊᑎᑦᑎᓯᓐᓈᑦ 
ᐱᓕᕆᐊᖃᖅᑎᑦᑎᔪᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᑲᑎᒪᖃᑕᐅᔪᑦ ᑲᑎᒪᑎᑦᑎᔪᒥᓂᐅᑎᓪᓗᒋᑦ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ.  ᐃᓕᓐᓂᐊᓯᓐᓈᑦ 
ᐱᓕᕆᐊᖃᖅᑎᑕᐅᑎᓪᓗᒋᑦ 120−ᓗᐊᖅᑐᑦ ᐃᓄᐃᑦ 
ᑲᑎᓚᐅᖅᑐᑦ, ᑲᑎᒪᖃᑕᐅᓪᓗᑎᑦ ᓄᓇᓕᓐᓂ 
ᐱᓕᕆᖃᑎᒋᔭᐅᓲᑦ, ᐃᓐᓇᑐᖃᐃᑦ, ᐃᓐᓇᐃᑦ, ᐊᒻᒪᓗ 
ᒪᒃᑯᑦᑐᑦ.  ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᐱᐅᓛᓂᑦ 
ᐃᓕᖅᑯᓯᕆᔭᐅᕙᑦᑐᓂᑦ, ᑲᔪᓯᓂᖃᐅᑦᑎᐊᖅᑐᓂᑦ, 
ᐊᒻᒪᓗ ᐊᒃᓱᕈᕈᑎᓂᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᓴᙵᑦᑎᑕᐅᓇᓱᐊᕐᓂᖏᓐᓂᑦ.



ᒥᓂᔅᑕ ᐅᖃᐅᓯᓕᕆᓂᕐᒧ 2013-2014 ᐊᕐᕌᒍᑕᒫᑦ ᐅᓂᒃᑳᓕᐊᖅ34

uu ᐋᖅᑭᒃᓱᐃᓪᓗᑎᑦ ᐅᓂᒃᑳᓂᑦ ᐅᓂᒃᑳᖅᑐᑎᓪᓗ 
ᑎᓴᒪᐅᔪᖅᑐᓂᑦ ᓴᖅᑭᔮᕐᔫᒥᑎᑕᐅᖁᓪᓗᒍ ᐅᖃᐅᓯᓕᕆᓂᕐᒧᑦ 
ᑮᓇᐅᔭᖃᕈᓐᓇᕐᓂᖏᑦ.  ᐅᓂᒃᑳᖅᐸᓚᐅᖅᑐᑦ ᓄᓇᓕᓐᓂ 
ᐃᓕᓐᓂᐊᑎᑦᑎᓯᓐᓈᑦ ᐱᓕᕆᐊᖃᖅᑎᑎᓪᓗᑎᑦ, ᐅᖃᐅᓯᕐᒧᑦ 
ᖁᕕᐊᓲᑎᖃᕐᓂᕐᒧᑦ, ᐊᒻᒪᓗ ᓰᐲᓰ ᐅᑭᐅᖅᑕᖅᑐᒥ.

uu “ᐅᖃᐅᓯᕗᑦ ᐃᓕᖅᑯᓯᑦᑎᓐᓂᑦ ᓴᙱᑎᑦᑎᓲᖅ” 
ᓂᕈᐊᖅᑕᐅᓚᐅᖅᑐᖅ ᒪᒃᑯᑦᑐᓄᑦ 2014−ᒥ 
ᑐᙵᕕᒋᔭᐅᓂᐊᕐᓗᓂ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ, 
ᓄᓇᕗᑉ ᐊᕐᕌᒍᑕᒫᑦ ᓇᓪᓕᐅᓂᖅᓯᐅᖅᑎᓪᓗᒋᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, ᒪᕐᕉᒃ ᐱᓇᓱᐊᕈᓰᓐᓂᒃ 
ᑲᑎᒪᔾᔪᑕᐅᓚᐅᖅᑐᓂ ᑕᒫᓂ ᐊᕐᕌᒍᒥ ᐊᑕᐅᓯᑐᐊᖑᙱᑦᑐᓂ 
ᐱᓇᓱᐊᕈᓯᕐᒥ ᑕᐃᒪᐃᑉᐸᓚᐅᖅᑐᑎᑦ ᐊᕐᕌᒎᕙᓚᐅᖅᑐᓂᑦ.  
ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓱᐃᓚᐅᕐᒥᔪᑦ ᐊᒥᓱᓂᑦ 

ᖃᓄᐃᓕᐅᕈᓘᔭᖅᑎᑎᓪᓗᑎᑦ ᓇᓪᓕᐅᓂᖅᓯᐅᕐᓂᖏᓐᓂᑦ, 
ᓲᕐᓗᒃ ᓴᖅᑭᑎᑦᑎᓪᓗᑎᑦ ᐃᑭᐊᖅᑭᕕᑉ ᐃᓗᓕᒃᓴᖏᓐᓂᑦ, 
ᓈᓚᐅᑎᒃᑯᑦ ᐅᖄᓚᕕᐅᔪᓐᓇᐸᑦᑐᑎᑦ, ᐊᒻᒪᓗ ᓂᕕᙵᒐᕐᓂᑦ 
ᐋᖅᑭᒃᓱᐃᓪᓗᑎᑦ.

uu ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᐸᓚᐅᕐᒥᔪᑦ 
ᐊᒥᓱᓂᑦ ᐱᓕᕆᖃᑎᒋᓲᖏᓐᓂᑦ, ᓲᕐᓗᒃ ᐊᓪᓚᕝᕕᐊ 
ᐅᖃᐅᓰᑦ ᑲᒥᓯᓇᖓ, ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ, ᓄᓇᕗᒻᒥ ᒪᕐᕉᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᖅᑎᑕᐅᓂᕐᒧᑦ ᑲᑐᔾᔨᖃᑎᒌᖏᑦ, ᑭᒡᒐᖅᑐᐃᔩᑦ 
ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 
ᐊᒻᒪᓗ ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔨᖏᑦ, 
ᑐᓂᐅᖅᑲᖅᑕᐅᓪᓗᑎᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐅᖃᓕᒫᒐᑦ ᑕᒪᐃᓐᓄᑦ ᓄᓇᓕᐅᔪᓄᑦ.

2013-14  
ᐅᐃᕖᑎᑐᑦ ᐅᖃᐅᓯᖓᓂᒃ 
ᐱᓕᕆᐊᕆᔭᐅᔪᑦ
ᖁᓖᑦ ᐊᕐᕌᒎᓕᖅᑐᓂᑦ, ᐊᒻᒪᓗ ᐱᔾᔪᑎᒋᓪᓗᒍ ᑲᓇᑕ−
ᓄᓇᕗᑦ ᐊᖏᕈᑎᖓ ᐅᐃᕖᑎᑐᑦ ᐃᓄᐃᓪᓗ ᐅᖃᐅᓯᖏᑦ 
ᐊᑐᖅᑕᐅᔫᒥᑎᑕᐅᓇᓱᐊᕐᓂᖏᓐᓄᑦ, ᓄᓇᕗᑦ ᒐᕙᒪᖏᑦ 
ᐊᑐᖅᓯᒪᕗᑦ ᐱᔨᑦᑎᕋᕈᑎᖃᕋᓱᐊᖏᓐᓇᖅᑐᑎᑦ 
ᐅᐃᕖᑎᑑᓲᖁᑎᖏᓐᓄᑦ.

2013-14-ᖑᑎᓪᓗᒍ, ᐱᓇᓱᐊᒐᖃᓗᐊᓚᐅᖅᑐᑦ ᓄᓇᕗᑦ 
ᒐᕙᒪᖏᑦ ᐃᑲᔪᖅᑐᐃᓗᑎᑦ ᐸᕐᓇᑕᐅᓂᖏᓐᓂᑦ ᐊᒻᒪᓗ 
ᑲᒪᒋᔭᐅᓂᖏᓐᓂᑦ ᐱᐅᔪᑦ ᐅᐃᕖᑎᑐᑦ ᐱᔨᑦᑎᕋᖅᑕᐅᓗᑎᑦ 
ᐅᐃᕖᑎᑑᓲᑦ ᓄᓇᕗᒻᒥ ᐊᒻᒪᓗ ᐃᑲᔪᖅᑐᐃᓗᑎᑦ 
ᐱᓕᕆᐊᒃᓴᓕᐅᖅᑎᓪᓗᒋᑦ ᐃᑲᔪᕐᓂᖃᕋᓱᐊᖅᑐᑦ 
ᐱᕙᓪᓕᐊᒍᑎᒋᔭᐅᓂᖏᓐᓂᑦ.

ᑕᒪᓐᓇ ᐱᓇᓱᐊᒐᕆᔭᐅᑎᓪᓗᒍ, ᓄᓇᕗᑦ ᒐᕙᒪᖏᑦ ᐱᖓᓱᓂᑦ 
ᐱᓇᓱᐊᒐᖃᓪᓗᐊᓚᐅᖅᑐᑦ: 

ᐱᓇᓱᐊᖅᑕᐅᔪᖅ 1

ᓴᙵᑦᑎᑕᐅᓪᓗᓂ ᐊᑐᐊᒐᑦ, ᐱᖁᔭᖅᑎᒎᖅᑐᑦ, 
ᐊᒻᒪᓗ ᐊᐅᓚᑦᑎᓂᕐᒧᑦ ᑐᙵᕕᖏᑦ;

ᐱᓇᓱᐊᖅᑕᐅᔪᖅ 2

ᐃᑲᔪᖅᑐᐃᓪᓗᑎᑦ ᐱᕙᓪᓕᐊᑎᑕᐅᓂᖓᓂᒃ, 
ᐸᕐᓇᑕᐅᓂᖓᓂᒃ ᐊᒻᒪᓗ ᑲᒪᒋᔭᐅᓂᖏᓐᓂᑦ 
ᐅᐃᕖᑎᑐᑦ ᐱᔨᑦᑎᕋᕈᑏᑦ ᐱᓕᕆᐊᓪᓗ 
ᑕᐃᒪᐃᑦᑕᕆᐊᖃᖅᑐᑕ ᒪᓕᑦᑐᒍ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ;  
ᐊᒻᒪᓗ,

ᐱᓇᓱᐊᖅᑕᐅᔪᖅ 3

ᐃᑲᔪᖅᑐᖅᑕᐅᓪᓗᓂ ᐱᕙᓪᓕᐊᒍᑎᒋᔭᐅᓂᖓ 
ᐊᒻᒪᓗ ᒪᑭᒪᒍᓐᓇᕐᓂᖏᑦ ᓄᓇᕗᒻᒥ 
ᐅᐃᕖᑎᑑᓲᑦ ᐅᐃᕖᑦ ᐱᔨᑦᑎᕋᖅᑐᑎᒍᑦ. 

2013-14-ᖑᑎᓪᓗᒍ, ᖃᓄᐃᓕᐅᕈᑕᐅᓗᐊᓚᐅᖅᑐᑦ ᒪᓕᑦᑐᒍ 
ᐊᖏᕈᑎ ᑐᑭᓕᐅᕆᔭᐅᓂᖏᑦ ᐅᐃᕖᑎᑑᓕᖅᓱᖅᑕᐅᔪᑦ 
ᐱᓕᕆᕝᕕᓄᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑏᑦ 
ᑎᒥᖁᑎᖏᓐᓄᑦ, ᐅᐃᕖᑎᑑᓕᖅᓱᖅᑕᐅᓪᓗᑎᑦ 
ᓄᓇᕗᒻᒥ ᐱᖁᔭᑦ, ᐊᑐᐊᒐᕋᓛᖏᑦ, ᐊᒻᒪᓗ 
ᐊᓯᖏᑦ ᐱᖁᔭᖅᑎᒍᑦ ᑎᑎᖅᑲᓕᐊᕆᔭᐅᓲᑦ 
ᒪᓕᑦᑐᒋᑦ ᐱᖁᔭᐅᔪᑦ, ᐅᐃᕖᑎᑑᖅᑐᖃᖅᑐᓂ 
ᐃᓅᖃᑎᒌᑦ ᐃᖅᑲᖅᑐᐃᕕᒃᑰᖅᑎᑎᓪᓗᑎᑦ, ᐊᒻᒪᓗ 
ᑐᓴᐅᒪᖃᑎᒌᑦᑎᐊᓂᖅᓴᐅᓕᖅᑐᑎᑦ ᐅᐃᕖᑎᑐᑦ 
ᑭᒃᑯᑐᐃᓐᓇᕐᓄᑦ (ᐱᖃᓯᐅᑎᓪᓗᒋᑦ ᐅᐃᕖᑎᑑᓕᖅᓱᖅᑐᒋᑦ 
ᓴᖅᑭᔮᕆᐊᓖᑦ, ᐃᑭᐊᖅᑭᕖᑦ, ᐅᓂᒃᑳᑦ, ᑭᒃᑯᑐᐃᓐᓇᕐᓂᒃ 
ᐃᓕᓐᓂᐊᑎᑦᑎᒍᑏᑦ ᐊᒻᒪᓗ ᐱᓕᕆᐊᓄᑦ ᑎᑎᖅᑲᖏᑦ, 
ᑐᓴᕆᐊᕐᕕᖃᖅᑎᓪᓗᒋᑦ ᑎᑎᖅᑲᖏᑦ, ᐊᒻᒪᓗ 
ᓇᓗᓇᐃᒃᑯᑕᐅᔪᑦ).

ᐊᕐᕌᒎᓕᖅᑐᓂᑦ, ᓄᓇᕗᑦ ᒐᕙᒪᖏᑦ ᐱᓕᕆᐊᖃᓗᐊᖅᓯᒪᒻᒪᑕ 
ᐱᕙᓪᓕᐊᑎᑕᐅᓗᓂ ᒪᑭᒪᑎᑕᐅᓗᓂᓗ ᐅᐃᕖᑎᑑᓲᑦ 
ᑐᓴᕆᐊᕐᕕᖃᖃᑦᑕᑐᒻᒪᕆᐅᓪᓗᑎᑦ ᐊᒻᒪᓗ 
ᐱᓕᕆᖃᑎᖃᕆᐊᓯᓪᓗᑎᑦ ᐱᐅᔪᓂᑦ.  ᐊᖏᕈᑎᐅᔪᖅ 
ᑲᔪᓯᓂᖃᖅᑎᑦᑎᔪᖅ ᐱᓕᕆᖃᑎᒌᒍᓐᓇᑎᑦᑎᓪᓗᓂ ᐅᐃᕖᓂᑦ 
ᐊᒻᒪᓗ ᐃᖅᑲᓇᐃᔭᖃᑎᒌᑎᑦᑎᒍᓐᓇᖅᑐᓂᓗ ᒐᕙᒪᒃᑯᓐᓂᑦ 
ᐊᒻᒪᓗ ᐅᐃᕖᑎᑑᓲᓂᑦ.  2013-14-ᖑᑎᓪᓗᒍ, ᓄᓇᓕᓐᓂ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐋᖅᑭᑦᑕᐅᓂᐊᔪᔪᑦ 
ᓄᓇᓕᒻᒥᐅᑦ ᓯᕗᓪᓕᐅᑎᖁᔭᖏᑦ ᐃᓱᒪᓕᐅᕈᑕᐅᖁᓪᓗᒋᑦ 
ᐊᒻᒪᓗ ᐅᐊᑦᑎᔭᐅᓗᑎᑦ ᖃᐅᔨᓴᖅᑕᐅᖃᑦᑕᕐᓗᑎᓪᓗ 
ᓴᖅᑭᖅᑐᒥᓂᐅᔪᑦ ᓲᕐᓗᒃ ᐊᑐᓕᖅᑎᑕᐅᓂᖓᓂᒃ ᐅᖃᐅᓯᕗᑦ, 
ᐅᐃᕖᑎᑑᓲᓄᑦ ᐱᔾᔪᑎᖏᓐᓂᑦ ᓄᓇᕗᒻᒥ ᑲᒪᒋᔭᐅᖃᑦᑕᕋᔭᕐᒪᑕ.  
ᐋᖅᑭᒃᑕᐅᓛᖅᑐᑦ ᑲᑎᒪᔨᕋᓛᑦ ᐊᕐᕌᒎᓛᖅᑐᒥ ᑭᓯᐊᓂ.

ᓄᓇᕗᑦ ᒐᕙᒪᖏᑦ ᐊᐃᑦᑑᓯᐊᖅᑎᑦᑎᒍᑎᖃᖃᑦᑕᓚᐅᖅᑐᑦ 
ᐃᖅᑲᓇᐃᔭᖅᑎᖏᑦ ᐱᓕᕆᐊᖃᖃᑦᑕᖅᑐᑎᑦ ᐊᒻᒪᓗ 
ᑲᑎᒪᕕᖃᖅᑎᑕᐅᓪᓗᑎᑦ ᐅᐃᕖᑎᑐᑦ ᐱᔨᑦᑎᕋᖅᑏᑦ 
ᑲᒪᔨᖏᓐᓂᑦ ᐊᒻᒪᓗ ᐊᖓᔪᖅᑳᒡᒍᑏᑦ ᐊᐅᓚᑦᑎᔨᖏᑦ ᓄᓇᕗᑦ 
ᒐᕙᒪᖏᓐᓂᑦ.  ᐅᐃᕖᑎᑐᑦ ᐱᔨᑦᑎᕋᖅᑎᖏᑕ ᑲᒪᔨᖏᑦ 
ᑎᒃᑯᐊᖅᑕᐅᓯᒪᕗᑦ ᐱᓕᕆᕝᕕᐅᔪᑦ ᐊᖓᔪᖅᑳᖏᓐᓄᑦ 
ᑭᒡᒐᖅᑐᐃᔨᖃᑦᑕᓂᐊᕐᒪᑕ ᐊᑐᓂ ᐱᓕᕆᕝᕕᐅᔪᓂᑦ ᐊᒻᒪᓗ 
ᐃᓚᖏᓐᓂᑦ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᖁᑎᖏᓐᓂᑦ.  
ᑲᑎᒪᓲᑦ ᑕᖅᑭᑕᒫᑦ ᐱᓕᕆᔩᑦ ᑲᑎᒪᔨᖏᑦ ᐅᐃᕖᑎᑐᑦ 
ᐅᖃᐅᓯᓕᕆᓂᕐᒥᒃ ᐱᔨᑦᑎᕋᕐᓂᕐᒧᑦ ᐱᔾᔪᑎᖃᖃᑦᑕᖅᑐᑎᑦ.  
ᐅᓂᒃᑲᐅᓯᖃᓲᑦ ᐊᖓᔪᖅᑳᕐᒥᓄᑦ ᐊᒻᒪᓗ ᑲᑎᒪᓂᐅᔪᑉ 
ᐅᓂᒃᑳᖓ ᐅᐸᓗᖓᐃᔭᖅᑕᐅᓲᑦ ᐊᖓᔪᖅᑳᖓᓄᑦ 
ᐃᓕᖅᑯᓯᓕᕆᔨᒃᑯᓐᓂᑦ.

ᐱᓇᓱᐊᖅᑕᐅᔪᖅ 1 
ᓴᙵᑦᑎᑕᐅᓗᓂ ᐊᐅᓚᑦᑎᓂᕐᒧᑦ, ᐱᖁᔭᓕᕆᓂᕐᒧᑦ ᐊᒻᒪᓗ 
ᐊᑐᐊᒐᓕᕆᓂᕐᒧᑦ ᑐᙵᕕᖓ

ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ /
ᓇᓗᓇᐃᒃᑯᑕᖏᑦ 

ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 
ᓇᓗᓇᐃᒃᑯᑕᖏᑦ

++ ᐱᓕᕆᕝᕕᐅᖃᑎᒌᑦᑐᑦ 
ᐃᖅᑲᓇᐃᔭᖅᑏᑦ ᑲᑎᒪᔨᖏᑦ 
ᐅᐃᕖᑎᑐᑦ ᐱᔨᑦᑎᕋᕐᓂᕐᒧᑦ 
ᑲᑎᒪᖃᑦᑕᓲᑦ ᐊᒻᒪᓗ 
ᐅᖃᐅᔾᔨᒋᐊᖅᑎᐅᕙᑦᑐᑎᑦ 
ᐊᐅᓚᑦᑎᔩᑦ ᐊᖓᔪᖅᑳᖏᓐᓄᑦ 
ᐱᓕᕆᕝᕕᓂ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑏᑦ 
ᑎᒥᖁᑎᖏᓐᓂᑦ. 

uu ᐊᐱᖅᑯᑏᑦ ᐊᑐᐊᒐᕐᓄᑦ ᑐᕌᖓᔪᑦ 
ᐊᒻᒪᓗ ᑲᒪᒋᔭᐅᓂᖏᓐᓄᑦ 
ᐅᐃᕖᑎᑐᑦ ᐱᔨᑦᑎᕋᕈᑏᑦ 
ᑲᒪᒋᔭᐅᓲᑦ ᑕᐃᒪᐃᓐᓂᖓᓄᑦ 
ᐅᖃᐅᔾᔨᒋᐊᖅᑎᐅᓲᖑᔪᑦ 
ᐊᐅᓚᑦᑎᔨᓄᑦ ᓄᓇᕗᑦ 
ᒐᕙᒪᖏᓐᓂᑦ ᐊᒻᒪᓗ 
ᒥᓂᔅᑕᒧᑦ ᐅᖃᐅᓯᓕᕆᓂᕐᒧᑦ 
ᖃᐅᔨᓴᖅᑕᐅᔾᔪᑎᖏᓐᓂᑦ 
ᐱᐅᓯᕚᓪᓕᖁᓪᓗᒋᑦ ᐅᐃᕖᑎᑐᑦ 
ᐱᔨᑦᑎᕋᕈᑏᑦ.

uu ᐊᒥᓱᑦ ᐱᓕᕆᐊᖑᔪᑦ, 
ᐊᑐᐊᒐᑦ, ᐅᓂᒃᑳᑦ ᐊᒻᒪᓗ/
ᐅᕝᕙᓘᓐᓃᑦ ᐊᑐᓕᖁᔭᐅᔪᑦ 
ᐊᐅᓚᑦᑎᔩᑦ ᐊᖓᔪᖅᑳᖏᓐᓄᑦ 
ᐱᐅᓯᕚᓪᓕᖁᓪᓗᒋᑦ ᐅᐃᕖᑎᑐᑦ 
ᐱᔨᑦᑎᕋᕈᑎᖏᑦ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᐃᓕᖅᑯᓯᓕᕆᔨᒃᑯᑦ, ᐊᐅᓚᑦᑎᔨᖓᒍᑦ ᐅᐃᕖᑎᑐᑦ 
ᐅᖃᐅᓯᕐᒥᒃ ᐱᔨᑦᑎᕋᕐᓂᕐᒧᑦ, ᑲᒪᓚᐅᖅᑐᑦ ᐊᐅᓚᑦᑎᓪᓗᑎᑦ 
ᐅᐊᑦᑎᓪᓗᑎᓪᓗ ᐅᐃᕖᑎᑐᑦ ᐅᖃᐅᓯᖏᓐᓂᑦ ᐊᖏᕈᑎᒦᑦᑐᓂᑦ, 
ᐃᖅᑲᓇᐃᔭᖃᑎᖃᖃᑦᑕᖅᑐᑎᑦ ᐱᕆᕝᕕᐅᔪᓂᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑏᑦ ᑎᒥᖁᑎᖏᓐᓂᑦ, ᐊᒻᒪᓗ 
ᐃᒃᓯᕙᐅᑕᕆᔭᐅᓪᓗᑎᑦ ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ 
ᑲᑎᒪᔨᖏᓐᓂᒃ ᐅᐃᕖᑎᑐᑦ ᐱᔨᑦᑎᕋᕐᓂᕐᒧᑦ. 

ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ ᑲᑎᒪᔨᖏᑦ 
ᐅᐃᕖᑎᑐᑦ ᐱᔨᑦᑎᕋᖅᑕᐅᔾᔪᑎᖏᓐᓄᑦ 15-ᖑᒻᒪᑕ 
9−ᖑᔪᓂᑦ ᐱᓕᕆᕝᕕᓃᙶᖅᑐᓂᑦ ᐊᒻᒪᓗ 3 

ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑏᑦ ᑎᒥᖁᑎᖏᓐᓃᙶᖅᑐᑎᑦ.  
ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ ᑲᑎᒪᔨᖏᑦ 7−ᕌᖅᑎᖅ 
ᑲᑎᒪᓯᒪᔪᑦ ᐄᐳᕈᓪ 2013-ᒥ ᑎᑭᑦᑐᒍ ᒫᑦᓯ 2014-ᒧᑦ.

ᐃᓚᖏᑦ ᐅᖃᐅᑕᒥᓃᑦ ᑐᓴᖅᑎᑕᐅᔾᔪᑎᒋᔭᒥᓂᐅᓪᓗᑎᑦ 
ᐅᑯᐊᖑᕗᑦ: 

uu ᑐᑭᓯᒋᐊᖅᑎᑦᑎᖃᑦᑕᓚᐅᖅᑐᑦ ᒥᓂᔅᑕᑉ ᑐᖏᓕᐊᓂ 
ᐃᓕᖅᑯᓯᓕᕆᔨᒃᑯᓐᓂᑦ (ᐃᓕᖅᑯᓯᓕᕆᔨᒃᑯᑦ 
ᐃᒃᓯᕙᐅᑕᐅᓂᖏᓐᓄᑦ ᐱᓕᕆᕝᕕᐅᖃᑎᒌᑦᑐᑦ 
ᐃᖅᑲᓇᐃᔭᖅᑏᑦ ᑲᑎᒪᔨᖏᑕ ᐅᐃᕖᑎᑐᑦ ᐱᔨᑦᑎᕋᕐᓂᕐᒧᑦ); 
ᐊᒻᒪᓗ,

uu ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ ᑲᑎᒪᔨᖏᑦ 
ᐊᔾᔨᒌᙱᑦᑐᓂᑦ ᐅᖃᓪᓚᑦᑎᖃᖃᑦᑕᓚᐅᖅᑐᑦ, ᐱᓗᐊᖅᑐᒥᒃ: 
ᓄᓇᕗᑦ ᒐᕙᒪᖏᑦ ᐅᖃᐅᔾᔨᒋᐊᖅᑎ ᐅᖃᐅᓯᓕᕆᓂᕐᒧᑦ 
ᐱᖁᔭᑦ ᐊᑐᓕᖅᑎᑕᐅᓂᖏᓐᓄᑦ, ᓄᓇᕗᑦ ᒐᕙᒪᖏᑦ 
ᑐᑭᓕᐅᕆᓂᕐᒧᑦ ᐃᑲᔪᖅᑐᐃᔨ, ᓄᓇᕗᑦ ᒐᕙᒪᖏᑦ 
ᑐᑭᒧᐊᑦᑎᑦᑎᔨ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓂᑦ ᐊᒻᒪᓗ 
ᓄᓇᕗᑦ ᒐᕙᒪᖏᑕ ᐊᖓᔪᖅᑳᖑᔪᖅ ᑐᓴᐅᒪᖃᑎᒌᑦᑐᓕᕆᔨ.

ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ ᑲᑎᒪᔨᖏᑦ 
ᐅᖃᐅᓯᖃᖅᐸᓚᐅᖅᑐᑦ ᐊᒻᒪᓗ ᐊᒥᓱᓂᑦ ᓄᓇᕗᑦ ᒐᕙᒪᖏᑕ 
ᐱᓕᕆᕝᕕᐅᖃᑎᒌᑦᑐᑦ ᑎᑎᖅᑲᖏᓐᓂᒃ, ᓲᕐᓗᒃ ᑲᑎᒪᔾᔪᑎᒃᓴᑦ 
ᓄᓇᓕᓐᓂ ᑐᓴᕆᐊᕐᕕᖃᕐᓂᕐᒧᑦ ᓯᕗᓪᓕᐅᔾᔭᐅᖁᔭᐅᔪᓂᒃ 
ᐊᑐᓕᖅᑎᑕᐅᓂᖏᓐᓄᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓ, ᑭᒃᑯᑐᐃᓐᓇᐃᑦ ᐊᐱᖅᓱᖅᑕᐅᓪᓗᑎᑦ ᐅᐃᕖᑎᑐᑦ 
ᐱᔨᑦᑎᕋᕐᓂᖏᓐᓂᑦ ᓄᓇᕗᒻᒥ, ᐊᒻᒪᓗ ᐊᓯᖏᑦ ᐱᓕᕆᕝᕕᓂ 
ᑎᑎᖅᑲᐅᔪᓂᑦ.

ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ /
ᓇᓗᓇᐃᒃᑯᑕᖏᑦ 

ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 
ᓇᓗᓇᐃᒃᑯᑕᖏᑦ

++ ᓄᓇᓕᓐᓂ ᐅᖃᐅᔾᔨᒋᐊᖅᑏᑦ 
ᑲᑎᒪᔨᖏᑦ ᐋᖅᑭᒃᑕᐅᓛᖅᑐᑦ 
ᐋᖅᑮᓗᑎᑦ ᓄᓇᓕᓐᓄᑦ 
ᓯᕗᓪᓕᐅᔾᔭᐅᖁᔭᐅᔪᓂᑦ 
ᐊᒻᒪᓗ ᐅᐊᑦᑎᔭᐅᓗᑎᑦ 
ᖃᐅᔨᓴᖅᑕᐅᓗᑎᓪᓗ ᓴᖅᑭᖅᑐᒥᓃᑦ 
ᐊᑐᓕᖅᑎᑕᐅᓂᖓᓂᒃ 
ᐅᖃᐅᓯᕗᑦ, ᑐᕌᖓᓂᖃᖅᑎᓪᓗᒋᑦ 
ᐅᐃᕖᑎᑑᓲᕐᓂᑦ ᓄᓇᕗᒻᒥ. 

uu ᒐᕙᒪᒃᑯᑦ ᐱᓕᕆᐊᖏᑦ 
ᐊᒻᒪᓗ ᐱᔨᑦᑎᕋᕈᑎᖏᑦ 
ᑐᕌᖓᓂᖃᑦᑎᐊᕐᓗᑎᑦ 
ᐱᔭᕆᐊᓕᖏᓐᓂᑦ ᐅᐃᕖᑎᑑᓲᑦ 
ᓄᓇᕗᒻᒥ. 

uu ᑭᒃᑯᑐᐃᓐᓇᕐᓂᒃ ᑐᒃᓯᕋᖅᓯᒪᔪᑦ 
ᐊᒻᒪᓗ ᑎᒃᑯᐊᖅᑕᐅᖁᔨᔾᔪᑏᑦ 
ᐃᓚᒋᔭᐅᔪᓂᑦ.

uu ᑲᑎᒪᖃᑎᖃᕆᐊᙵᕐᓗᑎᑦ 
ᓄᓇᓕᓐᓂ ᐅᖃᐅᔾᔨᒋᐊᖅᑏᑦ 
ᑲᑎᒪᔨᖏᑦ ᐊᒻᒪᓗ ᐊᖏᖅᓯᓗᑎᑦ 
ᖃᓄᐃᓕᐅᕈᑕᐅᓂᐊᖅᑐᑦ ᑲᑎᒪᔩᑦ 
ᓇᓗᓇᐃᔭᖅᓯᒪᓂᖏᓐᓂᑦ.

uu ᓯᕗᓪᓕᐅᔾᔭᐅᖁᔭᐅᔪᑦ 
ᐋᖅᑭᒃᑕᐅᓗᑎᑦ ᐱᕙᓪᓕᐊᓂᖓᓗ 
ᖃᐅᔨᓴᖅᑕᐅᓗᓂ.

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᑐᑭᒧᐊᕈᑏᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ ᑐᒃᓯᕋᖅᑐᑦ 
ᐃᓚᒋᔭᐅᔪᒪᒐᔭᖅᑐᓂᑦ ᓄᓇᓕᓐᓂ ᐅᖃᐅᔾᔨᒋᐊᖅᑏᑦ 
ᑲᑎᒪᔨᖏᑦ ᑎᑎᕋᖅᑕᐅᓯᒪᔪᑦ.

ᐱᔭᕇᖅᑕᐅᓂᖓ ᑕᒪᔅᓱᒪᑉ ᖃᓄᐃᓕᐅᕈᑕᐅᓂᐊᖅᑐᑉ 
ᐅᖓᕙᕆᐊᖅᑕᐅᓯᒪᕗᖅ ᑭᖑᓪᓕᕐᒥ ᐊᕐᕌᒎᓂᐊᖅᑐᒥᒃ.  
ᑎᒃᑯᐊᖅᑕᐅᓂᖏᑦ ᐃᓚᒋᔭᐅᔪᑦ ᐊᒻᒪᓗ 
ᑲᑎᒪᒋᐊᙵᓛᕐᓂᐊᕋᓱᒋᔭᐅᔪᑦ ᐅᑭᐅᖅ 2015-ᖑᓕᖅᐸᑦ.

ᐱᓇᓱᐊᖅᑕᐅᔪᖅ 2 
ᐃᑲᔪᖅᑐᖅᑕᐅᓗᓂ ᐱᕙᓪᓕᐊᒍᑎᒋᔭᐅᓂᖓ, ᐸᕐᓇᑕᐅᓂᖏᑦ ᐊᒻᒪᓗ 
ᐊᑐᓗᐊᙱᓪᓗᑎᑦ ᐊᐅᓚᓂᖃᖅᑎᐊᖅᑎᑕᐅᓗᑎᓪᓗ ᐅᐃᕖᑎᑐᑦ 
ᐱᔨᑦᑎᕋᕈᑎᖏᑦ ᓄᓇᕗᒻᒥ

ᐱᓇᓱᐊᒐᖓ 2.1 — ᐱᖁᔭᖅᑎᒍᑦ ᐊᐅᓚᓂᖏᑦ ᐊᒻᒪᓗ ᐃᖅᑲᖅᑐᐃᕕᓕᕆᓂᖅ

ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ /
ᓇᓗᓇᐃᒃᑯᑕᖏᑦ 

ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 
ᓇᓗᓇᐃᒃᑯᑕᖏᑦ

++ ᑐᑭᓕᐅᖅᑕᐅᓗᑎᑦ, ᑎᑎᕋᖅᑕᐅᓗᑎᑦ, 
ᐊᒻᒪᓗ ᓴᖅᑭᖅᑎᑕᐅᓗᑎᑦ ᓄᓇᕗᒻᒥ 
ᐱᖁᔭᖏᑦ ᐅᐃᕖᑎᑑᖓᓗᒋᑦ; 
ᐊᒻᒪᓗ ᑎᑎᕋᖅᑕᐅᓗᑎᑦ 
ᓴᖅᑭᖅᑎᑕᐅᓗᑎᓪᓗ 
ᐅᐃᕖᑎᑑᖓᔪᑦ ᑕᒪᐃᓐᓂ 
ᐱᖁᔭᖅᑎᒍᑦ ᑎᑎᖅᑲᑦ 
ᐱᖁᔭᖅᑎᒍᑦ ᑕᐃᒪᐃᑦᑕᕆᐊᖃᕐᒪᑕ 
ᓴᖅᑭᖅᑎᑕᐅᓗᑎᑦ ᓄᓇᕗᑦ 
ᐱᖁᔭᖏᑦ ᒪᓕᓪᓗᒋᑦ.

++ ᑐᓵᔨᐅᔪᖃᖃᑦᑕᕐᓗᓂ 
ᐅᐃᕖᑎᑑᓕᖅᓱᐃᓗᑎᑦ 
ᐃᖅᑲᖅᑐᐃᕕᒃᑯᑎᒍᑦ ᐃᖅᑲᖅᑐᐃᔨᑉ 
ᓵᖓᓂ ᐅᕝᕙᓘᓐᓃᑦ ᐱᖁᔭᒃᑯᑎᒍᑦ 
ᑲᑎᒪᔨᐅᔪᑎᒍᑦ ᑎᒥᐅᔪᓂᑦ. 

uu ᐅᐃᕖᑦ 
ᐊᑐᕈᓐᓇᓂᖅᓴᐅᓂᐊᕋᓱᒋᔭᐅᕗᑦ 
ᑐᑭᓯᐅᒪᓕᕐᓗᑎᓪᓗ ᐱᖁᔭᕐᓂᒃ 
ᐊᒻᒪᓗ ᐊᓯᖏᓐᓂᑦ ᐱᖁᔭᖅᑎᒍᑦ 
ᑎᑎᖅᑲᓂᒃ ᐊᑐᐃᓐᓇᐅᒪᓗᑎᑦ 
ᐅᐃᕖᑎᑐᑦ.

uu ᐅᐃᕖᑦ ᐃᖅᑲᖅᑐᐃᔨᑉ 
ᓵᖓᓅᖅᓯᒪᑎᓪᓗᒋᑦ 
ᐱᖁᔭᖅᑎᒍᓪᓘᓐᓃᑦ ᑲᑎᒪᔨᐅᔪᑦ 
ᑎᒥᖏᓐᓃᑎᓪᓗᒋᑦ ᐊᑐᕈᓐᓇᕐᓗᑎᑦ 
ᐅᐃᕖᑎᑑᓕᕆᔪᖃᕈᓐᓇᕐᓗᓂ 
ᐊᒻᒪᓗ ᑐᓴᖅᑎᑕᐅᖃᑦᑕᕐᓗᑎᑦ 
ᐱᔪᓐᓇᐅᑎᖏᓐᓂᑦ 
ᐱᔨᑦᑎᖅᑕᐅᔪᓐᓇᕐᓂᖏᓐᓂᑦ 
ᐅᐃᕖᑎᑐᑦ.

uu ᐊᒥᓲᓂᖏᑦ ᒪᑉᐱᒐᑦ ᐱᖁᔭᒃᓴᑦ 
ᐊᒻᒪᓗ ᐱᖁᔭᑦ ᑐᑭᓕᐅᖅᑕᐅᓯᒪᔪᑦ, 
ᑎᑎᕋᖅᑕᐅᓯᒪᔪᑦ ᐊᒻᒪᓗ 
ᑐᓂᐅᖅᑲᖅᑕᐅᓯᒪᔪᑦ ᐅᐃᕖᑎᑐᑦ. 

uu ᐊᒥᓲᓂᖏᑦ ᒪᑉᐱᒐᑦ 
ᑎᑎᕋᖅᑕᐅᓯᒪᔪᑦ ᐊᒻᒪᓗ 
ᓴᖅᑭᖅᑎᑕᐅᓯᒪᔪᑦ ᐅᐃᕖᑎᑐᑦ 
ᓄᓇᕗᑦ ᒐᔭᑦᒥ.

uu ᐊᒥᓲᓂᖏᑦ 
ᐃᖅᑲᖅᑐᐃᕕᒃᑯᑎᒎᖅᑐᑦ 
ᐅᐃᕖᑎᑑᖅᑐᑎᑦ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᐅᐃᕖᑎᑐᑦ ᐊᑐᖅᑕᐅᒍᓐᓇᓚᐅᖅᑐᑦ ᐱᖁᔭᓕᕆᓂᕐᒥᒃ ᐊᒻᒪᓗ 
ᐃᖅᑲᖅᑐᐃᕕᓕᕆᓂᕐᒥᒃ ᓄᓇᕗᒻᒥ: 

uu 27 ᐱᖁᔭᑦ (576 ᒪᑉᐱᒐᑦ) ᑐᑭᓕᐅᖅᑕᐅᓚᐅᖅᑐᑦ 
ᓴᖅᑭᖅᑎᑕᐅᓪᓗᑎᓪᓗ; 

uu 88 ᑲᑎᖅᓱᖅᓯᒪᔪᑦ ᐊᒻᒪᓗ ᐋᖅᑭᒋᐊᖅᑕᐅᓂᖏᑦ 
ᑲᑎᖅᓱᖅᓯᒪᔪᑦ ᑎᑎᕋᖅᑕᐅᓚᐅᖅᑐᑦ ᓴᖅᑭᖅᑎᑕᐅᓪᓗᑎᓪᓗ 
ᓄᓇᕗᒻᒥ ᒪᓕᒐᓕᕆᔨᒃᑯᑦ ᐃᑭᐊᖅᑭᕕᖓᓂ (http://www.

justice.gov.nu.ca);

uu 302 ᒪᑉᐱᒐᑦ ᑎᒃᑯᐊᖅᑕᐅᔪᑦ, ᑐᓴᖅᑎᑦᑎᒍᑏᑦ ᐊᒻᒪᓗ 
ᐱᖁᔭᖅᑎᒍᑦ ᑎᑎᖅᑲᖏᑦ, ᐅᐃᕖᑎᑐᑦ ᖃᓪᓗᓈᑎᑐᓪᓗ 
ᓄᓇᕗᑦ ᒐᔭᑦᒥ; ᐊᒻᒪᓗ 

uu 3 ᐊᑕᐅᓯᕐᒥᒃ ᐱᓇᓱᐊᕈᓯᕐᒥᒃ ᐃᖅᑲᖅᑐᐃᕕᒃᑯᑦ 
ᐅᐃᕖᑎᑑᓚᐅᖅᑐᑦ ᓄᓇᕗᑦ ᐃᖅᑲᖅᑐᐃᕕᖓᓂ (ᐄᐳᕈᓪ 22, 

ᓯᑏᕝᕙ 23 ᐊᒻᒪᓗ ᔮᓐᓄᐊᕆ 20).

ᐱᓇᓱᐊᒐᖓ 2.2 — ᑐᓴᐅᒪᖃᑎᒌᒍᑏᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ

ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ /
ᓇᓗᓇᐃᒃᑯᑕᖏᑦ 

ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 
ᓇᓗᓇᐃᒃᑯᑕᖏᑦ

++ ᐋᖅᑭᓱᖅᑕᐅᑦᑎᐊᓂᖅᓴᐅᖃᑦᑕᕐᓗᑎᑦ 
ᐊᐅᓚᑕᐅᑦᑎᐊᓂᖅᓴᐅᓗᑎᓪᓗ 
ᒐᕙᒪᓕᒫᕐᒦᙶᖅᑐᑦ 
ᑐᓴᖅᑎᑦᑎᔾᔪᑏᑦ ᑭᒃᑯᑐᐃᓐᓇᕐᓄᑦ 
ᐅᐃᕖᑎᑐᑦ.  ᐊᑐᓕᖅᑎᑦᑎᔪᖃᕐᓗᓂ 
ᒐᕙᒪᓕᒫᒦᙶᖅᑐᑦ ᑐᓴᐅᒪᑎᑦᑎᓂᕐᒧᑦ 
ᐊᑐᐊᒐᐅᔪᓂᑦ ᐅᖃᐅᓯᖃᕐᓗᑎᑦ 
ᑐᑭᖏᓐᓂᑦ ᐊᐅᓚᓂᖏᓐᓂᑦ 
ᑎᑎᕋᖅᓯᒪᔪᓂᑦ ᑐᑭᖏᓐᓂᒃ ᖃᓄᖅ 
ᐊᐅᓚᑕᐅᔾᔪᑎᖃᕆᐊᖃᕐᒪᖔᑕ 
ᓴᖅᑭᑎᑦᑎᔪᖃᕈᓂ ᑎᑎᕋᖅᓯᒪᔪᓂᑦ 
ᑐᕌᖓᔪᑦ ᑐᓴᖅᑕᐅᑎᑕᐅᓇᓱᐊᖅᑐᓪᓗ 
ᑭᒃᑐᐃᓐᓇᕐᓂᑦ ᐃᓄᓐᓂᒃ ᐊᒻᒪᓗ 
ᑕᑯᒃᓴᐅᑎᑕᐅᔪᑦ ᑭᒃᑯᑐᐃᓐᓇᕐᓄᑦ 
ᓇᓗᓇᐃᒃᑯᑕᖏᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐊᑐᖅᑕᐅᖃᑦᑕᕐᓗᑎᑦ, 
ᐱᖃᓯᐅᔾᔭᐅᖃᑦᑕᕐᓗᓂ ᐅᐃᕖᑎᑑᖓᔪᑦ.

uu ᐅᐃᕖᑎᑑᓲᑦ ᐱᐅᓂᖅᓴᒥᒃ 
ᑕᑯᓂᐊᕈᓐᓇᑦᑎᐊᓂᖅᓴᐅᓕᕐᓗᑎᑦ 
ᑭᒃᑯᑐᐃᓐᓇᕐᓅᖓᔪᓂᑦ 
ᑎᑎᕋᖅᓯᒪᔪᓂᑦ ᐊᒻᒪᓗ 
ᑐᓴᖅᑎᑦᑎᒍᑎᓂᑦ 
ᐅᐃᕖᑎᑑᖓᓗᑎᑦ.  
ᒪᑭᒪᔪᓐᓇᕐᓂᖓ ᐅᐃᕖᑎᑐᑦ 
ᐅᖃᐅᓯᖅ ᐊᑐᕐᔫᒥᔭᐅᖃᑦᑕᕐᓗᓂ 
ᐱᓕᕆᕝᕕᐅᔪᓄᑦ ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᐱᔨᑦᑎᕋᓲᑦ 
ᑎᒥᖁᑎᖏᓐᓄᑦ.

uu ᐊᒥᓲᓂᖏᑦ ᐊᒻᒪᓗ 
ᖃᓄᐃᑦᑑᓂᖏᑦ ᓄᑖᑦ 
ᑭᒃᑯᑐᐃᓐᓇᕐᓄᑦ ᑎᑎᕋᖃᖅᓯᒪᔪᑦ 
ᐱᖁᔭᓕᕆᔪᑦ ᑐᓴᖅᑎᑦᑎᒍᑏᓪᓗ 
ᐊᒻᒪᓗ ᓇᓗᓇᐃᒃᑯᑕᑦ 
ᐊᑐᐃᓐᓇᐅᒪᓗᑎᑦ ᐅᐃᕖᑎᑐᑦ.

uu ᐊᒥᓲᓂᖏᑦ ᑕᑯᒃᓴᐅᑎᑦᑎᒍᑏᑦ 
ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᑐᓴᕋᒃᓴᐅᔪᑦ ᓄᓇᓕᓐᓂ 
ᐅᐃᕖᑎᑑᖓᓗᑎᑦ.

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

uu ᑐᑭᒧᐊᑦᑎᑦᑎᔨ ᐱᖁᔭᕐᓂᑦ ᐊᑎᓕᐅᕐᕕᒃ 
ᐱᓕᕆᐊᖃᓚᐅᖅᑐᖅ ᐃᑲᔪᖅᑐᓂᓗ ᐊᒥᓱᓂᑦ ᓄᓇᕗᒻᒥ 
ᐅᐃᕖᑦ ᑎᒥᖁᑎᖏᓐᓂᑦ ᐊᒻᒪᓗ ᐱᔨᑦᑎᕋᖅᐸᑦᑐᓂ 
ᐊᐱᕆᔭᐅᔭᕋᐃᒻᒪᑦ ᐅᐃᕖᑎᑑᖓᔪᓂᑦ (ᑯᐊᐳᕇᓴᐅᔪᓂᑦ, 
ᑲᑐᔾᔨᖃᑎᒌᓂᒃ, ᐊᒻᒪᓗ ᓄᓇᐃᑦ ᐱᖁᑎᒋᔭᐅᔪᑦ 
ᐊᑐᑎᖃᕐᕕᖏᓐᓂᑦ).

uu ᐊᐅᓚᑦᑎᔨ ᖃᕋᓴᐅᔭᓕᕆᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ 
ᑎᒃᑯᐊᖅᑕᐅᓚᐅᖅᑐᖅ ᐅᐃᕖᑎᑐᑦ ᐅᖃᐅᓯᕐᓂᑦ 
ᑲᒪᔨᓕᖅᑐᓂ ᒪᓕᒐᓕᕆᔨᒃᑯᓐᓄᑦ ᑐᓵᔨᐅᕙᓚᐅᖅᑐᓂᓗ 
ᑐᓵᔨᐅᔭᕆᐊᖃᕋᐃᒻᒪᑦ.

uu ᓴᖅᑭᖅᑎᑕᐅᓂᐊᖅᑐᓂᑦ ᓇᑲᑎᕆᔨ/ᓄᓇᕗᒻᒥ ᑎᑎᕋᖅᑎ 
ᐱᓚᐅᖅᑐᖅ ᐊᒻᒪᓗ ᑭᐅᖃᑦᑕᖅᑐᓂ ᑐᒃᓯᕋᐅᑎᓂᑦ 
ᐱᖁᔭᕐᓅᖓᔪᓂᑦ ᐊᒻᒪᓗ ᐊᓯᖏᓐᓂᑦ ᑐᑭᓯᒋᐊᖅᑐᓂᑦ 
ᐅᐃᕖᑎᑑᖅᑐᓂ.

ᑕᒪᐃᓐᓂ, ᑎᓴᒪᐅᔪᖅᑐᑦ ᓄᓇᕗᒻᒥ ᐱᓕᕆᕝᕕᐅᔪᑦ 
ᑐᒃᓯᕋᖅᓯᒪᕗᑦ ᐊᒻᒪᓗ ᐃᓕᓯᕕᐅᓯᒪᓪᓗᑎᑦ ᑮᓇᐅᔭᓂᑦ 
ᐱᐅᓯᕚᓪᓕᑎᑦᑎᓂᐊᕐᒪᑕ ᐊᐅᓚᓂᖃᑦᑎᐊᖅᑐᓂᑦ 
ᐊᑐᓗᐊᙱᑦᑐᓂᓗ ᐅᐃᕖᑎᑐᑦ ᐅᖃᐅᓯᕐᒥᒃ 
ᐱᔨᑦᑎᕋᕈᓐᓇᕈᒪᓪᓗᑎᑦ, ᐅᑯᐊᖑᓪᓗᑎᑦ ᒪᓕᒐᓕᕆᔨᒃᑯᑦ, 
ᑮᓇᐅᔭᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᐊᐅᓚᑦᑎᔨᒃᑯᑦ, 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᓄᓇᓕᖕᓄᑦ 
ᒐᕙᒪᓄᓪᓗ ᐱᔨᑦᑎᕋᖅᑏᑦ, ᐊᕙᑎᓕᕆᔨᒃᑯᑦ, ᐊᒻᒪᓗ ᓄᓇᕗᑦ 
ᒪᓕᒐᓕᐅᕐᕕᖓ.

ᒪᓕᒐᓕᕆᔨᒃᑯᑦ:
ᖃᐅᔨᒪᑦᑎᐊᕐᓗᑎᑦ ᐅᐃᕖᑎᑑᖓᔪᖃᐅᕋᓗᐊᕐᒪᖔᑕ 
ᑎᑎᕋᖅᓯᒪᔪᓂᑦ ᐅᐃᕖᑎᑑᓲᓄᑦ: 

uu ᐃᖅᑲᖅᑐᐃᕕᒻᒥ ᐱᓕᕆᔨ II (ᐅᐃᕖᑎᑑᓲᖅ) 
ᐃᖅᑲᖅᑐᐃᕕᒃᑯᓐᓂ ᐃᑲᔪᖃᑦᑕᖅᑐᖅ ᑭᒃᑯᑐᐃᓐᓇᕐᓂᒃ 
ᖃᐅᑕᒫᑦ ᐱᓕᕆᐊᖏᑦ ᑲᒪᒋᓪᓗᓂᒋᑦ.

ᑮᓇᐅᔭᓕᕆᔨᒃᑯᑦ
ᖃᐅᔨᒪᑦᑎᐊᖅᑐᓂ ᐅᐃᕖᑦ ᐅᖃᐅᓯᖏᓐᓂᑦ ᐊᑐᖅᑐᑎᑦ 
ᐱᔨᑦᑎᕋᖃᑦᑕᓚᐅᖅᑐᖅ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ.

uu ᐅᐃᕖᑎᑐᓲᖅ ᐃᖅᑲᓇᐃᔮᖅᑖᖅᑐᓕᕆᓂᕐᒧᑦ 
ᐅᖃᐅᔾᔨᒋᐊᖅᑎᐅᔪᖅ ᐃᑲᔪᓚᐅᖅᑐᖅ 23-ᕌᖅᑎᖅ 
(ᒪᕐᕉᖕᓂᒃ ᐅᖃᐅᓯᖃᕐᓂᖏᓐᓄᑦ ᐊᑭᑦᑐᕋᐅᑎᔪᑦ, 
ᐃᖅᑲᓇᐃᔮᒃᓴᖅᑖᕋᓱᐊᖅᑐᑦ ᐊᐱᖅᓱᖅᑎᖏᑦ, 
ᐃᖅᑲᓇᐃᔭᕐᕕᒋᔭᐅᕙᓚᐅᖅᓯᒪᔪᑦ ᐊᖓᔪᖅᑳᒥᓂᖏᑦ 
ᓇᓗᓇᐃᖅᓯᕕᐅᑎᓪᓗᒋᑦ ᐃᖅᑲᓇᐃᔮᖅᑖᕋᓱᐊᖅᑐᖅ 
ᐱᓕᕆᑦᑎᐊᖃᑦᑕᕐᓂᕋᓗᐊᕐᒪᖔᖅ ᐃᖅᑲᓇᐃᔮᒥᓂᖓᓂᒃ, 
ᐃᖅᑲᓇᐃᔮᕆᔭᐅᖃᑦᑕᕐᓂᑯᒥᓂᖏᑦ 
ᐃᓕᓐᓂᐊᕐᓂᑯᒥᓂᖏᓪᓗ ᓈᒻᒪᒃᑲᓗᐊᕐᒪᖔᑕ 
ᐃᖅᑲᓇᐃᔮᖅᑖᕆᔭᐅᓇᓱᐊᖅᑐᒧᑦ ᖃᐅᔨᓴᖅᑐᑦ, 
ᑐᑭᓯᒋᐊᖅᑎᑦᑎᔪᖅ).

uu 377 ᐃᖅᑲᓇᐃᔮᒃᓴᑦ ᑐᑭᓕᐅᖅᑕᐅᓚᐅᖅᑐᖅ 
ᓴᖅᑭᔮᖅᑎᑕᐅᓪᓗᑎᓪᓗ ᐅᐃᕖᑎᑐᑦ ᓄᓇᕗᑦ ᒐᕙᒪᖏᑕ 
ᐃᑭᐊᖅᑭᕕᖓᓂ. 

ᐃᓕᓐᓂᐊᕐᓂᓕᕆᔨᒃᑯᑦ:
ᑐᓂᓯᓚᐅᖅᑐᑦ ᓴᖅᑮᑎᑦᑎᓪᓗᑎᓪᓗ ᐅᐃᕖᑎᑑᖓᔪᓂᑦ 
ᑎᑎᕋᖅᓯᒪᔪᑦ ᑐᓴᒐᒃᓴᓂᑦ ᑭᒃᑯᑐᐃᓐᓇᕐᓄᑦ. 

uu ᐊᒥᓱᑦ ᑎᑎᖅᑲᑦ ᐅᐃᕖᑎᑑᓕᖅᓱᖅᑕᐅᓚᐅᖅᑐᑦ.  
ᐱᖃᓯᐅᑎᔪᑦ ᑎᑎᕋᖅᓯᒪᔪᑦ ᑎᑎᖅᑲᓪᓗ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᕐᕖᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᓄᓇᕗᒻᒥ 
ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓲᕐᓗᒃ 
ᐊᕐᕌᒍᑕᒫᑦ ᐅᓂᒃᑳᑦ, ᑎᑎᖅᑲᑦ, ᐊᒻᒪᓗ ᐊᓯᖏᑦ 
ᑎᑎᕋᖅᓯᒪᔪᑦ ᑐᓴᖅᑕᐅᔭᕆᐊᓖᑦ ᑭᒃᑯᑐᐃᓐᓇᕐᓄᑦ.

uu ᑎᖕᒥᐊᑦ ᓄᓇᕗᒻᒥ ᐅᖃᓕᒫᒐᖅ ᐅᐃᕖᑎᑐᑦ 
ᑎᑎᕋᖅᑕᐅᓚᐅᖅᑐᖅ.

uu 6 ᓴᖅᑭᔮᖅᑎᑕᐅᓚᐅᖅᑐᑦ ᓄᓇᑦᓯᐊᖅ ᐱᕙᓪᓕᐊᔪᓂᑦ 
ᐊᒻᒪ ᓗᓄᓇᕗᒻᒥ ᐱᕙᓪᓕᐊᔪᑦ ᑕᒪᐃᓐᓂ ᐊᑐᖅᑕᐅᓪᓗᑎᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ, ᐱᖃᓯᐅᔾᔭᐅᓪᓗᑎᑦ ᐅᐃᕖᑎᑐᑦ.

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓪᓗ
ᑐᓂᓯᓚᐅᖅᑐᑦ ᓴᖅᑮᑎᑦᑎᓪᓗᑎᓪᓗ ᐅᐃᕖᑎᑑᖓᔪᓂᑦ 
ᑎᑎᕋᖅᓯᒪᔪᓂᑦ ᑐᓴᐅᑎᓂᑦ ᑭᒃᑯᑐᐃᓐᓇᕐᓅᖓᔪᓂᑦ.

uu ᐃᒪᓐᓇᐸᓗᒃ 100 ᑎᑎᖅᑲᑦ (ᑐᓴᕋᒃᓴᑦ ᐱᕙᓪᓕᐊᔪᑦ, 
ᑭᒃᑯᓕᒫᓄᑦ ᑐᓴᕋᒃᓴᑦ, ᐊᓯᖏᓪᓗ) ᓴᒃᑯᑕᐅᓚᐅᖅᑐᑦ 
ᐃᓄᓐᓄᑦ ᐅᐃᕖᑎᑑᖓᓪᓗᑎᑦ.

uu ᑐᑭᒧᐊᕈᑎᖏᑦ ᐅᐃᕖᑎᑐᑦ ᑐᓴᐅᒪᔾᔪᑎᖏᑦ 
ᐱᖃᓯᐅᔾᔨᓯᒪᔪᑦ ᑲᓇᑕᒥ ᑎᑎᕋᖅᑎᖏᑦ ᐅᖃᓕᒫᒐᑦ 
ᐊᑐᓕᖅᑎᑕᐅᓚᐅᖅᑐᑦ.

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ
ᑐᓂᓯᓚᐅᖅᑐᑦ ᓴᖅᑮᑎᑦᑎᓪᓗᑎᓪᓗ ᐅᐃᕖᑎᑑᖓᔪᓂᑦ 
ᑎᑎᕋᖅᓯᒪᔪᓂᑦ ᑐᓴᐅᑎᓂᑦ ᑭᒃᑯᑐᐃᓐᓇᕐᓅᖓᔪᓂᑦ.

uu ᑎᑎᖅᑲᖅ “ᐃᖃᓗᐃᑦ ᖃᖓᑕᓲᒃᑯᕕᖓ 
ᐱᐅᓯᑎᑕᐅᒋᐊᕐᓂᖓᑕ ᐱᓕᕆᐊᖅ − ᐱᓕᕆᐊᑉ 
ᐅᓂᒃᑳᖓ” ᐅᐃᕖᑎᑑᓕᖅᓱᖅᑕᐅᓚᐅᖅᑐᖅ ᐊᒻᒪᓗ 
ᐊᑐᐃᓐᓇᐅᒪᓕᖅᑎᑕᐅᓪᓗᑎ ᑭᒃᑯᑐᐃᓐᓇᕐᓄᑦ.

uu ᐊᐅᓚᑦᑎᔨ ᓄᓇᓖᑦ ᐱᕙᓪᓕᐊᔪᓕᕆᔨᖏᓐᓄᑦ ᐊᒻᒪᓗ 
ᐱᕙᓪᓕᐊᔪᓕᕆᔨ ᐊᖓᔪᖅᑳᖅ ᐃᑲᔪᖃᑦᑕᓚᐅᖅᑑᒃ 
ᐅᐃᕖᑎᑑᓲᓂᑦ ᐅᐃᕖᑎᑐᑦ ᐅᖃᓪᓚᖃᑦᑕᖅᑐᓂ.

ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ:
ᑐᓂᓯᓚᐅᖅᑐᑦ ᓴᖅᑮᑎᑦᑎᓪᓗᑎᓪᓗ ᐅᐃᕖᑎᑑᖓᔪᓂᑦ 
ᑎᑎᕋᖅᓯᒪᔪᓂᑦ ᑐᓴᐅᑎᓂᑦ ᑭᒃᑯᑐᐃᓐᓇᕐᓅᖓᔪᓂᑦ.

uu ᑳᓐᑐᕌᒃᑦᑕᐅᓯᒪᔪᑦ ᖃᓄᐃᓕᐅᕈᑕᐅᓯᒪᓂᖏᑦ 
ᐅᓂᒃᑳᖅ, ᓂᐅᕕᕐᓂᕐᒧᑦ ᖃᓄᐃᓕᐅᕈᑕᐅᓯᒪᓂᖏᑦ 
ᐅᓂᒃᑳᖅ ᐊᒻᒪᓗ ᐃᒡᓗᓂ ᐊᑐᖅᑐᐊᓂᕐᒧᑦ ᐅᓂᒃᑳᖅ 
ᐅᐃᕖᑎᑑᓕᖅᓱᖅᑕᐅᓚᐅᖅᑐᖅ ᐊᑐᐃᓐᓇᐅᒪᑎᑕᐅᓪᓗᑎᑦ 
ᐃᓄᖕᓄᑦ ᑭᒃᑯᑐᐃᓐᓇᕐᓄᑦ.

ᐊᕙᑎᓕᕆᔨᒃᑯᑦ:
ᑐᓂᓯᓚᐅᖅᑐᑦ ᓴᖅᑮᑎᑦᑎᓪᓗᑎᓪᓗ ᐅᐃᕖᑎᑑᖓᔪᓂᑦ 
ᑎᑎᕋᖅᓯᒪᔪᓂᑦ ᑐᓴᐅᑎᓂᑦ ᑭᒃᑯᑐᐃᓐᓇᕐᓅᖓᔪᓂᑦ.

uu ᑎᑎᖅᑲᑦ ᑐᑭᓕᐅᖅᑕᐅᓚᐅᖅᑐᑦ ᓴᖅᑭᖅᑎᑕᐅᓪᓗᑎᓪᓗ 
ᐅᐃᕖᑎᑑᖓᓪᓗᑎᑦ (ᐱᖃᓯᐅᔾᔭᐅᓪᓗᓂ “ᑲᒪᒋᔭᐅᓂᖏᑦ 
ᐊᑦᑕᓇᖅᑐᑦ ᐃᒋᑕᒥᓃᑦ”, ᐊᖑᓇᓱᓐᓂᕐᒧᑦ/ᐃᖃᓗᒐᓱᓐᓂᕐᒧᑦ 
ᐊᑐᐊᒐᕋᓛᖏᑦ ᑐᑭᓯᒋᐊᕈᑏᑦ ᐅᖃᓕᒫᒐᕋᓛᑦ, ᐊᓯᖏᓪᓗ)

ᓄᓇᕗᑦ ᒪᓕᒐᓕᐅᕐᕕᖓ:
ᖃᐅᔨᒪᑦᑎᐊᖅᐸᓚᐅᖅᑐᑦ ᐅᐃᕖᑎᑑᓲᑦ ᐊᓪᓚᕝᕕᐊ ᐅᖃᐅᓰᑦ 
ᑲᒥᓯᓇᖓᓅᕈᓐᓇᕋᓗᐊᕐᒪᖔᑕ ᓄᓇᕗᒻᒥ ᑐᓴᒐᒃᓴᑎᒍᑦ 
ᑐᓴᖅᑎᑦᑏᓐᓇᖃᑦᑕᖅᑐᑎᑦ ᐅᖃᐅᓰᑦ ᐱᔪᓐᓇᐅᑎᖏᓐᓂᑦ 
ᓄᓇᕗᒻᒥ.

uu ᐅᐃᕖᑎᑑᓲᖅ ᐅᓐᓂᕐᓘᑕᐅᔪᓂᑦ ᖃᐅᔨᓴᖅᑎ / 
ᖃᐅᔨᓴᖅᑎ ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖅ ᐊᒻᒪᓗ 
ᖃᐅᔨᒪᑦᑎᐊᕋᓱᐊᖅᑐᑕ ᐅᐃᕖᑎᑑᕈᓐᓇᑦᑎᐊᕋᓗᐊᕐᒪᖔᑕ 
ᑕᐃᑲᓂ ᐊᓪᓚᕝᕕᐊ ᐅᖃᐅᓰᑦ ᑲᒥᓯᓇᖓᓂ.

uu ᐊᓪᓚᕝᕕᐊ ᐅᖃᐅᓰᑦ ᑲᒥᓯᓇᖓᑕ 2012 – 2013 ᐊᕐᕌᒍᑕᒫᑦ 
ᐅᓂᒃᑳᓕᐊᖓ ᐅᐃᕖᑎᑐᑦ ᓴᖅᑭᖅᑎᑕᐅᓚᐅᖅᑐᖅ.

uu 6 ᓴᖅᑭᔮᖅᑎᑕᐅᓚᐅᖅᑐᑦ ᑎᑎᕋᖅᑕᐅᓯᒪᓪᓗᑎᑦ ᐅᐃᕖᑎᑐᑦ 
ᐊᓪᓚᕝᕕᐊ ᐅᖃᐅᓰᑦ ᑲᒥᓯᓇᖓᑕ.

uu ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᐃᑲᔫᓯᐊᖅᑖᕆᔭᐅᓚᐅᖅᑐᖅ 
ᖃᐅᔨᓴᕐᓂᕐᒧᑦ ᐊᑐᐊᒐᓕᕆᓂᕐᒧᓪᓗ ᖃᐅᔨᓴᖅᑎ 
ᒪᓕᒐᓕᐅᖅᑏᑦ ᐊᓪᓚᕝᕕᐊᓂ.

uu ᒪᓕᒐᓕᐅᖅᑏᑦ ᐊᓪᓚᕝᕕᐊ ᐋᖅᑭᒃᓱᐃᓚᐅᖅᑐᑦ 
ᐅᐃᕖᑎᑐᑦ ᑐᑭᓕᐅᖅᑕᐅᓂᖏᓐᓂᑦ ᐊᔾᔨᒌᙱᑦᑐᓂᑦ 
ᐊᕕᑦᑐᖅᓯᒪᔪᖁᑎᖏᓐᓂᑦ ᐱᓕᕆᕝᕕᖏᓐᓂᓪᓗ. 

ᐱᓇᓱᐊᒐᖓ 2.3 — ᐅᐃᕖᑎᑑᕈᓐᓇᖅᓯᓗᑎᑦ ᓄᓇᕗᒻᒥ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᓲᑦ 

ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ /
ᓇᓗᓇᐃᒃᑯᑕᖏᑦ 

ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 
ᓇᓗᓇᐃᒃᑯᑕᖏᑦ

++ ᒪᑭᒪᔪᓐᓇᑦᑎᐊᓂᖅᓴᐅᓕᕐᓗᑎᑦ 
ᑭᒃᑯᑐᐃᓐᓇᕐᓄᑦ ᑐᓴᐅᑎᐅᓲᑦ ᐊᒻᒪᓗ 
ᐱᔨᑦᑎᕋᕈᑎᖏᑦ ᐅᐃᕖᑎᑑᖓᓗᑎᑦ 
ᑭᒃᑯᑐᐃᓐᓇᕐᓄᑦ, ᐃᒪᓐᓇᐃᓕᐅᕐᓗᑎᑦ:

•	 ᐱᕙᓪᓕᐊᑎᑦᑎᓗᑎᑦ 
ᖃᓄᖅᑑᕈᑎᓂᑦ ᐊᑐᐊᒐᕐᓂᓗ 
ᑎᒃᑯᐊᖅᑕᐅᔪᖃᕐᓂᐊᕐᒪᑦ 
ᐃᖅᑲᓇᐃᔭᖅᑎᑖᕆᔭᐅᓗᑎᓪᓗ 
ᐅᐃᕖᑎᑑᓲᑦ ᐃᖅᑲᓇᐃᔭᖅᑏᑦ;

•	 ᓴᖅᑮᑎᑦᑎᓗᑎᑦ ᐃᖅᑲᓇᐃᔮᒃᓴᑦ 
ᒪᑐᐃᖓᔪᓂᑦ ᐅᐃᕖᑎᑑᖓᔪᓂᑦ 
ᐱᕙᓪᓕᐊᔪᑎᒍᑦ; ᐊᒻᒪᓗ

•	 ᐅᐃᕖᑎᑑᕆᐅᖅᓴᑎᑦᑎᖃᑦᑕᕐᓗᑎᑦ 
ᓄᓇᕗᑦ ᒐᕙᒪᖏᑕ 
ᐃᖅᑲᓴᐃᔭᖅᑎᖏᓐᓄᑦ.

uu ᓄᓇᕗᒻᒥ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᕈᓐᓇᕐᓂᖏᑦ 
ᑐᓴᐅᒪᑎᑦᑎᖑᓐᓇᑦᑎᐊᓂᖅᓴᐅᓕᖅᑐᑦ 
ᐱᔨᑦᑎᕋᕈᓐᓇᑦᑎᐊᓂᖅᓴᐅᓕᖅᑐᑎᓪᓗ 
ᑭᒃᑯᑐᐃᓐᓇᕐᓂᒃ ᐃᓄᖕᓂᒃ 
ᐅᐃᕖᑎᑑᕐᓗᑎᑦ. 

uu ᐊᒥᓲᓂᖏᑦ ᐃᖅᑲᓇᐃᔭᖅᑏᑦ 
ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ 
ᐃᑲᔫᓯᐊᖅᑖᖃᑦᑕᓕᕐᓗᑎᑦ 
ᐱᓕᕆᐊᖃᓲᖑᓂᖏᓐᓂᑦ 
ᐅᐃᕖᑎᑐᑦ.

uu ᐊᒥᓲᓂᖏᑦ 
ᐃᖅᑲᓇᐃᔮᒃᓴᑦ ᒪᑐᐃᖓᔪᑦ 
ᓴᖅᑭᔮᖅᑎᑕᐅᖃᑦᑕᕐᓗᑎᑦ 
ᐅᐃᕖᑎᑐᑦ (ᓲᕐᓗᒃ ᐅᐃᕖᑎᑐᑦ 
ᐱᕙᓪᓕᐊᔪᑦ ᓄᓇᕗᒻᒥ ᐊᒻᒪᓗ 
CFRT 107.3 ᓈᓚᐅᑎᖓ, ᐊᓯᖏᑦ 
ᐅᐃᕖᑎᑑᓲᑦ ᐱᕙᓪᓕᐊᔪᑎᒍᑦ.

uu ᐅᐃᕖᑎᑐᑦ 
ᐃᓕᓐᓂᐊᖅᑎᑦᑎᔪᖃᖃᑦᑕᓕᕐᓗᓂ; 
ᐊᓲᓂᖏᑦ ᐃᓕᓐᓂᐊᖅᑐᑦ 
ᐱᔭᕇᖅᑐᓪᓗ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

28 ᐃᖅᑲᓇᐃᔭᖅᑏᑦ ᒪᕐᕉᖕᓂᒃ ᐅᖃᐅᓯᖃᕐᓂᖏᓐᓄᑦ ᐅᐃᕖᑎᑐᑦ 
ᖃᓪᓗᓈᑎᑐᓪᓗ ᐃᑲᔫᓯᐊᖅᑖᓚᐅᖅᑐᑦ ᐱᓕᕆᐊᖃᖃᑦᑕᖅᑐᑎᑦ 
ᐃᖅᑲᓇᐃᔮᕐᒥᓂᑦ ᐅᐃᕖᑎᑐᑦ.

ᑎᓴᒪᐅᔪᖅᑐᑦ ᐊᑕᐅᓯᕐᓗ ᓴᖅᑭᔮᖅᑎᑕᐅᓚᐅᖅᑐᑦ ᐅᐃᕖᑎᑐᑦ 
ᐱᕙᓪᓕᐊᔪᑦ ᓄᓇᕗᒻᒥ (ᒪᕐᕉᒃ ᐱᓇᓱᐊᕈᓰᒃ ᐊᓂᒍᕋᐃᒻᒪᑎᒃ 
ᐱᕙᓪᓕᐊᔪᑦ ᓴᖅᑭᖅᑎᑕᐅᓲᑦ ᐅᐃᕖᑎᑐᑦ) ᐅᖃᓕᒫᓲᑦ 
ᑕᑯᓂᐊᖁᔭᐅᕙᑦᑐᑎᑦ ᓄᓇᕗᑦ ᒐᕙᒪᖏᑕ ᐃᑭᐊᖅᑭᕕᖓᓂ 
ᐃᖅᑲᓇᐃᔮᒃᓴᑦ ᒪᑐᐃᖓᔪᖏᓐᓂᑦ.  ᑕᒪᐃᓐᓂ, 21 ᐃᖅᑲᓇᐃᔮᒃᓴᑦ 
ᒪᑐᐃᖓᔪᑦ ᓴᖅᑭᔮᖅᑎᑕᐅᓚᐅᕐᒥᔪᑦ (ᐊᑐᓂ 21−ᕌᖅᑎᖅ 
ᐅᖃᐅᑕᐅᕙᑦᑐᑎᑦ) CFRT 107,3 ᓈᓚᐅᑎᑎᒍᑦ (ᐅᐃᕖᑎᑑᖅᑐᑦ 
ᓈᓚᐅᑎ), ᓄᕖᕝᕙ 2013-ᒥ ᒫᑦᓯ 31, 2014-ᒧᑦ, ᑕᒪᐃᓐᓂ 
ᐃᒪᓐᓇᐸᓗᑦ 441 ᑕᐃᔭᐅᕙᓚᐅᖅᑐᑎᑦ.

ᑐᒃᓯᕋᐅᑎᓕᐅᖅᑐᖃᓚᐅᕐᒥᔪᖅ ᐅᐃᕖᑎᑑᕆᐅᖅᓴᓂᕐᒧᑦ 
ᓴᖅᑭᔮᖅᑎᑕᐅᓪᓗᓂ. ᑭᓯᐊᓂᓕ, ᓄᓇᕗᑦ ᒐᕙᒪᖏᑦ ᓈᒻᒪᑦᑐᓂᑦ 
ᐱᓇᓱᐊᖅᑐᖁᑎᑖᓚᐅᙱᑦᑐᑦ.  ᑕᒪᓐᓇ ᖃᓄᐃᓕᐅᕈᑕᐅᓛᖅᑐᖅ 
ᐅᖓᕙᕆᐊᖅᑕᐅᓯᒪᓕᖅᑐᖅ 2014-2015 ᐊᕐᕌᒍᖓᓄᑦ.  

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ ᐱᔭᕇᖅᑕᐅᔪᑦ ᓴᖅᑭᕐᓂᖏᑦ ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᐱᓇᓱᐊᒐᖓ 2.4 — ᑐᑭᓕᐅᕆᓂᕐᒧᑦ ᐱᔨᑦᑎᕋᕐᓂᖅ

++ ᑲᑎᖅᓱᖅᑕᐅᓪᓗᑎᑦ ᐅᐃᕖᑎᑐᑦ 
ᐅᖃᐅᓯᖏᑎᒎᓕᖅᓯᒪᔪᑦ 
ᐃᓕᖅᑯᓯᓕᕆᔨᒃᑯᓐᓂ. 

uu ᐱᓕᕆᕝᕕᐅᔪᑦ ᑭᒃᑯᑐᐃᓐᓇᓂᕐᓪᓗ 
ᐱᔨᑦᑎᕋᓲᑦ ᑎᒥᖁᑎᖏᑦ 
ᐃᑲᔪᖅᑐᖅᑕᐅᓲᑦ 
ᐅᖃᖃᑎᖃᖃᑦᑕᖁᓪᓗᒋᑦ 
ᑭᒃᑯᑐᐃᓐᓇᕐᓂᒃ ᐅᐃᕖᑎᑑᕐᓗᑎᑦ. 

uu ᐅᐃᕖᑎᑑᓕᖅᓱᖅᓯᒪᔪᑦ 
ᑲᑎᖅᓱᖅᑕᐅᓯᒪᕗᑦ 
ᐃᓕᖅᑯᓯᓕᕆᔨᒃᑯᓐᓂᑦ.

uu ᐊᒥᓲᓂᖏᑦ ᐅᖃᐅᓰᑦ 
ᐅᐃᕖᑎᑑᓕᖅᓱᖅᑕᐅᓯᒪᔪᑦ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

2 ᐅᓪᓗᓕᒫᖅ ᑐᑭᓕᐅᕆᔩᒃ ᐅᐃᕖᑎᓲᓕᖅᓱᐃᕙᑦᑑᒃ 
ᐱᓕᕆᕝᕕᓄᑦ ᐊᒻᒪᓗ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᓲᓄᑦ 
ᑎᒥᐅᔪᓄᑦ.

ᓯᓚᑖᓃᑦᑐᖅ ᑐᑭᓕᐅᕆᔨ ᑳᓐᑐᕌᒃᑦᑕᐅᓚᐅᖅᑐᖅ ᐊᑐᖅᑕᐅᓪᓗᓂ 
ᑳᑐᓐᕌᒃᑦᑕᐅᖃᑦᑕᓂᐊᖅᑐᑦ ᑎᑎᖅᑐᖅᓯᒪᔪᑦ ᑭᒃᑰᒻᒪᖔᑕ 
ᐊᖏᕈᑎ “ᐊᑐᖅᑕᐅᔭᕆᐊᖃᕈᓂ” ᑐᑭᓕᐅᕆᖃᑦᑕᕋᔭᖅᑐᓂ.

1,441,098 ᐅᖃᐅᓰᑦ ᐅᐃᕖᑎᑑᓕᖅᓱᖅᑕᐅᓚᐅᖅᑐᑦ 
ᑐᑭᓕᐅᕆᔨᒃᑯᓐᓄᑦ, ᑐᑭᓕᐅᕆᓪᓗᑎᑦ, ᐋᖅᑭᒋᐊᖅᑎᑎᓪᓗᑎᑦ, 
ᐱᑦᑎᐊᕐᔫᒥᓕᖅᑎᑦᑎᓪᓗᑎᑦ, ᑕᒻᒪᖅᓯᒪᔪᕐᓂᐊᖅᑐᑎᑦ, 
ᓄᑖᕈᕆᐊᖅᑎᑎᓪᓗᑎᑦ, ᐊᒻᒪᓗ ᑕᐃᒎᓯᓕᐅᖅᑐᑎᑦ. 

ᖃᕋᓴᐅᔭᒃᑯᑦ ᐃᑲᔪᖅᑐᐃᔾᔪᑏᑦ ᑐᑭᓕᐅᕆᔩᑦ ᐊᑐᖅᑕᐅᓲᑦ 
(FLOW ᐊᒻᒪᓗ MultiTrans) ᐱᐅᓯᑎᑦᑎᒋᐊᕐᓗᓂ 
ᐱᓕᕆᐊᖃᕐᓂᖏᓐᓂᑦ ᑕᐃᒎᓯᓕᐅᕐᓗᑎᓪᓗ 
ᐋᖅᑭᓱᖅᑕᐅᓚᐅᖅᑐᑦ.

ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ /
ᓇᓗᓇᐃᒃᑯᑕᖏᑦ 

ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 
ᓇᓗᓇᐃᒃᑯᑕᖏᑦ

ᐱᓇᓱᐊᒐᖓ 2.5 — ᐊᐅᓚᑦᑎᓂᕐᒧᑦ ᐊᑐᐊᒐᖏᑦ

++ ᐋᖅᑮᔪᖃᕐᓗᓂ ᐊᒻᒪᓗ 
ᐋᖅᑭᐅᒪᐃᓐᓇᖅᑎᑕᐅᓗᓂ 
ᐊᐅᓚᑦᑎᓂᕐᒧᑦ ᐊᑐᐊᒐᖏᓐᓂᑦ 
ᐊᒻᒪᓗ ᐅᐃᕖᑎᑐᑦ ᐱᔨᑦᑎᕋᕐᓂᕐᒥ 
ᐸᕐᓇᐅᑎᓕᐅᖅᑐᖃᕐᓗᓂ 
ᖃᐅᔨᒪᓇᑦᑎᐊᖁᓪᓗᒍ ᐊᓪᓚᕕᒻᒥ 
ᐃᓕᖅᑯᓯᕆᔭᐅᔭᕆᐊᓖᑦ 
ᐋᖅᑭᒃᓯᒪᒐᓗᐊᕐᒪᑕ 
ᑐᓴᖅᑎᑦᑎᒍᑕᐅᖃᑦᑕᓂᐊᖅᑐᑦ 
ᐱᔨᑦᑎᕋᕈᑕᐅᖃᑦᑕᓂᐊᖅᑐᓪᓗ 
ᑭᒃᑯᑐᐃᓐᓇᕐᓄᑦ 
ᐅᐃᕖᑎᑑᖓᒐᓗᐊᕐᒪᖔᑕ. 

uu ᑭᒃᑯᑐᐃᓐᓇᐃᑦ ᐃᓄᐃᑦ 
ᐅᖃᐅᓯᕐᒥᒃ ᐊᑐᕈᓐᓇᖅᓯᓗᑎᑦ 
ᐊᒻᒪᓗ ᐱᔨᑦᑎᖅᑕᐅᔪᓐᓇᖅᓯᓗᑎᑦ 
ᐅᐃᕖᑎᑐᑦ ᐊᖓᒧᖅᑳᖃᕐᕕᒻᒥ 
ᑐᑦᑕᕕᒻᒥᓘᓐᓃᑦ ᐊᓪᓚᕕᒻᒥ ᐊᑐᓂ 
ᐱᓕᕆᕝᕕᐅᔪᓂᑦ ᑭᒃᑯᑐᐃᓐᓇᓂᓪᓗ 
ᐱᔨᑦᑎᕋᓲᑦ ᑎᒥᖁᑎᖏᓐᓂᑦ.

uu ᑭᒃᑯᑐᐃᓐᓇᐃᑦ ᐃᓄᐃᑦ 
ᐊᑐᕈᓐᓇᓕᕐᓗᑎᑦ ᑐᑦᑕᕐᕕᒻᒧᑦ 
ᑐᑭᓯᒋᐊᕐᕕᖓᓂᑦ 
ᑐᑭᓯᒋᐊᕈᓐᓇᖁᓪᓗᒋᑦ 
ᒐᕙᒪᒃᑯᑦ ᐱᓕᕆᐊᖏᓐᓂᑦ 
ᐱᔨᑦᑎᕋᕈᑎᖏᓐᓂᓪᓗ 
ᐅᐃᕖᑎᑑᕐᕕᐅᓗᑎᑦ. 

uu ᐊᒥᓲᓂᖏᑦ ᐱᓕᕆᕝᕖᑦ 
ᐊᒻᒪᓗ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᓲᑦ ᑎᒥᖁᑎᖏᑦ 
ᐊᐅᓚᑦᑎᓂᕐᒧᑦ ᐊᑐᐊᒐᖃᓕᕐᓗᑎᑦ 
ᐸᕐᓇᐅᑎᓂᓪᓘᓐᓃᑦ 
ᐊᑐᖃᑦᑕᓕᕐᓗᓂᒋᓪᓗ.

uu ᐊᒥᓲᓂᖏᑦ ᖃᓄᐃᑦᑑᓂᖏᓪᓗ 
ᑐᒃᓯᕋᐅᑏᑦ ᐅᐃᕖᑎᑐᑦ ᐱᓕᕆᐊ 
ᐱᔨᑦᑎᕋᕈᑏᓪᓗ ᐱᔭᐅᔪᑦ 
ᑭᐅᔭᐅᔪᓪᓗ.

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᐱᕙᓪᓕᐊᒍᑎᖃᐃᓐᓇᐅᔭᖅᑐᑦ ᐊᐅᓚᑦᑎᓂᕐᒧᑦ ᐊᑐᐊᒐᖏᓐᓂᑦ 
ᐸᕐᓇᐅᑎᖏᓐᓂᓘᓐᓃᑦ ᐱᓕᕆᕝᕕᐅᔪᑦ ᑭᒃᑯᑐᐃᓐᓇᓂᓪᓗ 
ᐱᔨᑦᑎᕋᖅᑏᑦ ᑎᒥᖁᑎᖏᓐᓄᑦ, ᐃᓕᖅᑯᓯᓕᕆᔨᒃᑯᑦ 
ᑲᒪᔨᐅᓪᓗᑎᑦ ᐃᑲᔪᖅᐸᑦᑐᑎᓪᓗ, ᐃᑲᔪᖅᑕᐅᔪᖃᕆᐊᖃᕋᐃᒻᒪᑦ.

ᐱᓕᕆᐊᓂᑦ ᑲᒪᔨ (ᐅᐃᕖᑦ ᐱᔨᑦᑎᖅᑕᐅᓂᖏᑦ), 
ᐊᖓᔪᖅᑳᖃᖅᑐᓂ ᐊᐅᓚᑦᑎᔨ ᐅᐃᕖᑦ ᐱᔨᑦᑎᖅᑕᐅᓂᖏᓐᓄᑦ 
ᐃᑲᔪᖅᑐᐃᕙᓚᐅᖅᑐᖅ ᐅᐃᕖᑦ ᐅᖃᐅᓯᖓᓂᒃ ᐱᔨᑦᑎᕋᕐᓂᕐᒧᑦ 
ᐊᒻᒪᓗ ᐱᔨᑦᑎᕋᖅᑕᐅᒃᑲᓐᓂᕈᑎᓂᑦ ᐅᐃᕖᑎᑑᖅᑐᓂᑦ 
ᑐᕌᖅᑎᑦᑎᕙᓚᐅᖅᑐᖅ ᐊᒥᓱᓂᑦ ᒐᕙᒪᒃᑯᑦ ᐱᓕᕆᐊᖏᓐᓂᑦ 
ᐱᔨᑦᑎᕋᕈᑎᖏᓐᓂᓪᓗ.

ᐃᓕᖅᑯᓯᓕᕆᔨᒃᑯᑦ ᓴᖅᑮᐅᕐᒥᔪᑦ 5544 ᐅᐃᕖᑎᑐᑦ 
ᐱᔨᑦᑎᕋᕈᑎᖏᓐᓂᑦ.  ᑐᓴᕋᒃᓴᖅ ᐱᕙᓪᓕᐊᔪᑦ, ᑎᑎᕋᖅᓯᒪᔭᖓ 
ᓄᓇᕗᑦ ᒐᕙᒪᖏᑕ ᐱᕙᓪᓕᐊᔪᖏᓐᓂ, ᐅᐃᕖᑎᑑᓲᓂᑦ 
ᐱᕙᓪᓕᐊᔪᓂᑦ ᓈᓚᐅᑎᒃᑯᑎᒍᓪᓗ ᓴᖅᑭᔮᖅᑎᑕᐅᕙᓚᐅᖅᑐᖅ 
ᐅᖃᐅᑕᐅᓪᓗᓂᓂᓗ, ᐊᒻᒪᓗᑦᑕᐅᖅ ᑐᑭᓯᒋᐊᕈᑏᑦ 
ᑐᑭᓯᒋᐊᖅᑎᑦᑎᔪᑦ ᐅᐃᕖᑎᑑᓲᓄᑦ ᑕᒪᓐᓇ ᐱᓕᕆᐊᖅ 
ᐱᓪᓗᒍ.  5544 ᐅᐃᕖᑎᑐᑦ ᐱᔨᑦᑎᕋᕈᑏᑦ ᐅᖄᓚᐅᑎᖓ 37−
ᖑᔪᓄᑦ ᐅᖄᓚᕕᐅᓚᐅᖅᑐᖅ ᐅᐃᕖᑎᑑᓲᓂᑦ ᐊᔾᔨᒌᙱᑦᑐᓂᑦ 
ᐱᔾᔪᑎᓂᑦ, ᓲᕐᓗᒃ ᐊᐃᑦᑑᓯᐊᓂᕐᒧᕐᑦ ᐃᑲᔫᓯᐊᕐᓂᒧᓪᓗ, 
ᐱᖁᔭᖅᑎᒍᑦ ᐃᑲᔪᖅᑕᐅᓂᕐᒧᑦ, ᐋᓐᓂᐊᕕᓕᐊᕐᓂᕐᒧᑦ 
ᓇᓪᓕᐅᒃᑯᒫᓄᑦ, ᐊᒻᒪᓗ ᐱᖁᔭᖅᑎᒍᑦ ᐊᑎᓕᐅᕐᕕᒻᒥ.

ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓱᐃᓚᐅᕐᒥᔪᑦ ᑭᒃᑯᑐᐃᓐᓇᕐᓂᒃ 
ᑐᓴᕆᐊᕐᕕᖃᖅᑐᑎᑦ ᐊᒃᑑᕝᕙ5 -ᖑᑎᓪᓗᒍ 43−ᖑᔪᑦ 
ᐅᖃᐅᔾᔨᒋᐊᖅᓯᓚᐅᖅᑐᑦ ᓯᕗᓪᓕᐅᔾᔭᐅᖁᔭᖏᓐᓂᑦ 
ᐅᐃᕖᑎᑑᓲᕐᓂᑦ ᐅᐃᕖᑦ ᐅᖃᐅᓯᖓ ᐱᔨᑦᑎᕋᕈᑕᐅᓂᖓᑕ 
ᐱᓪᓗᒍ.  ᑐᓴᕆᐊᕐᕕᖃᓚᐅᖅᑎᓪᓗᒋᑦ, ᐃᓕᖅᑯᓯᓕᕆᔨᒃᑯᑦ 
ᐋᖅᑭᒃᓱᐃᓕᓚᐅᖅᑐᑦ ᖃᕋᓴᐅᔭᒃᑯᑦ ᖃᐅᔨᓴᐅᑎᒥᓂᒃ 
ᔮᓐᓄᐊᕆ 2014−ᖑᑎᓪᓗᒍ ᖃᐅᔨᓇᓱᐊᖅᑐᑎᑦ ᖃᓄᖅ 
ᐱᐅᓯᕚᓪᓕᑎᑦᑎᒍᓐᓇᕐᒪᖔᑕ ᓄᓇᕗᑦ ᒐᕙᒪᖏᑕ ᐅᐃᕖᑎᑐᑦ 
ᐱᔨᑦᑎᕋᕐᓂᖏᓐᓂᑦ.  90−ᐅᔪᑦ ᐃᓚᐅᖃᑕᐅᓚᐅᖅᑐᑦ 
ᖃᐅᔨᓴᖅᑎᓪᓗᒋᑦ.  ᐅᓂᒃᑳᖅ ᑲᑎᖅᓱᐃᓯᒪᔪᖅ 
ᖃᐅᔨᔭᒥᓂᖏᓐᓂᑦ ᑐᓴᕆᐊᕐᕕᖃᖅᑎᓪᓗᒋᑦ ᐊᒻᒪᓗ 
ᓴᖅᑭᖅᑐᒥᓂᐅᓂᖏᑦ ᖃᐅᔨᓵᑉ ᑎᑎᕋᖅᑕᐅᓛᖅᑐᑦ 
ᓴᒃᑯᑕᐅᓗᑎᓪᓗ 2014-2015−ᒥ ᐊᒻᒪᓗ ᑐᙵᕕᒋᔭᐅᒐᔭᖅᑐᑎᑦ 
ᒐᕙᒪᒃᑯᑦ ᐸᕐᓇᐅᑎᓕᐅᓕᕈᑎᑦ ᐅᐃᕖᑎᑐᑦ ᐱᔨᑦᑎᕋᕐᓂᖏᓐᓂᑦ.

ᑕᓪᓕᒪᑦ ᑭᒃᑯᑐᐃᓐᓇᕐᓂᒃ ᑐᓴᒐᒃᓴᐅᔪᑦ ᓈᓚᐅᑎᒃᑯᑦ 
ᐅᖃᐅᑕᐅᓚᐅᖅᑐᑦ CFRT−ᒃᑯᑎᒍᑦ, ᐅᐃᕖᑎᑑᖅᑐᑦ 
ᓈᓚᐅᑎᖃᕐᕕᖓ.  ᐅᖃᐅᑕᐅᖃᑦᑕᐃᓐᓇᕐᓂᐊᖅᑐᖅ 5544 

ᐅᐃᕖᑎᑐᑦ ᐱᔨᑦᑎᕋᖅᑕᐅᓂᕐᒧᑦ ᐅᖄᓚᐅᑎᖓᓂᒃ ᓯᑏᕝᕙᒥ 
ᒫᑦᓯᒧᑦ.

14-ᖑᔪᑦ ᑎᑎᕋᖅᓯᒪᔪᑦ ᓄᓇᕗᑦ ᐅᐃᕖᑦ 
ᐱᕙᓪᓕᐊᔪᖓᓃᓚᐅᖅᑐᑦ.

ᐱᓇᓱᐊᖅᑕᐅᔪᖅ 3 
ᐃᑲᔪᖅᑐᖅᑕᐅᓗᓂ ᐱᕙᓪᓕᐊᑎᑕᐅᓂᖓ ᒪᑭᒪᔪᓐᓇᑦᑎᐊᕐᓂᖓᓗ 
ᓄᓇᕗᒻᒥ ᐅᐃᕖᑎᑑᓲᑦ 

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑎᖃᕐᓂᐊᓂᕐᒧᑦ /
ᓇᓗᓇᐃᒃᑯᑕᖏᑦ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 

ᓇᓗᓇᐃᒃᑯᑕᖏᑦ

++ ᐃᑲᔪᖅᑐᕐᓗᒋᑦ ᓄᓇᓕᓐᓂ ᑐᙵᕕᓖᑦ 
ᐅᐃᕖᑎᑐᑦ ᐅᖃᐅᓯᖓᓂᒃ 
ᐱᔨᑦᑎᕋᓲᑦ ᓯᕗᓪᓕᐅᔾᔭᐅᔪᓂᑦ 
ᓲᕐᓗᒃ ᐋᓐᓂᐊᖅᑕᐃᓕᒪᓂᕐᒧᑦ, 
ᐃᓕᓐᓂᐊᓕᓵᖅᑐᓕᕆᓂᕐᒧᑦ, 
ᐱᕙᓪᓕᐊᔪᓕᕆᓂᕐᒧᑦ, 
ᑐᓴᐅᒪᖃᑎᒌᒍᑎᓕᕆᓂᕐᒧᑦ, ᐊᒻᒪᓗ 
ᐊᓯᖏᑦ ᓄᓇᓕᓐᓂ ᑐᙵᕕᓖᑦ ᐱᓕᕆᐊᑦ 
ᒪᑭᒪᑎᑦᑎᓇᓱᐊᓲᑦ ᐃᑲᔪᖅᑐᐃᓪᓗᑎᓪᓗ 
ᓄᓇᕗᒻᒥ ᐅᐃᕖᑎᑑᖅᑐᖏᓐᓄᑦ.

uu ᒪᑭᒪᓂᖅᓴᐅᓕᕐᓗᓂ 
ᓄᓇᕗᒻᒥ ᐅᐃᕖᑎᑑᓲᑦ, 
ᐊᐅᓚᑕᐅᓂᖏᑎᒍᑦ ᓄᓇᓕᓐᓂ 
ᑐᙵᕕᓖᑦ ᐱᔨᑦᑎᕋᕐᓂᖏᑦ 
ᐅᐃᕖᑎᑐᑦ.

uu ᐊᒥᓲᓂᖏᑦ ᖃᓄᐃᑦᑑᓂᖏᓪᓗ 
ᐱᔨᑦᑎᕋᕈᑏᑦ ᐅᕝᕙᓘᓐᓃᑦ 
ᐱᓕᕆᐊᑦ ᑮᓇᐅᔭᖃᖅᑎᑕᐅᔪᑦ.

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᑎᓴᒪᐅᔪᖅᑐᑦ ᓄᓇᓕᓐᓂ ᑐᙵᕕᓖᑦ ᐱᓕᕆᐊᑦ 
ᑮᓇᐅᔭᖃᖅᑎᑕᐅᓚᐅᖅᑐᑦ 2013-14-ᖑᑎᓪᓗᒍ ᐅᐃᕖᑎᑐᑦ 
ᐱᔨᑦᑎᕋᕐᓂᖅᓴᐅᖁᔭᐅᓪᓗᑎᑦ ᐊᒻᒪᓗ ᐱᕙᓪᓕᐊᑎᑕᐅᖁᓪᓗᒋ 
ᑦ ᒪᑭᒪᑎᑕᐅᓂᖅᓴᐅᖁᓪᓗᒋᓪᓗ ᓄᓇᕗᒻᒥ ᐅᐃᕖᑎᑑᓲᑦ:

uu ᒪᕐᕉᒃ ᐱᓇᓱᐊᕈᓰᒃ ᖃᓄᐃᓕᐅᕈᓘᔭᖅᑎᑕᐅᔪᑦ ᐋᒡᒌᓯ 12-ᒥ 
ᑎᑭᑦᑐᒍ ᐋᒡᒌᓯ 23-ᒧᑦ 21-ᓄᑦ ᓱᕈᓯᕐᓄᑦ ᐅᐸᑦᑕᐅᓪᓗᓂ 
(ᐅᑭᐅᓖᑦ 5 ᑎᑭᑦᑐᒍ 12); 

uu ᑐᙵᓱᐊᑎᑦᑎᒍᑎᐅᔪᖅ ᐅᐃᕖᑎᑑᓲᑦ ᑎᑭᑦᑐᑦ 
ᓄᓇᕗᒻᒧ ᓴᖅᑭᖅᑎᑕᐅᓚᐅᖅᑐᖅ.  ᐊᔪᙱᑦᑐᓂᑦ 
ᐃᖅᑲᓇᐃᔭᖅᑎᑖᕋᓱᐊᕈᑕᐅᔪᖅ ᓄᓇᕗᒻᒧᑦ ᐊᒻᒪᓗ 
ᓄᓇᓕᒻᒥᐅᑕᐅᖃᑕᐅᑎᑦᑎᒍᑕᐅᒐᓱᐊᖅᑐᓂᓗ;

uu ᓄᓇᕗᑦ ᐅᐃᕖᑦ ᐱᕙᓪᓕᐊᔪᖓ ᑖᓐᓇᑑᓪᓗᓂ ᓄᓇᕗᒻᒥ 
ᐅᐃᕖᑎᑐᑦ ᐱᕙᓪᓕᐊᔪᑦ, ᓴᖅᑮᑎᑦᑎᖃᑦᑕᓕᖅᑐᖅ 
ᐃᓛᒃᑰᖓᓪᓗᓂ (ᓄᓇᑦᓯᐊᕐᒦᖃᑦᑕᕈᓐᓃᖅᑐᑦ) ᒪᕐᕉᒃ 
ᐱᓇᓱᐊᕈᓰᒃ ᐊᓂᒍᕋᐃᒻᒪᑎᒃ ᓴᖅᑭᖅᑎᑕᐅᓲᖅ.  
ᐊᒥᓱᕈᕆᐸᖅᑎᑦᑎᓯᒪᓕᖅᑐᑦ ᒪᕐᕉᖕᓂᒃ 
ᒪᑉᐱᒐᑐᐃᓐᓇᑯᓘᕙᓚᐅᖅᓯᒪᓪᓗᑎᒃ ᑎᓴᒪᓄᑦ 
ᐱᖓᓲᔪᖅᑐᓄᓪᓗ ᐊᒥᓲᓂᖏᑦ ᒪᑉᐱᒐᖃᖃᑦᑕᓕᖅᑐᓂ;

uu ᓄᑖᕐᒥᒃ ᐋᖅᑮᔪᖃᓚᐅᕐᒥᔪᖅ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᐱᓕᕆᔩᑦ ᓄᓇᕗᒻᒥ ᐅᐃᕖᑎᑑᓲᕐᓂᑦ 
ᐃᖅᑲᓇᐃᔮᖅᑖᖅᑎᑦᑎᒍᑕᐅᓇᓱᐊᖅᑐᓂ 
ᐋᓐᓂᐊᓯᐅᖅᑎᓂᑦ ᓄᓇᕗᒻᒧᑦ ᓅᓪᓗᑎᑦ.  ᑖᓐᓇ 
ᐱᓕᕆᐊᖅ ᐃᑲᔪᖅᑐᖅᑕᐅᓚᐅᖅᑐᖅ ᐊᔾᔨᒌᙱᑦᑐᓂᑦ 
ᐱᓕᕆᖃᑎᒌᑦᑐᓄᑦ ᑲᓇᑕᒥ ᓯᓚᑦᑐᓴᕐᕕᕐᔪᐊᑦ, 

ᐊᒻᒪᓗᑦᑕᐅᖅ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᓄᓇᕗᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ;

uu ᐊᑎᖅᑕᓛᑦ ᐸᐃᕆᕕᖓ ᐋᖅᑮᓚᐅᖅᑐᑦ 
ᐊᔾᔨᒌᙱᑦᑐᓂᑦ ᖃᓄᐃᓕᐅᕈᑎᒃᓴᓂᑦ 
ᐱᐅᓯᕚᓪᓕᖅᑎᑕᐅᖁᓪᓗᒋᑦ ᐃᖅᑲᓇᐃᔭᖅᑎᖏᓐᓂᑦ ᐊᒻᒪᓗ 
ᐃᑲᔪᖅᑐᖅᑕᐅᒃᑲᓐᓂᖁᓪᓗᒋᑦ ᐃᓕᓐᓂᐊᖅᑎᑖᒃᑲᓂᕐᓂᖏᑦ 
ᐃᖅᑲᓇᐃᔭᕐᓕᕐᓗᑎᑦ;

uu CFRT 107,3 ᓈᓚᐅᑎᖃᕐᕕᖓ, ᓄᓇᕗᒻᒥ ᐅᐃᕖᑎᑐᑦ 
ᓈᓚᐅᑎᖃᕐᕕᑐᐊᖅ, ᐃᓕᒻᒪᒃᓴᐃᓚᐅᖅᑐᖅ 13-ᓄᑦ 
ᐊᑭᓕᖅᓱᖅᑕᐅᙱᑦᑐᓄᑦ ᐱᓕᕆᔨᓄᑦ;

uu ᐅᐃᕖᒃᑯᑦ ᐃᓕᓐᓂᐊᕐᕕᖓᑕ ᐅᖃᓕᒫᒐᖃᕐᕕᖓ 
ᒪᑐᐃᖅᓯᓚᐅᕐᒥᔪᖅ ᐅᐸᑦᑕᐅᔪᓐᓇᓯᓪᓗᓂ ᓄᓇᓕᒻᒥᐅᓄᑦ 
ᐱᓇᓱᐊᕈᓯᑉ ᓄᙳᖏᓐᓂ ᐊᒻᒪᓗ ᐊᔾᔨᒌᙱᑦᑐᓂᑦ 
ᐅᖃᓕᒫᒐᖁᑎᖃᕈᓘᔭᖅᑐᑎᑦ (ᐅᖃᓕᒫᒐᑦ, ᐅᖃᓕᒫᒐᕋᓛᑦ 
ᐊᒻᒪᓗ ᑕᕐᕆᔮᒃᓴᑦ ᑐᓵᒐᒃᓴᓪᓗ ᐃᓐᓇᕐᓄᑦ ᑐᕌᖓᔪᓂᑦ).  
ᐊᒻᒪᓗᒃᑲᓐᓂᖅ, 9-ᖑᔪᑦ ᐃᓚᒌᓄᑦ ᐃᓕᖅᑯᓯᖏᑦ 
ᐊᑐᖅᑕᐅᓪᓗᑎᑦ ᖃᓄᐃᓕᐅᕈᓘᔭᖅᑎᑕᐅᓚᐅᕐᒥᔪᑦ 
ᐱᓇᓱᐊᕈᓯᑉ ᓄᙳᖏᓐᓂ ᐊᒻᒪᓗ 272-ᓄᑦ ᐃᓄᓐᓄᑦ 
ᐅᐸᑦᑕᐅᓚᐅᖅᑐᓂ; ᐊᒻᒪᓗ,

uu ᐱᖓᓱᑦ ᓱᕈᓰᑦ ᐅᖃᓕᒫᒐᖏᑦ ᐃᓄᐃᑦ ᐃᓕᖅᑯᓯᖏᓐᓂᑦ 
ᑐᑭᓕᐅᖅᑕᐅᓚᐅᕐᒥᔪᑦ ᖃᓪᓗᓈᑎᑑᖓᓪᓗᑎᑦ 
ᐅᐃᕖᑎᑑᓕᖅᓱᖅᑕᐅᓪᓗᑎᑦ, ᓴᖅᑭᖅᑎᑕᐅᓪᓗᑎᓪᓗ 
ᑎᑎᕋᖅᑕᐅᓪᓗᑎᑦ ᑐᓂᐅᖅᑲᖅᑕᐅᓪᓗᑎᓪᓗ ᐅᐃᕖᑎᑑᓲᓄᑦ. 

2013-14 ᐃᓕᖅᑯᓯᕐᒨᖓᔪᑦ ᐊᒻᒪᓗ  
ᑕᑯᕋᕐᓈᑎᑦᑎᔩᑦ ᐅᐃᕖᑎᑑᖅᑐᑎᑦ
ᑲᓇᑕᒥ ᒐᕙᒪᑯᑦ ᑮᓇᐅᔭᖃᖅᑎᑎᒃᑲᓐᓂᓚᐅᖅᓯᒪᔪᑦ 
2013-14-ᖑᑎᓪᓗᒍ ᐃᑲᔪᖅᑐᖅᑕᐅᖁᓪᓗᒋᑦ 
ᐱᐅᓯᕚᓪᓕᖅᑎᑕᐅᖁᓪᓗᒋᓪᓗ ᐃᓕᖅᑯᓯᕐᒨᖓᔪᑦ, 
ᑕᑯᕋᕐᓈᑎᑦᑎᓂᖏᑦ ᓴᓇᓯᐊᕈᓯᖏᑦ ᐊᒻᒪᓗ ᐱᖅᑯᓯᓕᕆᓂᕐᒧᑦ 
ᖃᓄᐃᓕᐅᕈᑕᐅᓲᖑᓂᖏᑦ ᐅᐃᕖᑎᑑᓲᑦ ᓄᓇᕗᒻᒥ 
ᐊᒻᒪᓗ ᓇᓪᓕᐅᓂᖅᓯᐅᕈᑕᐅᓗᓂ ᐱᐅᔪᒻᒪᕆᐅᓂᖓ 
ᐊᔾᔨᒌᙱᑐᒡᒍᑕᐅᓂᖏᓪᓗ ᐃᓕᖅᑯᓯᕐᒨᖓᔪᑦ, 
ᑕᑯᕋᕐᓈᑎᑦᑎᔨᒃᑯᑦ ᐊᒻᒪᓗ ᐱᖅᑯᓯᖏᓐᓄᑦ 
ᑕᑯᒃᓴᐅᑎᑦᑎᒍᓯᖏᑦ ᐅᐃᕖᑎᑑᓲᑦ ᓄᓇᕗᒻᒥ.  ᑮᓇᐅᔭᑦ 
ᐊᑐᐃᓐᓇᐅᒪᑎᑕᐅᓚᐅᖅᑐᑦ ᐊᑕᐅᓯᕐᒧᑦ ᐊᕐᕌᒍᒧᑦ ᑲᓇᑕ−
ᓄᓇᕗᑦ ᐊᖏᕈᑎᖓᒍᑦ ᐃᓕᖅᑯᓯᕐᒧᑦ, ᑕᑯᕋᕐᓈᖅᑎᑦᑎᔨᖏᓐᓄᑦ 
ᐱᖅᑯᓯᖏᓐᓄᓪᓗ ᖃᓄᐃᓕᐅᕈᑎᖃᕐᓂᕐᒧᑦ 
ᑕᑯᒃᓴᐅᑎᑦᑎᓂᖏᓪᓗ ᐅᐃᕖᑎᑑᓲᑦ ᓄᓇᕗᒻᒥ 2013-14.  

ᖃᓄᐃᓕᐅᕈᑕᐅᓗᐊᓚᐅᖅᑐᑦ ᐃᖅᑲᓇᐃᔭᖃᑎᒋᔭᐅᓪᓗᑎᑦ 
ᓄᓇᓕᓐᓂ ᐱᓕᕆᖃᑎᒋᔭᐅᓲᑦ; ᓄᓇᓕᓐᓂ ᑐᙵᕕᓖᑦ 
ᑐᒃᓯᕋᐅᑎᓕᐅᖅᑐᑎᑦ ᓴᓇᙳᐊᖅᑐᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ; ᓇᓗᓇᐃᖅᓯᓪᓗᑎᑦ ᐊᒻᒪᓗ 
ᐃᑲᔪᖅᑐᐃᓪᓗᑎᑦ ᖃᓄᖅᑑᕈᑕᐅᔪᓂᑦ ᐱᓕᕆᐊᕐᓂᑦ 
ᐃᑲᔪᕐᓂᖃᕋᔭᖅᑐᑦ ᐃᓚᐅᖃᑕᐅᔪᖃᖃᑦᑕᕋᓗᐊᕐᒪᖔᖅ 
ᐊᒻᒪᓗ ᓴᓇᙳᐊᖅᑐᓕᕆᓂᕐᒧᑦ ᑕᑯᕋᕐᓈᑎᑦᑎᓂᕐᒧᑦ 
ᐱᕙᓪᓕᐊᒍᑎᖃᖅᑐᓄᑦ ᓄᓇᓕᒻᒥᐅᑦ; ᐊᒻᒪᓗ 
ᖃᐅᔨᓴᖅᑕᐅᓗᓂ ᐱᕚᓪᓕᕈᑎᒥᓂᖏᑦ ᐱᓕᕆᐊᕐᒥ 
ᓴᖅᑭᖅᑐᑦ ᐊᒻᒪᓗ ᖃᐅᔨᓴᖅᑕᐅᓗᑎᑦ ᐃᓚᐅᖃᑕᐅᔪᑦ 
ᖁᔭᓕᓂᖏᑦ ᓴᓇᙳᐊᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 
ᐱᓕᕆᐊᖃᖅᑎᑕᐅᓂᖏᑦ.  ᐱᖓᓱᑦ ᓄᓇᓕᓐᓂ ᑐᙵᕕᓖᑦ 
ᐱᓕᕆᐊᑦ ᑮᓇᐅᔭᖃᖅᑎᑕᐅᓚᐅᖅᑐᑦ ᑖᒃᑯᑎᒎᓇ 
ᐱᓕᕆᐊᖅᑎᒍᑦ 2013-14-ᖑᑎᓪᓗᒍ.

ᐸᕐᓇᑕᐅᓯᒪᔪᑦ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ /
ᓇᓗᓇᐃᒃᑯᑕᖏᑦ 

ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ 
ᓇᓗᓇᐃᒃᑯᑕᖏᑦ

++ ᐊᒥᓲᓂᖅᓴᑦ ᐃᓄᐃᑦ 
ᐱᖃᑕᐅᖃᑦᑕᓕᕐᓗᑎᑦ 
ᐃᓅᖃᑎᒌᑦᑐᓂᑦ ᓄᓇᕗᒻᒥ 

++ ᐱᕙᓪᓕᐊᒍᑎᒋᔭᐅᓗᓂ ᐃᓕᖅᑯᓯᑉ 
ᒪᑭᒪᓂᖓ ᐋᖅᑭᒃᑕᐅᓗᓂ ᐱᐅᔪᒥᒃ 
ᐃᓕᖅᑯᓯᓕᕆᓂᕐᒧᑦ ᐱᓕᕆᐊᖅ

uu 10%−ᖑᔪᑦ ᐅᐃᕖᑎᑑᓲᑦ 
ᐃᒪᐅᖃᑕᐅᖃᑦᑕᕐᓗᑎᑦ 
ᐊᔾᔨᒌᙱᑐᒡᒍᑕᐅᓗᑎᑦ ᐅᑭᐅᖏᑦ

uu 3 ᑎᑭᓪᓗᒍ 5 ᐱᓕᕆᐊᑦ 
ᑮᓇᐅᔭᖃᖅᑎᑕᐅᔪᑦ 

uu ᐊᒥᓲᓂᖏᑦ ᐃᓚᐅᖃᑕᐅᔪᑦ ᐊᒻᒪᓗ 
ᐊᑭᓕᖅᓱᖅᑕᐅᒐᑎᑦ ᐱᓕᕆᔪᑦ;

uu ᐊᒥᓲᓂᖏᑦ ᐱᓕᕆᐊᑦ 
ᑮᓇᐅᔭᖃᖅᑎᑕᐅᔪᑦ 
ᐊᒻᒪᓗ ᖃᓄᐃᓕᐅᕈᑕᒥᓃᑦ 
ᐱᔭᕇᖅᑕᐅᓯᒪᓂᖏᑦ

uu ᐅᐃᕖᑎᑑᓲᖑᔪᑦ 
ᖁᔭᒋᔭᖃᓕᕐᓂᖏᑦ 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᐱᖓᓱᑦ ᓄᓇᓕᓐᓂ ᑐᙵᕕᓖᑦ ᐱᓕᕆᐊᑦ 
ᑮᓇᐅᔭᖃᖅᑎᑕᐅᓚᐅᖅᓯᒪᔪᑦ 2013 – 2014 ᐃᓕᖅᑯᓯᖅ 
ᐱᕙᓪᓕᐊᑎᑕᐅᓂᖓᓄᑦ ᑮᓇᐅᔭᖃᕐᕕᖓᒍᑦ:

uu ᐱᓕᕆᐊᖅ ᓄᓇᓕᒻᒥᐅᓂᒃ ᐃᓐᓇᕐᓂᒃ ᑕᑯᕋᕐᓈᑎᑦᑎᓂᖅ 
ᐅᐃᕖᑎᑐᑦ ᑕᑯᕋᕐᓈᑎᑦᑎᓚᐅᖅᑐᑦ ᐅᐃᕖᑎᑑᓲᕐᓄᑦ 
ᑖᒃᑯᓄᖓ ᑕᑯᕋᕐᓈᑎᑦᑎᔩᑦ ᐅᐃᕖᑦ ᐅᐃᕖᑎᑑᓲᕐᓄᑦ 
ᐋᖅᑭᓱᖅᑕᐅᓚᐅᖅᑐᖅ (ᐃᒪᓐᓇᐸᓗᒃ 20−
ᐅᔪᑦ ᐊᑭᓕᖅᓱᖅᑕᐅᒐᑎᑦ ᐱᓕᕆᐊᖃᓚᐅᖅᑐᑦ 
ᑕᑯᕋᕐᓈᑎᑦᑎᔨᐅᓪᓗᑎᑦ ᐊᒻᒪᓗ ᐃᖅᑲᓇᐃᔮᖃᖅᑐᑎᑦ 
ᑕᑯᕋᕐᓈᕐᕕᒻᒥ ᐊᒥᓱᓄᑦ ᑕᖅᑭᓄᑦ ᐅᐸᓗᖓᐃᔭᖅᑐᑎᑦ).  
ᐃᒪᓐᓇᐸᓗᒃ 200−ᖑᔪᑦ ᑕᑯᕋᕐᓈᓚᐅᖅᑐᑦ ᑎᓴᒪᓂᑦ 
ᑕᑯᕋᕐᓈᑎᑦᑎᔪᖃᖅᓪᓗᒍ.  ᖃᐅᔨᓵᖃᓚᐅᖅᑐᑦ ᐱᔭᕇᕋᒥ 
19−ᖑᔪᑦ ᑭᐅᔪᒥᐅᓪᓗᑎᑦ.  ᐅᖃᐅᓯᒃᓴᕆᓚᐅᖅᑕᖏᑦ 
ᐱᐅᔪᒻᒪᕆᐅᓚᐅᖅᑐᑦ ᐊᒻᒪᓗ ᑕᒪᐃᓐᓂ ᖁᔭᒋᔭᖃᖅᑐᑎᑦ 
ᐅᐃᕖᑎᑑᓲᕐᒥᒃ ᑕᑯᕋᕐᓈᑎᑦᑎᔪᖃᕋᒥ ᓄᓇᕗᒻᒥ.

uu ᓴᓇᙳᐊᕐᓂᕐᒧᑦ ᐃᓕᖅᑯᓯᕐᒧᓪᓗ ᓄᓇᓕᐅᔪᒧᑦ ᐱᓕᕆᐊᖅ, 
ᑲᒪᒋᔭᐅᓪᓗᓂ ᓄᓇᕗᑦ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᑕᑯᕋᕐᓈᑎᑦᑎᓚᐅᕐᒥᔪᑦ ᐱᖓᓱᐊᖅᑎᖅ 
ᓱᕈᓰᑦ ᑕᑯᕋᕐᓈᖅᑕᐅᓂᖏᓐᓂᑦ.  ᑕᑯᕋᕐᓈᑎᑦᑎᓂᖏᑦ 
ᒪᒃᑯᑦᑐᓂᑦ ᐃᓐᓇᑐᖃᕐᓂᓗ ᑕᑯᑎᑦᑎᔪᓐᓇᓚᐅᖅᑐᑦ 
ᐊᔾᔨᒌᙱᑦᑐᓂᑦ ᑕᑯᕋᕐᓈᑎᑦᑎᒍᓯᕐᓂᑦ.  ᐱᔾᔪᑎᒋᓚᐅᖅᑕᖓ 
ᑕᒪᔅᓱᒪᑉ ᐱᓕᕆᐊᑉ ᑕᑯᕋᕐᓈᖅᑕᐅᔪᓐᓇᖅᑐᓂᑦ 
ᓴᓇᙳᐊᖅᑐᓕᕆᓂᕐᒧᓪᓗ ᐱᓕᕆᐊᖃᕆᐊᖁᓪᓗᒋᑦ 
ᐅᐃᕖᑦ ᒪᒃᑯᒃᑐᖏᑦ.  ᑕᒪᐃᓐᓂ 260-ᐅᔪᑦ ᐃᓄᐃᑦ 
ᑕᑯᕋᕐᓈᕆᐊᖅᑐᓚᐅᖅᑐᑦ ᐱᖓᓱᐊᖅᑎᖅ.  ᐊᒥᓱᑦ 
ᐱᐅᔪᓂᑦ ᐅᖃᐅᓯᒃᓴᖃᖅᐸᓚᐅᖅᑐᑦ; ᐃᓚᐅᖃᑕᐅᔪᑦ 
ᐊᓕᐊᓇᐃᒍᓱᓚᐅᖅᑐᖅ ᐊᔾᔨᒌᙱᓐᓂᖏᓐᓂᑦ 
ᑕᑯᕋᕐᓈᖅᑕᐅᔪᑦ, ᐊᒻᒪᓗᑦᑕᐅᖅ ᐃᓅᖃᑎᖃᕈᓐᓇᖅᑐᑎᑦ 
ᐅᖃᖃᑎᖃᕈᓐᓇᖅᑐᑎᓪᓗ ᑕᑯᕋᕐᓈᑎᑦᑎᕙᑦᑐᓂᑦ 
ᒪᒃᑯᒃᑐᓂᓪᓗ. 

uu Les Rendez-vous de la Francophonie 2014 
ᐱᓕᕆᐊᕆᔭᐅᓚᐅᖅᑐᖅ ᓄᓇᕗᒻᒥ ᐅᐃᕖᒃᑯᑦ 
ᑲᑐᔾᔨᖃᑎᒌᖏᓐᓄᑦ.  ᐊᑕᐅᓯᐊᖅᑐᑎᑦ 
ᑕᑯᕋᕐᓈᑎᑦᑎᓚᐅᖅᑐᑦ ᐊᒻᒪᓗᑦᑕᐅᖅ 
ᖃᓄᐃᓕᐅᕈᓘᔭᖅᑎᑎᓪᓗᑎᑦ ᐊᔾᔨᒌᙱᑦᑐᓂᑦ 
ᐅᑭᐅᓕᖕᓂᑦ ᐅᐃᕖᑎᑑᓲᕐᓂᑦ.  ᑖᒃᑯᐊ ᐱᖃᓯᐅᔾᔨᓚᐅᖅᑐᑦ 
ᐆᑦᑐᕋᐅᔭᙳᐊᖅᑐᑦ, ᐊᔾᔨᓕᐅᕆᔪᑦ, ᑕᕐᕆᔮᒃᓴᓕᐅᖅᑐᑦ 
ᓅᑎᑦᑎᖃᑦᑕᖅᑐᑎᑦ, ᐊᒻᒪᓗ ᐱᖓᓱᐊᖅᑎᖅ 
ᐃᓕᓐᓂᐊᑎᑦᑎᓯᓐᓈᑦ ᐱᓕᕆᐊᖃᖅᑎᑎᓪᓗᑎᑦ 
(ᐊᔾᔨᓕᐅᕆᓂᖅ, ᐱᒻᒪᕆᐅᓂᖏᑦ ᕿᒻᒦᑦ 
ᐃᓄᐃᑦ ᐃᓕᖅᑯᓯᖏᓐᓂᑦ, ᐊᒻᒪᓗ ᖃᓄᖅ 
ᐱᔭᕇᖅᓯᔪᖃᕈᓐᓇᕐᒪᖔᖅ ᐱᓕᕆᐊᕐᒥᒃ).  ᑕᒪᐃᓐᓂ 240 
ᑕᒪᐃᓐᓂ ᐊᒥᓲᓂᖏᑦ ᐃᓄᐃᑦ ᐃᓚᐅᖃᑕᐅᓚᐅᖅᑐᑦ 
ᖃᓄᐃᓕᐅᕈᓘᔭᖅᑎᑕᐅᓪᓗᑎᑦ ᐊᒻᒪᓗ ᑕᓪᓕᒪᑦ 
ᓄᓇᓕᒻᒥᐅᑦ ᐊᑭᓕᖅᓱᖅᑕᐅᒐᑎᑦ ᐱᓕᕆᐊᖃᖃᑕᐅᓚᐅᖅᑐᑦ 
ᐋᖅᑭᒃᓱᐃᓪᓗᑎᑦ ᑕᒪᒃᑯᓂᖓ ᖃᓄᐃᓕᐅᕈᓘᔭᖅᑐᓂᑦ. 

ᑎᑭᑕᐅᓇᓱᐊᖅᑐᑦ
uu ᐱᖓᓱᑦ ᑮᓇᐅᔭᖃᖅᑎᑕᐅᓪᓗᑎᑦ ᐱᓕᕆᐊᑦ 
ᐊᑦᑐᐃᓂᖃᓚᐅᖅᑐᑦ 720-ᓂᑦ ᐃᓄᖕᓂᒃ 
(ᐅᐃᕖᑎᑑᓲᑦ ᐅᐃᕖᑎᑑᓲᓂᓪᓗ ᐱᐅᒃᓴᖅᑐᑦ).  435-

ᖑᔪᑦ ᐅᐃᕖᑎᑑᓲᖑᒻᒪᑕ ᓄᓇᕗᒻᒥ, ᐃᑲᔪᖅᑐᐃᓂᖅ 
ᐃᓕᖅᑯᓯᕐᒥᒃ ᐊᒻᒪᓗ ᑕᑯᕋᕐᓈᑎᑦᑎᓂᕐᒧᑦ ᐱᓕᕆᐊᖅ 
2013-14 ᑎᑭᓐᓇᓱᐊᖅᑕᒥᓂᕐᒥᓂᒃ ᑎᑭᑦᑎᓚᐅᖅᑐᑦ 
ᐅᖓᑕᐅᔨᓪᓗᑎᓪᓗ

ᓴᖅᑭᕐᓂᖏᑦ
uu ᓂᕆᐅᒋᔭᐅᓚᐅᖅᑐᑦ ᓴᖅᑭᕐᓂᐊᕋᓱᒋᔭᑦ 
ᑎᑭᑕᐅᓚᐅᖅᑐᖅ.  ᓱᖅᑯᐃᓇᑦᑎᐊᖅᑐᖅ ᑕᒪᓐᓇ ᐱᓕᕆᐊᑉ 
ᑲᔪᓯᓂᖃᑦᑎᐊᕐᓂᖓᓂᒃ ᓄᑖᕐᒥᒃ ᐅᐃᕖᑦ ᑲᑐᔾᔨᖃᑎᒌᖑᔪᖅ, 
ᑕᑯᕋᕐᓈᑎᑦᑎᔩᑦ ᐅᐃᕖᑦ, ᐱᕕᖃᖅᑎᑦᑎᓇᓱᐊᖅᑐᑎᑦ 
ᐅᐃᕖᑎᑑᓲᕐᓂᑦ ᐃᓚᐅᖃᑕᐅᖃᑦᑕᕐᓗᑎᑦ 
ᖁᔭᒋᔭᖃᕐᓗᑎᓪᓗ ᑕᑯᕋᕐᓈᖅᑎᑦᑎᓂᕐᒥᒃ 
ᐅᐃᕖᑎᑐᑦ ᓄᓇᕗᒻᒥ.  ᐃᑲᔪᖅᑐᖅᑕᐅᓂᖏᑦ 
ᐃᓕᖅᑯᓰᑦ ᑕᑯᕋᕐᓈᑎᑦᑎᓂᕐᒧᑦ ᐱᓕᕆᐊᖅ 2013-14 
ᑲᔪᓯᓂᖃᑦᑎᐊᕈᓐᓇᓚᐅᖅᑐᖅ ᐊᑭᓕᖅᓱᖅᑕᐅᙱᑦᑐᓂᑦ 
ᐱᓕᕆᔨᓂᑦ, ᐃᓚᐅᖃᑕᐅᑎᑦᑎᒍᓐᓇᓂᖅᓴᐅᓕᖅᑎᑎᓪᓗᓂ 
ᓄᓇᓕᒻᒥ ᐃᓅᓯᕐᒥᒃ ᓄᓇᕗᒻᒥ.  ᐊᒻᒪᓗᒃᑲᓐᓂᖅ, 
ᐱᓕᕆᐊᕆᔭᐅᓗᐊᓚᐅᕋᓗᐊᖅᑎᓪᓗᒍ ᐅᐃᕖᑉ ᐅᖃᐅᓯᖓ 
ᐃᓕᖅᑯᓯᖓᓗ, ᑕᒪᐃᓐᓂ ᖃᓄᐃᓕᐅᕈᑕᐅᔪᑦ ᑭᒃᑯᓕᒫᓄᑦ 
ᑕᑯᕋᕐᓈᖅᑕᐅᔪᓐᓇᓚᐅᖅᑐᑦ ᐊᓯᖏᓐᓂᒃ ᐃᓕᓴᕆᔭᐅᓯᒪᔪᓂᑦ 
ᐅᖃᐅᓯᓕᐅᒐᓗᐊᕐᓂᑦ.  ᑕᐃᒪᐃᓐᓂᖓᓄᑦ, 
ᓴᖅᑭᕐᓂᐊᕋᓱᒋᔭᑦ ᑎᑭᑕᐅᒐᓗᐊᖅᑎᓪᓗᒋᑦ, ᑖᓐᓇ ᐱᓕᕆᐊᖅ 
ᐃᑲᔪᕐᓂᖃᓚᐅᖅᑐᖅ ᐱᐅᓯᕚᓪᓕᖅᑎᑕᐅᓪᓗᓂ ᓄᓇᕗᒻᒥ 
ᑕᑯᕋᕐᓈᑎᑦᑎᔨᒃᑯᖏᓐᓂᑦ ᑕᒪᐃᓐᓂᑦ. 

ᑐᑭᓕᐅᕆᓂᕐᒧᑦ 
ᐱᔨᑦᑎᕋᖅᑎᖏᑦ

4

ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᖁᑎᖏᑦ 
ᓴᖅᑮᑎᑦᑎᔭᕆᐊᓖᑦ ᑎᑎᖅᑲᓂᑦ 
ᑭᒃᑯᑐᐃᓐᓇᕐᓄᑦ ᐅᖃᓕᒫᖅᑕᐅᓂᐊᖅᑐᓂᑦ 
ᒪᓕᓪᓗᑎᑦ ᓄᓇᕗᒻᒥ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓᓂᒃ ᐊᒻᒪᓗ ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓂᖏᓄᑦ ᐱᖁᔭᕐᒥᒃ.  
ᑐᑭᓕᐅᕆᔨᒃᑯᑦ ᐃᓕᖅᑯᓯᓕᕆᔨᒃᑯᓐᓂᑦ 
ᑐᑭᓕᐅᕆᔨᒃᑯᑦ ᐃᓕᖅᑯᓯᓕᕆᔨᒃᑯᓐᓂᑦ 
ᑐᑭᓕᐅᕆᑎᑦᑎᓲᑦ ᐱᔨᑦᑎᕋᖅᑐᑎᑦ 
ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᐅᐃᕖᑎᑐᑦ 
ᐊᒻᒪᓗ ᖃᓪᓗᓈᑎᑐᑦ ᓄᓇᕗᑦ 
ᒐᕙᒪᖏᑕ ᐱᓕᕆᕝᕕᖏᓐᓄᑦ ᐊᒻᒪᓗ 
ᐊᖏᖅᑕᐅᓯᒪᔪᓄᑦ ᑭᒃᑯᑐᐃᓐᓇᕐᓂᑦ 
ᐱᔨᑦᑎᕋᖅᑎᐅᔪᑦ ᑎᒥᖁᑎᖏᓐᓄᑦ. 

2013-14−ᖑᑎᓪᓗᒍ ᑐᑭᓕᐅᕆᔨᒃᑯᑦ ᐱᔭᕇᖅᓯᓚᐅᖅᑐᑦ 
3368−ᓂᑦ ᑐᒃᓯᕋᐅᑎᓂᑦ 18-ᓄᑦ ᐱᔨᑦᑎᕋᖅᑕᐅᔪᓄᑦ 
ᐱᓕᕆᕝᕕᓄᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ 
ᑎᒥᖁᑎᖏᓐᓄᑦ, ᑕᒪᐃᓐᓂ 4,315,807 ᐅᖃᐅᓰᑦ 
ᑐᑭᓕᐅᖅᑕᐅᓚᐅᖅᑐᑦ ᑕᒪᐃᓐᓂ ᐅᖃᐅᓯᕐᓂᑦ.  
ᑐᑭᓕᐅᕆᓪᓗᑎᑦ, ᐱᑦᑎᐊᕐᔫᒥᓕᖅᑎᑦᑎᓪᓗᑎᑦ, 
ᐋᖅᑭᒋᐊᖅᓯᓪᓗᑎᑦ, ᑕᒻᒪᖅᓯᒪᔪᕐᓂᐊᖅᑐᑎᑦ, 
ᓄᑖᕈᕆᐊᖅᑎᑎᓪᓗᑎᑦ, ᐊᒻᒪᓗ ᑕᐃᒎᓯᓕᐅᖅᑐᑎᑦ.  ᐃᓚᖏᑦ 
ᑐᒃᓯᕋᐅᑏᑦ ᓯᓚᑖᓂ ᐱᔭᒥᓃᑦ ᓄᑖᑦ ᑐᑭᓕᐅᖅᑕᐅᖁᔭᐅᔪᑦ 
ᖃᕋᓴᐅᔭᖁᑎᑎᒍᑦ, ᑭᓯᐊᓂᓕ ᐱᓇᓱᐊᖏᓐᓇᖅᑐᒍᑦ 
ᖃᐅᔨᒪᓇᑦᑎᐊᖁᓪᓗᒍ ᑕᒪᐃᓐᓂ ᐱᓕᕆᕝᕖᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᖁᑎᖏᑦ ᑐᓂᓯᖁᓪᓗᒋᑦ 
ᑐᒃᓯᕋᐅᑎᒥᓂᑦ ᑐᖅᑯᐃᕕᑎᒍᑦ ᓯᕗᓂᒃᓴᑎᓐᓂ.

ᑐᑭᓕᐅᕆᔨᒃᑯᑦ ᑲᒪᓚᐅᖅᑐᑦ 1,987,539 ᐃᓄᒃᑎᑐᑦ, 887,170 

ᐃᓄᐃᓐᓇᖅᑐᓐ ᐊᒻᒪᓗ 1,441,098 ᐅᐃᕖᑎᑐᑦ.  ᐊᒥᓲᓛᖑᔪᑦ 
ᐅᖃᐅᓰᑦ ᑲᒪᒋᔭᒥᓃᑦ ᑮᓇᐅᔭᓕᕆᔨᒃᑯᓐᓄᑦ, ᑭᖑᓂᐊᓂᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪᓗ 
ᐊᐅᓚᑦᑎᔨᒃᑯᑦ.  ᑐᑭᓕᐅᕆᖁᔨᓗᐊᙳᐊᓲᑦ ᒪᓕᒐᓕᐅᖅᑏᑦ 
ᐃᒃᓯᕚᓕᖅᑎᓪᓗᒋᑦ.

ᑎᑎᕋᖅᓯᒪᔪᑦ ᑐᑭᓕᐅᖅᑕᐅᓯᒪᔪᑦ ᑎᑎᖅᑲᑦ, ᑐᓴᕋᒃᓴᑦ 
ᐱᕙᓪᓕᐊᔪᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑐᓴᕋᒃᓴᑦ, 
ᐅᓂᒃᑳᑦ ᐊᒻᒪᓗ ᐊᓯᖏᑦ ᑐᑭᓯᒋᐊᕈᑏᑦ ᒐᕙᒪᒃᑯᑦ 
ᐱᓕᕆᐊᖏᓐᓄᑦ.  ᐊᐅᓚᑦᑎᔨᒃᑯᑦ ᑐᑭᓕᐅᕆᖁᔨᓚᐅᕐᒥᔪᑦ 
ᐱᓕᕆᕝᕕᑉ ᐸᕐᓇᐅᑎᖏᓐᓂᑦ ᐃᓄᒃᑎᑑᓕᖅᓱᐃᖁᔨᓪᓗᑎᑦ.  
ᐃᖅᑲᓇᐃᔮᕆᕙᓚᐅᖅᑕᖏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 
ᑮᓇᐅᔭᓕᕆᔨᒃᑯᓐᓅᖅᑕᐅᒻᒪᑕ, ᑕᒪᐃᓐᓂ ᐃᖅᑲᓇᐃᔮᒃᓴᑦ 
ᓴᖅᑭᔮᖅᑐᑎᑦ ᐃᓄᒃᑎᑐᑦ ᐅᐃᕖᑎᑐᓪᓗ ᑐᑭᓕᐅᖅᑕᐅᓯᒪᕗᑦ, 
ᐊᒻᒪᓗᑦᑕᐅᖅ ᐃᓄᐃᓐᓇᖅᑐᒧᑦ ᐃᖅᑲᓇᐃᔮᒃᓴᖅ 
ᒪᑐᐃᖓᒐᐃᒻᒪᑦ ᖁᕐᓗᖅᑐᒥ ᐃᖃᓗᒃᑑᑦᓯᐊᕐᒥᓗ.

ᑐᑭᓕᐅᕆᔨᒃᑯᑦ ᑕᒪᐃᓐᓂ 29−ᓂᑦ ᐃᖅᑲᓇᐃᔭᖅᑎᖃᓚᐅᖅᑐᑦ, 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᑐᑭᓕᐅᕆᔨᖃᖅᑐᑎᑦ, 
ᕿᒥᕐᕈᔩᑦ ᐊᒻᒪᓗ ᐃᑲᔪᖅᑐᐃᔩᑦ ᐃᖅᑲᓇᐃᔭᖅᑎᖏᑦ, 
ᐊᒻᒪᓗᑦᑕᐅᖅ ᒪᕐᕉᒃ ᐅᐃᕖᑎᑑᓕᖅᓱᐃᔩᒃ ᐃᖅᑲᓇᐃᔭᖅᑐᑎᑦ 
ᓯᓚᑖᒍᑦ.  ᑕᒪᐃᓐᓂ ᐃᖅᑲᓇᐃᔮᑦ ᖁᕐᓗᖅᑑᕐᒦᓚᐅᖅᑐᑦ, 
ᐃᒡᓗᓕᖕᒥ ᐊᒻᒪᓗ ᐃᖃᓗᖕᓂ.  ᑮᓇᐅᔭᓕᕆᓐᓇᑉ 
ᐃᓱᓕᑦᑎᑎᓪᓗᒍ, 12-ᖑᔪᑦ ᐃᓐᓄᒃᓯᒪᓚᐅᙱᑦᑐᑦ, 

ᐃᒡᓗᒃᓴᓂᑦ ᐅᑕᖅᑭᓪᓗᑎᑦ, ᐊᓪᓚᕝᕕᓂᑦ ᐅᕝᕙᓘᓐᓃᑦ 
ᐋᖅᑭᓱᖅᑕᐅᑦᑎᐊᕈᑎᖏᓐᓂᑦ.  ᑐᑭᓕᐅᕆᔪᓐᓇᙱᒐᐃᒻᒪᑕ 
ᐱᓕᕆᕝᕕᑎᒍᑦ ᐱᔭᒃᓴᖃᓗᐊᕐᓂᖏᑎᒍᑦ ᐊᒥᒐᖅᓯᓪᓗᑎᓪᓗ 
ᐃᖅᑲᓇᐃᔭᖅᑎᓂᑦ, ᑐᑭᓕᐅᕆᔨᒃᑯᑦ ᐊᑐᖃᑦᑕᓚᐅᖅᑐᑦ 
ᑎᑎᖅᑐᖅᓯᒪᔪᓂᑦ ᐊᖏᖅᑕᐅᓯᒪᒌᖅᑐᓂᑦ ᓯᓚᑖᓃᑦᑐᑦ 
ᓂᐅᕕᕐᕕᐅᓲᓂᑦ ᓄᑖᕐᒥᒃ ᓄᓇᕗᑦ ᒐᕙᒪᖏᑕ ᑎᑎᖅᑐᖅᓯᒪᔪᑦ 
ᐊᖏᖃᑎᒋᔭᐅᓯᒪᔪᑦ ᐱᔨᑦᑎᕋᖅᑎᐅᔪᓂᑦ ᑐᑭᓕᐅᕆᔨᓂᑦ, 
ᑕᒻᒪᖅᓯᒪᔪᕐᓂᐊᖅᑕᐅᓪᓗᑎᑦ ᑐᑭᓕᐅᖅᑕᐅᓯᒪᔪᑦ ᐊᒻᒪᓗ 
ᑐᓵᔨᐅᓂᕐᒧᑦ ᓂᐅᕕᖅᐸᑦᑐᑎᑦ ᐱᔨᑦᑎᕋᕈᑎᖏᓐᓂᑦ.

ᒪᐃ 2013-ᖑᑎᓪᓗᒍ, ᑐᑭᓕᐅᕆᔨᒃᑯᑦ 
ᐅᓂᒃᑳᕆᐊᖅᑐᖁᔭᐅᓚᐅᖅᑐᑦ ᑕᐃᒎᓯᕐᓂᑦ ᐊᑐᓲᖏᓐᓂᑦ 
ᐊᐅᓚᑕᐅᑦᑎᐊᖁᓪᓗᒋᑦ ᑐᑭᓕᐅᖅᑕᐅᓯᒪᔪᑦ ᑕᐃᒎᓰᓪᓗ 
ᑕᒪᐃᓐᓂ ᐱᖓᓱᓂᑦ ᐅᖃᐅᓯᕐᓂᑦ ᓄᓇᕗᒻᒥ 12−
ᖓᓂ ᑲᓇᑕᒥ ᒐᕙᒪᒃᑯᑦ ᑲᑎᒪᔨᖏᑦ ᑕᐃᒎᓯᓕᐅᖅᑎᒃᑯᑦ 
ᑲᑎᒪᕕᔾᔪᐊᕐᓂᖏᓐᓄᑦ.

ᑲᑎᒪᕕᔾᔪᐊᓚᐅᖅᑎᓪᓗᒋᑦ, ᐃᓚᖏᑦ ᐃᖅᑲᓇᐃᔭᖅᑏᑦ 
ᑐᑭᓕᐅᕆᔨᒃᑯᓐᓂᑦ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᓐᓂᑦ ᐃᓚᐅᖃᑕᐅᓚᐅᕐᒥᔪᑦ 9-ᖓᓐᓂ 
ᐊᕐᕌᒍᑕᒫᑦ ᑲᑎᒪᓂᖏᑦ ᑲᓇᑕᒥ ᑕᐃᒎᓯᓕᐅᖅᑏᑦ 
ᑲᑎᒪᔨᖏᓐᓄᑦ, ᑭᒡᒐᖅᑐᐃᔨᖃᐅᖅᑐᐃᓐᓇᐅᓪᓗᑎᑦ ᐊᑐᓂ 
ᑲᓇᑕᒥ ᐊᕕᑦᑐᖅᓯᒪᔪᓂᑦ ᐊᒻᒪᓗ ᑲᓇᑕᑉ ᐅᑭᐅᖅᑕᖅᑐᖓᓂ 
ᐊᕕᑦᑐᖅᓯᒪᔪᖁᑎᖏᓐᓂᑦ ᑲᒪᒋᔭᖃᖅᑐᑦ ᑐᑭᓕᐅᕆᓂᕐᒧᑦ 
ᐅᕝᕙᓘᓐᓃᑦ ᑕᐃᒎᓯᓕᕆᓂᕐᒧᑦ.  ᐱᓕᒻᒪᒃᓴᐃᓂᕐᒧᑦ 
ᐃᓕᓐᓂᐊᖅᑎᑦᑎᔪᖃᓚᐅᕐᒥᔪᖅ ᐃᖅᑲᓇᐃᔭᖅᑎᓄᑦ 
ᑕᐃᒎᓯᓕᐅᕐᓂᕐᒧᑦ, ᐃᓄᒻᒧᑦ ᑕᐃᒎᓯᓕᐅᖅᑎᒧᑦ 
ᑲᓇᑕᒥ ᒐᕙᒪᒃᑯᑦ ᑕᐃᒎᓯᓕᐅᖅᑎᒃᑯᖏᓐᓂ ᐊᒻᒪᓗ 
ᐊᔾᔨᒌᓕᖅᓱᐃᔨᒃᑯᖏᓐᓂ. 

ᐅᖃᐅᓰᑦ ᑐᑭᓕᐅᖅᑕᐅᓯᒪᔪᑦ, ᑕᖅᑭᑎᒍᑦ ᐊᒻᒪᓗ ᐅᖃᐅᓯᖏᑦ ᒪᓕᑦᑐᒋᑦ (2013-14)

ᐃᓄᒃᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᑦ ᑕᒪᐃᓐᓂ ᐅᖃᐅᓰᑦ

ᐄᐳᕈᓪ-13 191,135 34,881 113,974 339,990

ᒪᐃ-13 167,971 83,329 135,656 386,956

ᔫᓂ-13 145,929 60,622 80,048 286,599

ᔪᓚᐃ-13 153,949 76,763 107,817 338,529

ᐋᒡᒌᓯ-13 269,452 70,920 144,826 485,198

ᓯᑏᕝᕙ-13 201,136 79,644 164,668 445,448

ᐊᒃᑑᕝᕙ-13 126,517 85,364 115,266 327,147

ᓄᕖᕝᕙ-13 143,797 65,084 113,595 322,476

ᑎᓰᕝᕙ-13 73,979 36,702 87,538 198,219

ᔮᓐᓄᐊᕆ-14 148,573 131,472 140,236 420,281

ᕖᕝᕗᐊᕆ-14 120,632 69,459 103,164 293,255

ᒫᑦᓯ-14 244,469 92,930 134,310 471,709

ᑕᒪᐃᓐᓂ 1,987,539 887,170 1,441,098 4,315,807

ᐅᖃᐅᓰᑦ ᑐᑭᓕᐅᖅᑕᐅᓯᒪᔪᑦ, ᐱᔨᑦᑎᖅᑕᐅᔪᓄᑦ ᐊᒻᒪᓗ  
ᐅᖃᐅᓰᑦ ᒪᓕᑦᑐᒋᑦ (2013-14)

ᐃᓄᒃᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᑦ ᑲᑎᑦᑐᒋᑦ ᑕᒪᐃᓐᓂ 
ᐱᔨᑦᑎᖅᑕᐅᔪᑦ

ᓄᓇᓕᖕᓄᑦ ᒐᕙᒪᓄᓪᓗ 
ᐱᔨᑦᑎᕋᖅᑏᑦ 205,811 37,740 62,634 306,185

ᐃᓕᖅᑯᓯᓕᕆᔨᒃᑯᑦ 129,647 114,767 131,410 375,824

ᓄᓇᕘᒥ ᐅᐃᕖᑦ 
ᑲᑐᔾᔨᖃᑎᒌᖏᑦ 746 0 9,256 10,002

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ 179,922 35,552 78,542 294,016

ᐃᓕᓐᓂᐊᕐᓂᓕᕆᔨᒃᑯᑦ 65,737 39,793 71,156 176,686

ᐊᐅᓚᑦᑎᔨᒃᑯᑦ 159,242 146,745 138,737 444,724

ᐊᕙᑎᓕᕆᔨᒃᑯᑦ 282,567 45,984 50,587 379,138

ᐃᓅᓯᓕᕆᔨᒃᑯᑦ 78,816 42,580 64,794 186,190

ᑮᓇᐅᔭᓕᕆᔨᒃᑯᑦ 281,854 93,875 387,755 763,484

ᐃᖅᑲᓇᐃᔭᖅᑐᓕᕆᔨᒃᑯᑦ 11,744 1,961 10,975 24,680

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ 202,967 141,024 157,834 501,825

ᓄᓇᕗᑦ ᓯᓚᑦᑐᓴᕐᕕᖓ 23,337 1,585 12,280 37,202

ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᙵ

27,590 0 0 27,590

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᙵ 93,800 27,713 55,873 177,386

ᐊᓪᓚᕝᕕᐊ ᐅᖃᐅᓰᑦ 
ᑲᒥᓯᓇᖓᑕ 38,189 44,252 33,691 116,132

ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ 
ᑯᐊᐳᕇᓴᙵ

63,194 22,971 73,327 159,492

ᖁᓪᓖᑦ ᐊᕐᓇᓄᑦ ᑲᑎᒪᔩᑦ 5,118 3,391 10,264 18,773

TRA (ᐊᓯᖏᑦ) 116,679 84,762 91,983 293,424

ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓂᑦ ᐊᒻᒪ 
ᐊᑦᑕᓇᖅᑐᓂᑦ ᖃᐅᔨᓴᖅᑏᑦ

20,579 2,475 0 23,054

ᑲᑎᑦᑐᒋᑦ ᑕᒪᐃᓐᓂ 
ᐅᖃᐅᓯᑎᒍᑦ 1,987,539 887,170 1,441,098 4,315,807

ᑕᒪᐃᓐᓂ 4,315,807



ᒥᓂᔅᑕ ᐅᖃᐅᓯᓕᕆᓂᕐᒧ 2013-2014 ᐊᕐᕌᒍᑕᒫᑦ ᐅᓂᒃᑳᓕᐊᖅ50

5 ᐅᖃᐅᓯᖅ 
ᐊᑐᖅᑕᐅᔫᒥᑎᑕᐅᓇᓱᐊᕐᓂᖓ 
ᐊᒻᒪᓗ ᐊᑐᐊᒐᖏᑦ

ᓄᓇᕗᑦ ᒐᕙᒪᖏᑦ 
ᐱᓕᕆᐊᖃᕋᓱᐊᖏᓐᓇᓂᐊᖅᑐᑦ 
ᐃᑲᔪᖅᑐᐃᓗᑎᑦ ᒪᑭᒪᑎᑕᐅᓂᖓᓂᒃ 
ᐊᑐᕐᔫᒥᔭᐅᓂᖓᓂᒃ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ.  ᐃᓕᖅᑯᓯᓕᕆᔨᒃᑯᑦ 
ᐋᖅᑭᒃᓱᐃᓯᒪᔪᑦ ᐊᒥᓱᓂᑦ ᐱᓕᕆᐊᕐᓂᑦ 
ᐊᒻᒪᓗ ᖃᓄᐃᓕᐅᕈᑎᖃᖅᓯᒪᓪᓗᑎᑦ 
ᐱᕙᓪᓕᐊᑎᑕᐅᓇᓱᐊᖏᓐᓇᖅᑐᓂ 
ᐊᑐᖅᑕᐅᒃᑲᖅᑎᑦᑏᓐᓇᕋᓱᐊᖅᑐᑎᑦ 
ᐃᓄᒃᑎᑑᒥ ᐃᓄᐃᓐᓇᖅᑐᒥᓗ ᓄᓇᕗᒻᒥ 
2013-2014-ᖑᑎᓪᓗᒍ.

ᐊᐃᑦᑑᓯᐊᑦ ᐊᒻᒪᓗ 
ᐃᑲᔫᓯᐊᑦ
ᐱᓕᕆᕝᕕᐅᔪᖅ ᐊᐅᓚᑦᑎᓲᖅ ᐱᓕᕆᐊᕐᓂᑦ 
ᐊᐃᑦᑑᓯᐊᖅᑖᑎᑦᑎᓲᓂᑦ ᐃᑲᔫᓯᐊᖅᑖᑎᑦᑎᓲᓂᓪᓗ ᐃᓄᖕᓄᑦ, 
ᖃᑭᒍᑎᒃᓴᓕᐅᙱᑦᑐᓄᑦ ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ ᓄᓇᓖᑦ 
ᒐᕙᒪᖏᑕ ᑯᐊᐳᕇᓴᐅᔪᓄᑦ ᐸᐸᑦᑎᑎᑦᑎᓇᓱᐊᕐᓂᐊᖅᑎᓪᓗᒋᑦ, 
ᐊᑐᕐᔫᒥᑎᑦᑎᓇᓱᐊᕐᓂᐊᑎᓪᓗᒋᑦ ᐊᒻᒪᓗ 
ᐊᑐᖅᑕᐅᑎᑦᑎᓇᓱᐊᕐᓂᐊᑎᓪᓗᒋᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᓄᓇᓕᖏᓐᓂ.  ᑖᒃᑯᐊ ᑮᓇᐅᔭᑦ 
ᓄᓇᓕᓐᓂ ᑐᙵᕕᑖᖅᑎᑦᑎᓲᑦ ᐱᓕᕆᖃᑎᒌᒋᐊᙵᖁᓪᓗᒋᑦ 
ᑐᙵᕕᓕᐅᕐᓗᑎᓪᓗ ᐋᖅᑭᒍᑎᒃᓴᓂᑦ ᒪᑭᒪᔫᒥᓕᕐᓂᐊᕐᒪᑦ 
ᐊᑐᖅᑕᐅᓂᖅᓴᐅᖃᑦᑕᕐᓗᓂᓗ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐅᖃᐅᓯᖏᑦ ᒪᒃᑯᒃᑐᓄᑦ ᓄᓇᓕᐅᔪᓄᓪᓗ ᐅᖃᐅᓯᖅ 
ᐊᓯᐅᓂᐊᕋᓱᒋᔭᐅᓕᖅᑎᓪᓗᒍ.

ᖄᖓᒍᒃᑲᓐᓂᖅ ᓯᓚᑖᓃᑦᑐᓄᑦ ᒐᕙᒪᒃᑯᑦ ᑲᓇᑕᒥ 
ᑮᓇᐅᔭᖃᖅᑎᑦᑎᓂᖏᑦ ᑕᐃᒃᑯᑎᒎᓇ ᑲᓇᑕ−ᓄᓇᕗᑦ 
ᐊᖏᕈᑎᖓ ᐅᐃᕖᑎᑐᑦ ᐃᓄᐃᓪᓗ ᐅᖃᐅᓯᖏᓐᓂᑦ 
ᐊᑐᕐᔫᒥᑎᑕᐅᓂᖏᓐᓄᑦ, ᐃᓕᖅᑯᓯᓕᕆᔨᒃᑯᑦ ᑐᓂᓯᓚᐅᖅᑐᑦ 
ᐃᒪᓐᓇᓂᑦ $58,000 ᐊᐃᑦᑑᓯᐊᖅᑖᖅᑎᑎᓪᓗᑎᑦ 
ᐊᒻᒪᓗ ᐃᒪᓐᓇᓂᑦ $437,000 ᐃᑲᔫᓯᐊᖅᑎᑎᓪᓗᑎᑦ 
ᐃᑲᔪᖅᑐᖅᑕᐅᓂᐊᕐᒪᑦ ᐅᖃᐅᓯᖅ ᐊᑐᕐᔫᒥᔭᐅᓗᓂ 
ᐊᔾᔨᒋᓗᓂᒋᑦ ᓄᓇᓕᓐᓂ ᓯᕗᓪᓕᐅᔾᔭᐅᖁᔭᐅᔪᑦ. 

ᐅᖃᐅᓯᕗᑦ ᓴᙱᑎᓪᓚᕗᑦ — 
ᐅᖃᐅᓯᕗᑦ ᐃᓕᖅᑯᓯᑦᑎᓐᓂ 
ᓴᙱᑎᑦᑎᓲᖅ
ᐱᐅᓯᕚᓪᓕᖅᑎᑕᐅᖁᓪᓗᒋᑦ ᑐᓴᐅᒪᖃᑎᒌᒍᑏᑦ ᐊᒻᒪᓗ 
ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖁᓪᓗᒋᑦ ᐅᖃᐅᓯᓕᕆᓂᕐᒧᑦ 
ᐱᔪᓐᓇᐅᑎᖏᓐᓂᑦ, ᐅᖃᐅᓯᕐᓂᑦ ᐊᑐᕋᒃᓴᑦ ᐃᑲᔫᑏᑦ ᐊᒻᒪᓗ 
ᐱᒻᒪᕆᐅᓂᖓ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᓄᓇᕗᒻᒥᐅᑕᓄᑦ, 
ᐃᓕᖅᑯᓯᓕᕆᔨᒃᑯᑦ ᐊᕐᕌᒍᑕᒫᑦ ᓇᓪᓕᐅᓂᖅᓯᐅᓲᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, ᓄᓇᕗᑉ ᐃᓄᐃᑦ ᐅᖃᐅᓯᖓᑕ 
ᐱᓇᓱᐊᕈᓯᖓᓂᑦ.  ᑕᒫᓂ ᐊᕐᕌᒍᒥ, ᕖᕝᕗᐊᕆ 17 ᑎᑭᑦᑐᒍ 28, 
2014-ᒥ ᐱᓇᓱᐊᕈᓯᖃᓚᐅᖅᑐᑦ, ᑐᙵᕕᖃᖅᑐᓂ “ᐅᖃᐅᓯᕗᑦ 
ᐃᓕᖅᑯᓯᑦᑎᓐᓂ ᓴᙱᑎᑦᑎᓲᖅ.” 

2014-ᒥ ᓇᓪᓕᐅᓂᖅᓯᐅᖅᑎᓪᓗᒋᑦ, ᐃᓕᖅᑯᓯᓕᕆᔨᒃᑯᑦ 
ᓴᖅᑮᓚᐅᖅᑐᑦ ᓄᑖᕐᒥᒃ ᖃᕋᓴᐅᔭᒃᑰᖅᑐᒥᒃ, ᑎᑎᕋᖅᓯᒪᔪᓂᑦ 
ᐊᒻᒪᓗ ᐊᒥᓱᓂᑦ ᑐᓴᐅᑎᑎᒍᑦ ᐊᑐᖅᑐᑎᑦ ᑎᑎᕋᖅᓯᒪᐅᖅᑐᓂᑦ.  
ᓲᕐᓗᒃ ᐃᒡᓚᖕᓇᖅᑐᑦ, ᑎᑎᖅᑐᒐᐅᔭᖅᓯᒪᔪᓖᑦ ᑎᑦᑎᓇᖅᑐᑦ 
ᐅᓂᒃᑳᑦ ᐃᓄᒃᑎᑑᖓᓪᓗᑎᑦ ᐊᒻᒪᓗ ᑎᒥᐅᑉ ᑭᓱᑯᑦᑎᓕᒫᖏᑦ 
ᑕᐃᒎᓯᖏᑦ/ᑎᒥᒥ ᑭᑑᔮᒃᕼᐊᐃᑦ ᑕᐃᑦᔭᔪᑎᐃᑦ, ᐊᒥᐊᓕᒃ 
ᐃᑲᔫᑎᒃᓴᖅ ᐋᓐᓂᐊᕕᒻᒥ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᐋᓐᓂᐊᕕᒻᒥ ᑐᓵᔨᓄᑦ ᐃᓄᒃᑎᑑᖓᓪᓗᑎᑦ ᑎᒥᑉ ᑭᓱᑯᑦᑎᖏᑦ.  
ᐊᒻᒪᓗᒃᑲᓐᓂᖅ, ᐅᖃᐅᓯᕐᒧᑦ ᐊᑐᖅᑕᐅᒍᓐᓇᕐᒥᔪᖅ ᐃᑲᔫᑎ 
ᐊᒻᒪᓗ ᑐᑭᓯᒋᐊᕈᑎ ᐃᓄᒃᑎᑑᖓᔪᑦ ᐅᖃᓕᒫᒐᑦ, ᐱᙳᐊᒐᐃᑦ, 
ᓇᓪᓕᐅᑎᔪᓄᑦ ᐃᙱᒐᐃᑦ ᕿᕐᓕᖅᑐᒦᑦᑐᑦ ᐊᒻᒪᓗ ᒪᑭᑦᑕᐅᑏᑦ, 
ᑐᓂᐅᖅᑲᖅᑕᐅᓚᐅᕐᒥᔪᑦ ᐃᓕᓐᓂᐊᕐᕕᓄᑦ, ᐸᐃᕆᕕᓄᑦ ᐊᒻᒪᓗ 
ᐅᖃᓕᒫᒐᖃᕐᕕᓄᑦ ᐃᑲᔪᖅᑐᖅᑕᐅᖁᓪᓗᒋᑦ ᐅᖃᐅᓯᕐᒧᑦ 
ᖃᓄᐃᓕᐅᕈᑎᖃᕐᓂᖏᓐᓂᑦ ᓇᓪᓕᐅᓂᖅᓯᐅᖅᑐᑎᑦ.

ᐅᖃᐅᓯᖅᐳᑦ ᐱᖅᑯᓯᑦᑎᓐᓄᑦ ᓴᙱᔾᔪᑕᐅᕗᖅ
Pitquhiqqut uqauhipta hakugiktitpaktaat 

Uqausiqput piqqusittinnut sanngijjutauvuq

ᐃᒡᓚᓇᖅᑐᑦ / IGLANAQTUT! 

ᐃᓄᐃᑦ ᑎᑎᕋᖅᑎᖏᑦ ᐱᒻᒪᕆᐅᔪᒥᒃ ᐱᓕᕆᐊᖃᓲᑦ 
ᒪᑭᒪᑎᑦᑎᓪᓗᑎᑦ ᐃᓄᐃᑦ ᐅᖃᐅᓯᖏᓐᓂᑦ ᐊᒻᒪᓗ 
ᐋᖅᑭᐅᒪᐃᓐᓇᑎᑦᑎᓪᓗᑎᑦ ᑐᕌᖓᓂᖃᑦᑎᐊᕐᓂᖏᓐᓂᑦ 
ᐅᓪᓗᒥᐅᔪᑉ ᐃᓅᓯᕆᔭᐅᓕᖅᑐᒧᑦ.  ᐃᑲᔪᓲᕆᒻᒥᒑᑎᒍᑦ 
ᖁᔭᒋᔭᖃᑦᑎᐊᓕᒃᑲᓐᓂᕐᓗᑕ ᐃᓄᐃᑦ ᐅᖃᐅᓯᖓ 
ᐱᐅᔫᓂᖓᓂᒃ − ᐊᒻᒪᓗᑦᑕᐅᖅ ᐃᓕᖅᑯᓯᕆᔭᐅᔪᒥᒃ 
ᐅᓂᒃᑳᖃᑦᑕᓂᒃᑯᓪᓗ − ᐃᓄᖕᓂᒃ ᖃᓄᐃᑦᑑᒻᒪᖔᕐᒥᒃ 
ᐅᖃᐅᓯᖃᓲᑦ ᐅᓪᓗᒥᒧᑦ ᑎᑭᑦᑐᒍ ᓄᓇᕗᒻᒥ ᐊᒻᒪᓗ ᓄᓇᕐᔪᐊᑉ 
ᐅᑭᐅᖅᑕᖅᑐᖏᑕ ᓄᓇᓕᕐᔪᐊᖏᓐᓂᑦ.

ᐊᕐᕌᓂ, ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖃᑎᖃᓚᐅᖅᓯᒪᔪᑦ 
ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᖃᕐᓗᑎᑦ ᐃᓕᓐᓂᐊᑎᑦᑎᔩᑦ 
ᑲᑐᔾᔨᖃᑎᒌᖏᑦ ᓄᐊᑦᑎᓪᓗᑎᑦ ᓴᖅᑭᑎᑦᑎᓪᓗᑎᓪᓗ 
ᖁᓖᑦ ᐊᑕᐅᓯᕐᓗ ᐅᓂᒃᑳᕐᓂᑦ ᑕᑯᒃᓴᐅᑎᑦᑎᔪᑦ ᐃᓄᐃᑦ 
ᑎᑦᑎᒍᓱᒍᓐᓇᕐᓂᖏᓐᓂᑦ.  ᐅᓂᒃᑳᓕᐊᕆᔭᐅᔪᑦ 
ᓂᕈᐊᖅᑕᐅᓚᐅᖅᑐᑦ ᑐᓂᔭᐅᓯᒪᔪᓂᑦ ᐃᓕᖅᑯᓯᓕᕆᔨᒃᑯᓐᓄᑦ 
ᐱᓕᕆᐊᕆᕙᓚᐅᖅᑕᖓᑎᒍᑦ ᑎᑎᕋᓕᕆᑦᑎ! ᓄᓇᕗᒻᒥ 
ᑎᑎᕋᕐᓂᑭᓴᐅᑎᑦᑎᔪᑦ.  ᐅᖃᓕᒫᒐᖅ ᐃᓄᒃᑎᑑᖓᓚᐅᖅᑐᖅ 
ᖃᓂᐅᔮᖅᐸᐃᑎᑐᑦ ᖃᓕᐅᔮᖅᐸᐃᑎᑐᓪᓗ, ᐸᐸᑦᑎᓪᓗᑎᑦ 
ᐊᑐᓂ ᑎᑎᕋᖅᑎᑉ ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ 
ᐅᖃᕈᓯᖏᑦ ᐊᑐᖅᑕᐅᓪᓗᑎᑦ.

ᐃᒡᓚᖕᓇᖅᑐᑦ! ᓴᖅᑭᖅᑎᑕᐅᓚᐅᖅᓯᒪᔪᑦ ᐅᖃᐅᓯᕐᒥᒃ 
ᖁᕕᐊᓲᑎᖃᕐᓂᖅ 2014-ᒥ, ᓄᓇᕗᒻᒥ ᐊᕐᕌᒍᑕᒫᑦ 
ᓇᓪᓕᐅᓂᖅᓯᐅᕐᓂᖏᑦ ᐃᓄᐃᑦ ᐅᖃᐅᓯᖏᓐᓂᑦ, 
ᕖᕝᕗᐊᕆᐅᓕᕋᐃᒻᒪᑦ ᐊᕐᕌᒍᑕᒫᑦ.  ᐅᖃᓕᒫᒐᖅ 
ᑐᓂᐅᖅᑲᖅᑕᐅᓚᐅᖅᓯᒪᔪᖅ ᐃᓕᓐᓂᐊᕐᕕᓄᑦ, ᐸᐃᕆᕕᖕᓄᑦ, 
ᐊᒻᒪᓗ ᓄᓇᓖᑦ ᐅᖃᓕᒫᒐᖃᕐᕕᖏᓐᓄᑦ, ᐊᒻᒪᓗ 
ᐊᑐᐃᓐᓇᐅᒪᓪᓗᑎᑦ ᐱᔭᐅᔪᒪᓕᕋᐃᒻᒪᑕ ᐃᓕᖅᑯᓯᓕᕆᔨᒃᑯᑦ 
ᐊᓪᓚᕝᕕᐊᓂ ᐃᖃᓗᖕᓂ ᐊᒻᒪᓗ ᐃᑭᐊᖅᑭᕕᖓᑎᒍᑦ 
ᑎᑭᓵᕆᔭᒃᓴᐅᓪᓗᑎᑦ.  ᐃᓚᓕᐅᑎᓯᒪᒻᒥᔪᑦ ᓈᓚᒐᒃᓴᖅ 
ᕿᕐᓕᖅᑐᖅ ᓴᓇᔭᐅᓚᐅᕐᒥᔪᖅ ᐊᒻᒪᓗ ᑐᓂᐅᖅᑲᖅᑕᐅᓪᓗᑎᑦ 
2013-14-ᖑᑎᓪᓗᒍ. 



ᒥᓂᔅᑕ ᐅᖃᐅᓯᓕᕆᓂᕐᒧ 2013-2014 ᐊᕐᕌᒍᑕᒫᑦ ᐅᓂᒃᑳᓕᐊᖅ52

ᑎᒥᑉ ᑭᓱᑯᑦᑎᖏᑕ 
ᑕᐃᒎᓯᖏᑦ
ᐃᓕᖅᑯᓯᓕᕆᔨᒃᑯᑦ ᓴᒃᑯᐃᓚᐅᖅᓯᒪᒻᒥᔪᑦ ᓯᕗᓪᓕᖅᐹᕐᒥᒃ 
ᐊᒥᐊᓕᖕᓂᒃ ᑎᑎᖅᑐᒐᐅᔭᖅᓯᒪᔪᓖᑦ ᑎᒥᑉ 
ᑭᓱᑯᑦᑎᓕᒫᑦᑎᐊᖏᑕ ᑕᐃᒎᓯᖏᓐᓂᑦ ᐊᑐᖅᑐᑎᑦ ᑕᒪᐃᓐᓂ 
ᓄᓇᕗᒻᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓂᑦ.  ᐱᓕᕆᐊᖅ 
ᐃᑲᔪᕋᓱᐊᓲᖅ ᐅᖃᖃᑎᒌᑦᑐᖃᖅᑎᓪᓗᒍ ᓘᒃᑖᓂᑦ, 
ᐋᓐᓂᐊᓯᐅᖅᑎᓂᑦ, ᑐᓵᔨᓂᑦ ᐊᒻᒪᓗ ᐋᓐᓂᐊᕕᓕᐊᖅᓯᒪᔪᓂᑦ.

ᐃᓄᐃᑦ ᐃᓐᓇᑐᖃᐃᑦ ᐃᓱᒫᓘᑎᒥᓂᒃ 
ᐅᓐᓂᕐᓘᑎᖃᐃᓐᓇᖃᑦᑕᕐᒪᑕ ᐱᐅᔪᓂᑦ ᐋᓐᓂᐊᕕᒻᒥ 
ᑐᓵᔨᖃᕆᐊᖃᕐᓂᕐᒥᒃ.  ᐱᒻᒪᕆᐊᓘᒻᒪᑦ ᐊᑐᖅᑕᐅᖃᑦᑕᕈᑎᑦ 
ᐱᑦᑎᐊᖅᓯᒪᔪᑦ ᑕᐃᒎᓰᑦ ᑐᓵᔨᐅᔪᖃᖅᑎᓪᓗᒍ 
ᑐᑭᓕᐅᕆᔪᖃᖅᑎᓪᓗᒍᓗ ᐃᓄᑉ ᐋᓐᓂᐊᖅᑕᐃᓕᓂᖓᓄᑦ, 
ᖃᓄᐃᑦᑕᐃᓕᓂᖓᓄᑦ ᐊᒻᒪᓗ ᐱᐅᔫᒍᓐᓇᕐᓂᖓᓄᑦ.

ᐃᓕᖅᑯᓯᓕᕆᔨᒃᑯᑦ ᐊᒥᓱᓂᑦ ᐃᓕᓐᓂᐊᑎᑦᑎᓚᐅᕐᒥᔪᑦ 
ᑲᑎᒪᑎᑦᑎᓪᓗᑎᑦ ᐃᓄᖕᓂᑦ ᐃᓐᓇᑐᖃᕐᓂᒃ, ᐋᓐᓂᐊᕕᒻᒥ 
ᑐᓵᔨᓂᑦ, ᑐᑭᓕᐅᕆᔨᓂᑦ, ᐊᒻᒪᓗ ᐋᓐᓂᐊᓯᐅᖅᑎᓂᑦ 
2010 ᑎᑭᑦᑐᒍ 2013.  ᐃᑲᔪᓚᐅᖅᑐᑦ ᓇᓗᓇᐃᖅᓯᓪᓗᑎᑦ 
ᓄᓇᕗᒨᖓᔪᓂᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᑐᑭᖏᓐᓂᑦ 
400 ᖃᓪᓗᓈᑎᑑᖓᔪᓂᑦ ᑕᐃᒎᓯᕐᓂᑦ ᑐᕌᖓᔪᓂᑦ 
ᑎᒥᑉ ᑭᓱᑯᑦᑎᓕᒫᖏᓐᓂᑦ.  ᕿᒥᕐᕈᔭᐅᕙᓚᐅᖅᑐᑦ 
ᖃᑦᑏᓐᓇᒡᒍᑕᐅᓪᓗᑎᑦ ᐃᓐᓇᑐᖃᐃᑦ ᐊᒻᒪᓗ ᐋᓐᓂᐊᕕᒻᒥ 
ᑐᓵᔩᑦ.  ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ 
ᑕᒻᒪᖅᓯᒪᔪᕐᓂᐊᓕᓚᐅᖅᑐᑦ ᑕᐃᒍᓯᕐᓂᑦ.

2013-14-ᖑᑎᓪᓗᒍ, 500 ᐊᒥᓱᓕᐅᖅᑕᐅᓚᐅᖅᑐᑦ 
ᑕᐃᒎᓰᑦ ᑐᑭᖏᑦ ᑐᓂᐅᖅᑲᖅᑕᐅᓪᓗᑎᑦ ᓄᓇᓕᓐᓂ 
ᐋᓐᓂᐊᕐᕕᓄᑦ, ᕿᑭᖅᑕᓂ ᐋᓐᓂᐊᕐᕕᖓᓄᑦ, ᐊᒻᒪᓗ 
ᓄᓇᕗᑦ ᓯᓚᑦᑐᓴᕐᕕᖓᓄᑦ ᐋᓐᓂᐊᖅᑐᓕᕆᓂᕐᒧᑦ 
ᑕᐃᒎᓯᕐᓂᑦ ᐃᓕᓐᓂᐊᖅᑎᑕᐅᓕᕈᑎᑦ ᐊᑐᖅᑕᐅᖃᑦᑕᕋᔭᕐᒪᑕ.  
ᐊᒥᓱᓕᐅᖅᓯᒪᔪᑦ ᐱᔭᐅᔪᓐᓇᖅᑐᑦ ᐃᓕᖅᑯᓯᖏᓕᕆᔨᒃᑯᓐᓂᑦ, 
ᐊᒻᒪᓗᑦᑕᐅᖅ ᖃᕋᓴᐅᔭᒃᑯᑦ ᐊᔾᔨᖏᓐᓂᑦ ᑕᐃᒎᓰᑦ 
ᐱᔭᐅᔪᓐᓴᕐᒥᔪᑦ ᐱᓕᕆᕝᕕᑉ ᐃᑭᐊᖅᑭᕕᖓᓂᑦ ᐅᕝᕙᓘᓐᓃᑦ 
ᖃᕋᓴᐅᔭᕐᒧᑦ ᑐᖅᑯᐃᔾᔪᑎᖓᓂᒃ.

ᓴᐅᒥᐊᓂᑦ ᑕᓕᖅᐱᐊᓄᑦ: ᓇᙶᑦ ᐃᓪᓚᐅᑉ ᑭᖑᕚᖏᑦ ᐃᑲᔪᓚᐅᖅᑐᑦ 
ᑎᒥᐅᑉ ᑭᓱᑯᑦᑎᓕᒫᖏᑕ ᑕᐃᒎᓯᖏᓐᓂᑦ ᐋᕿᓱᐃᑎᓪᓗᒋᑦ ᐅᖃᓕᒫᒐᕐᓂᑦ 
ᐃᓕᓴᕆᔭᐅᓚᐅᖅᑐᑦ ᐱᓕᕆᓯᒪᓂᖏᓐᓄᑦ ᓄᓇᕗᑦ ᒪᓕᒐᓕᐅᕐᕕᐊᓂᑦ 
ᐊᒃᑑᕙᐅᑎᓪᓗᒍ.  ᐅᑯᐊᖑᔪᑦ: ᐃᓕᖅᑯᓯᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎ 
ᓴᐃᕌ ᓇᖕᒪᓕᒃ, ᔨᕗᕆ ᐃᓪᓚᐅᖅ. ᐳᕆᓐᑕ ᐃᖃᓗᒃ, ᔨᕗᕆ ᑮᕋᔾ; 
ᑎᒍᒥᐊᖅᑐᖅ ᑎᕋᓐ ᑮᕋᔾ ᑳᒻᐳᓪᒥᒃ, ᕼᐊᒐᕐᑦ ᓴᓪᓗᕕᓂᖅ, ᑕᐃᕕᑎ 
ᓴᓪᓗᕕᓂᖅ, ᑳᓐᑎᔅ ᓴᓪᓗᕕᓂᖅ ᐊᒻᒪᓗ ᓗᐃᔅ ᓴᓪᓗᕕᓂᖅ.

ᐅᖃᐅᓯᓕᕆᓂᕐᒧᑦ 
ᐊᑐᐊᒐᖅ
ᐊᓯᖏᑦ ᖃᓄᐃᓕᐅᕈᑕᐅᓚᐅᖅᑐᑦ 2013-14−ᖑᑎᓪᓗᒍ 
ᓇᓕᒧᒌᓕᖅᓱᖅᑕᐅᒨᒥᑎᑕᐅᓇᓱᐊᖅᑐᑎᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᓄᓇᕗᒻᒥ, ᐊᐅᓚᓂᖃᑦᑎᐊᑐᒃᑯᑦ ᐊᑐᓕᖅᑎᑕᐅᓂᖏᑦ 
ᐊᒻᒪᓗ ᒪᓕᓐᓂᖏᑦ ᐅᖃᐅᓯᓕᕆᓂᕐᒧᑦ ᐱᖁᔭᐅᔪᑦ ᓄᓇᕗᒻᒥ 
ᐱᓕᕆᕝᕕᓄᑦ ᐊᒻᒪᓗ ᓄᓇᓖᑦ ᒐᕙᒪᖏᓐᓄᑦ, ᐊᔭᐅᕆᓪᓗᑎᑦ 
ᐃᓕᓴᕆᔭᐅᑦᑎᐊᓂᖅᓴᐅᓂᐊᕐᒪᑕ ᐃᑲᔪᖅᑐᖅᑕᐅᓂᖅᓴᐅᓗᑎᓪᓗ 
ᐃᓄᒃᑎᑐᑦ ᑲᓇᑕᒥ ᓄᓇᕐᔪᐊᕐᒥᓗ ᑲᑐᔾᔨᖃᑎᒌᖑᔪᓄᑦ, ᐊᒻᒪᓗ 
ᐃᓄᐃᑦ ᑭᒡᒐᖅᑐᐃᔨᖏᑦ ᐊᓯᖏᓐᓂᑦ ᐊᕕᑦᑐᖅᓯᒪᔪᓂᑦ 
ᐅᖃᖃᑎᒋᔭᐅᖏᓐᓇᖅᑐᑎᑦ.

ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖃᖅᓯᒪᔪᑦ ᐋᖅᑭᒃᓱᐃᓗᑎᑦ 
ᐊᑐᐊᒐᕐᒥᒃ ᑐᑭᒧᐊᖅᑎᑦᑎᒍᑕᐅᒐᔭᖅᑐᓂᑦ ᐱᓕᕆᕝᕕᐅᔪᓄᑦ 
ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑏᑦ ᑎᒥᖁᑎᖏᓐᓄᑦ 
ᑐᓴᐅᒪᖃᑎᒌᒍᑎᖏᓐᓂᑦ ᐱᔨᑦᑎᕋᕈᑎᖏᓐᓂᓪᓗ 
ᐅᖃᐅᓯᓕᕆᓂᕐᒧᑦ ᐱᖁᔭᕐᓂᑦ ᒪᓕᑦᑎᐊᕐᓂᐊᕐᒪᑕ.  
ᑕᒪᓐᓇ ᐃᖅᑲᓇᐃᔮᕆᔭᐅᓪᓗᓂ ᕿᒥᕐᕈᓚᐅᖅᑐᑦ 
ᐱᐅᓛᕐᓂᑦ ᐃᓕᖅᑯᓯᖃᑦᑎᐊᓲᑦ ᐊᓯᖏᓐᓂᑦ ᑲᓇᑕᒥ 
ᐊᕕᑦᑐᖅᓯᒪᔪᑦ ᒐᕙᒪᖏᓐᓂᑦ ᓄᓇᕐᔪᐊᕐᒥᓗ.  ᑕᒪᓐᓇ 
ᐱᓕᕆᐊᕆᔭᐅᖑᓐᓇᓂᐊᖅᑐᖅ 2014-15-ᒧᑦ.

ᐃᓕᖅᑯᓯᓕᕆᔨᒃᑯᑦ ᐅᓂᒃᑳᓚᐅᕐᒥᔪᑦ ᐊᕐᕌᒍᑕᒫᑦ 
ᑲᑎᒪᕕᔾᔪᐊᕐᓂᖏᓐᓂᑦ ᓄᓇᕘᒥ ᐱᓕᒻᒪᒃᓴᖅᑕᐅᓂᖏᓐᓄᑦ 
ᓄᓇᓖᑦ, ᐊᒃᑑᕝᕙᐅᑎᓪᓗᒍ ᐃᖃᓗᖕᓂ.  ᐱᕕᖃᓚᐅᖅᑐᑦ 
ᑐᑭᓯᐅᒪᑦᑎᐊᓂᖅᓴᐅᓕᕐᓗᑎᑦ ᑲᒪᒋᔭᐅᔭᕆᐊᓕᖕᓂᑦ 
ᓄᓇᓕᐅᔪᓄᑦ ᒪᓕᑦᑐᒍ ᐅᖃᐅᓯᓕᕆᓂᕐᒧᑦ 
ᐱᖁᔭᖅ.  ᓇᓗᓇᐃᔭᐃᒍᓐᓇᓚᐅᕐᒥᔪᑦ ᒐᕙᒪᒃᑯᑦ 
ᐱᓕᕆᐊᖃᕐᓂᐊᕐᓂᕋᖅᓯᒪᔭᖏᓐᓂᑦ ᓯᕗᓪᓕᐅᔾᔭᐅᖁᔭᖏᓐᓂᓪᓗ 
ᐃᑲᔪᖅᑕᐅᖁᓪᓗᒋᑦ ᐅᖃᐅᓯᕐᓄᑦ ᐱᖁᔭᖅᑎᒎᖓᔪᓂᑦ 
ᒪᓕᑦᑎᐊᓂᐊᕐᒪᑕ.

ᐃᓕᖅᑯᓯᓕᕆᔨᒃᑯᑦ ᖃᐃᖁᔭᐅᓚᐅᕐᒥᔪᑦ 
ᐅᓂᒃᑳᖁᔭᐅᓪᓗᑎᑦ 17−ᖓᓐᓂ ᑲᑎᒪᕕᔾᔪᐊᕐᓂᖏᑦ 
ᐅᖃᐅᓰᑦ ᐊᓯᐅᓂᐊᕋᓱᒋᔭᐅᓕᖅᑐᑦ ᑐᙵᕕᖓᓄᑦ 
ᐃᖅᑲᓇᐃᔭᖃᑎᖃᖅᑐᑎᑦ ᑲᕈᓪᑕᓐ ᓯᓚᑦᑐᓴᕐᕕᕐᔪᐊᖓ, 
ᐋᑐᕚᒥ ᐊᒃᑑᕝᕙᐅᑎᓪᓗᒍ.  ᐱᕕᖃᑦᑎᐊᓚᐅᖅᑐᑦ 
ᑕᑯᒃᓴᐅᑎᑕᐅᓗᓂ ᓄᓇᕗᒻᒥ ᓄᑖᖅ ᐅᖃᐅᓯᓕᕆᓂᕐᒧᑦ 
ᐱᖁᔭᖅ ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ ᐊᐅᓚᓂᖏᑦ, ᐊᒻᒪᓗ 
ᐃᖅᑲᓇᐃᔭᖃᑎᖃᕈᓐᓇᓚᐅᖅᑐᑎᑦ ᖃᐅᔨᓴᖅᑎᒻᒪᕆᓂᑦ 
ᐊᒻᒪᓗ ᐅᖃᐅᓯᓕᕆᓂᕐᒥᒃ ᐊᔭᐅᕆᔨᐅᓲᑦ ᐃᖅᑲᓇᐃᔮᓖᑦ 
ᐊᔾᔨᒌᙱᑦᑐᓂᑦ ᐊᓯᐅᓂᐊᕋᓱᒋᔭᐅᓕᖅᑐᓂᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓂᑦ ᓄᓇᕐᔪᐊᕐᒥ.

ᐊᕕᑦᑐᖅᓯᒪᔪᓂᓕ ᐊᒻᒪᓗ ᓄᓇᓕᐅᔪᓂᑦ, ᐃᓕᖅᑯᓯᓕᕆᔨᒃᑯᑦ 
ᐃᓕᓐᓂᐊᖃᑕᐅᓚᐅᕐᒥᔪᑦ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ ᐋᖅᑭᓱᖅᑕᐅᓯᒪᓪᓗᓂ ᐊᑐᓂ 
ᑕᓪᓕᒪᓂᑦ ᓄᓇᓕᐅᔪᓂᑦ ᕿᑎᕐᒥᐅᓂ.  ᐱᔾᔪᑎᒋᓚᐅᖅᑕᖏᑦ 
ᐃᓕᓐᓂᐊᖅᑐᑎᑦ ᓇᓗᓇᐃᖅᓯᓇᓱᐊᓚᐅᖅᑐᑦ ᑲᑐᔾᔭᐅᔪᓂᑦ 
ᑎᑭᑕᐅᔪᒪᔪᓂᑦ ᐃᑲᔪᖅᑐᖅᑕᐅᖁᓪᓗᒍ ᐅᖃᐅᓯᕐᒥᒃ 
ᓴᙵᑎᑦᑎᓂᕐᒥᒃ ᑕᓱᐃᓂᕐᒥᒃ, ᐊᒻᒪᓗᑦᑕᐅᖅ ᓇᓗᓇᐃᖅᓯᓗᑎᑦ 
ᕿᓚᒥᐅᔪᒃᑯᑦ ᐊᑯᓂᐅᔪᒃᑯᓪᓗ ᓯᕗᓪᓕᐅᔾᔭᐅᓂᐊᖅᑐᑦ 
ᐊᒻᒪᓗ ᖃᓄᐃᓕᐅᕈᑕᐅᓪᓚᑦᑖᓂᐊᖅᑐᑦ.  ᐱᓕᕆᕝᕕᒻᒥ 
ᐃᖅᑲᓇᐃᔭᖅᑎᖏᑦ ᐅᓂᒃᑳᖃᑦᑕᓚᐅᖅᑐᑦ ᐃᑲᔪᕐᓂᖃᖅᑐᓂᑦ 
ᑐᑭᓯᐅᒪᖃᑎᒌᑦᑎᐊᓂᖅᓴᐅᓂᐊᕐᒪᑕ ᓄᓇᓕᓐᓂ ᐃᓚᐅᖃᑕᐅᔪᑦ 
ᐅᖃᐅᓯᑉ ᐱᖁᔭᖏᓐᓂᑦ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᑦ, 
ᐱᖃᓯᐅᑎᓪᓗᒋᑦ ᐱᓕᕆᕝᕕᐅᔪᑉ ᑮᓇᐅᔭᖁᑎᖏᑦ ᐱᓕᕆᐊᑦ 
ᐃᑲᔪᖅᑐᐃᓂᖃᐅᖅᑐᑦ ᐅᖃᐅᓯᕐᓂᑦ ᐱᓕᕆᐊᖃᐅᖅᑐᓂᑦ 
ᓄᓇᓕᓐᓂ.

ᓄᓇᕐᔪᐊᕐᒥ ᐅᑭᐅᖅᑕᖅᑐᒥᐅᓂᓪᓕ, ᑲᓛᖡᑦ ᓄᓈᑦ ᐊᒻᒪᓗ 
ᓄᓇᕗᑦ ᐃᖅᑲᓇᐃᔭᖃᑎᒌᖏᓐᓇᓚᐅᖅᑑᒃ ᐋᖅᑭᒃᓱᐃᓪᓗᑎᑦ 
ᐱᖓᓱᓄᑦ ᐅᑭᐅᓄᑦ ᖃᓄᐃᓕᐅᕈᑎᖃᕐᓂᐊᓂᕐᒧᑦ 
ᐸᕐᓇᐅᑎᒥᒃ12.  ᖃᓄᐃᓕᐅᖃᑎᒌᒍᓐᓇᕐᓂᐊᕋᓱᒋᔫᒃ 
ᐃᖅᑲᓇᐃᔭᖃᑎᒌᓪᓗᑎᑦ ᑲᓛᖡᑦ ᓄᓈᓐᓂᒥᐅᑦ 
ᓄᓇᕗᒻᒥᐅᑕᐅᔪᓪᓗ ᑕᑯᕋᕐᓈᑎᑦᑎᔨᖏᑦ 
ᑮᓇᐅᔭᖃᖅᑎᑕᐅᕙᑦᑐᑦ ᐱᓕᕆᐊᖏᑎᒍᑦ.  
ᖃᐃᖁᔭᐅᒍᓐᓇᕐᒥᔪᑦ ᑲᓛᖡᑦ ᓄᓈᓐᓂᒥᐅᑦ ᑭᖑᓪᓕᕐᒥ 
ᓄᓇᕗᑉ ᐅᖃᐅᓯᓕᕆᓂᕐᒧᑦ ᑲᑎᒪᕕᔾᔪᐊᖅᑎᑦᑎᓂᖏᓐᓄᑦ 
ᐅᖃᐅᓯᖃᕐᓗᑎᑦ ᐊᑐᖃᑦᑕᖅᓯᒪᔭᖏᓐᓂᑦ ᐊᒻᒪᓗ 
ᐊᔪᙱᓐᓂᖏᓐᓂᑦ ᐅᖃᐅᓯᓕᕆᓂᕐᒧᑦ ᐊᑐᐊᒐᕐᓂᑦ, 
ᑲᑐᔾᔨᓗᑎᑦ ᐱᐅᓛᓂᑦ ᐃᓕᖅᑯᓯᖃᖃᑦᑕᕐᓂᖏᓐᓂᑦ 
ᑐᑭᓕᐅᕆᓂᕐᒥᒃ ᐊᐅᓚᑦᑎᑎᓪᓗᒋᑦ ᐊᒻᒪᓗ 
ᐃᓕᓐᓂᐊᖃᑎᒌᓪᓗᑎᑦ ᑐᑭᓕᐅᕆᔨᐅᖃᑎᒌᑦᑑᒃ, ᐊᒻᒪᓗ 
ᖃᐅᔨᓴᕐᓗᑎᑦ ᐊᓯᖏᓐᓂᑦ ᐱᓕᕆᐊᕆᔭᐅᔪᓐᓇᖅᑐᓂᑦ 
ᖁᔭᒋᔭᖃᓕᖅᑎᑦᑎᑦᑎᐊᕈᓐᓇᓂᐊᕐᒪᑕ ᐊᔾᔨᒌᓐᓂᑎᓐᓂᑦ ᐊᒻᒪᓗ 
ᐊᔾᔨᒌᙱᓐᓂᑦᑎᓐᓂᑦ ᑲᓛᖠᓱᑦ ᐃᓄᒃᑎᑐᓪᓗ.

1	
2	 ᓄᓇᕗᑦ ᒐᕙᒪᖏᑦ ᐊᒻᒪᓗ ᑲᓛᖡᑦ ᒐᕙᒪᖓ ᐅᖃᖃᑎᒌᒋᐊᙵᓚᐅᖅᓯᒪᔫᒃ  

ᐅᖃᖃᑎᒌᖏᓐᓇᖁᓪᓗᒋᒃ ᐊᒻᒪᓗ ᐃᖅᑲᓇᐃᔭᖃᑎᒌᖏᓐᓇᖁᓪᓗᒋᑦ 
ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᕆᔭᐅᔪᓂᑦ.  ᐋᒡᒌᓯ 
31, 2012−ᖑᑎᓪᓗᒍ, ᒥᓂᔅᑕ ᔭᐃᒥᓯ ᐋᕆᐊᒃ (ᑭᒡᒐᖅᑐᐃᓪᓗᓂ ᓄᓇᕗᑦ 
ᒐᕙᒪᖏᓐᓂᑦ) ᐊᒻᒪᓗ ᒥᓂᔅᑕ ᒥᒥ ᑲᕈᓪᓴᓐ (ᑭᒡᒐᖅᑐᐃᓪᓗᓂ ᑲᓛᖡᑦ ᓄᓈᑦ 
ᒐᕙᒪᖓᓂᒃ) ᐊᑎᓕᐅᓚᐅᖅᓯᒪᔫᒃ ᓄᑖᕐᒥᒃ ᐅᐃᒍᖓᓂᒃ ᐅᖃᐅᓯᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ.

ᐱᖁᔭᖅ ᐋᖅᑮᑎᑦᑎᔭᕆᐊᖃᕐᒪᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐊᑐᕐᔫᒥᑎᑕᐅᓂᖏᓐᓄᑦ ᑮᓇᐅᔭᕐᓂᑦ 
(ᑮᓇᐅᔭᑦ”), ᑮᓇᐅᔭᖃᕐᕕᒃ 
ᑲᑎᖅᓱᖅᑕᐅᓯᒪᔪᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ.
ᑮᓇᐅᔭᑦ ᐊᒥᓱᓂᑦ ᑎᑭᑎᑦᑎᒍᓐᓇᕐᒥᔪᑦ, ᓲᕐᓗᒃ ᐃᓕᓴᖅᓯᓗᑎᑦ 
ᐊᒻᒪᓗ ᓯᕗᒧᐊᑦᑎᑦᑎᓗᑎᑦ ᓇᓕᒧᒌᑦᑐᒦᓕᖅᑎᑦᑎᓗᑦ 
ᐱᔪᓐᓇᐅᑎᖏᓐᓂᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᓂᑦ 
ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᒃ ᓄᓇᕗᒻᒥ, ᓴᙵᑦᑎᑕᐅᓗᓂ 
ᒪᑭᒪᔪᓐᓇᕐᓂᖏᑦ ᐅᐃᕖᑦ ᐅᖃᐅᓯᖏᑦ ᐃᓄᐃᓪᓗ 
ᐅᖃᐅᓯᖏᓐᓂᑦ ᓄᓇᓕᐅᔪᓂᑦ, ᐊᒻᒪᓗ ᐱᐅᔪᒥᒃ 
ᐊᕙᑎᑖᕐᓂᐊᕐᒪᑕ ᐃᓕᖅᑯᓯᒥᓂᒃ ᑕᑯᒃᓴᐅᑎᑦᑎᔪᓐᓇᕐᓗᑎᑦ 
ᐅᖃᐅᓯᖃᕐᓂᒃᑯᑦ ᐊᒻᒪᓗ ᐃᓅᖃᑎᒌᑦᑎᐊᖁᓪᓗᒋᑦ ᓄᓇᕗᒻᒥ.

ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ 
ᐊᑐᕐᔫᒥᑎᑕᐅᓂᖏᓐᓄᑦ 
ᑮᓇᐅᔭᑦ

ᑮᓇᐅᔭᖃᕐᕕᒻᒨᖅᑲᖅᑕᐅᒍᓐᓇᖅᑐᑦ ᐊᑭᓖᒋᐊᖃᓕᖅᑎᑕᐅᔪᓂᑦ 
ᐅᕝᕙᓘᓐᓃᑦ ᓯᖁᒥᑦᑎᔪᒥᓂᐅᔪᖃᕐᓂᕈᓂ 
ᐊᑭᓖᒋᐊᖃᓕᖅᑎᑕᐅᓗᑎᑦ ᑕᐃᑲᙵᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓᓂᒃ ᐊᒻᒪᓗ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓂᖏᓐᓄᑦ ᐱᖁᔭᖓᓂᒃ, ᐊᒻᒪᓗ ᐊᐃᑦᑑᓯᐊᕐᓂᑦ, 
ᑐᓂᕐᕈᓯᐊᕐᓂᑦ ᐊᒻᒪᓗ ᐊᓯᖏᓐᓂᒃ ᐊᑭᓕᐅᑕᐅᔪᓄᑦ 
ᑭᓇᐅᔭᖃᕐᕕᒻᒧᑦ, ᐊᒻᒪᓗ ᑮᓇᐅᔭᑦ ᑖᒃᑯᐊ ᐱᔭᐅᔪᓐᓇᖅᑐᑦ 
ᒪᓕᒐᓕᐅᕐᕕᒃᑯᑦ ᐃᓕᔭᕋᐃᒍᑎᑦ.

ᑮᓇᐅᔭᓕᕆᓐᓇᑉ ᐊᕐᕌᒍᖓᓂ 2013 – 2014, ᐊᒥᐊᒃᑯᖏᑦ 
ᑮᓇᐅᔭᑦ ᐅᑯᐊᖑᓚᐅᖅᑐᑦ $161.00.  ᑮᓇᐅᔭᓂᑦ 
ᐃᓯᖅᑐᖃᓚᐅᙱᑦᑐᑦ ᑮᓇᐅᔭᖃᕐᕕᐅᔪᒧᑦ.

ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᑮᓇᐅᔭᑦ ᐊᑭᓕᕆᐊᓕᖏᑦ

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐊᕕᑦᑐᖅᓯᒪᓂᖓ 
ᐃᓕᖅᑯᓯᓕᕆᔨᒃᑯᑦ

ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ

ᐅᖃᐅᓯᓕᕆᔨᒃᑯᑦ
•	 ᑮᓇᐅᔾᔭᒃᓵᑦ ᐃᑲᔫᑏᓪᓗ 3,140,000 2,483,158

•	 ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 726,000 559,012

ᖃᐅᔨᓴᕐᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 
•	 ᑮᓇᐅᔾᔭᒃᓵᑦ ᐃᑲᔫᑏᓪᓗ 404,000 366,802

•	 ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 350,000 287,093

ᐅᖃᐅᓰᑦ ᐱᖁᔭᖏᑦ ᐊᑐᓕᖅᑎᑕᐅᓂᖏᓐᓄᑦ
•	 ᑮᓇᐅᔾᔭᒃᓵᑦ ᐃᑲᔫᑏᓪᓗ 259,000 246,928

•	 ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 326,000 272,176

ᐃᓄᐃᑦ ᐅᖃᐅᓯᖏᓐᓄᑦ ᓄᓇᓕᖕᓂ ᖃᓄᐃᓕᐅᕈᑎᒋᔭᐅᔪᑦ *
•	 ᐊᐃᑦᑑᓯᐊᑦ 50,000 58,000

•	 ᐃᑲᔫᓯᐊᑦ 450,000 437,000

ᐃᓄᐃᑦ ᐅᖃᐅᓯᖏᓐᓄᑦ ᐊᑐᓕᖅᑎᑕᐅᓂᖓᓄᑦ ᑮᓇᐅᔭᑦ *
•	 ᑮᓇᐅᔾᔭᒃᓵᑦ ᐃᑲᔫᑏᓪᓗ 1,580,000 655,842

•	 ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 1,445,000 1,740,220

•	 ᐊᐃᑦᑑᓯᐊᑦ ᐃᑲᔫᓯᐊᓪᓗ 1,975,000 1,818,698

ᑕᒪᐃᓐᓂ 10,705,000 8,924,928

2013 – 2014 ᓯᓚᑖᓃᙵᖅᑐᑦ ᑲᓇᑕᒥ ᒐᕙᒪᒃᑯᓐᓂᑦ ᑮᓇᐅᔭᑦ3
ᑲᓇᑕ−ᓄᓇᕗᑦ ᐊᖏᕈᑎᖓ − ᐃᓄᐃᑦ ᐅᖃᐅᓯᖏᓐᓄᑦ

•	 ᐃᑲᔫᑏᑦ ᐃᓄᐃᑦ ᐅᖃᐅᓯᖏᓐᓄᑦ ᓄᓇᓕᖕᓂ ᐱᓕᕆᐊᕆᔭᐅᓲᑦ 1,100,000 1,100,000

ᑲᓇᑕ−ᓄᓇᕗᑦ ᐊᖏᕈᑎᖏᑦ − ᐅᐃᕖᑎᑐᑦ
•	 ᐅᐃᕖᑎᑐᑦ ᐱᔨᑦᑎᕋᕐᓂᖏᑦ ᐱᓕᕆᕝᕕᑎᒍᑦ 1,165,000 1165000

•	 ᐃᑲᔫᑏᑦ ᓄᓇᓖᑦ ᐃᑲᔪᖅᑕᐅᖁᓪᓗᒋᑦ 285,000 285000

•	 ᐃᑲᔫᑏᑦ ᐃᓕᖅᑯᓯᕐᒧᑦ ᑕᑯᕋᕐᓈᖅᑕᐅᓂᕐᒧᓪᓗ 50,000 50,000

ᑕᒪᐃᓐᓂ 2,600,000 2,600,000

 
3	 ᑲᓇᑕ−ᓄᓇᕗᑦ ᐊᖏᕈᑎᖓ ᐅᐃᕖᑎᑑᕐᔫᒥᑎᑦᑎᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᑦ ᐊᑐᕐᔫᒥᑎᑦᑎᓂᕐᒧᑦ 2013-14 ᐊᒻᒪᓗ ᑲᓇᑕ−ᓄᓇᕗᑦ ᐊᖏᕈᑎᖓ 

ᐃᓕᖅᑯᓯᓕᕆᓂᕐᒧᑦ, ᑕᑯᕋᕐᓈᖅᑕᐅᑎᑦᑎᓂᕐᒧᑦ ᐊᒻᒪᓗ ᐱᖅᑯᓯᑐᖃᓕ ᕆᓂᕐᒧᑦ ᖃᓄᐃᓕᐅᕈᑕᐅᔪᓄᑦ ᐊᒻᒪᓗ ᓴᖅᑭᔮᖅᑎᑦᑎᔪᓄᑦ ᐅᐃᕖᑎᑑᓲᕐᓂᑦ  
ᓄᓇᕗᒻᒥ 2013-14.

ᐃᓄᐃᑦ ᐅᖃᐅᓯᖓ ᐊᑐᓕᖅᑎᑕᐅᓂᖓᓄᑦ ᑮᓇᐅᔭᑦ
2013 – 2014 ᐊᑭᓕᕆᐊᓖᑦ ᐱᓕᕆᕝᕕᑎᒍᑦ ᐱᓕᕆᐊᖅᑎᒍᓪᓗ ᑮᓇᐅᔭᖅᑐᕈᑎᒃᓴᑦ ᐊᑭᓕᕆᐊᓖᑦ

ᐊᐅᓚᑦᑎᔨᒃᑯᑦ ᒐᕙᒪᓕᕆᔨᒃᑯᓪᓗ
•	 ᐱᐅᓯᑎᑕᐅᒋᐊᖅᓯᒪᔪᖅ ᐃᓄᐃᑦ ᐅᖃᐅᓯᖓ ᐃᓕᓐᓂᐊᖅᑕᐅᓗᓂ 250,000 275,839

•	 ᐃᓄᐃᑦ ᐅᖃᐅᓯᖓᓂᒃ ᐅᖃᓪᓚᓲᑦ ᖃᐅᔨᓴᖅᑕᐅᔾᔪᑎᖏᑦ 310,000 325,950

560,000 601,790

ᓄᓇᕗᑦ ᓯᓚᑦᑐᓴᕐᕕᖓ
•	 ᐃᓄᐃᑦ ᐅᖃᐅᓯᖓᓂᒃ ᐊᔪᙱᑦᑐᑦ ᐱᓕᕆᕝᕕᒃ ᐃᓕᓐᓂᐊᕋᒃᓴᖅ 200,000 200,000

•	 ᐃᓄᐃᑦ ᐅᖃᐅᓯᖏᓐᓂᑦ ᐃᓕᓴᐃᔩᑦ ᐃᓕᓐᓂᐊᕋᒃᓴᖓ 121,840 121,840

•	 ᑐᓵᔨᐅᓂᕐᒧᑦ/ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᕋᒃᓴᖅ 121,840 121,840

443,680 443,680

ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ
•	 ᐃᑲᔪᖅᑐᖅᑕᐅᔪᑦ ᓄᓇᓖᑦ ᒪᓕᑦᑎᐊᕋᓗᐊᕐᒪᖔᑕ 1,300,000 1,037,429

•	 ᓄᓇᕗᑦ ᐱᓕᒻᒪᒃᓴᖅᑕᐅᓂᖏᓐᓄᑦ ᑲᑐᔾᔨᖃᑎᒌᑦ ᐅᖃᐅᓯᕐᒥᒃ 
ᐃᓕᓐᓂᐊᓂᕐᒧᑦ ᐱᓕᕆᐊᖅ

200,000 106,733

•	 ᐊᑐᐊᒐᖏᑦ ᓄᓇᓖᑦ ᒐᕙᒪᖏᓐᓄᑦ 30,000 26,868

1,530,000 1,171,030

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ
•	 ᐋᓐᓂᐊᕕᒻᒥ ᑐᓵᔩᑦ ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ 351,518 351,504

351,518 351,504

ᐃᓕᓐᓂᐊᕐᓂᓕᕆᔨᒃᑯᑦ
•	 ᐅᖃᐅᓯᓕᕆᓂᕐᒧᑦ ᑲᒪᔨ 126,004 0

•	 ᑐᓴᐅᒪᖃᑎᒌᑦᑐᓕᕆᔨ 126,004 0

•	 ᐃᓄᐃᑦ ᐅᖃᐅᓯᖓᓂᒃ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᖅ 0 18,658

•	 ᐃᓕᓐᓂᐊᓕᓵᖅᑐᓕᕆᓂᕐᒧᑦ ᐃᓕᖅᑯᓯᕐᓂᑦ ᐃᓕᓐᓂᐊᑎᑦᑎᒍᑏᑦ 0 345,213

•	 ᐱᐊᕋᑉ ᓯᕗᓪᓕᖅᐹᕐᒥᒃ ᐅᖃᓕᒫᒐᖃᕐᕕᖓ ᐴᖅᓯᒪᔪᑦ 0 221,305

252,008 585,176

ᒪᓕᒐᓕᕆᔨᒃᑯᑦ
•	 ᐱᐅᓯᑎᑕᐅᒋᐊᖅᓯᒪᔪᖅ ᐃᖅᑲᖅᑐᐃᕕᒻᒥ ᑐᓵᔨᐅᓂᕐᒧᑦ ᐱᔨᑦᑎᕋᕐᓂᖅ − 

ᐃᖅᑲᖅᑐᐃᕕᒻᒥ ᑐᓵᔨᓄᑦ 
229,367 0

•	 ᐱᖁᔭᖅᑎᒍᑦ ᑐᑭᓕᐅᕆᓂᖅ ᐊᒻᒪᓗ ᑕᐃᒎᓯᓕᐅᕐᓂᖅ 317,836 64,792

•	 ᐃᖅᑲᖅᑐᐃᕕᒻᒥ ᐃᓕᖅᑯᓯᕆᔭᐅᔭᕆᐊᓖᑦ ᑎᓕᓯᔾᔪᑏᑦ ᓈᑎᕆᐊᓖᓪᓗᑕ 0 33,063

•	 ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᐃᑲᔫᑏᑦ (ᐱᕋᔭᑦᑕᐅᓕᒪᑎᑦᑎᓂᕐᒧᑦ) 0 190,384

547,203 288,239

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ

•	 ᐱᐅᓯᕚᓪᓕᖅᓯᒪᔪᑦ ᐃᒡᓗᓕᕆᓂᕐᒧᑦ ᐱᔨᑦᑎᕋᕈᑎᖏᑦ 
ᑐᓴᐅᒪᖃᑎᒌᒍᑎᖏᓪᓗ 

125,000 113,125

125,000 113,125

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑯᐊᐳᕇᓴᙵ
•	 ᐱᐅᓯᑎᑕᐅᒋᐊᖅᓯᒪᔪᖅ ᐱᔨᑦᑎᕋᕐᓂᖅ ᐊᒻᒪᓗ ᑎᑎᖅᑲᖏᑦ 125,000 58,035

125,000 58,035

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
•	 ᐃᑲᔪᖅᑐᖅᑕᐅᔪᑦ ᓇᒻᒥᓂᖁᑎᓖᑦ ᒪᓕᒃᑲᓗᐊᕐᒪᖔᑕ ᐱᖁᔭᕐᓂᑦ  

(ᒥᑭᔪᑦ ᓇᒻᒥᓂᖁᑎᓖᑦ ᐃᑲᔪᖅᑐᖅᑕᐅᓂᖏᓐᓄᑦ ᐱᓕᕆᐊᖅ)
50,000 0

•	 ᐱᓕᕆᖃᑎᖃᕐᓂᖅ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ 100,000 0

•	 ᓇᒻᒥᓂᖁᑎᓕᖕᓄᑦ ᐃᑲᔪᖅᑐᐃᔨᖓ 133,000 0

•	 ᐱᐅᓯᕚᓪᓕᕐᓗᒋᑦ ᓇᒻᒥᓂᖁᑎᓖᑦ ᑐᓴᐅᒪᖃᑎᒌᒍᑎᖏᑦ 25,000 0

•	 ᐃᓄᐃᑦ ᐅᖃᐅᓯᖏᓐᓂᒃ ᐊᑐᖅᑐᑎᑦ ᐃᙱᒐᓕᐅᖅᑏᑦ 100,000 86,502

•	 ᑕᕐᕆᔮᒃᓴᓕᐅᕐᓂᖅ (ᓄᓇᕗᒻᒥ ᑕᑯᓐᓇᒐᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ ᑯᐊᐳᕇᓴᙵ) 275,000 341,000

•	 ᑐᑭᓕᐅᕆᓂᖅ ᐊᒻᒪᓗ ᐱᓕᕆᐊᕐᓂᑦ ᐊᐅᓚᑦᑎᓂᖅ  
(ᓄᓇᕗᒻᒥ ᑕᑯᓐᓇᒐᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ ᑯᐊᐳᕇᓴᙵ)

141,000 3,020

•	 ᑐᓂᐅᖅᑲᖅᑕᐅᓂᖏᑦ ᐅᖃᓕᒫᒐᑦ ᓂᐱᓕᐊᒥᓃᓪᓗ ᐃᙱᖅᑐ  
(ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ)

56,650 56,650

608,000 487,172

ᐃᓕᖅᑯᓯᓕᕆᔨᒃᑯᑦ
•	 ᐊᐅᓚᑦᑎᓂᖅ ᐊᒻᒪᓗ ᓵᑕᐅᓯᒪᔪᓐᓇᕐᓂᖅ 457,591 115,009

457,591 115,009

ᑕᒪᐃᓐᓂ 5,000,000 4,214,760

ᐃᓄᒃᑎᑐᑦ ᐅᖃᐅᓯᖏᓐᓂᑦ ᐊᑐᖅᑐᑎᑦ  
ᓄᓇᓕᓐᓂ ᐱᓕᕆᐊᕆᔭᐅᔪᑦ

2013-14 ᐊᑭᓕᕆᐊᓖᑦ ᓄᓇᓖᑦ ᐱᓕᕆᐊᖏᑎᒍᑦ ᑲᓇᑕ4 ᓄᓇᕗᑦ
ᐃᓄᐃᓐᓇᑐᓐ ᐅᖃᐅᓯᖅ ᓇᖅᑮᔭᐅᓂᖓ ᓴᙵᑦᑎᑕᐅᓂᖓᓄᓪᓗ ᖃᓄᖅᑑᕈᑎ 2013-14 
(ᐃᑲᔪᖅᑎᒌᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ)

100,000

ᐅᖃᓕᒫᖅᑐᑯᓗᐃᑦ ᐱᓕᕆᐊᖅ (ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔨᖏᑦ, ᐃᖃᓗᒃᑑᑦᓯᐊᖅ) 100,000

ᐆᒃᑐᕋᐅᔭᖅ ᑐᒃᓯᕋᐅᑎᖓ (ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔨᖏᑦ, ᐃᖃᓗᒃᑑᑦᓯᐊᖅ) 32,630

ᐋᖅᑭᒃᓱᐃᓂᖅ ᓄᓇᓕᓐᓂ ᐊᕕᑦᑐᖅᓯᒪᔪᓂᓪᓗ ᐅᖃᐅᓯᓕᕆᓂᕐᒧᑦ ᑐᙵᕕᖓᓂᒃ  
(ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᖃᓗᑑᑦᓯᐊᖅ) 

123,385

ᑕᑯᒋᓇᐃ ᓱᕈᓯᕐᓄᑦ ᑕᓚᕖᓴᒃᑯᑦ ᑕᑯᕋᕐᓈᖅᑕᐅᓲᑦ  
(ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑯᐊᐳᕇᓴᙵ, ᐃᖃᓗᐃᑦ) 

117,860

ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᓪᓗᓂ ᑕᓚᕖᓴᒃᑰᖅᑎᑦᑎᓂᖅ  
(ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑯᐊᐳᕇᓴᙵ, ᐃᖃᓗᐃᑦ) 

100,000

ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᖅᑐᑎᑦ NITV ᑕᑯᓐᓇᒐᒃᓴᓕᐅᖅᑏᑦ  
(ᓄᓇᕗᑦ ᐃᓛᒃᑰᖓᔪᑦ ᑕᓚᕖᓴᓕᕆᔨᒃᑯᑦ, ᐃᒡᓗᓕᒃ) 

110,000

ᓱᕈᓰᑦ ᐃᓄᒃᑎᑐᑦ ᐅᖃᓕᒫᕆᐅᖅᓴᑎᑕᐅᓂᖏᑦ (ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ, ᑲᖏᖅᑐᒑᐱᒃ) 98,340

ᐃᓄᐃᑦ ᐊᑐᖃᑦᑕᕐᓂᑯᒥᓂᖏᑦ ᐅᑉᐱᕆᔭᖏᓪᓗ ᐱᙳᐊᕈᑎ ᐱᓕᕆᐊᖅ (ᐱᙳᐊᖅ, ᐸᖕᓂᖅᑑᖅ) 75,000

ᓈᓚᒍᒥᓇᖅᑐᑦ: ᐃᓄᒃᑎᑐᑦ ᐊᐅᓪᓚᙳᐊᖅᑐᑦ ᐅᓂᒃᑳᖅᑐᑦ ᐅᖃᓕᒫᒐᑦ ᓄᓇᕗᒻᒥ ᒪᒃᑯᑦᑐᓄᑦ 
(ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ) 

35,310

ᓚᒫᔫᖅ: ᐃᓄᒃᑎᑐᑦ ᐅᖃᓕᒫᒐᖅ  
(ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ)

38,710

ᑭᕕᐅᖅ ᕼᐃᐊᓐᓄᕆ ᐃᔅᓗᐊᓂᒃ ᑎᑎᕋᖅᑕᖓ  
(ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ) 

34,110

ᑎᑎᕋᕐᓂᖅ ᐸᐸᑦᑎᓂᕐᓪᓗ ᐃᓄᐃᑦ ᑎᒥᒃᑯᑦ ᑐᑭᓯᑎᑦᑎᒍᓯᖏᓐᓂᑦ (ISL) ᓄᓇᕗᒻᒥ  
(ᑲᓇᑕᒥ ᑐᓵᙱᑦᑐᑦ ᖃᐅᔨᓴᖅᑕᐅᓂᖏᑦ ᐊᒻᒪᓗ ᐱᓕᒻᒪᒃᓴᐃᔨᖏᑦ, ᒪᓐᑐᕆᐊᓪ) 

120,000

ᐸᐸᑦᑎᓂᖅ ᐊᒻᒪᓗ ᐊᑐᕐᔫᒥᑎᑦᑎᓇᓱᐊᕐᓂᖅ ᓴᓂᑭᓗᐊᕐᒥᐅᑎᑐᑦ ᐅᖃᐅᓯᕐᒥᒃ  
(ᕼᐊᒻᓚᖓ ᓴᓂᑭᓗᐊᖅ, ᓴᓂᑭᓗᐊᖅ) 

14,655

ᕿᑎᕐᒥᐅᓂᑦ ᑕᓚᕖᓴᓕᕆᔨᒃᑯᑦ ᐆᑦᑐᕋᕈᑕᐅᔪᖅ ᐱᓕᕆᐊᖅ ᑭᖑᓪᓕᕐᒥ ᐱᓕᕆᐊᕆᔭᐅᓂᖓ 
(ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ) 

49,000

ᐅᓂᒃᑳᖅᑐᐊᕆᔭᐅᕙᓚᐅᖅᓯᒪᔪᑦ ᓯᕗᓂᒃᓴᖓ: ᐃᓄᐃᑦ ᐅᖃᐅᓯᖏᓐᓂᒃ ᐃᓕᓐᓂᐊᕐᓂᖅ 
ᖃᕋᓴᐅᔭᒃᑯᑦ ᐅᓂᒃᑳᖅᑐᐊᑦ ᓈᓚᒃᑕᐅᓗᑎᑦ (ᕿᑎᕐᒥᐅᑦ ᐱᖅᑯᓯᓕᕆᔨᒃᑯᑦ ᑲᑐᔾᔨᖃᑎᒌᖏᑦ, 
ᐃᖃᓗᒃᑑᑦᓯᐊᖅ) 

39,400

4	 ᑲᓇᑕ−ᓄᓇᕗᑦ ᐊᖏᕈᑎᖓ ᐅᐃᕖᑎᑑᕐᔫᒥᑎᑦᑎᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᔫᒥᑎᑕᐅᓂᖏᓐᓄᑦ 2013-14

ᐊᕕᑦᑐᖅᓯᒪᔪᓂᑦ ᓈᓚᐅᑎᒃᑯᑦ ᐊᔪᕐᓇᕋᔭᙱᒻᒪᖔᖅ ᖃᐅᔨᓴᕐᓂᖅ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᑦ 
ᐃᓕᓐᓂᐊᖅᑎᑕᐅᓂᖏᑦ (ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ)

49,070

ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑯᐊᐳᕇᓴᙵ ᑐᖅᑯᖅᑕᐅᓯᒪᔪᑦ − ᖃᕋᓴᐅᔭᕐᒨᖅᑲᖅᑕᐅᓂᖏᑦ 
ᓄᐊᑕᐅᓯᒪᔪᑦ (ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑯᐊᐳᕇᓴᙵ, ᐃᖃᓗᐃᑦ)

29,400

ᑕᓚᕖᓴᓕᕆᔨᒃᑯᑦ ᓄᓇᕗᒻᒥ ᐊᑐᓕᖅᑎᑕᐅᓂᖓᓄᑦ ᐸᕐᓇᐅᑎ − ᑭᖑᓪᓕᕐᒥ 
ᖃᓄᐃᓕᐅᕈᑎᒋᔭᐅᓂᖓ (ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑯᐊᐳᕇᓴᙵ, ᐃᖃᓗᐃᑦ)  

40,000

ᐃᓄᒃᑎᑐᑦ ᑎᓯᔪᖅ ᐸᐃᑉᐹᖅ ᐅᖃᓕᒫᒐᖅ ᓱᕈᓯᓛᑯᓗᐃᑦ ᐅᖃᓕᒫᖅᑎᖏᓐᓄᑦ (ᓄᓇᕗᑦ ᒪᕐᕉᖕᓂᒃ 
ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ) 

24,940

ᖃᓄᖅ ᐃᒡᓗᕕᒐᓕᐅᕈᓐᓇᕐᒪᖔᑦ ᐊᒻᒪᓗ ᖃᒧᓯᐅᕐᓗᑎᑦ (ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ 
ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ) 

26,710

ᓱᕈᓰᑦ ᐃᓕᓐᓂᐊᕐᓂᖏᑦ ᐅᑭᐅᖅᑕᖅᑐᒥ ᑎᖕᒥᐊᓂᑦ (ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ 
ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ)  

37,760

ᐃᓄᒃᑎᑐᑦ ᐅᖃᓕᒫᒐᖅ (ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ) 35,760

ᐃᓄᒃᑎᑐᑦ ᐅᖃᓕᒫᒐᑦ ᑐᓃᑦ ᒥᒃᓵᓄᑦ (ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᔨᒃᑯᑦ 
ᑲᑐᔾᔨᖃᑎᒌᖏᑦ, ᐃᖃᓗᐃᑦ) 

39,960

ᖃᒡᒋᐊᕘᑦ ᑕᑯᕋᕐᓈᖅᑎᑦᑎᔩᑦ (ᖃᒡᒍᐊᕘᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑕᑯᕋᕐᓈᑎᑦᑎᔨᖏᑦ, ᐃᖃᓗᐃᑦ) 45,000

ᐃᓄᒃᑎᑑᖓᔪᑦ BBC ᑕᑯᕋᕐᓈᖅᑕᐅᓲᑦ ᖁᐊᖅ ᓄᓇᕐᔪᐊᖅ (ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ 
ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ) 

20,000

ᐃᓄᒃᑎᑐᑉ − ᓇᕿᑦᑕᒐᕋᓛᕐᓄᑦ ᐊᑐᖅᑕᐅᓲᖅ ᐃᓄᒃᑎᑐᑦ ᑕᕐᕆᔮᒃᓴᖓ (ᐱᙳᐊᖅ, ᐸᖕᓂᖅᑑᖅ) 13,000

ᑭᖑᕚᔅᓴᓕᐅᖅᑐᑦ (ᑭᖑᕚᔅᓴᓕᐅᖅᑐᑦ ᐅᖃᐅᓯᓕᕆᔩᑦ ᑲᑐᔾᔨᖃᑎᒌᖏᑦ, ᐅᖅᓱᖅᑑᖅ) 15,000

ᐊᓕᐊᓇᐃᑦ ᓇᓪᓕᐅᓂᖅᓯᐅᕐᓂᖏᑦ ᐊᒻᒪᓗ ᑕᑯᕋᕐᓈᑎᑦᑎᓂᖏᑦ (ᐊᓕᐊᓇᐃᑦ ᑕᑯᕋᕐᓈᑎᑦᑎᔩᑦ, 
ᐃᖃᓗᐃᑦ) 

15,000

ᐃᙱᒐᑦ ᓇᕿᑎᒐᕋᓛᒃᑯᑎᒍᑦ ᐊᑐᖅᑕᐅᓲᑦ − ᑭᖑᓪᓕᕐᒥ ᖃᓄᐃᓕᐅᕈᑕᐅᓂᖓ (ᐱᙳᐊᖅ, 
ᐸᖕᓂᖅᑑᖅ) 

15,000

ᐃᙱᒐᑦ ᓇᕿᑎᒐᕋᓛᒃᑯᑎᒍᑦ ᐊᑐᖅᑕᐅᓲᑦ − ᑭᖑᓪᓕᕐᒥ ᖃᓄᐃᓕᐅᕈᑕᐅᓂᖓ  
(ᐱᙳᐊᖅ, ᐸᖕᓂᖅᑑᖅ) 

15,000

1,100,000 495,000

ᐅᐃᕖᑦ ᐅᖃᐅᓯᖏᑦ ᐱᔨᑦᑎᕋᕈᑕᐅᓂᖏᓐᓄᑦ 
ᓄᓇᓕᓐᓂᓗ ᐃᑲᔪᖅᑐᐃᓂᖅ5

2013-14 ᐊᑭᓕᕆᐊᓖᑦ ᐱᓕᕆᕝᕕᒃᑯᑎᒍᑦ ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ
ᐅᐃᕖᑎᑐᑦ ᐱᔨᑦᑎᕋᕐᓂᖅ

•	 ᐃᓕᖅᑯᓯᓕᕆᔨᒃᑯᑦ 245,500 462,004

•	 ᒪᓕᒐᓕᕆᔨᒃᑯᑦ 300,000 300,000

•	 ᐃᓕᓐᓂᐊᕐᓂᓕᕆᔨᒃᑯᑦ 30,000 30,000

•	 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 100,000 0

•	 ᑮᓇᐅᔭᓕᕆᔨᒃᑯᑦ 150,000 101,711

•	 ᐊᐅᓚᑦᑎᔨᒃᑯᑦ 117,000 70,000

•	 ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ 25,000 13,320

•	 ᐊᕙᑎᓕᕆᔨᒃᑯᑦ 20,000 25,735

•	 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 27,500 4,990

•	 ᓄᓇᕗᑦ ᓯᓚᑦᑐᓴᕐᕕᖓ 25,000 0

•	 ᒪᓕᒐᓕᐅᕐᕕᒃ 125,000 157,239

ᓄᓇᓖᑦ ᐃᑲᔪᖅᑐᖅᑕᐅᓂᖏᓐᓄᑦ
•	 ᐃᓕᖅᑯᓯᓕᕆᔨᒃᑯᑦ 285,000 285,000

ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᑕᑯᕋᕐᓈᖅᑕᐅᔪᓕᕆᓂᕐᒧᑦ 
•	 ᐃᓕᖅᑯᓯᓕᕆᔨᒃᑯᑦ 50,000 50,000

ᑕᒪᐃᓐᓂ 1,500,000 1,500,000

2013-14 ᐊᑭᓕᕆᐊᓖᑦ ᓄᓇᓖᑦ ᐱᓕᕆᐊᖏᑎᒍᑦ ᑲᓇᑕ
ᓄᓇᓖᑦ ᐃᑲᔪᖅᑐᖅᑕᐅᓂᖏᓐᓄᑦ

ᐱᔨᑦᑎᕋᖅᑕᐅᔪᑦ ᐱᐊᕋᑦ ᐅᐃᕖᑎᑐᑦ ᐃᓕᓐᓂᐊᓕᓵᖅᑐᑦ (ᐊᑎᖅᑕᓛᑦ ᐃᓕᓐᓂᐊᓕᓵᖅᑐᓕᕆᔨᒃᑯᑦ ᐸᐃᕆᕕᖓ) 41,486

ᐃᓕᓐᓂᐊᓕᓵᖅᑐᓕᕆᔨᒃᑯᑦ (ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ) 11,958

ᐅᖃᓕᒫᕆᐅᖅᓴᓂᕐᒧᑦ (ᐊᑎᖅᑕᓛᑦ ᐃᓕᓐᓂᐊᓕᓵᖅᑐᓕᕆᔨᒃᑯᑦ ᐸᐃᕆᕕᖓ) 10,700

ᓄᓇᕗᒻᒥ ᐅᐃᕖᑦ ᐱᕙᓪᓕᐊᔪᖏᑦ (ᓄᓇᕗᒻᒥ ᐅᐃᕖᑦ ᑲᑐᔾᔨᖃᑎᒌᖏᑦ) 39,000

ᓈᓚᐅᑎᒃᑯᑦ ᐱᓕᕆᐊᖅ (ᓄᓇᕗᒻᒥ ᐅᐃᕖᑦ ᑲᑐᔾᔨᖃᑎᒌᖏᑦ) 30,000

ᑲᑐᔾᔨᖃᑎᒌᑦ ᐱᔨᑦᑎᕋᕐᓂᕐᒧᑦ ᐱᓕᕆᒻᒪᕇᑦ ᐋᓐᓂᐊᓯᐅᖅᑏᑦ (ᐋᓐᓂᐊᓯᐅᖅᑎᒃᑯᑦ ᐅᐃᕖᑎᑑᓲᑦ ᓄᓇᕗᒻᒥ)  45,000

ᑐᙵᓱᐊᑎᑦᑎᔨᖏᑦ ᓄᓇᕗᒨᕆᐅᖅᑐᓄᑦ ᐅᐃᕖᑦ (ᑲᑎᕝᕕᖓ ᓄᓇᕗᑦ)  31,855

ᐱᖓᔪᐊᓐᓂ ᑎᑎᕋᖅᑕᐅᓯᒪᔪᑦ ᐅᐃᕖᑦ ᐅᑭᐅᖅᑕᖅᑐᒦᑦᑐᑦ  
(ᓄᓇᕗᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ)

25,000

ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᑕᑯᕋᕐᓈᑎᑦᑎᓂᕐᒧᑦ
ᓄᓇᓕᓐᓂ ᑕᑯᕋᕐᓈᑎᑦᑎᓂᖅ ᐃᓐᓇᕐᓄᑦ ᐅᐃᕖᑎᑐᑦ 9,088

ᑕᑯᕋᕐᓈᖅᑎᑕᐅᓂᖏᑦ ᓄᓇᓕᐅᔪᑦ 11,212

ᑎᒃᑯᐊᖅᑕᐅᓂᖏᑦ ᐅᐃᕖᑦ 2014 29,700

5	 ᑲᓇᑕ−ᓄᓇᕗᑦ ᐊᖏᕈᑎᖓ ᐅᐃᕖᑎᑑᕐᔫᒥᑎᑦᑎᓂᕐᒧᑦ ᐊᒻᒪᓗ ᐃᓄᐃᑦ ᐅᖃᐅᓯᖓ ᐊᑐᖅᑕᐅᔫᒥᓂᖓᓄᑦ 2013-14 ᐊᒻᒪᓗ ᑲᓇᑕ−ᓄᓇᕗᑦ ᐃᓕᖅᑯᓯᓕᕆᓂᕐᒧᑦ, 
ᑕᑯᕋᕐᓈᖅᑕᐅᑎᑦᑎᓂᕐᒧᑦ ᐊᒻᒪᓗ ᐱᖅᑯᓯᖅ ᖃᓄᐃᓕᐅᕈᑕᐅᓂᖓᓄᑦ ᐊᒻᒪᓗ ᓴᖅᑭᔮᖅᑎᑕᐅᓂᖏᓐᓄᑦ ᐅᐃᕖᑎᑑᓲᑦ ᓄᓇᕗᒻᒥ 2013-14.

